
ПЕШГУФТОР

Таърихи ибтидои асрњои миёна аз асри III то асри VIII милодиро 
дар бар мегирад. Дар таърихи халќи тољики ин даврањо дигаргунињои 
муњимми сиёсї, иќтисодї, иљтимої ва фарњангї ба амал омадаанд.

1. Аввалан, дар ин давра љомеаи ѓуломдорї ба љомеаи дењќонї 
(феодалї) иваз мешавад. Сабабаш он буд, ки дар тўли мављудияти 
бисёрасраи худ дар љомеаи ѓуломдорї номувофиќињои зиёде дар 
сох тори иќтисодї, иљтимої ва сиёсї ба вуљуд омада, муќобили якди-
гар амал мекарданд ва бо мурури замон сохти навро ба вуљуд овар-
данд. Сохти дењќонї аз њар љињат нисбат ба ѓуломдорї бењтар ва 
пешќадамтар буд.

Барои чї мо сохти дењќонї мегўем? Дар таърихи замони шўравї 
ин давра ва сохторро феодалї мегуфтанд. Вожаи феодалї аз забо-
ни лотинї гирифта шуда, маънояш дорандаи замин, об, пул, мол 
(чорво) ва ѓайра мебошад. Дар таърихи Аврупои Ѓарбї (Олмон, 
Фаронса ва Англия) дорандаи заминро феодал мегуфтанд, ки ба хиз-
матчиён, хусусан њарбиён, туњфа мешуд ва он меросї аз насл ба насл 
мегузашт.

Мардуми тољик–ориёињо дар ибтидои асрњои миёна табаќаи за-
миндор, давлатмандони бузургро дењќон меномиданд. Дењќонон за-
мини зиёд, дењањо, рамаи чорпо ва обу конњо доштанд. Дењањо бо 
одамонаш дар ихтиёри дењќон буданд ва ба манфиати он кор ме-
карданд. Яъне дењќони ибтидои асрњои миёна мафњуми пурраи ис-
тилоњи «феодал»-и аврупоиро ифода мекунад. Калимаи «дењќон» ба 
маънои ашроф, ориёинажод, шоњзода, тољик низ истифода шудааст. 
Масалан, устод Фирдавсї мегўяд:

Зи гуфтори дењќон кунун достон
Бипайвандам аз гуфтаи бостон.

Дар ин мисраъњо дењќон ба маънои этникї – халќ, миллат ва 
тољик омадааст. Яъне достон аз таърихи шоњон дар назар дошта 
шудааст.

Њамин тавр, мо ба љойи вожаи «феодал» калимаи дар забо-
ни тољик маълум – дењќонро истифода мекунем. Дар ивази вожаи 
дењќони кунунї калимаи кишоварз истифода мешавад.

Дар таърихи Аврупо (дар Рум) сохти ѓуломдорї дар асри V ми-
лодї бар асари шўришњои бисёрасра ва њуљуми ќабилањои гуногун 
аз шарќу шимол барњам хўрд.

2. Дар Тољикзамин (Ориёзамин) сохти ѓуломдорї дар на-
тиљаи суст шудани њукумати марказї ва аз итоати вай баромадани 

вилоятњо ва мустаќил шудани онњо барњам хўрд. Яъне вилоятњои 
бузург оњиста-оњиста аз итоати њукумати марказї баромада, худро 
мустаќил эълон карда, сабаби барњам хўрдани давлати ѓуломдории 
Портњо – Ашкониён дар Тољикзамини Ѓарбї шуданд. Дар вило-
ятњои људошуда ѓуломон озод буданд, ќуввањои асосии истењсоли-
ро кишоварзони озод ташкил менамуданд. Њамин тавр, дар таърихи 
мо бо роњи осоишта аз асри III милодї сохти ѓуломдорї ба дењќонї 
иваз шудааст.

Дар Тољикзамини Шарќї, ки ба он вилоятњои Фарѓона, Њафт-
рўд, Кошѓару Хутан, Зобулу Кобул, Чоч, Истравшан, Суѓд, Бохтар, 
Марв ва Хоразм дохил мешуданд, дар асри II пеш аз милод ба љойи 
давлати ѓуломдории Юнону Бохтар империяи Кушониён барќарор 
гардид. Кушониён аз кўчиёни озоди сањронавард иборат буданд ва 
ба сохти ѓуломдорї хеле кам ошно буданд. Замин дар дасти кишо-
варзони озод буд ва дар дохили давлати Кушониён сохтори кишо-
варзони озод оњиста-оњиста аз унсурњои ѓуломдории классикї дур 
шуда, ба љомеаи дењќонї-феодалї мегузарад. Бояд арз кард, ки шак-
ли ѓуломдории классикии Рум ва Юнон дар Ориёзамин набуд ва 
юнониён онро љорї карда натавонистанд.

Њамин тавр, дар асри III милод сохти ѓуломдорї дар натиљаи ин-
кишофи ќуввањои истењсолї ва номутобиќ шудани сохти иљтимої 
ба дењќонї иваз мешавад. Ин яке аз хусусиятњои таърихии халќњои 
Шарќ, аз љумла халќи тољик, мебошад.

Бояд тазаккур дод, ки бештари халќњои љањон сохти љомеаи ѓу-
ломдориро аз cap нагузаронидаанд. Онњо бевосита аз љомеаи ибти-
дої ба љомеаи синфї – дењќонї-феодалї гузаштаанд.

Сохтори љамъияти ѓуломдориро танњо халќњои ќадимтарини 
љањон: мисриёни ќадим, бобулиён, юнониён, румиён ва тољикон–эро-
ниён аз cap гузаронида, дар тамаддуни башарї њиссагузорї кардаанд.

Бисёр халќњои Африќо (сиёњпўстон) ва Австралия аз сохти љо-
меаи ибтидої ба замони мо омадаанд. Инак, халќи тољик дар Осиёи 
Марказї ягона халќест, ки сохторњои иљтимоии љомеаи ибтидої, ѓу-
ломдорї ва дењќониро (феодалї) аз cap гузаронида, ба тамаддун ва 
фарњанги Осиёи Марказї ва љањон њиссагузорї кардааст.

Яке аз хусусиятњои љомеаи дењќонї он аст, ки дар ин сохтор на-
мудњои гуногуни заминдорї пайдо мешаванд. Дењќон оњиста-оњиста 
соњиби заминњо ва дењањо шуда, мардум ба ў ба њайси муздур кор 
мекарданд.

Дигар вижагии таърихии халќњои ориёнажод он аст, ки дар ин 
давра ба ивази номи ориёї этноними тољик пайдо мешавад. 

Дар натиљаи истилои араб тољикон истиќлолияти худро аз даст 
медињанд. Тамоми Тољикзамин ба дасти тозиён гирифтор мегар-
дад. Ба љойи дини аљдодии мо – маздаясно ислом љорї мешавад. Ба 
забони тољикї-дарї ба воситаи дини ислом вожањои арабї ворид 
мешаванд.

Шогирдони синфи 6-ум ба омўхтани таърихи асрњои III–VIII 
милодии халќу ватани худ шурўъ менамоянд. Дар ин давра дар 
Тољикзамини Ѓарбї империяи бузурги сулолаи Сосониён аз асри 
сеюми мелодї њукм ронда, дар таърихи халќу ватани мо наќши 
муњимми сиёсї, иќтисодї, иљтимої ва фарњангї доштааст. Масалан, 
дар замони Сосониён китоби муќаддаси «Авесто», ки дар даврони 
Искандари Маќдунї сўзонида шуда буд, дар асоси дафтарњои боќи-
монда ва аз дањони мубадон китобат мешавад.

Сосониён худро ворисони империяи бузурги Њахомани ши ён 
мењисобиданд ва барои ободонї ва рушди таъриху фарњанг корњои 
зиёде анљом медоданд. Онњо аз худ осори зиёди хаттї, меъморї ва 
моддї мерос гузоштанд, ки мо дар асоси омўхтани онњо таърихи 
замони Сосониёнро барќарор менамоем. Замони Сосониён замони 
шукуфоии илму фарњанг ва тамаддуни миллии мо буд.

Дар ќисмати Тољикзамини Шарќї ба љойи давлати бузурги 
Кушониён сулолаи Њайтолиён сари ќудрат меояд. Сохти давлатдо-
рии тољикони шарќї – Кушониён ва баъдтар Њайтолиён нисбат ба 
Сосониён содатар буд. Њам Кушониён ва њам Њайтолиён аз кўчиёни 
тўронї буданд ва аз љињати фарњангу тамаддун нисбат ба Сосониён 
як дараља паст меистоданд, вале бо ориёиён њамнажод ва њамтабор 
буданд. Дудмонњои кушонї ва њайтолї сарзаминњои Суѓд, Бохтар, 
Хоразм, Фарѓона ва ѓайраро ба тасарруфи худ дароварда буданд, 
ки аз ќадимулайём марказњои фарњангии ориёнажодон ба њисоб ме-
рафтанд. Суѓд, Хоразм, Бохтар хатту алифбои худро доштанд, ки аз 
хатту алифбои пањлавї-сосонї андаке фарќ мекард. Аммо дину оин, 
фарњанг, сохтори давлативу иљтимоии њамаи тољикон, аз халиљи 
Форс то марзи Чин, ќариб як хел буд. «Авесто» барои њамаи тољи-
кон китоби муќаддаси мазњабї њисоб мешуд.

Дар таърихи халќи тољики замони Шўравї дар бораи хоразмиён, 
суѓдињо ва бохтариён чунин маълумот овардаанд, ки гўё њар кадо-
ми онњо халќи алоњида буданд, аммо ин тавр нест. Вожањои Хоразм, 
Форс, Суѓд ва Бохтар номњои љуѓрофї мебошанд ва этноним шуда 
наметавонанд. Номи этникии њамаи халќњои зикршуда дар гузашта 
ориёї ва минбаъд тољик аст.

БОБИ I. 
ТОЉИКЗАМИНИ ЃАРБЇ (ЭРОНИ 

ЃАРБЇ) ДАР ЗАМОНИ СОСОНИЁН

§ 1. ТАШКИЛИ ДАВЛАТИ СОСОНИЁН

Асосгузорони империяи бузурги Сосониён аз вилояти Порс 
буда, яке аз дудмонњои ќадим ба њисоб мерафтанд. Маркази Порт 
шањри Истахр ва Сосон мубади мубадони ибодатгоњи Ноњид буд.

Порс яке аз вилоятњои бузурги ориёинишин ба шумор 
мерафт ва чї тавре дар таърихи синфи 5-ум хондаед, сулолаи 
Њахоманишиён низ аз ин вилоят буд. Дар замони истилои 
Искандари Маќдунї ин сарзамин хароб шуд, аммо дар давраи 
њукмронии Селевкиён Порс нисбатан мустаќилияти сиёсї ба 
даст оварда, сарварони он аз сулолаи Барзангиён худро шоњ 
эълон карданд. Дар давраи њукмронии Ашкониён вилояти Порс 
ба онњо итоат мекард, аммо шоњони он аз номи худ сиккањо 
мебароварданд, ки мувофиќи анъанаи ориёї дар болои онњо 
миљмари оташ ва яке аз эзидњои авестої бо симои Ањурамаздо 
сабт шуда буд.

Дар аввали асри III милодї Бобак – писари Сосон ба духтари 
шоњ Говзачењр хонадор шуда, подшоњро кушта, тахтро соњиб 
мешавад. Вай аз сустшавии дарбори шоњони ашконї истифода 
намуда, ба вилояти Кирмон њуљум оварда, онро мутеи худ сохт 
ва Ардашерро он љо њоким кард. Баъд ба Хузистон, Уммон, 
Исфањон лашкар кашид ва онњоро низ ба давлати худ њамроњ 
намуд. Соли 222-юм баъди марги Бобак писараш Ардашер 
ба тахти шоњї менишинад. Ардашер аз сустшавии њукумати 
Ашкониён истифода бурда, соли 223-юм бо ёрии баъзе сарварони 
вилоятњои атроф, ки аз сиёсати Ашкониён норизо буданд, ба 
муќобили шоњаншоњ Артабони V лашкар мекашад ва дар љанги 
шањри Њурмузгон бар Ашкониён ѓолиб меояд ва Артабони V-po 
мекушад. Њамин тавр, њукмронии зиёда аз 400-солаи Ашкониён 
(Портњо) ба поён мерасад ва давлатдории Сосониён шурўъ 
мешавад. Соли 227-ум Ардашерро шоњаншоњ эълон мекунанд ва 
ў то соли 241-ум њукм меронад.

Расми 1. Оромгоњи Ардашери I

Сабабњои ѓалабаи Ардашер бар Артабони V. Яке аз сабаб-
њои ба осонї ѓолиб омадани лашкари Ардашер бар Артабони V 
он буд, ки дар солњои охири њукмронии ин хонадон њокимияти 
марказї хеле суст шуда буд. Мамлакат ба 240 хушатр таќсим 
шуда, аксари онњо ба њукумати марказї итоат надоштанд ва 
андоз намесупориданд. Артабони V кўшиши зиёд кард, ки 
мамлакатро муттањид намояд, аммо барои ин корро амалї 
сохтан, мебоист бо бисёр хушатрњо љангад, лекин ќувваи лозима 
надошт ва ваќт њам кам монда буд.

Ардашер, ки душмани деринаи Ашкониён буд, дар муддати 
кўтоњ тавонист ќуввањои зиддї портњоро љамъ намояд ва 
империяи онњоро аз байн барад. Ардашер дар ду соли баъди марги 
Артабони V тамоми Тољикзамини Ѓарбиро ба тасарруфи худ 

даровард, ба ѓайр аз Арманистон ва Гурљистон, ки муваќќатан 
мус таќил монданд. Ардашер пас аз соли 234-ум ба муќобили 
Рум лашкар кашид ва Нисибину Њарронро гирифт. Румињо бо 
сарварии императори худ Александр Север њуљуми форсњоро 
боздоштанд. Ардашер ба Арманистон рафта, бо шоњи он 
Хусрав љангид ва ин кишварро ба мамлакати худ њамроњ намуд. 
Баъд барои дар нињоди мардум њиссиёти ватанхоњиро ба вуљуд 
овардан, ба гирд овардани китоби «Авесто», обод намудани 
оташкадањои хомўшшуда пардохт, муѓонро навозиш кард. 
Мазњаби зардуштиро дини расмии давлати худ эълон намуд. 
Мубадї ба яке аз вазифањои баландтарини давлатї табдил ёфт. 
Тарафдорони Ашкониёнро кушт ва хонаводаи онњоро нобуд 
сохт. Бисёр мардум, аз љумла шоњзодагони ашконї, таъќиб 
диданд ва ба Тољикзамини Шарќї фирор намуданд.

Дар муддати кўтоњ Ардашер сарњади давлати худро то Њи-
роту Марв расонид ва шањри Тайсафунро бо номи Бењар ташир 
маркази давлати худ эълон кард.

Ардашер мехост дар шарќ бо 
Њинду Чин ва дар ѓарб бо Миср, бањри 
Миёназамин ва Осиёи Саѓиру Аврупо 
роњњои савдо дошта бошад, аммо ба 
ин амал дар ѓарб Рум ва дар шарќ 
Кушониён халал мерасониданд.

Ардашер бо Рум шартномаи дўстї 
баста, ба муќобили Кушониён лашкар 
кашида, вилоятњои Зобулу Кобулро 
ба даст оварда, ба Њиндустон ва Чин 
равобити савдо барќарор кард.

Сосониён худро ворисони давлати 
Њахоманишиён  мењисобиданд  ва  
мехостанд ба монанди онњо бузургу 
тавоно бошанд. Бинобар ин ба 
императори Рум мактуб навишта, аз 
ў озод намудани сарзаминњои Осиёи 
Хурд ва Наздикро дархост намуданд. 
Императори Рум фиристодањои 
Ардашерро њабс карда, ба муќобили 
давлати Сосониён лашкар мекашад. Расми 2. Сиккањои 

Ардашери I

Ардашер њамлаи румиёнро гардонда, Арманистон ва Сурияро ба 
хоки худ њамроњ намуд ва худро шоњаншоњи Эрон ва ѓайри Эрон 
эълон кард.

Ислоњоти Ардашер. Ардашер барои мустањкам намудани дав-
лат як ќатор чорањо андешид:

1. Ба тартиб даровардани дараљаи мансабдорї дар мамлакат 
ва дарбор.

2. Ба хирбади хирбадон Тансар фармуд, ки китоби «Авесторо 
гирд оварда, китобат намояд.

3. Дини расмии давлати Сосониён ва мардуми Эронро 
маздаясно ва Зардуштро пайѓамбари он эълон намуд.

4. Таќсими ањолї ба табаќот ва дараљабандии кормандони 
идорањо.

5. Ташкил ва таъмини амнияти мамлакат.
6. Аз нав зинда намудани шуњрати Дориюши аввал.
7. Пешгирї намудани корњои ѓайриахлоќї.
8. Манъ намудани љазои дастбурї.
9. Ислоњоти пулї ва њоказо (расми 2).

САВОЛЊО:
1. Ардашери Бобакон аз кадом сулола буд ва империяи Сосониёнро чї 

гуна ташкил намуд?
2. Сабабњои ѓалабаи осони ў бар Артабони V дар чї буд?
3. Ањаммияти ислоњоти Ардашерро чї тавр мефањмед?

§ 2. СИЁСАТИ БЕРУНИИ ПОДШОЊОНИ СОСОНЇ 
ДАР АСРЊОИ III–IV (ЉАНГЊО БО РУМИЁН)

Љангњои якум ва дуюми Шопури I бо румиён. Марзњои 
шарќии давлати Сосониён дар ин давра ором буданд, аммо 
дар Ѓарб румиён Осиёи Саѓир, Ќафќоз, Сурия, Миср ва бахши 
зиёди Байнаннањрайнро дар даст доштанд, ки дар замонњои то 
њуљуми Искандари Маќдунї дар ихтиёри давлати Њахоманишиён 
буд. Барои њамин, љангу љидолњои дар замони Ашкониён 
вуљуддошта дар давраи Сосониён њам давом карданд. Ин љангњо 
њељ тарафро ѓолиби мутлаќ насохтанд. Гоњо румињо ва гоње 
Сосониён дастболо мешуданд. Дар њукмронии Ардашер љанг бо 
румињо ѓолибро муайян накард, бинобар ин, ваќте ки Шопури 

I соли 241-ум ба тахт нишаст, дар дарбори румиён нооромињо 
пайдо шуда буданд. Шопур аз ин вазъият истифода бурда, ба 
забти мулкњои Рум пардохт, аммо ба натиљаи дилхоњ ноил 
нашуд. Румињо Гордиенро император интихоб намуда, сипоњи 
Шопурро шикаст дода, таъќибкунон ба пойтахти Сосониён – 
шањри Тайсафун расиданд, лекин дар ваќти муњосира дар байни 
лашкариёни Рум низоъ бархост ва Гордиенро куштанд. Ба љойи ў 
Филипп император шуд, ки бо Шопур сулњ баста, Арманистон ва 
Байнаннањрайнро ба Эрон баргардонд.

Шопур соли 258-ум боз бо румиён љанг оѓоз намуд, ки то 
соли 260-ум давом ёфт. Дар ин муддат лашкари Шопур маркази 
Сурия – шањри Антиохро хароб карда, дар назди Эдесс ба сипоњи 
румињо зарбаи сахт зад. Император Валериянро бо ќисми зиёди 
лашкариён асир гирифт. Шопур аз Осиёи Саѓир ва дигар шањрњои 
харобкардааш асирони зиёдро барои сохтмонњои мамлакати худ 
овард (расми 3).

Расми 3. Дар ин расм ѓалабаи Шопур бар императори Рум Валериян акс 
шудааст. Катибаи наќши Рустам

Њамроњи асирон меъморон, бинокорон, њунармандон ва 
донишмандони зиёде аз Рум оварда шуданд. Ў дар рўди Корун 
сарбанде сохт, ки бо номи «Банди Ќайсар» машњур шуд.

Шопур дар вилояти Хузистон бинои Гунди Шопурро 
сохт, ки он чун маркази илмии пешазисломї маъруф гардид. Ў 
нисбат ба асирон ва вилоятњои аз дасти румињо гирифтаи худ 
берањмона рафтор мекард. Вай бештари мардуми бегуноњро 
мекушт ва мањалњоро хароб менамуд. Аз ин сабаб ў нисбат ба 
худ кинаю адовати румиён ва дигаронро зиёд кард. Масалан, 
дар ваќти забткорињои Шопур дар Осиёи Саѓир шоњи Палмир 
барои ў туњфањои зиёд фиристод ва аз вай илтиљо намуд, ки 
мамлакати Палмирро хароб накунад. Шопур туњфањоро ба об 
партофт ва сафиронро ба ќатл расонд. Ин буд, ки шоњи Палмир 
дар биёбон, дар роњи лашкари Шопур камин гирифт ва ваќте ки 
лашкари ташнаю хаста наздик омад, ногањон ба он њуљум оварда, 
зарбаи њалокатовар зад ва бисёр ѓанимати онњоро азхуд кард. 
Аз ин шикасти Шопур румиён шердил шуда, ба њуљуми ќатъї 
гузаштанд. Онњо дар замони њукмронии Њурмузи I, Бањроми 
I, Бањроми II ва Нарсї борњо ба сарзамини Порс ворид шуда, 
харобињои зиёд оварданд. Дар замони њукмронии Нарсї (293–
302) румиён порсњоро маљбур сохтанд. ки ба шартномаи вазнини 
пешнињоднамудаи онњо розї шаванд.

Мувофиќи ин шартнома, ки соли 298-ум бо номи «Сулњи 
Нисибин» маълум аст, Сосониён бояд аз Арманистон, шимоли 
Байнаннањрайн ва боз панљ вилояти дигари худ даст мекашиданд. 
Ин вилоятњо ба тасарруфи Рум даромаданд, Шопури II баъди 
40 соли сулњномаи Нисибин соли 333-юм љангро бо Рум шурўъ 
намуд. Дар ин љанг гоњ ин тараф, гоњ он тараф ѓолиб меомад. 
Соли 363-юм императори Рум – Константин бо лашкари зиёд 
ба њудуди Порс даромада, ќисмати Байнаннањрайнро гирифта, 
ба шањри Селевк наздик мешавад, аммо аз захми вазнин вафот 
мекунад. Императори нав Юлиан бо Шопури II сулњ мебандад, 
ки мувофиќи он њамаи мулкњои аздастрафта, мувофиќи 
сулњномаи Нисибин, боз ба Сосониён баргардонда шуданд. 
Модари Шопури II шоњдухтари кушонї буд.

Баъди сари Шопури II мубориза дар байни амалдорон барои 
ба шоњ таъсир расонидан, шурўъ мешавад ва дар як муддати 
кўтоњ се шоњаншоњ аз суйиќасдњо кушта мешаванд.

Соли 387-ум ба порсњо муяссар гардид, ки бо Рум шартномаи 
манфиатнок имзо намоянд, ки мувофиќи он Арманистони 
Ѓарбї ва Гурљистони Ѓарбї ба Рум, Арманистони Шарќї ва 

Албанияву Ќафќоз ба давлати Сосониён мегузаранд. Дар ибтидо 
дар ин ноњияњо њокимони мањаллї сарварї менамуданд, аммо 
онњо оњиста-оњиста ба шоњзодагони Порс иваз карда шуда, ба 
ноњияњои Порс табдил меёбанд.

Шопури II (310–379) яке аз бузургтарин шоњаншоњони 
сулолаи Сосониён буд. Дар замони ў Порс яке аз пуриќтидортарин 
давлатњои љањон ба њисоб мерафт. Ў њафт сол дар марзњои шарќї 
бо хиёниёну кушониён љангида, Кобулу Зобул ва водии Синдро 
гирифт ва марзи шарќиро то рўди Ому расонид. Румињо дигар 
ба марзњои шимолї ва ѓарбї тањдид намекарданд. Ѓалабањои 
ин шоњаншоњ дар наќши Тоќи Бўстон – дар танаи кўњ тасвир 
ёфтаанд. Ин шоњаншоњ дар наќши Тоќи Бўстон – дар кўњ канда 
шудаанд. Баъди Шопури Кабир, шоњони ба тахт нишаста аз 
уњдаи муњофизати марзу буми Порс набаромаданд ва аз ин 
сустии онњо Рум истифода бурда, Арманистонро аз Порс људо 
сохт (расми 4).

Расми 4. Шопури II ва писараш аз катибаи наќши Раљаб

  
САВОЛ ВА СУПОРИШЊО:
1. Шопури аввал аз насли модарї ба кадом хонадони шоњони тољик 

хешовандї дошт?
2. Шопур кадом императори румиёнро асир гирифт?
3. Шопури аввал аз ќувваи асирон чї тавр истифода мекард?
4. Дар бораи љангњои Шопури II бо румиён наќл намоед.

§ 3. СИЁСАТИ БЕРУНИИ СОСОНИЁН ДАР АСРИ V

Шоњаншоњ Яздигурди I (399–420) кўшиши зиёд намуд, ки 
бо румиён бо сулњу салоњ зиндагї ба cap барад. Мувофиќи 
маслињати дуљониба, Яздигурди I бо ќайсари Рум сиёсати ба 
масењиён мадад расондан ва дар корњои динии онњо дахолат 
накарданро пеш гирифта, амнияти берунии мамлакатро таъмин 
сохт. Мубадони зардуштї барои ин сиёсат Яздигурдро ба хиёнат 
ва насронипарастї гунањгор намуда, дар яке аз суйиќасдњо ўро 
куштанд. Аммо бо вуљуди норозигии мубадон, муносибати 
сулњхоњонаи Руму Порс тамоми асри V давом кард.

Лекин дар ин давра тањдиди ќабилањои кўчї ба Рум ва Порс 
афзуд. Њар ду давлат бо маслињат њуљумњои сањронавардонро 
рад мекарданд. Дар ин ваќт сулолаи Кушониёни Бузургро 
Кидориён ва баъдтар Њайтолиён иваз карда, ба сарзаминњои 
шарќии Порс тањдид менамуданд. Кидориён ва Њайтолиён 
хешовандони наздики забонї ва нажодии Кушониён буданд. Дар 
асри IV аввал хонадони Кидориён ва баъд Њайтолиён ба сари 
ќудрат омада, империяњои бузурги худро ташкил намуданд, ки 
ба он Бохтару Кобул то Синду Њинд, Хоразму Суѓд, Фарѓона, 
Кошѓару Хутан ворид мешуданд. Онњо ба Марву Њирот њуљум 
намуда, харобињо меоварданд. Дар замони њукмронии Бањроми 
Гўр (421–438) марзњои шарќии империя аз онњо хуб муњофизат 
мешуданд. Бањром ба муќобили Руми Ѓарбї бародараш Мењр 
Нарсиро фиристод ва ў бисёр шањрњоро гирифт ва хирољ бар 
онњо нињод.

Дар замони Бањроми Гўр давлати Сосониён хеле пурзўр 
шуда буд. Ба империяи Сосониён Рум, Њинд ва Њайтолиён хирољ 
медоданд. Дар баъзе вилоятњои Кушониён сиккањои Кушону 
Сосониён бароварда мешуданд.

Подшоњии Яздигурди II. Ў баъди падар соли 438-ум ба тахт 
нишаст ва хост, ки дини масењиро дар Арманистон бо зардуштї 
иваз намояд, то ки он аз Порс људо нашавад. Сарварон дар 
Арманистон аз порсиён таъйин мешуданд ва ба корњои динии 
онњо мубадон дахолат мекарданд. Ин сиёсати Яздигурди II 
сабаби шўриши арманињо бо сарварии Вардона Мадиканї 
гардид. Яздигурд, ки дар љанги Њайтолиён буд, бо шитоб ба 
Арманистон омад ва дар Оварайр љанги хунин байни сипоњи 
Яздигурд ва Вардона дар гирифт. Дар натиљаи он сарвари 

сипоњи арманиён – Вардона кушта шуд, раиси рўњониён бо 10 
нафар сарвар асир афтоданд ва оромї дар Арманистон барќарор 
гардид. Оташкадањо боз фурўзон шуданд.

Дар замони Яздигурд дар Байнаннањрайн низ оташкадањо 
сохта шуда, дини зардуштї вусъат меёфт ва масењиён дини 
зардуштиро мепазируфтанд. Императори Рум ањд намуд, ки дар 
марзи Порс истењкомњо насозад ва хирољ дињад. Яздигурд соли 
457-ум даргузашт ва ба љойи ў Њурмузи III подшоњ шуд, аммо 
бародараш пеши Њайтолиён омад ва бо ёрии онњо соли 459-ум 
тахтро соњиб гардид.

Дар замони подшоњии Фирўз – писари Яздигурд 
хушксолињои пайдарпай њафт сол Порсро фаро гирифтанд, вале 
вай мамлакатро бо ѓаллаи харида таъмин намуд ва талафоти 
љонї надод.

САВОЛЊО:
1. Сиёсати Яздигурди аввал нисбат ба румиён чї тавр буд?
2. Дар бораи љанги Бањроми Гўр ва Њайтолиён наќл кунед.
3. Подшоњ Фирўз барои пешгирї аз харобии мамлакат чї чорањо 

андешид?

§ 4. ЉУНБИШИ МАЗДАКИЁН

Ќубод – писари Фирўз аз соли 488-ум то соли 531-ум 
шоњаншоњи Порс буд. Дар асри V суръати дењќонї шудани љомеа 
хеле меафзояд, бештари кишоварзон побанди заминдорони калон 
мешаванд. Андозњои вазнин ва зиндагии гадоёнаи дењотиёни 
безамину камзамин норозигии мардумро зиёд менамояд ва онњо 
ба шўриш бармехезанд, ки сарвараш Маздак буд.

Њаракати Маздак њамаи сарзаминњои Порсро аз соли 491-
ум то 529-ум фаро мегирад. Маздак мубад буда, дар солњои 
хушксолї тарафдори одамони гурусна ва бехонаю дар мешавад 
ва ба давлатмандон муќобил мебарояд ва дар ѓорату куштори 
мардуми сарватманд иштирок менамояд.

Маздак мегуфт, ки давлатмандон аз њисоби дигарон ѓаниву 
доро шудаанд, бинобар ин, онњо бояд њаќќи мардумонро 
гардонида дињанд. Аќидаи баробарии одамон ва умумї будани 
молу мулк ва занњо аз дунёи ќадим, аз љомеаи ибтидої гирифта 

шуда буд. Чунин умумият дар њамаи мардумони љањон дар 
љомеаи ибтидої вуљуд дошт.

Њаракати Маздак дар замони подшоњии Ќубод cap шуда буд. 
Ќубод Маздакро мубади мубадон ва љонишини худ таъйин намуд 
ва дар тўли чор сол ба аќидаи ў пайравї кард. Мардуми камбаѓал 
хонаю дар ва заминњои давлатдоронро кашида мегирифтанд ва 
касонеро, ки муќобилат нишон медоданд, мекуштанд. Тахмин 
карда мешавад, ки Ќубод ба тарафи Маздак барои он гузашта 
буд, ки ба воситаи ќувваи шўришгарон давлатмандони саркаши 
замони худро кам намояд.

Соли 496-ум давлатмандони дарбор ва њарбиён суйиќасд 
ташкил карда, Ќубодро ба зиндон андохтанд ва ба љойи ў 
бародараш – Љомоспро шоњ таъйин намуданд.

Ќубод аз зиндон гурехта, ба назди шоњи Њайтолиён – Ахуш-
навоз меравад ва аз ў ёрї металабад. Ахушнавоз ба Ќубод 
лашкар медињад ва Ќубод соли 498–499-ум боз соњиби тахту тољ 
мегардад. Ќубод бо сарварони лашкар ва дарбору мамлакат 
оштї намуда, ба муќобили маздакиён муборизаро оѓоз мекунад. 
Аслан, муборизаи зидди маздакиёнро писари шоњ – Хусрав 
сарварї мекард. Ў њамаи сарварони њаракати Маздакро дар 
Тайсафун бо фиреб љамъ намуда, онњоро ба ќатл расонид. Худи 
Маздак низ ќатл карда шуд. Ќисми зиёди маздакиён ба Варорўду 
Хуросон гурехтанд ва ин љо гурўњњои худро ташкил намуданд.

Подшоњии Хусрави I – Анўшервон (531–579). Баъди ва фо ти 
Ќубод писари ў (аз зани нишопуриаш) – Хусрави I, ки бо номи 
Анў шервони Одил машњур аст, ба тахти шоњаншоњї менишинад. 
Њаракати маздакиён ќуввањои марказгурези динї, њарбї ва 
дењќониро суст намуд. Анўшервон якчанд ислоњоти муњимми 
давлатї гузаронид, ки мамлакатро мустањкам намуданд. Дар 
навбати аввал, маздакиёнро ба љазоњои сахт гирифтор намуд ва 
мулкро аз онњо осуда сохт.

Сохтори хирољро таѓйир дод. Мувофиќи ин ислоњот, хирољ 
аз њар замин мувофиќи њосилнокии он аз дањяк то сеяки њосилро 
ташкил менамуд. Мувофиќи њосилнокї аз дарахтони мевадор, 
зайтун ва ангур низ бољ медоданд. Хирољи сарона аз мардони 20 
то 50-сола гирифта мешуд.

Хусрави I ба хонаводањои куњнаи давлатманд, ки дар натиљаи 
исёни Маздак хароб шуда буданд, ёрї расонид. Мамлакатро 

ба чор бахш: Шимол, Љануб, Шарќ ва Ѓapб таќсим намуд ва 
сарварони онњо бо тартиб мансабњои муайянро мегирифтанд. 
Баъди шоњ дар идораи мамлакат вазир љойи дуюмро ишѓол 
мекард.

Сиёсати хориља дар асри VI. Соли 502-юм Ќубод ба муќобили 
румиён љанг шурўъ намуда, баъзе љойњоро гирифта буд, аммо 
ин муваффаќияти муваќќатї буд ва Хусрави I љангро идома 
дод ва мехост ба бањрњои Миёназамин ва Охшиён–Сиёњ роњ 
кушояд. Соли 540-ум лашкари ў дар Сурия Антиохро сўзонида, 
ањолиашро асир гирифт. Дар назди Тайсафун шањре бо номи 
Антиохи Хусрав обод намуд ва ќисме аз асиронро дар он муќимї 
кард. Љангњо барои Арманистон ва Гурљистон самарабахш 
набуданд, аммо Хусрав вилояти Яманро гирифта, соли 570-ум ба 
бањри Миёназамин ва уќёнуси Њинд роњ кушод.

Њуљумњои туркон дар солњои 60–70-уми асри VI давлати 
бузурги Њайтолиёнро пора сохтанд. Сосониён дар торумор 
сохтани давлати Њайтолиён ба туркон кумак намуда, сарњади 
шарќии худ ро то рўди Ому оварданд.

Солњои 588–590-ум туркон ба сарзамини Сосониён њуљум 
оварданд. Ба ривояти муаррих Табарї, хоќони турк бо 300 њазор 
сарбоз, 200 фили љангї ва 300 шери одамхўр омада, Балхро 
гирифта буд. Њурмуз Бањроми Чўбинаро бо 12 њазор саворагони 
дорои таљрибаи љангї ба муќобили хоќон – Шоба мефиристад. 
Ин 12 њазор сарбози яккачинро худи Бањром интихоб карда буд. 
Бањроми Чўбина бо роњи Хуросон ба Њирот ва аз он љо ба Балх 
наздик мешавад.

Хоќон бо 260 њазор лашкар ба њуљум даромад, дар сафи 
пеш филон ва шерон буданд. Бањром фармон дод, ки чашмони 
филонро тирборон намоянд ва шерон низ аз борони тир захмин 
шуданд. Пас Бањром фармон дод, ки бо оташ онњоро ба сўйи 
лашкари Хоќон гурезон намоянд.

Филон ва шерони захмин бо лашкари туркон даромехтанд ва 
беш аз 30 њазорро куштанд ва лашкариён рўй ба гурез нињоданд. 
Бањроми Чўбина аз ин вазъият истифода намуда, ба туркон 
њамла оварда, одамони бисёрро кушт. Хоќон кушта ва хазинаи 
он ѓанимати Бањром шуд. Бисёр туркон гурехтанд ва ќисми зиёд 
асир афтоданд.

Бањром ѓанимати зиёд ба даст овард, ки як бахшро ба шоњ 
Њурмуз, бахше ба лашкар ва бахше ба худ гирифт. Туркон ба 
Туркистон рафтанд ва дуюмбора њуљум оварданд ва боз шикаст 
хўрданд. Обрўйи Бањром хеле баланд шуда буд ва ў Балхро 
маќоми худ интихоб кард, аммо баъди аз Хусрави Парвиз шикаст 
хўрдан, ба назди хоќон рафт ва он љо вафот намуд.

САВОЛЊО:
1. Маздак кї буд ва чї мехост?
2. Маздакиён кадом тартиботро љорї намудан мехостанд?
3. Моњияти иљтимоии њаракати Маздак аз чї иборат буд?
4. Анўшервон барои мустањкам намудани давлати худ чї чораби-

нињо гузаронид? Чаро ўро одил номидаанд?

БОБИ II. 

ТОЉИКЗАМИНИ ЃAPБЇ ДАР ЗАМОНИ 
ОХИРИН ПОДШОЊОНИ СОСОНЇ

§ 5. ХУСРАВИ II МАЪРУФ БА ХУСРАВИ ПАРВИЗ
Хусрави Парвиз охирин шоњи пуриќтидори сулолаи Со со ниён 

буд. Ваќте ки ў ба тахт нишаст, ба Бањроми Чўбина нома навишта, 
мансаби баландтаринро ба ў ваъда кард, аммо муросо нашуд ва 
кор ба љанг расид. Хусрав аз Бањроми Чўбина шикаст хўрд ва ба 
Рум гурехт. Бањром ба дарбор омада, тахтро соњиб шуд. Хусрав аз 
румиён ёрї талабид ва бо кумаки онњо боз тахтро гирифт.

Соли 602-юм дар Рум (Византия) табаддулоти давлатї ба 
амал омад ва хусури Хусрав – Маврикиро куштанд ва ба љойи 
вай Фокийро ба императорї расонданд. Хусрав бо бањонаи 
хуни падарарўси худро гирифтан, соли 604-ум ба Рум лашкар 
кашид. Сипоњи Сосониёнро лашкаркашони номї Шоњин ва 
Шањрвараз сарварї менамуданд. Онњо ѓалабаи сипоњи худро бар 
румиён бомуваффаќият таъмин намуданд. Онњо Арманистон, 
Байнаннањрайни Шимолиро бо Эдесса, Сурияро бо Антиоху 
Димишќ, Фаластинро бо Байтулмуќаддас, Миср ва Осиёи 
Саѓирро гирифта, ба маркази Рум тањдид менамуданд.

Дар натиљаи њуљумњои бисёрсола (604–626), беш аз 600 миллион 
дирњам ба хазина даромад. Соли 625-ум дар хазинаи давлатї 1600 
млн. дирњам вуљуд дошт, аммо ин пул дар хазина бе муомилот 
мехобид. Мамлакат дар натиљаи љангњои тўлонї ва андозњои гарон 
хеле хароб шуда буд. Баъдан императори Рум бо туркњои Хазар 
сулњ баста, ба муќобили Порс љанги шадиде cap кард. Дар аввали 
соли 628-ум ў тамоми Ќафќозро аз порсњо озод намуда, ба Тайсафун 
наздик шуд. Дарбориён аз сиёсати Хусрави II норизо ба муќобили 
шоњ суйиќасд ташкил намуда, ўро сарнагун сохта, куштанд ва ба 
љойи вай писараш Ширўяро ба тахт шинонданд. Ширўя бо румињо 
сулњ баста, тамоми сарзаминњои ба дастовардаи падари худро аз 
даст дод. Ширўя дар дарбор низ бисёр хешони довталаби тахтро 
кушт ва худаш низ баъди чанде фавтид.

Тахти Сосониён дар муддати чор сол 10 подшоњро иваз намуд. 
Њар яке аз онњо аз љониби гурўње ба сари ќудрат меомаданд ва аз 
тарафи гурўњи муќобиле фурў меафтоданд. Ва нињоят, сипањбади 

Хуросон Рустам писари хурдии Хусрави II – Яздигурди III-po ба 
тахти шоњї нишонд, ки тамоми давраи подшоњии ў (632–651) бо 
љангњои зидди арабњо гузашт. Баъди Хусрави Парвиз дар байни 
шоњони сосонї шахси сиёсатмадору болаёќат пайдо нашуд.

Аз футуњоти пайдарпайи Хусрав бар румиён на танњо хазинаи 
шоњї пур шуд, балки бисёр сарлашкарон, рўњониён, аъёну ашроф 
сарвати зиёд гирд оварданд. Онњо дар замони подшоњии Парвиз 
барои ба сари ќудрат омадан мубориза мебурданд. Майли 
марказгурезї ва њукмронии мустаќилона дар байни њокимони 
вилоятњо хеле афзуд. Парвиз солњои охири подшоњияшро 
танњо бо айшу ишрат мегузаронд. Он назорате, ки дар замони 
Анўшервон буд, дигар вуљуд надошт.

Подшоњии Ќубод (с. 628 – 629). Ќубод, ваќте ки ба тахт 
нишаст, ба Рум сулњ пешнињод намуд. Сулњ аз љониби румињо 
фавран пазируфта шуд, зеро љанги 27-сола њар ду тарафро 
бемадор карда буд. Мувофиќи ин шартнома њар ду тараф он чї, 
ки аз якдигар гирифта буданд, боз бармегардониданд. Сосониён 
салиберо, ки аз Байтулмуќаддас гирифта буданд ва ќимати зиёде 
дошт, боз ба румињо доданд. Баргардонидани ин салибро румиён 
љашн гирифтанд.

Ќубод барои афзудани нуфузи худ тартиботро, ки падараш 
дар дарбор љорї карда буд, бекор кард, мањбусњои сиёсиро озод 
сохта, ба онњо мењрубонї намуд. Ў њамаи бародарони худро 
кушт ва худаш низ баъди ду соли њукмронї аз олам чашм пўшид.

САВОЛЊО:
1. Замони шукуфоии давлати Сосониён ба њукмронии кадом шоњан-

шоњон рост омад?
2. Хусрави Парвиз кадом вилоятњоро аз румињо гирифт?
3. Сабабњои таназзули давлати Сосониён кадомњоянд?

§ 6. СОХТОРИ ДАВЛАТЇ ВА ЉОМЕАИ СОСОНИЁН

Сосониён дар тўли зиёда аз 400 соли њукмронияшон дар 
сарзамини худ тамаддуни поябаланде офариданд. Онњо худро 
давомдињандаи шоњони вилояти Порс дониста, аз корнамоињои 
худ наќшу нигор, њайкалу навиштаљоти зиёде боќї монданд, 
ки барои омўхтани таърихи фарњанги онњо ањаммияти калон 
доранд. Дар бораи сулолаи Сосониён муаррихони юнонї, румї, 
арманї ва чинї маълумоти нодире додаанд.

Дар боби тамаддуни замони Сосониён сарчашмањои хаттии 
пањлавї ва ковишњои бостонї ањаммияти бузург доранд.

Ќаламрави давлати Сосониён. Сосониён худро ворисони 
империяи Њахоманишиён мењисобиданд ва кўшиш менамуданд, 
сарзаминњоеро, ки гузаштагонашон – Њахоманишиён доштанд, 
боз ба даст оранд. Аммо ин ба онњо муяссар нашуд. Сабаби 
асосии љангњои тўлонї ба Рум баргардонидани заминњои замони 
Њахоманишиён буд.

Танњо дар замони Хусрави Парвиз марзњои ѓарбї то андозае 
ба даврони Њахоманишиён расид, зеро Хусрави Парвиз њамаи 
Арманистон, Гурљистон, Осиёи Хурд ва Мисрро гирифт, аммо 
баъди вафоти вай ин заминњо боз ба дасти румињо гузаштанд.

Дар Шарќ Куруш ва Дориюши Кабир њамаи вилоятњои 
Ориёи Шарќї, аз љумла Бохтар, Хоразм, Суѓд, Фарѓона ва 
Синдро ба давлати худ њамроњ карда буданд. Аммо дар замони 
Сосониён марзи шарќї дар шимолу шарќ то Ому омада буд, аммо 
Хоразм итоат надошт, Бохтари Шимолї (Тахористон) дар дасти 
Њайтолиён буд. Аксари вилоятњои шарќї баъди Њахоманишиён 
дигар ба давлати Ориёи Ѓарбї дохил нашуданд.

Шоњаншоњ. Шоњи ориёињо худро шоњи шоњон мењисобид ва 
даъвои шоњии тамоми љањонро дошт. Шоњони сосонї ин анъанаи 
Њахоманишиёнро идома доданд.

Њар шоњ, ваќте ки ба сари тахт меомад, бо урфияти хос 
тољгузорї мекард. Тољ аз тилло буд ва бо сангњои ќиматбањо, 
аз ќабили ёќут, марворид, зумуррад ороиш меёфт. Тољро њар 
шоњаншоњ мувофиќи табъи худ тартиб медод. Дар болои 
сиккањои сосонї расми шоњон бо тољи онњо боќї мондаанд. 
Тољњо хеле гуногун ва боњашамат буданд. Шоњаншоњ њокими 
мутлаќ буд (расми 5).

Дидани шоњ барои аксарият манъ буд, касе, ки ба дарбор 
барои суњбат ба назди шоњ меомад, шоњ паси парда менишаст 
ва шахси омада дар масофаи муайяне истода суњбат мекард. 
Шахсонеро, ки шоњ ќабул мекард, аз љониби дабирон озмуда 
мешуданд, то ки дар сару либос ва суханњои онњо нуќсоне 
набошад. Дар назди пардаи њарир њољиб – хуррамбош ба суњбат 
назорат менамуд. Дар толори ќабулгоњ дарбориён вобаста ба 
вазифа ва маќоми иљтимої љой мегирифтанд.

Расми 5. Намудњои тољњои шоњони сосонї

Шоњ дар рўзњои муайян олимонро ќабул мекард ва бањсу 
мунозирањои илмї, динї ва ѓайра баргузор мешуданд. То замони 
Анўшервон дар њузури шоњ дар суњбатњо танњо Бузургфармондор 
(сарвазир) ва мубади мубадон иштирок доштанд. Дар замони 
Анўшервон сарвазир, хонсолор, охурсолор, пуштибон, ошпаз, 
пешхидмат, дарбон, андарзбон (раиси ташрифот) ширкат 
мекарданд ва мутрибон дар маъракањои шоњї лањнњои муайянро 
месуруданд. Русумоти ќабули мењмонон ва ѓайра мувофиќ ба 
рутбањо ва маќомњои иљтимої љараён мегирифт.

Табаќот. Ањолї ба чањор табаќа таќсим буд:
1. Отурвон (рўњониён). 
2. Артишдорон (љанговарон).
3. Дабирон (кормандони идорањои давлатї).
4. Аостриюшон ва њутухшон (кишоварзон, њунармандон ва 

савдогарон).
Њар табаќа, дар навбати худ, ба љузъњо таќсим мешуд. 

Масалан, табаќаи љанговаронро иронсипањбад ва раиси 
дабиронро ирондабирпат, муѓонро мубади мубадон, хирбади 
хирбадон ва ѓайра мегуфтанд ва интихоб менамуданд.

Озодон – табаќаи боло буданд, ки бештар ба он шоњон дохил 
мешуданд ва маъмурияти давлат ба уњдаи онњо буд. Онњо њуќуќ 
доштанд, љамъ шуда шоњро аз кор сабукдўш кунанд ва ба љойи 
ў дигареро интихоб намоянд. Ба ин табаќа фармондори бузург 
(вазири аъзам), мубади мубадон, ирондабирпат, сипањпат, 
востариюшонпат (вазири молия) дохил мешуданд ва умури 
давлатро идора мекарданд. Њамаи корњо дар дасти фармондори 
бузург буд ва ў шахси наздиктарини шоњ буд ва вайро аз вазъи 
сиёсї ва хориљї ва дохилї огоњ менамуд. Баъдан ин вазифа вазир 
ном мегирад.

Дар рустоњо маќоми дењќонон баланд буд. Дењќон маънои 
шоњзода, сарвар, воломаќомро дошт.

Ѓайр аз ин, табаќањои зерин: кишоварзон, тољирон, 
њунармандон, коргарони кироя ва ѓуломон низ буданд. Ин табаќањо 
ба давлатмандон, миёнањолон ва бенавоён таќсим мешуданд. Њатто 
дар байни ѓуломон чанд дараља вуљуд дошт, ба монанди ѓуломи асир, 
ѓуломи гаравгирифта, ѓуломи дар натиљаи ќарз пайдошуда ва ѓайра.

Се табаќаи аввал аз њамаи андозњо озод буданд. Ба табаќаи 
шоњаншоњ, ањли хонадони вай, сарони давлатњои Арманистон, 
Гурљистон, вилоятњо, оилањои бузург, ки аз онњо мансабдорон 
интихоб мешуданд, дохил буданд.

Ду намуди андоз: сарона ва андоз аз замин гирифта мешуд. 
Андози заминњои обї аз лалмї фарќ дошт. Занон ва кўдакон аз 
андоз озод буданд. Вазири молия Эрономор ном дошт. Сиккањо 
аз тилло, нуќра ва мис бароварда мешуданд.

Сиккањои тилло ва нуќра дар муомилоти хориљї бештар 
истифода мешуданд. 

Сохтори идорї. Идора намудани давлат дар замони Хусрави 
аввал ва Анўшервон ба монанди Њахоманишиён буд, яъне 
мамлакат ба ќисмњои идоравї, маъмурї људо мешуд.

Вилоятњои марзиро марзбонон идора мекарданд, онњо 
сипоњи муайян доштанд. Чор марзбон ањаммияти бузург 
доштанд: марзбонони Арманистон, Хуросон, Хазарон ва Рум. Ин 
марзбонњо дорои тахти нуќра буданд. Касоне, ки аз хонаводаи 
салтанат буданд, лаќаби шоњї доштанд.

Анўшервон тамоми давлати худро ба чањор бахш: Шимол, 
Шарќ, Љануб ва Ѓарб таќсим кард ва сипоњ низ ба чањор бахш: 
сипањбади шимол, љануб, ѓарб ва шарќ таќсим шуда буд. Њар 
кадом љойи муайянро ишѓол менамуд. Сипањбади аввал подшоњ 
ва чортои дигар љойњои дуюм, сеюм, чањорум ва панљумро ишѓол 
мекарданд. Пеш мубади мубадон шахси дуюм дар њукумат буд. 
Анўшервон онро ба зинаи шашум фаровард. Ѓайр аз дастањои 
саворон боз сипоњи доимие аз сањронавардон ташкил намуда, 
дар Ќафќоз ва Хуросон лангарњои њарбї амал менамуданд.

Вазорати сипоњ, чопархона (почта), молиёт, сиккањо, адлия, 
имтиёз ва ѓайра, нуњ девон бо муњру дафтар амал менамуданд. 
Тарзи идора намудани давлат аз поён то боло марказонида шуда 
буд. Њар идора соњиби муњр ва њуљљатњои худ буд. Идорањои 
дабирон ва додрасон хеле тараќќї ёфта буданд ва дар ноњияњо 
дафтари идоравї доштанд.

САВОЛЊО:
1. Барои чї шоњони сосонї худро шоњаншоњ меномиданд?
2. Дар мањфилњои шоњї љойгиршавии маќомоти давлатї чї тавр су-

рат мегирифт?
3. Аз рўйи кадом хусусиятњо ањолї ба табаќањо таќсим шуда буд? 
4. Дар замони Анўшервон мамлакати Сосониён ба чанд бахши маъ-

мурї ва њарбї таќсим шуда буд?
5. Кадом намуди андозњо вуљуд дошт?

§ 7–8. ДИНЊО

Дини маздаясно. Вожаи «маздаясно» авестої буда, «маздо» ба 
маънои Худованди доно ва ягона аст ва «ясно» ситоишро ифода 
мекунад. Дини зардуштиро оини маздаясно мегуфтанд. Дар 
адабиёти юнонї ва арабї ба љойи вожаи «маздаясно» зардуштї 
навиштаанд, ки нодуруст мебошад. Дар баъзе адабиёти замони 
исломї ба назари тањќир маздаяснопарастонро зардуштї, 
оташпараст ва габр номидаанд.

Дар адабиёти таърихї, одатан, мегўянд, ки оини маздаясно 
то замони Сосониён расмї набуд ва танњо дар ин давра онро 
давлатї эълон намуданд ва дигар динњо таъќиб медиданд. 
Шоњони ориёї аз Њахоманишиён cap карда, то Ашкониён, 
Кушониён, Њайтолиён ба динњои дигар њама ваќт эњтиром 
доштанд, аммо дини њамаи ориёињо маздаясно буд ва онро ба њељ 
дини дигар иваз накарда буданд.

Сосониён урфияти динњои дигарро дар мамлакаташон риоя 
менамуданд, зеро дар ќаламрави давлати онњо насрониёну 
яњудиён хеле зиёд буданд. Дар Арманистон, Гурљистон, Сурия 
дини насронї хеле пањн шуда, аз љониби Рум пуштибонї медид. 
Дар Синд оини буддоия равнаќ дошт. Бинобар ин, барои њимоя 
аз динњои бегона оини маздаясно дар Тољикзамин – Эронзамини 
Ѓарбї дини расмии давлатї эълон карда шуд.

Тавре ки аз дарсњои соли гузашта огоњ њастед, китоби 
«Авесто» дар замони Њахоманишиён дар 12 њазор пўсти гов бо 
њуруфи тилло навишта шуда буд ва дар давраи истилои Искандари 
Маќдунї сўзонида шуд. Бори дуюм дар замони Ашкониён 
кўшиши љамъ овардану китобат намудани он карда шуд, аммо ин 
корро ба охир расонида натавонистанд ва дар замони Ардашери 
I ва Шопури I гирдоварї ва китобати «Авесто» ба охир мерасад. 

«Авесто»-и замони Њахоманишиён аз 22 наск – китоб ва 1200 боб 
иборат буд ва дар замони Сосониён танњо 347 боби онро барќарор 
карда тавонистанд. Дигар бахшњои гумшударо гирд оварда 
натавонистанд, аммо дар замони истилои араб «Авесто»-и замони 
Сосониён низ сўзонида мешавад ва имрўз дар дасти мо њамагї 
73000 вожаи он  њасту бас, ки аз панљ дафтар – китоб: Готњо-Ясно, 
Виспарад, Яштњо, Хурд Авесто ва Вандидод иборатанд. Аз инњо 
танњо китоби Вандидод пурра боќї мондааст. Дигар китобњо, 
махсусан Яштњо комил нес танд. Яштњо, достонњо дар бораи 
Худои бузург – Ањурамаздо, фариштагон – эзидњо, подшоњон, 
пањлавонон, унсурони поку муќаддаси гузаштагони мо, ориёињо, 
мебошанд, ки ба њазорањои IV–II пеш аз милод нисбат доранд.

Онњо сурудњои фолклорї, яъне шифоњї будаанд, ки дар тўли 
садсолањо аз насл ба насл гузаштаанд. Дар Яштњо таърихи ду 
силсила подшоњони гузаштагони мо – Пешдодиён ва Каёниён 
суруда шудаанд. Яштњо дар гузашта зиёд буданд, аммо то ба 
замони мо 21 яшт боќї мондааст, ки на њамаи онњо пурра тафсир 
доранд.

Барои хондан ва фањмидани китоби «Авесто» ду тафсир 
навишта шудааст, ки яке «Занд» ва дигаре «Позанд» ном дорад. 
«Занд» тафсири матн њои аслии «Авесто» мебошад ва дар замони 
хеле ќадим навишта шуда буд, аммо вай боќї намондааст. 
Дар замони Ашкониён «Занд»-ро аз нав ба забони пањлавї 
менависанд, аммо он њам аз байн рафтааст. «Занд»-и имрўза дар 
замони Сосониён тартиб ёфтааст, ки аз 209420 вожа иборат аст, 
аммо забони «Занд» на ба њама даризабонон фањмост, бинобар 
ин, шарњи дуюм тартиб дода мешавад, ки онро «Позанд» 
меноманд. «Позанд» шарњи забони «Занд» мебошад ва он гоње ба 
хатти арабї њам навишта шудааст. «Авесто» ба хатти диндабира, 
ки дорои 44 њарф мебошад, навишта шуда, комилтарин алифбои 
љањон ба њисоб меравад (расми 6).

Асоси дини маздаясноро дугонагии азалї (дуализм ташкил 
медињад, яъне аз ќадимулайём Худованди рўшної (некї) – 
Ањурамаздо ва Худованди бадї (торикї) – Ањриман љањонро 
дар тасарруф доранд. Њар ду худованд њам дорои ќуввањои 
офарандагї мебошанд. Ањурамаздо офарандаи Замин, Осмон, 
Моњу ситорањо, инсону њайвон ва олами наботот, филизон 
ва ѓайра буда, Ањриман офаридагори ќуввањои вайронкору 
харобкунанда мебошад.

Расми 6. Намуди хатти авестої (пањлавї)

Масалан, Ањурамаздо њаётро офариду Ањриман маргро, 
Ањурамаздо рўзро офариду Ањриман шабро, Ањурамаздо офтобу 
рўшноиро, Ањриман торикиву зулмотро офарид.

Њамин тавр, байни онњо њамеша мубориза меравад ва нињоят 
дар рўзи растохез ќуввањои некї бар бадї зафар меёбанд ва 
зиндагонии љовидона њукмфармо мешавад. Худованди бузург-
Ањурамаздо яккаю ягонаи љањон мешавад ва вай њамадон аст, 
њамаро (Њурмуз) меофарад ва оќибати офаринишро медонад. 
Ањриман офаридањои кўр-кўрона, бетартибона ва бешуурона 
дошт. 

Дар бахши мубориза бо ќуввањои бадї ва кумак ба 
мардумони замин фариштањо бо номи «амшаспандон» амал 
мекунанд ва њар кадоме аз онњо як сифати Худованди олам – 
Ањурамаздо мебошад. Масалан, фариштаи якум Вању Мана 
(Бањман) андешаи нек; Аша Вањишта (Урдибињишт, мазњари 
бењтарин – ростї); Хштатра Вайра (Шањривар) сарпарасти 
давлату ганљинањо; Спант Ариат (Исфандормўз) фурўтанї; 
Амрдат – бемаргї ва Хаурдат – комилиро ифода мекунанд. 
Амшаспандон ифодакунандаи хислатњои Ањурамаздо дар олами 
улвї мебошанд. Онњо дар ин дунё одамонро бо хислатњои худ 
дар роњи худошиносї рањнамої мекунанд.

Дар оини маздаясно ѓайр аз ин фариштагони бузург боз 
фариштагони муваккали рўз, њафта ва моњњо њастанд, ки њар 
кадом вазифаи муайянро дар олами рўњонї ва љисмонї иљро 
менамояд.

Дар оини маздаясно гуноњи бузургтарин дурўѓ гуфтан 
аст. Дини Зардуштро дини ростї меноманд, зеро рост гуфтан, 
росткору ростќавл будан, асоси таълимоти пайѓамбари 
ориёињоро ташкил медињад. Дар њамаи панљ ваќти намоз 
бењтарини ниёишњо, сурудњо аз ростї њарф мезананд. Барои 
мисол, мо ду ояти аввалро аз намози маздаясно меорем:

1. Ашам вању, «ростї бењтарин некист, хурсандист, хурсандї 
барои касе, ки ростиро барои бењтарин ростї бихоњад».

2. Ятоњу, «ба сони он ки сурури њастиро бояд танњо аз рўйи 
ростї баргузид, њамон сон роњбари дурустро бояд аз рўйи ростї 
писандид».

Дар оини маздаясно бињишт, дўзах ва пули чинвод (сирот) 
барои одамони бегуноњ ва гунањгор вуљуд доранд. Расми 
намозгузорї, бињишт, дўзах ва пули сирот ба оинњои яњудї, 
насронї ва ислом аз маздаясно омадаанд. Ќиблаи Зардушт оташ 
аст, аммо оташи оини маздаясно оташи одї нест, вай оташи 
олами улвї аст. Оташ рамзи покї, њаёт, рўшної, гармии илоњї 
дар замин аст. Бе гармї њаёт дар замин вуљуд дошта наметавонад. 
Парастиши оташ парастиши нури Худованд дар замин аст.

Мапиндор к-оташпарастон буданд,
Парастандаи поки Яздон буданд.

     (Фирдавсї)

Дар оини маздаясно замин, обу њаво ва оташ бузург дониста 
мешаванд. Онњо асоси зиндагї мебошанд ва онњоро инсон бояд 
поку тоза нигоњ дорад.

Мурдан дар урфияти маздаясно кори ањриманист. Љасад, ки 
дар он унсурони ањриманї ворид шуд, заминро нопок мекунад, 
бинобар ин, онњо љасадро дар дахмаи сангин мегузоштанд ва пас 
аз гўшту пўст озод шудан, устухонњои колбадро гирд оварда, дар 
фарвартики оилавї мегўрониданд.

Њар сол дар рўзи аввали Наврўз гузаштагони мо дар сари 
ќаб ристонњои худ хайру худої мекарданд ва гузаштагонро ёд 
оварда, ќабристонро пок менамуданд. Њамаи хайру худої, ки 
баъди мурдан сурат мегирад, бетаѓйир дар чорчўбаи ислом то 
рўзгори мо омада расидаанд.

Тањќиќоти илмї марбут ба оинњои гуногуни љањон, аз љумла 
ибронї, насронї ва исломї нишон медињанд, ки таълимоти 
маздаясно дар бењбуди зиндагии инсонњо бештар кўшидааст. 
Зардушт таълим медињад, ки инсон бояд дар обод намудани 
љањон ва шодмонии худ ва дигарон кўшиш намояд. Инсонњо 
њамеша бо андешаи нек, гуфтори нек ва кирдори нек худро 
шоистаи расидан ба ављи камол ва пайвастан ба љовидон нишон 
дињанд. Оини Зардушт баръакси оинњои дигар пайравони худро 
даъват мекунад, ки аз њамаи неъматњои зиндагї бањра баранд. 
Яъне бо кори њалол ѓанї ва шукўњманд шаванд, ќасру боргоњ 
бисозанд ва зиндагонии хуш гузаронанд.

Оини маздаясно таълим намедињад, ки ин дунё љойи зисти 
кўтоњмуддати инсон аст ва кор кунед ва аз хушињои он истифода 
намоед, фарди фаъоли љомеа бошед ва бо бадон ва нопокон 
мубориза баред, то ки љањон аз онњо озод шавад.

Зардушт таълим медињад, ки кори бадонро ба худованд то 
рўзи ќиёмат нагузоред, бо онњо муборизаи шадид баред, то ки 
зиндагии шумо осуда шавад. Мувофиќи таълимоти Зардушт, 
Худованду фариштагон ва њамаи бандагон бар зидди ќуввањои 
бадиву ањриманї бояд мубориза баранд.

Оини Монї дар Фаластин, Миср ва Арабистон пањн шуда, 
пайравони ў китобњояшро ба лотинї тарљума намуда буданд. 
Дини Монї дар Испониё, Итолиё пайравон пайдо карда, то ќарн-
њои VI–VII нуфузи зиёд дошт. Монї соли 273-юм ба Эрон омад, 
ўро рўњониёни зардуштї дастгир карда куштанд ва пўсташро 

пури коњ карда, дар мањалли Гунди Шопур дар чўби баланд 
овехтанд. Рўњониёни монавї ба Тољикзамини Шарќї омаданд.

Онњо дар Самарќанд ва Марв то ѓалабаи ислом хонаќоњ 
дош танд. Монї барои китобњои худ њатто алифбои нав ихтироъ 
карда буд. Азбаски дар оини маздаяснои Тољикзамини Шарќї: 
Хоразм, Суѓд, Бохтар, Фарѓона ва Кошѓару (Кашѓар) Хутан 
њайкалу расмњои худоён ва эзидњои авестої зиёд буд, оини Монї 
роњ ёфт ва аммо он бар дини зардуштї ѓолиб наомад, балки дар 
вай махлут шуда, ноаён гашт.

САВОЛЊО:
1. «Авесто» дар замони кадом подшоњон китобат шуд?
2. «Авесто»-и замони Сосониён аз замони Њахоманишиён чї фарќ 

дошт?
3. Яштњо чї гуна достонњо мебошанд?
4. Дугонагии оини Зардуштро чї тавр мефањмед?
5. Чаро дини Зардуштро оини ростї меноманд?
6. Чаро Зардушт оташро ќиблаи оини худ интихоб кардааст?
7. Фарќи таълимоти Зардушт нисбат ба оинњои дигар дар чист?
8. Мазњаби Монї чї тавр буд?

§ 9. ФАРЊАНГ

Мактаб. Аз адабиёти таърихї маълум аст, ки дар Тољик-
замин кўдакон аз њафтсолагї ба дабистонњои назди маъбадњо 
мерафтанд ва дар он љо хондану навиштанро меомўхтанд. 
Мубадон ба писару духтари давлатмандон дарс гуфта, навиш-
тану хондан ва тарзи њисобу китоби муомилотро ёд медоданд. 
Дарсњои ахлоќ ва ибодатњои динї мутобиќи бахшњои «Авесто» 
сурат мегирифтанд.

Дар мактаб ба писарон дарсњои назариявию амалии њарбї: 
аспсаворї, тирандозї, шамшерзанї ва ѓайраро меомўзониданд. 
Ба шоњзодагон усули давлатдорї, тарзи мизбониву мењмондорї 
ва тартиби либоспўшї, хўрокхўрї ва ѓайра дарс дода мешуд. 
Дар дабистонњо њашт сол тањсил мекарданд ва маълумоти хуби 
умумї мегирифтанд.

Забон. Забони муомилот ва русуми динї забони пањлавї 
буд, њарчанд тарљумањои «Авесто» ба забон ва хатњои хоразмї 
ва суѓдї вуљуд доштанд. Забони пањлавї, ки забони Ашкониён 

буд, дар асри III пеш аз милод дар Ориёи Ѓарбї пањн мешавад. 
Ин забон ба љумлаи забонњои форсии миёна дохил мешавад ва 
аз забони имрўзаи тољикии форсї каме фарќ мекунад. Ин забон 
забони давлати порт аст, ки аз ноњияи Туркманистони имрўза 
буда, дар баробари забони пањлавї ва забони форсии миёна, ки 
хоси вилояти Порс буд, амал мекард.

Мувофиќи катибањои аз Њиндустон пайдошуда то соли 1009-
ум мубадони маздаясно бо забони пањлавї сухан мегуфтанду 
ме навиштанд.

Адабиёт. Забоншиносон китобњои пањлавиро ба се бахш 
таќсим кардаанд:

1. Тарљума ва тафсирњои китоби «Авесто», ки аз 141 њазор 
вожа иборатанд; 2. Навиштањои марбут ба умури динї ва 
мазњабї, ки 72 китобу рисоларо дар бар доранд. Машњуртарини 
онњо «Динкард» мебошад, ки онро мубади зардуштї дар асри 
IX навиштааст; 3. Китобњои ѓайримазњабї, ки дар замони 
аввали ислом ба арабї тарљума шудаанд, валекин аксари онњо 
то ба замони мо нарасидаанд. Машњуртарини онњо «Корномаи 
Ардашери Бобакон»  (асри VI милодї), “Ёдгори Зарирон” 
(шоњномаи Гуштосп ё пањлавї), “Дарахти Асурик”, «Хусрави 
Куво дон ва ѓуломи пешхизмат» мебошанд.

Дар замони истилои араб забони пањлавї, яъне забони 
форсии миёна (порсї) забони давлатии Сосониён ба шумор 
мерафт.

Дар боби илми ин давра чизе гуфтан мушкил аст, зеро 
далелњо хеле каманд. Њаминаш маълум аст, ки Анўшервон аз 
Искандарияи Миср 7 олими гуногунихтисосро даъват кард ва 
Гунди Шопур бино намуд ва онњоро барои равнаќи илм истифода 
бурд.

Дар академияи Гунди Шопур олимони гирдомада ба 
тарљумаи асарњои фалсафии Юнон, аз љумла Афлотун 
пардохтанд. Вазири Анўшервон Бузургмењр бисёр асарњоро 
тарљума кард. Дар ин давра «Калила ва Димна» аз њиндї ба 
пањлавї тарљума шуд ва дар замони ислом онро Ибни Муќаффаъ 
ба арабї гардонид. Дар замони Яздигурди III китобе дар бораи 
шоњони ориёї ва салтанати онњо навишта шуда буд, ки бо номи 
«Хватайномак» (“Худойнома”) маъруф аст. Ин китобро низ 
адиб ва тарљумони машњури он замон Ибни Муќаффаъ ба арабї 

бармегардонад. Соли 957-уми милодї чањор нафар дорандаи 
ахбори ќадим ин китобро бо иловањои хеш барои њокими Тўс 
Абумансури Абдураззоќ ба тољикии форсї тарљума мекунанд. 
Ин китоб то замони мо нарасидааст, вале он асоси «Шоњнома»-и 
Фирдавсї ќарор гирифтааст.

Дар замони Сосониён илмњои њарбиву динї, адабиёт, таърих, 
фалсафа, тиб, мусиќї, нуљум тараќќї карда буданд.

Дар боби адабиёт њаминро бояд гуфт, ки «Корномаи 
Ардашер» як асари бадеї буда, аз фаъолияти шоњаншоњи 
бузурги тољику эронї наќл менамояд. Дар ин давра достонњо ва 
ривоятњои сакої «Њазор афсона», достони «Хусраву Ширин» 
навишта мешаванд, ки аксари онњо манзум буданд. Достонњо дар 
бораи Рустам, Исфандиёр ва ѓайра низ хеле машњур буданд.

Хат. Аз китоби таърихи ќадими халќи тољик медонед, ки дар 
замони Мод ва Њахоманишиён мардумони ориёї аз хатти мехї 
истифода мекарданд, ки алифбои он аз 41 њарф иборат буд.

Дар замони Ашкониён алифбои нав пайдо мешавад. Ин алифбо 
дар асоси алифбои оромї ва бо дарназардошти хусусиятњои забони 
ориёї тартиб ёфта, аз 22 њарф иборат буд. Аммо як мушкилї дошт, 
ки баъзе њарфњо якчанд овозро ифода мекарданд ва матн вобаста ба 
маъно ва мундариља хонда мешуд. Аз њамин лињоз, барои хондани 
он аломатњои зиёдеро мебояд донист, аз ин љост, ки бисёр матнњои 
пањлавї то њол бехато хонда нашудаанд.

Таќвим. Дар ин давра моњњо ва сол дар асоси анъанаи 
авестої ба њисоб гирифта мешуданд. Соли хуршедї аз 12 моњ: 
Фарвардин, Урдибињишт, Хурдод, Тир, Мурдод, Шањривар, 
Мињр, Обон, Озар, Дай, Бањман ва Исфандаромўз иборат буд. 
Моњ аз 30 рўз иборат буд ва њар рўз номи як фариштаи авестоиро 
дошт. Сол 360 рўзро ташкил мекард ва дар охири сол ба моњи 
12-ум панљ рўз бо номи андаргоњ «њамроњ менамуданд ва солро 
ба 365 рўз мерасониданд». Ин њисоб аз таќвими табиии гардиши 
офтоб 5 соату 48 даќиќаю 46 сония фарќ дошт.

Бинобар ин дар њар чањор сол як рўз таќвими даќиќи 
офтобї пеш мерафт. Яъне Наврўз ба љойи он ки њар сол дар рўзи 
якуми Фарвардин биёяд, њар чањор сол як рўз аќиб меомад. Ин 
номутобиќатї дар муддати 120 сол як моњро ташкил менамуд ва 
сол аз 13 моњ иборат мешуд ва он солро кабиса, яъне пуркунанда, 
ба пањлавї «вањизак» меномиданд ва њамчун соли Фарвардина 
ид мекарданд.

Ваќте ки арабњо мамлакати моро истило намуданд ва таќвими 
моњтобии њиљриро оварданд, дар солшуморї ваќтњои иловагї 
ба њисоб гирифта намешуданд. Арабњо диданд, ки солшумории 
онњо барои кишоварзон, омадани бањор ва саршавии кишту 
кор мутобиќат намекунад, таќвими офтобии моро љонибдорї 
намуданд. Таѓйироте, ки дар њисоби сол ба вуљуд омад, ин буд, ки 
соли ба салтанат омадани Яздигурди III – соли 632-ро соли нави 
шамсї номиданд ва дар таърих ба ин солшуморї оѓоз карданд.

Соли 1079-ум дар замони Маликшоњи Салљуќї дар таќвими 
яздигурдї ислоњот дароварда шуд. Таќвими нав, ки онро Умари 
Хайём тартиб дода буд, бо дарназардошти њамаи норасоињои 
таќвими яздигурдї тартиб ёфтааст. Солшумориро на аз соли 
632-юм, балки аз соли 622-юм, соли њиљрати Муњаммад (с) аз 
Макка ба Мадина, бо урфияти исломї оѓоз карданд. Наврўзро 
дар Фарвардин мутобиќ ба 21-уми марти юлианї эълон доштанд, 
чунки рўзи якуми Фарвардин ваќти бањории баробар шудани 
шабу рўз мебошад.

САВОЛЊО:
1. Мактаб дар замони Сосониён чї тавр буд?
2. Дар бораи академияи Гунди Шопур чї гуфта метавонед?
3. Асарњои бадеии он давра дар кадом сабк навишта шудаанд?
4. Хатти пањлавї чї гуна хат буд? Чаро онро пањлавї меноманд?
5. Дар бораи таќвими яздигурдї чињо медонед?

§ 10–11. ШАЊРЊО, МЕЪМОРЇ ВА САНЪАТ 
ДАР ЗАМОНИ СОСОНИЁН1

Шањр ва дењањо. Дар замони Сосониён, бо вуљуди љангњои 
доимии онњо бо румиён, шањрњои зиёде пайдо шуда, тараќќї 
карданд. Дар замони Шопури II сарњади шарќии империя то 
рўди Ому, шимолу ѓарбї то гулўгоњи Босфор ва љанубу ѓарбї 
то Яман расида буд. Њатто Миср якчанд дањсола дар итоати 
форсњо афтода буд. Ѓаниматњо ва асирони њунармандро дар 
сохтани шањру ќасрњои шоњон истифода мебурданд ва харобањои 
ќаср, кўшк, кох, маъбадњои оташ, шањру дењањои зиёди даврони 
Сосониён то ба замони мо боќї мондаанд. Аммо бештари 
ёдгорињои замони Сосониён аз љониби бостоншиносон тањќиќ 

3 – №6 

3 — №6

нашудаанд ва аз ин сабаб замони сохтани онњо, наќшњои меъморї 
ва дигар хусусиятњои њаётии онњо маълум карда нашудаанд.

Шањрњои замони Сосониён дар Роњи Бузурги Абрешим 
љой доштанд ва аз њамин сабаб маркази савдою њунармандї 
буданд. Бештари шањрњо дар њудуди заминњои шоњї пайдо шуда, 
равнаќ ёфтаанд, яъне ободкунандагони онњо худи шоњон буданд. 
Чунин шањрњо такягоњи давлат ба њисоб мерафтанд. Ањолии 
ин шањрњоро бештар асирони румї ва муњољирони маљбурии 
мањаллї ташкил медоданд. Сосониён кўшидаанд, ки асирони 
хориљї бо мањаллиён омезиш ёбанд ва якљоя зиндагї кунанд. 
Њар як шањр дорои замини худ буд ва аз њисоби он зиндагонї 
менамуд. Як ќисми замин дар дасти аъёну ашроф ва як ќисми 
дигар барои истифода ба ањолї иљора дода мешуд. Аз ин рў, 
шањрњои ин давра бо замин алоќаманд буданд.

Шањр ба мањаллањои озодагон, савдогарон, њунармандон 
таќсим мешуд. Шањр ва атрофи онро хушатр – сатрап идора 
мекард. Хушатр муњофизати шањр ва гирдоварии андозро ба 
уњда дошт. Мувофиќи ахбори сарчашмањо, Ардашер нуњ шањр 
сохт ва яке аз онњо бо номи Ардашерѓур дар Порс љой гирифта 
буд (расми 7).

Расми 7. Ќасри Ардашери Бобакон дар Фирўзобод, ки бо номи «Ќалъаи 
духтарак» маълум аст 

Шопури I-ро созандаи бисёр шањрњо ва маъбадњо медонанд. Ў 
пеш аз оѓози сохтмони шањре ё ќасре аз муњандисон талаб мекард, 
ки наќшаи онро кашанд, харољоти сохтмонро муайян намоянд.

Шопури I баъди ѓалаба бар императори Рум Валериян 
ѓанимату асирони зиёдеро ба Порс овард ва шањри Бишопурро 
сохт. Дар Хуросон баъди ѓалаба бар Њайтолиён-турониён, 
шањри Нишопурро бино нињод. Шањр аз рўйи наќшаи пешакї 
сохта шудааст.

Мувофиќи тањќиќоти бостоншиносї, дар давраи Сосониён 
ду намуди шањрњо вуљуд доштанд. Якум, шањрњое, ки дар асоси 
анъанаи шањрсозии портњо бино ёфтаанд. Чунин шањрњо наќшаи 
мудаввар доранд. Дуюм, шањрњое, ки бо наќшаи чоркунља сохта 
шудаанд ва ин анъанаро аз румињо гирифтаанд.

Масалан, Ардашерѓур ва Доробгирд тобиќ анъанањои миллї 
сохта шуда, наќшаи гирд доранд. Бишопур ва Нишопур наќшаи 
чоркунља доранд. Ардашерѓур чор дарвоза дошт, ки ба сўйи 
шимол, љануб, шарќ ва ѓарб кушода мешуданд. Дар маркази 
шањр манораи баланде буд, ки дар болои он оташ месўхт. Арабњо 
ин шањри зеборо ба харобазор табдил доданд.

Устоњо вобаста ба масолењи мањаллї биноњо сохтаанд. Дар 
љойњое, ки санг бештар аст, аз санг, дар љойњои бесанг аз хишти 
хом ва дар мавридњои зарурї аз хишти пухта истифода кардаанд. 
Аз сабаби камии чўб дарњои даромадро бо аркњо ва пўшиши 
баъзе биноњоро ба шакли гунбаз сохтаанд. Барои пайвастан 
сангњо мањлули гаљро истифода бурдаанд.

Яке аз машњуртарин аркњои он замон Тоќи Хусрав (Тоќи 
Кисро) мебошад, ки аз хишти пухта сохта шуда, чанбари тоќи 
нимдоираи он зиёда аз 25 метр мебошад. Сохтмони чунин 
арки боњашамат дар он замон мањорати бузурги меъмориро 
металабид. Ин арки бузургтарин дар љањон буд. Баландии он 37 
метрро ташкил медод ва то асри XIV чунин бинои азим вуљуд 
надошт. Деворњо дар поён 7 метр ѓафсї дошта, баробари баланд 
шудан борик гашта, ѓафсии онро то ба 1 м овардаанд.

Яке аз ќасрњои боњашамату ќадимтарин кохи Ардашери I 
мебошад, ки дар назди шањри Ардашерѓур сохта шудааст. Бино 
соли 224-ум аз санг сохта шуда, бараш 56 ва дарозиаш 104 метр 
аст. Ѓафсии деворњо дар баъе љойњо то 5 метр мерасад. Яке аз 
шањрњои зебо Истахр буд, ки шањри пешрафтаи шоњони сосонї ба 

њисоб мерафт. Дар ин љо маъбади бузургтарин фаъолият мекард. 
Дар Истахр маросими тољгузории шоњон баргузор мегардид ва 
Сосониён дар он љо ќасрњои бошукўњ доштанд. Атрофи шањрро 
девори њимоявї бо тиркашњо печонида буд.

Шањри зебои Бишопур 1500 м бар ва 900 м дарозиву пањно 
дошт. Баландтарин нуќта дижи шањр њисобида мешуд, баъди 
кўшкњои одамони давлатманд, ибодатгоњњо љойгир буданд. 
Шањр дар асоси наќшаи пешакї бино гардидааст. Кўчањояш 
рост буда, хонањо дар ду тарафи кўчањо ќомат афрохтаанд. Дар 
маркази шањр ду манораи 7-метра бо њайкали Шопури I сохта 
будаанд. Шањри Нишопур (дар Хуросон) наќшаи шоњмотї дошт 
ва он ба 60 бахш таќсим мешуд.

Маркази давлати Сосониён шањри Тайсафун (Мадоин) буд. 
Он дар замони Ашкониён низ маркази давлат ба њисоб мерафт. 
Ардашер низ онро марказ эълон намуда, барои ободонияш 
кўшишњо ба харљ дод. Дар атрофи шањри Тайсафун мањаллањои 
бузурге пайдо шуданд, ки арабњо онњоро шањр номиданд. 
Маркази ќадими шањр 70 гектар заминро фаро мегирифт.

Масоњати умумии шањр хеле бузург буд. Кохи шоњон аз 
биноњои 3 – 4 ќабата бо боѓу роѓњо, бўстонсаройњо иборат 
буд. Шањр њангоми њуљуми арабњо хароб шуд ва танњо баъзе 
мањаллањои он то истилои муѓул обод буд.

Харобањои Тайсафун 30 км2-ро ташкил медињад ва шањри 
бузургтарини дунё њисобида мешуд. Атрофи шањрро бо девори 
њимоявии дорои бурљњои зиёд ва тиркашњои чандќабата 
мустањкам карда буданд.

Дар Хуросон байни кўњњои Албурзу дарёи Гургон (бањри 
Хазар) дар масофаи 170 км девори њимоявї сохта буданд, ки 
кишварро аз бодиянишинон њимоя мекард ва яке аз иншооти 
бузурги замон ба њисоб мерафт.

Ќасри Ширин. Яке аз биноњои зеботарини замони Сосо-
ниён Ќас ри Ширин буд. Ин кохро Хусрави Парвиз барои зани 
дўст дош тааш – Ширин сохтааст. Ширин дар зебої дар љањон 
њамто надошт. Ќаср бо боѓу роѓаш 120 гектар заминро дар бар 
мегирифт. Дево ри њимоявии ќаср 6,5 м баландї дошта, аз хишти 
пухта бино ёфта аст. Аз болои девор љўйи об меомад, ки боѓњоро 
аз об таъмин мена муд. Дар назди ќаср њавзи кошикорие сохта 
буданд, ки 550 метр дарозї ва 50 метр пањної дошт (расми 8).

Расми 8. Тасвири шоњ Пирўз дар Тоќи Бўстон

Ќаср дар баландии 8 метр, пањнои 190 метр ва дарозии 370 
метр љой гирифта, бо дањњо роњравњои равоќбандї, аркњои 
боњашамат, наќшу нигор, њайкалу расмњо оро ёфта буд. Ќаср 
шабис тонњои боњашамат, толорњои ќабулу базм, ибодатгоњ ва 
ѓайра дошт. Дар ин љо Борбад ва дигар ромишгарон барои шоњ 
ва малика суруду тарона эљод кардаанд. Дар деворањои ќаср 
расми шоњ Парвиз, занаш Ширин ва аспаш Шабдиз кашида шуда 
буданд.

Дар ќасрњои замони Сосониён расмњои шоњон, занњои онњо, 
намояндагони машњури дину давлат тасвир карда мешуданд. Ин 
њайкалу расмњо симои аслї њастанд ва барои барќарор намудани 
расмњои силсилаи шоњони сосонї маводи бењтаринанд. Умуман, 
дар замони Сосониён санъати њайкалсозї ва наќшу нигор ба 
дараљаи олии тараќќї расид.

Санъати тасвирї. Катибањои замони Сосониён сарчашмаи 
хубе барои омўзиши либос, пойафзор, каллапўш ва ѓайра ба шу-
мор мераванд.

Дар катибањо роњ ва усулњои љангї, силоњњо: тирдон, камон, 
шамшер, найза, шашпар, гурз, сипар, љавшан, тоскулоњ ва ѓайра 
хеле хуб тасвир шудаанд. Мо аз рўйи онњо метавонем дар бораи 
љангњои тан ба тан, гурўњ ба гурўњ ва савор ба савор њарф занем.

Шикори нахчир яке аз шуѓлњои дўстдоштаи шоњони Сосонї 
буд. Дар Тоќи Бўстон, ки дар танаи кўњ канда шудааст, сањнаи 
шикори Хусрави Парвиз акс ёфтааст. Шикор дар найистони ка-
нори рўд ё бањр ба амал омадааст. Найњо бо якдигар банд шу-
даанд. Чањор тарафи шикоргоњро одамони савори завраќу аспу 
фил, пиёдаву сагдорон ињота кардаанд. Дар миёни найзорон 
хукњо ва га вазнњо дар њолати тарсу изтироб кашида шудаанд 
(расми 9).

Дар љойи дигар рассом сањнаи шикори мешонро наќш карда-
аст. Дар шикори шоњ дастањои мусиќанавозон, сарояндагон ва 
ѓайра иштирок доранд. Шоњ аз миёни онњо асп ронда, ба мешон 
пайи њам тир мекушояд ва чанде аз онњоро ба замин меандозад.

Катибањои замони Сосониён сарчашмаи нодир дар бораи 
санъати меъморї, тасвирї, кандакорї, наќшу нигор ва банду                                                                                                  
басти он, услубњои наќќошии динї, дунявї ва мазмуну мунда-
риљаи онњо мебошанд. Дар њар як катиба иштироки шахсони 
таърихї зикр ёфтааст.

Расми 9. Тасвири њаккокї дар кўњ, шикори шоњони сосонї. Тоќи Бўстон

САВОЛЊО:
1. Шањрњои замони Сосониён аз чанд ќисм иборат буданд?
2. Шањрњо чї хел сохта мешуданд?
3. Шопури I кадом шањрњоро сохта буд?
4. Дар шањрсозї кадом масолењи бинокориро истифода мебурданд?
5. Ќасри Ширин чї гуна буд?
6. Дар Тоќи Бўстон дар кадом мавзўъ расмњо канда шудаанд?
7. Катибањои замони Сосониён чї ањаммият доранд?

§ 12. ФАРЌИ ДАВЛАТДОРИИ СОСОНИЁН 
A3 ГУЗАШТАГОНИ ХУД. АЊАММИЯТИ 
ДАВЛАТИ СОСОНИЁН ДАР ТАЪРИХИ 
ДАВЛАТДОРИИ ТОЉИКОН–ЭРОНИЁН

Сосониён ба сари њокимият омада, тарзи идораи давлатро 
низ таѓйир доданд, ки аз шакли корбарии Њахоманишиён ва 
Ашкониён фарќ мекард.

1. Ардашер аввал аз таљрибаи Ашкониён фањмид, ки дар 
миќёси кишвар барои њимояи давлат дини ягона лозим аст ва 
он бояд такягоњи њокимият шуда тавонад. Аз ин рў, Сосониён 
дини зардуштї – дини аљдодиашонро дини умумидавлатї эълон 
намуданд. Мубади мубадон, баъди шоњ шахси дуюм њисоб мешуд. 
Ба мубади мубадон фармон доданд, ки боќимондањои «Авесто»-
ро љамъ оварда, ба сурати китоб дарорад ва оини маздаясно дар 
чорчўбаи он амал намояд. Муѓон аз њамаи андоз њо озод буданд 
ва ташвиќоту тарѓиботи дини зардуштиро дар миќёси давлати 
Сосониён, аз љумла дар он вилоятњое, ки ањолиашон пайравони 
динњои масењї, калдонї ва ибронї буданд, зиёд мекарданд. Шоњон 
ташаббус нишон дода, дар минтаќањои масењинишин маъбадњои 
оташ месохтанд. Сабаби асосии љангњои тўлонии Сосониён бо 
румиён њамин низоъњои динии масењиён бо зардуштиён буданд.

Мо Арманистонро мисол меорем. Бештари арманињо дар 
асл ориёї мебошанд, аммо аз сабаби дини масењї доштан, дар 
лањзањои муносиб бар зидди давлати Ашкониён ва Сосониён 
баромада, тарафи румињоро мегирифтанд.

Тавре ки зикр карда будем, дар замони Њахоманишиён ва 
Ашкониён дини зардуштї оини давлатї эълон нашуда буд. 
Дар замони Њахоманишиён ва Ашкониён њамаи динњо баробар 
буданд ва дар маъбадњои онон њама ибодат мекарданд. Шоњони 
њахоманишї ва ашконї њамаи динњоро њимоят мекарданд, аммо 
дар вазъиятњои мушкили љангї масењиён ба тарафи румиён 
мегузаш танд ва ба муќобили эрониён мељангиданд. Ардашери 
I ин њолат ро ба инобат гирифта, оини маздаясноро пуштибонї 
намуд ва ба ин восита дини зардуштї такягоњи устувори давлат 
гардид. Ин дурустии сиёсати Сосониёнро нишон медињад, зеро 
маздаясно оини миллии њамаи халќњои ориёї буд ва њамаи 
русуму одати зиндагии мардум аз халиљи Форс то марзи Чин дар 
асоси ин дин сурат мегирифт ва бешубња, њимояи он аз љониби 

давлат, пеш аз њама, ба манфиати давлат буд, чунки њуљуми 
бегонагон бо дини бегона њамаи мардуми маздаяснопарастро 
вомедошт, ки ба њимояи дини давлати худ бархезанд, зеро 
манфиатњои дину давлат як буданд ва аз њамин љињат дини 
зардуштї баќои давлати Сосониёро таъмин мекард.

2. Ардашер њамчун сиёсатмадори дурандеш фањмид, ки 
лашкари кироя баќои давлатро таъмин карда наметавонад, 
зеро зархаридон аз касе пули бештар гиранд, хидмати ўро ба љо 
меоранд, яъне моил ба хиёнатанд. Манфиатњои давлативу миллї 
барои зархаридон арзише надоранд. Ардашер бо дарки ин сабаќи 
таърихї аз тољикон–эрониён дастаи муназзами фидоиён ташкил 
дод, ки дар замони Њахоманишиён низ вуљуд дошт. Ин дастаи 
фидоиён дар ваќтњои мушкилтарин ба ёрї фиристода мешуд. 
Дастањои фидоиро «чирик» мегуфтанд.

Дар замони Ашкониён дастањои фидоиён ба муќобили 
пиёдааскари румї хуб љангида натавонистанд. Пиёдааскарњои румї 
дар љангњои тан ба тан нисбат ба тољикон–эрониён хеле бартарї 
нишон доданд. Бинобар ин дар замони Шопури I лашкарро ба 
љанг њои тан ба тан тайёр намуданд ва бар румиён пирўз омаданд.

Њамин тавр, лашкари Сосониён дар назария ва амалия 
бар сипоњи румї ѓолиб буд. Сосониён бо румиён 16 маротиба 
љангиданд: 4 маротиба ѓолиб муайян нашудааст, 3 маротиба 
румиён ва 9 маротиба тољикон–эрониён ѓалаба ба даст овардаанд.

Дар замони Анўшервон дастаи фидоиён ба сипоњи асосї ва 
доимии шоњаншоњї табдил ёфт. Лашкари доимоамалкунанда ва 
касбї бехатарї ва амнияти давлатро таъмин мекард.

3. Дар замони Сосониён давлати мутамарказе ба вуљуд 
омад, ки њамаи вилоятњо ба он итоат менамуданд. Сарварони 
вилоятњоро шоњаншоњ таъйин мекард. Дар саросари мамлакат 
мардум мувофиќи даромади худ андоз мепардохтанд.

Низоми давлатї дар замони Сосониён нисбат ба замони 
Њахоманишиён ва Ашкониён бењтар буд. Бисёр вазоратњое, ки 
дар он давра ташкил шуда буданд, баъдан дар замони арабњо         
сохтори онњо мавриди истифода ќарор гирифтанд.

4. Давлати Сосониён дар тўли 400 соли мављудияти худ 
барои тамаддун ва фарњанги миллии мо пояњои устувор гузошт. 
Бештари расму одатњои тољикон–эрониён, ки дар замони 
Љамшеду Фаридун бо обуранги динї вуљуд доштанд, дар замони 

Сосониён, мутобиќи «Авесто», ба доираи расмї дароварда 
шуданд. Либоспўшї, заношавњарї, намози панљваќта, покии 
бадан, покии виљдон, ростќавлї ва ростгўйї, љавонмардї, 
мењмоннавозї, ифтихори миллї–озодмардї ва ѓайра, эњтироми 
волидону пирон, ободонии ватану кишвар, љашнњои пуршукўњи 
Наврўз, Мењргон, Сада ва Тиргон, донишандўзї, машќњои 
варзишї, аз љумла аспсаворї, тирандозї, шамшерзанї, хулоса, 
пањлавонї ба урфу одати умумимиллї табдил ёфтанд.

Дар замони Сосониён санъатњои шањрсозї, меъморї, 
рассомї, њайкалтарошї, наќќошї бо хусусиятњои миллї пайваста 
тараќќї карданд ва имрўз њам боиси ифтихори фарњанги миллї 
ва љањонї мебошанд.

5. Дар ин давра забони хаттї–китобии пањлавї дар саросари 
Тољикзамин забони умумидавлатї ва динї (аз љумла «Авесто», 
«Занд») буд, ки онро диндорон аз Осиёи Саѓир то Хутан 
мехонданд ва пайравї мекарданд. Забони пањлавї ва ойини 
маздаясно барои тамоми тољикон–эрониён як буд ва вай дар 
умумияти ќавмию миллии мо наќши пайвандгариро мебозид.

Сабаби асосии инќирози давлати бузурги Сосониён он буд, ки 
баъди Анўшервон шоњи сиёсатмадору хирадманде сарикор наомад. 
Хусрави Парвиз ба љанги 27-солаи худ бо румиён ва маишатњои 
бемаънї, ки дар онњо њазорон одамон ба муфтхўрї ва айшу ишрат 
машѓул буданд, иќтисодиёти мамлакатро хароб ва мардумро аз 
худ дур сохт. Бисёр вилоятњо аз сустии њукумати марказї истифода 
бурда, худро мустаќил эълон карданд. Бисёр наздикони шоњ аз 
фориѓболии ў истифода бурда, сарватманд шуда, даъвои давлатро 
соњиб шудан мекарданд. Баъди Хусрави Парвиз дар Тољикзамини 
Ѓарбї шоње пайдо нашуд, ки мамлакатро сарварї ва дар лашкар ва 
њукумат тартибу интизом љорї намояд. Аз суйиќасдњо ва кушторњои 
дарборї, парокандагї ва бемадории давлати Сосониён душманони 
дерина – румињо ва арабњо хуб истифода бурданд.

САВОЛЊО:
1. Оини маздаясно баъди давлатї шудан, чї ањаммияте касб кард?
2. Чаро динро такягоњи давлат ва давлатро пуштибони дин мегўянд?
3. Чаро Ардашер артиши кирояро ба мунтазам табдил дод?
4. Марказонидани сохтори давлатиро чї тавр мефањмед?
5. Њиссагузории Сосониён дар илму фарњанг аз чињо иборат буд?
6. Сабабњои вожгун шудани давлати Сосониён кадомњоянд?

БОБИ III. ТОЉИКОН–ЭРОНИЁНИ 
ШАРЌЇ ДАР АСРЊОИ III–VIII

§ 13. КУШОНИЁНИ ХУРД ДАР АСРЊОИ III–IV

Ахбори сарчашмањои чинї (хитойї). Дар Тољикзамини Ѓарбї 
сулолаи Сосониён замоне ба арсаи таърих омад, ки давлати Порт 
(Ашкониён) дар Ориёи Ѓарбї ва давлати Кушониён дар Ориёи 
Шарќї рў ба таназзул нињода буданд. Яке аз сабабњои камќувват 
шудани империяи Кушониён дар асри III ба шоњигарињои 
алоњида таќсим шудани он буд. Аз сарчашмањои хаттї, махсусан 
чинї, ба хубї бармеояд, ки давлати бузурги Кушониён дар байни 
бозмондагони ин хонадон бахш шуд. Дар ин давра Суѓд, Хоразм, 
Фарѓона ва Кошѓару Хутан алоњида шуда буданд.

Ваќте ки Ардашер ва Шопур ба Тољикзамини Шарќї лашкар 
кашиданд, дар марзи шарќии худ муќобилати љиддї надиданд ва 
то ба Кобулу Пешовар омаданд.

Баъди вафоти Кушоншоњ Васудайв (соли 223-юм) дар Ку-
шоншањр подшоње пайдо нашуд, ки ин давлати бузургро дуруст 
идора намояд. Дар замони подшоњии Васудайв ба Кушониён аз 
дарёи Хоразм то Њиндустони Марказї ва аз Систон то марзи 
Чин итоат менамуданд. Дар он замон дар љањон чор империяи 
бузург: Рум (Рим), Порт, Кушон ва Чин вуљуд доштанд. Аз ин 
чањор империя дутоаш дар сарзамини ориёињо (тољикон) вуљуд 
доштанд, яъне тољикон–эрониён соњиби ду давлати бузург 
буданд. Давлатњое, ки минбаъд дар ќаламрави ин ду империя ба 
вуљуд омаданд – Сосониён ва Њайтолиён сарзаминњои дар дасти 
ин ду империя бударо барќарор карда натавонистанд.

Марказгурезие, ки дар давлати Кушониён дар нимаи асри 
III cap шуд ва дар натиљаи он Сосониён як ќисми вилоятњои 
шарќиро ба давлати худ њамроњ намуданд, боз бештар гардид. 
Аз эњтимол дур нест, ки дар њамин давра вилоятњои Фарѓона, 
Чоч, Суѓд ва Хоразм ба дасти Хиёниён мегузаранд. Дар 
вилоятњои соњили чапи Ому сулолаи Кидориён пайдо мешавад, 
ки аслан аз Кушониён буданд. Сабаби ба сари ќудрат омадани 
Кидориён шояд он буд, ки дар охири асри III вилоятњои 

шимолии Кушоншањр ба дасти Хиёниён, ки баъд бо номи 
Њайтолиён машњур мешаванд, мегузаранд. Гузаштани Суѓд, 
Хоразм ва баъдтар тамоми сарзаминњои соњили рости Омударё 
ба Хиёниён Кушониёни Хурдро маљбур менамояд, ки марказро 
ба Балх ва аз он љо ба Синду Њинд баранд. Маркази Кушониёни 
Бузург дар Баѓлон (Афѓонистон) љой дошт. Њукм ронии сулолаи 
Кидориён 100 сол давом кард ва онњо ба номи Кушониёни 
Кўчак машњуранд. Онњо лаќаби Кушониёни Хурдро барои 
он гирифтанд, ки њокимияти худро дар тамоми Кушоншањр 
барќарор карда натавонистанд. Чї тавре ки дар бахши Сосониён 
наќл намудем, дар Ориёзамини Ѓарбї ба љойи давлати Портњо 
давлати Сосониён арзи вуљуд кард. Дар ќаламрави давлати 
Кушониён – дар Ориёи Шарќї ду давлат: Кидориён ва Хиёниён 
– Њайтолиён ба вуљуд омаданд. Кидориён сарзаминњои соњили 
чапи рўди Ому ва хиёниён њудуди рости онро ба итоати Бадахшон 
дароварданд.

Дар солномаи чинї гуфта мешавад, ки юљињо дар натиљаи 
фишори ќабилањои жуван-жуван маркази давлати худ ро ба 
шањри Боло – Балх оварданд. Баъд Кушоншоњи далер аз 
кўњњои бузурги Њиндукуш гузашта, панљ шоњигарии он љоро 
мутеи худ сохт ва дар он љо аз тилло ва нуќра сиккањо бо номи 
Кидоркушоншоњ баровард. Сиккањо бо хати барањманї буда, 
дар як рўйи онњо расми шоњ ва дар рўйи дигар акси миљмари 
оташ кашида шудааст. Мувофиќи гуфтаи сиккашиносон, ин 
пулњо дар солњои 390–430-юм дар ноњияњои љануби Њиндукўњ 
бароварда шудаанд.

САВОЛЊО:
1. Чаро империяи бузурги Кушониён пароканда шуд?
2. Чаро Кушониёни асрњои IV ва V-po Кушониёни Хурд номидаанд?
3. Хиёнњо аз кадом нажод буданд? 
4. Вожаи марказгурезиро маънидод намоед ва зарарашро барои дав-

лат гўед.

§ 14. ХИЁНИЁН–ЊАЙТОЛИЁН

Сиёсати берунии Њайтолиён дар асрњои IV–V. Тавре ки ќаблан 
зикр карда будем, дар адабиёти таърихї Хиёниён ва Њайтолиён 
ду ќавми алоњида дониста шудаанд, ки нодуруст аст. Хиёниён 
њамон Њайтолиён мебошанд ва баробари Кидориён дар шимолии 
Кушоншањр ба майдони сиёсї омадаанд. Мувофиќи ривояти 
муаррих Аммиан Марселлин, соли 346-ум шоњи Сосониён 
Шопури II ба муќобили Хиёниён ва Евсенњо - Кушониён лашкар 
мекашад. Кушониён бо Хиёниён ба вилоятњои Марв ва Гургон 
тањдид мекарданд. Дар ин љанг Шопур бо Хиёниён ва Дењиён, ки 
худро мустаќил эълон карда буданд, сулњ мебандад. Мувофиќи 
ин шартнома соли 359-ум Хиёниён њамроњи дастањои Сосониён 
шањри Амитрои Сурияро забт намуданд, аммо дар ин љанг 
писари шоњи Хиёниён – Гурумбод, ки љавони хеле зебо буд, њалок 
мешавад.

Сарчашмањои чинї хабар медињанд, ки Хиёниён (њунњо) чор 
насл мешавад, ки мулки Суѓдро дар тасарруфи худ доранд (яъне 
аз нимаи асри III милод).

Яке аз муаррихони арманї Е. Вардапат менависад, ки шо-
њан шоњ Яздигурди II ба сарњадњои шарќии давлати худ лашкар 
кашида, дар рустоњои рўди Гургон аз болои Хиёниён ѓолиб омад 
ва шоњи онњо Чолчоро кушт ва мулкашро ба тасарруфи худ 
даровард.

Дар њамин давра Сосониён Тирмиз ва Чаѓониёнро низ 
ишѓол намуданд ва дар Тирмиз маъбади бузурги буддоиро хароб 
намуданд. Аммо дар ин давра сулолаи Хиёниён-Њайтолиён 
ќувват гирифта, на танњо соњилњои рости Ому, балки соњилњои 
чапи онро гирифта, маркази давлати худро ба Ќуњандиз 
(Ќундузи имрўза) мекўчонанд ва тамоми Бохтар – Тахористонро 
ба тасарруф медароранд. Ваќте ки Яздигурди II солњои 453 – 
454 -ум ба марзњои шарќї лашкар кашид, аз љониби Њайтолиён 
шикаст хўрд. Њайтолиён дар шањру дењоти Хуросон харобкорињо 
намуданд. 

Њамин тавр, љангњои шоњи сосонї Яздигурди II Фирўз (457–
484) дарозмуддат буданд. Њатто Фирўз бо ёрии Њайтолиён соњиби 
тахту тољи шоњї мешавад. Вай барои ин кумак ба Њайтолиён 
Тахористонро медињад. Ваќте ки Фирўз тахту тољро ба даст 
овард, хост заминњои ба Њайтолиён додаашро баргардонад ва 

бо онњо љангро cap кунад. Мувофиќи ривояти муаррих Табарї, 
Фирўз бо Њайтолиён ањд баста буд, ки дар Шарќ бо онњо љанг 
намекунад ва марзи њар ду давлат бурљи сохтаи Бањроми Гўр 
њисоб мешавад.

Аммо вай аз ин ваъда пушаймон мешавад ва пинњонї ба марзи 
шарќї лашкар оварда, сутуни сарњади сохтаи Бањроми Гўрро дар 
50 фил баста, ба даруни хоки Њайтолиён меорад. Њайтолиён аз ин 
кори Фирўз огоњ шуда, дар сари роњи лашкари ў хандаќ канда, 
болои онро бо алафу буттањо чунон устодона мепўшонанд, ки 
кас гумонбар намешавад, ки Фирўз бо писаронаш ва як ќисми 
лашкараш дар ин чоњ меафтанд.

Аскарони Њайтолиён, ки дар камин нишаста буданд, ба 
њуљум гузашта, ба дастањои Сосониён шикасти сахт медињанд 
ва Фирўзу писаронашро асир мегиранд. Дар ин љанг Фирўз бо 
пулу моли зиёд худро наљот медињад ва ба ватанаш бармегардад. 
Баъди чанд ваќт боз ба љанг меояд ва боз асир мешавад. Ин дафъа 
товони љангро 30 хачир бори нуќра дод ва ваъда кард, ки дигар 
бо Њайтолиён љанг нахоњанд кард. Аммо дар хазина 30 хачир 
бори тангаи нуќра ёфт нашуд, бинобар ин, писараш Ќубодро 
гарав монда, ба Тайсафун бармегардад ва ваъда медињад, ки 
хоњарашро ба зании шоњи њайтолї Ахушнавоз мефиристад ва 
дигар љанг намекунад.

Мувофиќи ин шартнома, Марв ва тамоми ноњияњои Тахо рис-
тон ба Њайтолиён мегузаранд ва Сосониён дар муддати ду сол 
товони љанг медињанд.

Ба гуфтаи муаррихи румї Приск Панни, зани фиристодаи 
Фирўз на хоњари ў, балки канизи ў будааст. Аз ин фиреби Фирўз 
шоњи Њайтолиён – Кунха ба хашм меояд, аммо сир бой на-
медињад. Вай низ мехоњад Фирўзро фиреб дињад ва ба ў мактуб 
навишта, хоњиш менамояд, ки барои омўхтани назария ва 
амалияи љанг барои сарбозони њайтолї устодон фиристад.

Фирўз 300 нафар донандагони назарияи љангро аз ашрофи 
Порс ба назди Њайтолиён мефиристад. Њайтолиён як ќисми 
онњоро кушта ва ќисми дигарро маъюб намуда, назди Фирўз 
бармегардонанд ва мегўянд: «Ин аст подоши фиреби шумо барои 
шумо».

Ин њодиса сабаби љанги сеюми Њайтолиён бо Сосониён 
мешавад. Дар ин љанг Фирўз кушта ва бисёр русто ва шањрњои 

Сосониён ѓорат ва хароб мешаванд. Сосониён дар тўли чанд 
сол товони љанг медињанд. Дар ин давра дар Порс тангањои 
нуќра ба забони њайтолиён сикка зада мешаванд. Ин тангањо 
ба замони подшоњии Балош (484–488), Ќубод (488–531), аввали 
њукмронии Хусрави I (531–579) рост меоянд. Ин сиккањо аз он 
далолат мекунанд, ки дар њамин солњо Сосониён ба Њайтолиён 
бољ медоданд.

Ба давлати Њайтолиён њамроњ кардани Њиндустон ва Хутан. 
Дар асри V ба давлати Њайтолиён тамоми вилоятњои Осиёи 
Миёна: Њафтрўд, Исфанљоб, Фарѓона, Истравшан, Суѓд, 
Хоразм ва Тахористон, инчунин, Зобул, Кобул ва Синд дохил 
мешуданд. Баъди ѓалаба бар Сосониён, Њайтолиён бо маќсади 
ба тасарруф даровардани тамоми сарзаминњои Кушониёни Хурд 
ба Њиндустон лашкар кашиданд. Онњо соли 460-ум бо империяи 
Гуптњои Њинд љангида, вориди Гандњор шуданд. Азбаски 
Њайтолиён зардуштї буданд, ибодатгоњњои буддоиро хароб ва 
ѓорат мекарданд. Мањз дар њамин давра ибодатгоњи Гансило 
ва Гандњо хароб шуданд. Солњои 490–515 шоњи Њайтолиён – 
Тораман Гуптњоро шикаст дода, Синд, Раљистон, водињои Љамму 
ва Гангро тасарруф намуд.

Аммо гурўњњое, ки Њиндустонро гирифта буданд, худро мус-
таќил эълон намуда, бо хатти њиндї сиккањо мебароранд. Баъди 
вафоти Тораман, вориси ў – Мињркуло (515–544) шањри Саѓал–
Сиёлкутро маркази давлати худ интихоб намуд. Ин бузургї дер 
давом накард. Ќуввањои якљояи њиндувон ба Мињркуло шикаст 
доданд ва бисёр вилоятњоро бозпас гирифтанд.

Њайтолиён дар як ваќт ба Хутан дохил шуда, онро низ ба им-
перияи худ њамроњ намуданд. Байни солњои 493–508-ум вило-
ятњои Кошѓар ва Турфон ба итоати Њайтолиён даромаданд ва бо 
ин роњ тамоми ќабилањои ориёии ин диёр ба як давлати бузурги 
тољикї дар Шарќ муттањид гардиданд.

Асри V ва нимаи аввали асри VI давраи бузургии њукумати 
Њайтолиён аз Њироту Систон то Тибету Чин ва аз дарёи Хоразм 
то Њиндустони Марказї доман пањн карда буд. Ќаламрави вай 
аз њудуди давлати Кушониёни Бузург бештар буд. Маркази дав-
лат дар аввал шањри Бомиён буд. Давлати Њайтолиён марказони-
да шуда буд, сиккањои он намуди сиккањои Сосониёнро доштанд 
(расми 10).



47

С О С О Н И Ё Н

Х О Р А З М
Х И Ё Н И Ҳ О

Т  У  Р  О  Н

Ч  И  Н

С А К И С Т О Н

ГУРГОН

АРАХОЗИЯ

МАТХУРО

Таксила
Сариогар

Бадахшон

Хутан

Кошғар

Қундуз
Ҳирот Бомиён

Балх
Тирмиз

Самарқанд
Бухоро

Бинкат

Кандиз

д. 
ХО

РА
ЗМ

д.
 Г

УР
ГО

Н
ЧОЧ

Марв
Нусай

Силис

АХСИКАТ

Кобул

ПурушапурҲомун
Ҳилманд

Фарғона

Вахш

Хароб

П А Н Ҷ О Б

р. Ҳ
инд

Расми 10. Давлати Њайтолиён дар асрњои IV–VI

САВОЛЊО:
1. Хиёниён бо Њайтолиён чї муносибат доштанд ва чаро муаррихо-

ни ќадим онњоро ќавмњои људо њисобиданд?
2. Дар замони кадом шоњон давлати Њайтолиён пурзўр буд?
3. Дар замони кадом шоњони сосонї ва њайтолї љангњои шадид рўй доданд?

§ 15. ПАЙДОИШИ ХИЁНИЁН–ЊАЙТОЛИЁН. 
НАЖОД ВА ВАТАНИ ОНЊО

Мо дар дарси гузашта дар бораи Њайтолиён каме наќл 
карда будем, аммо дар бораи пайдоиш, ном, ватан ва нажоду 
забонашон акнун мухтасаран њарф мезанем.

Аз таърихи синфи 5-уми медонед, ки ориёињо ба ду гурўњ: 
кишоварзон ва чорводорон таќсим шуда буданд. Кишоварзон 
худро ориёї ва чорводорон туронї меномиданд, яъне тўронї 
лаќаби чорводорони ориёнажод буд. Мувофиќи навиштањои 
авес тої, турњо сањронавард буда, динњои офтобпарастї, 
бутпарастї ва бисёр худої доштанд. Зардушт бо онњо љангида, ба 
яктопарастї даъват кардааст, аммо турњо ба ин даъват бо силоњ 
љавоб медињанд. Аз њамон замонњои дуродур зиддияти байни 
турњо ва ориёињо оѓоз меёбад.

4 — №6

Калимаи «њаюн» дар «Авесто» бо шаклњои «њаюн», «њауюна», 
дар пањлавї «њиюн» ва дар тољикї-форсии нав «хиёнї» шудааст.

Њамаи ориёнажодњо, аз љумла «юљињо», Хиёниён (Њайтолиён) 
ва суѓдњо, бо номњои «њу», «њун» ва «гун» ёд мешаванд. Вожаи 
«гун», «њу» ва «њуни» чиної аз калимаи «хиён»-и «Авесто» 
гирифта шуда, маънои пешво, сарвар, волонажодро дорад.

Азбаски ин вожањо дар талаффузи лањљањо ва овозњои чиної, 
аврупої њархела навишта шудаанд, боиси бањсу мунозирањои 
зиёд гардидаанд. Кушониён, Хиёниён (Њайтолиён) аз нажоди 
турњо, сакоињои ориёнажод буданд.

Олимони туркшинос юљињо (вожаи юэљжи, юљї маънои 
рўйи  сафед)-ро дорад ва Њайтолиёнро ба туркони муѓулсурат 
нисбат доданї мешаванд, аммо ин даъво далел надорад. Аввалан, 
кофтукови ёдгорињои њавзаи рўдњои Амур, Енисей, Об, ки гўё ватани 
туркон ин љойњо мебошад, нишон медињанд, ки ањолии асосї аз 
њазорањои панљуми пеш аз милод cap карда, то асрњои III–IV милод 
аврупоисурат, яъне ориёнажод будаанд. Тањќиќоти дар атрофи 
дарёи Хоразм, Олтой ва дигар ноњияњои Осиёи Марказї гузаронида 
ба он далолат менамоянд, ки турксуратон яъне, муѓулсуратон танњо 

дар асри V ба ин љойњо омадаанд. 
Њамин тавр, юљињо, ки дар асри II 
п.м. ва Хиёниён дар асрњои III–IV м. 
ба сарзаминњои Бохтару Суѓд омада 
будаанд ва њамроњашон турк-муѓул 
надоштаанд. Маводди симошиносї 
низ шањодат медињад, ки дар каполи 
(косаи сари) кушониён ва њайтолиён 
омезиши туркї-муѓулї вуљуд надорад. 
Дар расмњои боло сиккањои Кушониён, 
Хиёниён-Њайтолиён, деворнигорањо 
ва ѓайра, ки ба замони ин дудмонњо 
тааллуќ доранд, омезиши муѓулї нест.

Дар баъзе сарчашмањо гуфта 
мешавад, ки Хиёниён сафеду сурх 
буданд. Дар бораи хунњои сафед 
муаллифи румї Прокопийи Кесарї 
чунин навиштааст: «Њайтолиёнро 
«хунњои сафед» меноманд, аммо онњо 

Расми 11. Турки ба 
Тољикзамин омада

ба хунњое, ки мо медонем, яъне муѓулсуратон њељ иртибот надоранд, 
зеро кишварњояшон њамсарњад намебошанд ва наздик њам нестанд. 
Њайтолиён монанди хунњо кўчї нестанд. Онњо аз замонњои ќадим 
дар заминњои њосилхез сукунат доранд. Онњо сафедпўст ва симои 
зебо доранд ва хўйи вањшї надоранд ва дар итоати як подшоњ 
мебошанд ва давлати ќонунї доранд ва монанди румиён ва форсњо 
адолатпарваранд».

Њамин тавр, муаррих Кесарї Њайтолиёнро аз хунњои 
муѓулнажод ва кўчї, ки дар нимаи аввали асри VI милодї то ба 
сарњади Рум расида буданд, наѓз мешинохтааст ва онњоро хунњои 
вањшї ва безеб гуфтааст (расми 11).

Далелњои забонї низ дар бораи турк на будани Кушониён 
ва Хиёниёну Њай толиён мављуданд. Аввалан, шоњони кушонї, 
кидорї, хиёнию њайтолї њама ном њои ориёї ва њатто зардуштї 
доранд. Дуюм, ахбори хаттї, ки аз Хиёниён боќї мон даанд, 
гувоњї медињанд, ки забони онњо ба гурўњи забонњои эронии 
шарќї ман суб аст.

Дар ин љо Њайтолиёнро хун гуфтани Прокопийи Кесари 
сабаб дорад, ин лаќаби таънаомези Сосониён нисбат ба Њайто-
лиён мебошад. Яъне Њайтолиён дар гузашта чун кўчї буданд ва 

бефарњанг њисоб мешуданд, аммо дар замони Прокопий онњо 
бумї, бофарњанг ва соњибдавлат буданд. Дар бораи мављудияти 
хунњои сурхрўй мо низ маводи зарурї дорем. Дар расмњои аз 
Афросиёб ёфташуда сафирони Чаѓониён њузур доранд, ки якеро 
рўяш сафеду дигарашро рўй сурх аст (нигаред ба муќоваи китоб).

Далелњои забонї низ дар бораи турк набудани Кушониён 
ва Хиёниёну Њайтолиён мављуданд. Њамин тавр, даъвои 
туркпарастон дар бораи ин ки юљињо, Хиёниён-Њайтолиён турканд 
ва ё њамроњашон туркон буданд, њељ далел ва асосе надорад. 

Дар бораи ватани аслии юљињо ва њайтолиён њаминро ќайд 
кардан мумкин аст, ки онњо пеш кўчї (чорводор) буданд ва дар 
сањроњои Турон, яъне атрофи дарёи Хоразм, заминњои Олтой, 
Хутан, Ќазоќистон, Ќирѓизистони имрўза ва дигар љойњо, аз 
љумла Бадахшон, зиндагонї доштанд ва дар охири њазораи 
якум ва аввали њазораи дуюми милодї бахши зиёди онњо ба 
зиндагонии бумї шурўъ карданд. Баъди Кушониёни Кабир онњо 
ба сари ќудрати сиёсї омаданд. Бояд тазаккур дод, ки Кушон ва 
Њайтол номи сулолаи онњо мебошад. Дар «Авесто» онњо Тур ва 
Хиён ном доранд.

САВОЛЊО:
1. Дар бораи пайдоиши Хиёниён-Њайтолиён чї гуна бањсу мунози-

рањо вуљуд дорад?
2. Ќиёфаи антропологии Хиёниён чї гуна будааст?
3. Хиёниён бо кадом забон гaп мезаданд?
4. Чаро олимони туркшинос ва туркпараст Хиёниёнро турк 

меноманд?
5. Туркон ба кадом нажод дохил мешаванд?

§ 16–17. ШАЊРЊОИ МАРКАЗИИ ТОЉИКЗАМИНИ 
ШАРЌЇ ДАР АСРЊОИ IV–VIII

Дар адабиёти таърихї аќидае њаст, ки гўё дар асрњои III–IV 
милодї дар сохтори љомеаи ѓуломдорї таназзули иќтисодиву 
сиёсї ба вуљуд меояд, ки боиси шўришњо ва харобии шањрњои он 
замон мегардад.

Аммо омўзиши таърихи шањрњои Осиёи Марказї дар солњои 
охир нишон дод, ки шањрњои марказии Суѓд – Самарќанду 
Бухоро, Фарѓона – Ахсикат, Бохтар – Балх, Маргуш – Марв, 
Хоразм – Фир чунин харобиро аз cap нагузаронидаанд. Модоме, 
ки шањрњои  марказї харобиро надида бошанд, пас иваз шудани 
сохти ѓуломдорї ба сохти дењќонї-феодалї бо роњи осоишта 
сурат гирифтааст ва дар ин бора дар дарсњои аввал суњбат шуда 
буд.

Яке аз сабабњои таназзул паст шудани сифати зарфсозї 
мебошад. Зарфњои кулолии замони Кушониён хеле зебову 
нафис ва бо ранги сурхи баланд оро ёфта буданд. Зарфњои 
дар асрњои V–VIII сохташуда сифатан аз зарфњои асрњои I–
III милод паст меистанд. Ковишњои бис ёрсола дар харобаи 
Панљакент исбот намуд, ки сабаби асосии пастсифатии зарфњои 
он замон, пеш аз њама, ба зиёд шудани ањолї ва истењсоли 
зарфњо алоќаманд буд. Яъне баробари афзудани миќдор, 
рангубор, сифати ороиш ва пухтани онњо коњиш меёфт, аммо 
дар даврањои минбаъда њам миќдор ва њам намудњои гуногуни 
зарфњо меафзояд (расми 12).

Расми 12. Хурмањои замони Њайтолиён аз ш. Панљакент

Муњимтарин њодисаи Тољикзамини Шарќї дар асрњои 
IV–VIII афзоиши миќдори шањрњо мебошад. Яке аз сабабњои 
зиёд шудани шањрњо осоиштагии тўлонї ва равнаќу ривољи 
иќтисодиёт буд. Дар муддати 500–700 соли њукмронии сулолањои 
Кушониён ва Њайтолиён мардуми тољик оромона зистанд ва 
дар шањру дењот хољагии кишоварзї, чорводорї, њунармандї, 
тиљорати дохилию хориљиро тараќќї доданд.

Дар охири асри VI давлати Њайтолиён ба њуљуми туркон (аз 
шарќ) ва Сосониён (аз ѓapб) тоб наоварда, пароканда шуд. Марв, 
Истравшан, Фарѓона мустаќил шуданд.

Шањрњои Бохтар–Тахористон. Дар Тахористон дар асрњои 
VI–VII зиёда аз 35 шоњигарї ба вуљуд омада буд, ки њар яки он 
шањри марказии худро дошт, ки барои равнаќи рустоњои худ 
наќши калон мебозид, аммо чун пештара Балх калонтарин шањри 
Бохтар–Тахористон ба њисоб мерафт. Дар ибтидои асрњои миёна 
яке аз биноњои боњашамати Балх ибодатгоњи маздаясноиён 
Навбањор ном дошт ва мубадони он аз тољикони мањаллї – Бар-
макиён буданд. Ибодатгоњ берун аз девори шањристон љой дошта, 
масоњати зиёдро ишѓол мекард. Гунбазу деворњои ибодатгоњ бо 
сангњои ќиматбањо оро ёфта буданд. Арки даромад 100 газ (50 м) 
баландї дошт, парчами болои он гўё аз Тирмиз намоён буд. Дар 
замони Кушониён ва Њайтолиён Балх пойтахти давлат буд ва дар 
атрофи он девори њимоявї сохта буданд. Шањр аз диж, шањрис-
тон ва работ иборат буд (расми 13).

Расми 13. Наќшаи топографии Балх

Дар замони Њайтолиён Толиќон маркази дуюми давлат ба 
њисоб мерафт. Ваќте ки туркон Толиќонро гирифтанд, маркази 
давлат ба Бомиён кўчид ва то омадани арабњо фаъолият дошт.

Мувофиќи ахбори сарчашмањои таърихї, Кобул шањри 
калон буд ва шоњони он то асрњои VIII–IX дини исломро ќабул 
накарда, мустаќилона њукумат меронданд. Вилоятњои Кобул, Зо-
бул, Њирот, Марворўд, Бодѓис ва Бадахшон дорои садњо шањри 
обод буданд. Мутаассифона, ягон шањри асрњои IV–VIII аз 
љониби бос тоншиносон тањќиќ нашудааст.

Тирмиз шањри бандарї њисоб мешуд. Масоњати он 400 гектар 
заминро ишѓол мекард. Шањр аз диж ва шањристон иборат буд. 
Тирмизшоњон шањр ва дењоти атрофро идора мекарданд. Тир-
миз шањри дуюми Чаѓониён буд, ки бозорњои рўпўш, дукон њои 
ѓалла ва гўшти арзонтарин дошт. Дар водии Њисор шањрњои Ре -
гар, Њамоварон (Шањринав), Шумон (Њисор), Андигон (Вањ-
дат), Кумедиён (Кофарнињон), Вашгирд дар Файзободи имрўза, 
Дарбанд дар дуроњаи Дарвозу Рашт, Ѓўрканд – маркази рус тои 
Рашт, Карон – маркази Дарвоз, Рўшон, Вахон, Шуѓнон ва Иш-
кошим вуљуд доштанд.

Дар минтаќаи Хатлон њафт шањр вуљуд дошт, ки калонтарини 
онњо Њулбаѓ (Њулбук) – маркази Хатлоншоњон ва Мунк 
(Ховалинг) буданд.

Расми 14. Порчањо аз маросими тољгузории шоњи Суѓд

Дар водии Вахш шањрњои Лавканд (дар љойи Леваканд) ва 
Њеловар (дар ноњияи Љалолиддини Балхии имрўза) љой доштанд. 
Дар Ќубодиён низ шањрњои Биз, Сукор, Айваљ ва ѓайра вуљуд 
дошт. Маркази он шањри Биз (бузург) буд.

Бостоншиносон маркази шоњигарии Вахш шањри Њеловарро 
тањќиќ кардаанд. Шањр аз ќасрњои шоњнишин – диж ва шањрис-
тон иборат аст. Дар диж толорњои бузург барои њар гуна 
маросимњо, љашнњо, ќабули мењмонњо, ибодатгоњњои дини 
маздаясно, буддої, биноњои дуќабата барои истиќомат ва ѓайра 
љой доштанд. Диж дар болои тањкурсии похсагию хиштї сохта 
шуда, бо девори њимоявии баландиаш 16 метр, роњрав барои 
тирандозон, тиркашњо, бурљњои тирандозї таъмин буд. Гирди 
дижро нањри пуроби пањнояш 20–30 метр муњофизат мекард.

Аз диж то ба шањристон дар болои сутунњо пуле сохта буданд, 
ки њангоми хатари љанг гирифта мешуд ва душман ба диж ворид 
шуда наметавонист.

Шањрњои Суѓд. Маркази Суѓд шањри Самарќанд буд ва 
расман бояд њамаи дењот ба шоњи Суѓд итоат менамуданд, аммо 
дар амал њар як русто њокими худро дошт ва ба њукумат итоат 
намекард.

Дар асрњои IV–VIII Самарќанд яке аз бузургтарин шањрњо 
њисоб мешуд. Он масоњати зиёда аз 400 гектар заминро фаро 
мегирифт ва аз диж, шањристон ва работ иборат буд. Шањр 
махсусан дар асрњои V–VIII рў ба тараќќї менињад. Девори 
њимоявии шањр бурљњои тирандозї дошт. Баландии девор зиёда 
аз 20 метр ва пањнояш дар поён то 16 метр буд. Дар гирдогирди 
девор роњравњо барои тирандозон вуљуд доштанд. Шањрро 
хандаќи бузурги обдор ињота менамуд. Аз болои хандаќ аризнови 
бузург мегузашт, ки шањрро бо об таъмин менамуд. Шањр хеле 
устувор буд ва арабњо барои ишѓоли он моњњо дар атрофи девори 
он камин гирифта љангидаанд. Дар дохили шањр боз ду девори 
дигари њимоявї вуљуд дош танд, ки аз ин ду девор гузаштан лозим 
меомад.

Дар девори шањр чор дарвоза бо номњои дарвозаи Чин, Бу-
хоро, Кеш ва Балх вуљуд дошт. Дар дарвозањо масофаи роњи бай-
ни Самарќанд ва бурљњои офтоб навишта шуда буданд.

Самарќанд калонтарин маркази маъмурї, динї, сиёсї, 
иќтисодї, њунармандї, тиљорати дохилї ва хориљї буд. Ба 

ривояти таърихї, шањр кўчањои тоза, обњои равон, сардобањо, 
мењмонхонаву гармобањо, биноњои боњашамати дуќабата ва 
сеќабата, ќасрњои бошукўњ, маъбадњои оташ ва ѓайра дошта-
аст. Бостоншиносон дар шањристон бинои боњашаматеро тањќиќ 
намуданд, ки дар девори яке аз толорњо маросими тољгузории 
шоњаншоњи Суѓд–Вањуман наќш ёфтааст. Дар маросим мењмонњо 
аз мамлакатњои хориљї, аз љумла дабирони шоњи Чаѓониён 
иштирок доранд. Тањќиќоти ин расм нишон медињад, ки дар он 
маросим шахсони таърихї ширкат варзидаанд.

Мутаассифона, на њамаи бахшњои ин асар боќї мондаанд, ва-
гарна мо маросими тољгузории шоњи Суѓдро бо тамоми љузъи-
ёташ мефањмидем, аммо њар он чї боќї мондааст, сарчашмаи 
нодире барои таърихи халќи тољик мебошад. Дар расм сафи-
рон – чиноињо, туркон, њиндуњо, кореягињо ва чаѓониён кашида 
шудаанд.

Арзиши ин асари нодир боз он аст, ки дар домани сарваро-
ни ба тољгузорї даъватшуда суханронии онњо дар назди шоњ на-
вишта шудааст, бинобар ин, тањќиќи ин шоњасари рассоми суѓдї 
ањаммияти бузурги таърихї дорад. Арзиши дигари ин асар аз он 
иборат мебошад, ки дар он намояндагони халќњои гуногун бо 
сару либос ва намуди таърихии худ тасвир ёфтаанд, ки ба њалли 
бисёр масъалањои этникї мадад мерасонанд (расми 14).

Тањќиќоти ин шоњасар нишон дод, ки њамаи расмњои дар де-
ворњои Самарќанд (Афросиёб) ва Панљакент кашидашуда на-
виштањои тафсирї доштанд. 

Самарќанд маркази тиљорати байналмилалї буд. Дар бозо-
ру кўчањои он тољирон ба забонњои њиндї, чинї, тибетї, туркї, 
румї ва ѓайра гап мезаданд ва суѓдиёни зиёде буданд, ки бо ња-
маи ин забонњо тарљумонї мекарданд.

САВОЛЊО:
1. Чаро дар давраи мазкур сифати зарфсозї коњиш ёфт?
2. Сабаби тараќќии шањрњо чї буд?
3. Шањрњои калонтарини Тољикзамини Шарќї кадомњо буданд?
4. Дар ноњияи шумо кадом шањрњои ќадима вуљуд доранд?

§ 18. ПАНЉАКАТ НАМУНАИ 
ШАЊРЊОИ АСРЊОИ V–VIII

Дар Тољикзамини Шарќї Панљакати асрњои V–VIII ягона 
шањрест, ки њаматарафа тањќиќ шудааст ва намунаи барљастаи 
шањри ибтидои асрњои миёна њисоб меёбад ва аз ин лињоз, дар 
бораи он мухтасар маълумот медињем. Панљакат шањри ягона 
аст, ки беш аз 70 сол боз мунтазам бо сарварии бостоншиносони 
машњури рус аз Санкт-Петербург Ю. Якубовский (1946 – 1954), 
А.Беленитский (1954 – 1978) ва Б. И. Маршак (1978 – 2008), аз 
2008-ум П. Луре бо иштироки бостоншиносони тољик то имрўз 
омўхта мешавад. Дар натиљаи њафриёти тўлонї маълумоти 
нодире дар бораи таърихи шањрњои асрњои IV–VIII ба даст 
омадааст.

Мувофиќи маълумоти аз Панљакати ќадим бадастовардаи 
бос тоншиносон, шањр аз диж, шањристон, работ ва ќабристон 
ибо рат будааст.

Диж ё диз љойи истиќомати шоњ њисоб меёфт, аммо он 
толорњои зиёд барои маросимњои дарбор, маљлису ќабули 
мењмонњои дохилї ва хориљї низ дошт. Дар ќасрњои шоњи 
Панљакат чањор толори бузург вуљуд дошт: якум, барои ќабули 
диндорон, ки дар вай мењроби оташи муќаддас мављуд буд, дуюм, 
барои тољирони дохилї ва хориљї, сеюм, барои кишоварзон 
ва чањорум, толори бузургтарин барои маљлису ќабули њамаи 
табаќањои љомеа. Дар он толор дар девори љанубї суфа барои 
тахти шоњї сохта шудааст, ки нисбат ба дигар суфањо баланд 
аст, дигар суфањои атроф зинадор мебошанд. Њар кас мувофиќи 
вазифаю маќоми иљтимоии худ дар толор љой дошт ва њаќ 
надошт, ки дар љойи дигар нишинад. Дижро бостоншиноси 
тољик А.Исњоќов кашф  ва тањќиќ кардааст.

Девор, сутун ва дару пўшиши толорњо бо расму наќќоши-
њо ба мавзўъњои гуногун, аз љумла, Рустамнома, Сиёвушнома, 
Афро сиёбнома, корномањои бузургони ориёињо-тољикон, Љам-
шед, Фа ридун, Исфандиёр ва ѓайра бахшида шудаанд.

Ќасрњо ѓайр аз ин манзилњои истиќоматии дастаи шоњї, 
дабис тон барои кўдакони шоњ ва дарбориён, ибодатгоњ, дафтари 
девон ва ѓайра доштанд. Њамин тавр, диж як шањри шоњї, 
таљассуми давлату сарват њисобида мешуд. Дижи Панљакат 
дар замони Кушониён дар лаби чашмаи бисёр зебову мусаффо, 

дар яке аз љойњои хушманзар ва мафтункунанда ќарор дошт. 
Дар девори яке аз толорњои асри VI дар назди чашма манзараи 
шикори шоњ ба гўсфандњои кўњї акс ёфтааст. Ин манзара шикори 
шоњони Сосониро дар Тоќи Ширин ба ёд меорад. Охирин шоњи 
Панљакат Деваштич даъвогари салтанати тамоми Суѓд буд. Дар 
замони ў Панљакат ба яке аз шањрњои ободтарини на танњо Суѓд, 
балки тамоми Тољикзамин табдил ёфт. Агар њуљуми арабњо онро 
њароб намекард, вай шањри бузурге мешуд.

Шањристон. Он аз мањаллањо иборат буд. Дар ин љо 
бостоншиносон мањаллаи бузургеро њафриёт карданд, ки дорои 
дањњо биноњои истиќоматии одамони давлатманд, миёнањол 
ва камбаѓали шањр мебошад. Дар адабиёти таърихї аќидае 
њаст, ки гўё дар шањр ањолї вобаста ба моликияти худ дар 
мањаллањои људогона мезистанд. Њафриёти Панљакат нишон дод, 
ки ин аќида дуруст нест. Шањрвандон новобаста ба мансубияти 
иљтимої якљоя мезистанд. Дар њар мањалла хонањои бошукўњи 
давлатмандон, миёнањолон ва камбаѓалон вомехўранд. Албатта, 
дар баъзе шањрњо одамон вобаста ба касбу кор мезистанд. 
Масалан, дар баъзе шањрњо мањаллаи кулолон, заргарон, 
мисгарон ва ѓайра људо вуљуд доштанд. Дар њар мањаллаи 
Панљакат бозор, ибодатгоњ ва раиси мањалла вуљуд дошт. 
Мањалла як љузъи шањр буд ва маркази љамъиятии худро дошт.

Дар Панљакат ду бинои боњашамате толорњо, њуљрањои гуногун, 
пешайвон, њавлї ва њавз доштанд. Њар ду бино пањлу ба пањлу сохта 
шуда, бо девори њавлї аз якдигар људо мебошанд. Ин ибодатгоњњо, 
хонаи худоён, Баѓистон ном доранд. Дар он њо њайкалњои фариштагон 
ва Худованди бузурги авестої нигоњдорї мешуданд. Дар яке аз 
биноњо ибодатгоњи оташи муќаддас мављуд аст.

Суѓдиён дар ибодатгоњњои худ, ки «Хонаи худоён» ном дошт, 
њайкалњои фаришта ва Худованди бузургро нигоњ медоштанд ва 
ба онњо саљда мекарданду намоз мегузориданд. Ибодатгоњњои 
Панљакат барои намоиши њайкалњо муносиб буданд. Љониби 
шарќии онњо девор надошт ва ба Офтоб нигаронида шуда буд, то 
ки дар рўшноии Офтоб њайкалњо хуб намоён бошанд. Њайкалњои 
аз тилло, нуќра, биринљ, латун ва сангу чўб сохташуда бо сару 
либос ва зеварњо оро ёфта буданд.

Мувофиќи ривояти Наршахї, шоњи Бухоро соле як бор 
дар майдони ибодатгоњи худоён меистод. Дар ин рўз касоне, ки 

бутњои шикаста доштанд, онњоро нав мекарданд. Ин анъана аз 
замонњои хеле ќадим то љорї шудани дини ислом вуљуд дошт. 
Худои бадї Ањриман ва Зањњок низ њайкал доштанд. Суѓдиён 
ба онњо низ саљда менамуданд, то ки ба одамон бадї накунанд. 
Ѓайр аз ин, дар њар мањалла ибодатгоњи мањаллї вуљуд дошт. 
Давлатмандон дар хонањои худ ибодатгоњ доштанд ва ба маъбади 
мањалла ё шањр нарафта, он љо намоз мехонданд. Дар рўзњои 
Наврўз дар њавлии ин ибодатгоњњо њайкалњои куњнаи худоёнро 
иваз менамуданд.

Шањри Панљакат бузург набуд ва њамагї 13 гектар масоњат 
дошт. Шањр ду дарвоза дошт, ки кўчањои марказї бо онњо 
пайваст буданд. Як дарвоза дар девори шимолу шарќї ва дигаре 
дар девори љанубї љой доштанд.

Панљакат дар асоси наќшаи меъморон сохта шуда буд. Би ноњои 
шањр аксаран дуќабата ва њатто сеќабатаи балкону равзандор 
буданд. Биноњо аз похса ва хишти хом сохта мешуданд. Пўшиши 
онњо чўбї ва баъзан гунбазї буд. Меъморони шањр тамоми ќоида 
ва анъанањои биносозиро медонистанд ва дар асоси онњо амал 
мекарданд. Њамаи биноњо мењмонхонаи боњашамат дош танд. 
Деворњо бо мусавварањо ва чўбњои кандакорї оро ёфта буданд.

Чунин ба хаёл меояд, ки дар Панљакати асрњои IV–VIII 
бенавоён набудаанд, мардум серу пур мезистаанд. Шањр кўчањои 
тоза ва баъзан сангфарш дошт. Онро ба воситаи ќубурњо бо об 
таъмин мекарданд. Шањр дорои дуконњои савдо, њунармандї, 
кулолї, мисгарї, оњангарї, заргарї, сикказанї (тангабарорї), 
рассомї, наќќошї ва ѓайра буд.

Атрофи шањрро девори њимоявии баландиаш 16 м ва пањнояш 
12 м бо бурљњои тирандозї ва тиркашњою роњравњои тирандозї 
ињота менамуданд.

Шањри беруна – работ дар самти шимолу шарќї ва љанубї 
берун аз девор љой дошт. Хонањои берун аз девор замини 
наздињавлигї доштанд. Дар миёни онњо хонањои устои шишарез, 
шаробкаш ва ѓайра тањќиќ шудаанд.

Ќабристон. Дар масофаи 300–400 м дуртар, дар теппањои 
љанубии шањр фарвартикњо – гўрхонањои оилавї ё авлодии 
шањриён сохта шуда буданд. Дар ин фарвартикњо суѓдиён 
устухонњои тозаи мурдањои худро дар танбарњо – устухондонњои 
гилии пухта нигоњ медоштанд.

Тољикон заминро муќаддас мењисобиданд ва «мурда онро 
њаром мекунад» – гуфта, љасадро дар дахма – дар љойи атрофу 
девору тагаш санг мегузоштанд. Ваќте ки устухонњо аз гўшт 
тоза мешуданд, онњоро оварда дар фарвартикњои оилавї 
мегузоштанд. Њамин анъана дар тамоми шањрњо вуљуд дошт.

САВОЛЊО:
1. Барои чї Панљакат мавриди омўзиши њаматарафаи бостоншино-

сон ќарор гирифтааст?
2. Шањр аз чанд ќисмат иборат аст?
3. Чаро дар атрофи шањрњо девор месохтанд?
4. Барои чї њамаи хонањои Панљакат мењмонхона доштанд?
5. Суѓдиён ба кадом дин эътиќод доштанд?
6. Сабаби ба фарвартикњо гузоштани устухони мурдањо дар чист?

§19–20. ШАЊРЊО

Шањрњои Марв. Дар вилояти Марв, дар асрњои III–VIII, дањњо 
шањри бузург аз ќабили Нусай, Марворўд, Сиљ, Бобак, Фашан ва 
ѓайра вуљуд доштанд, аммо бузургтарини онњо маркази вилоят – 
шањри Марв буд. Масоњати он зиёда аз 300 гектар заминро дар 
бар мегирифт. Шањр аз диж, шањристон ва работ иборат буд.

Шањр то истилои араб дар љойи њозираи Габрќалъа воќеъ 
буд. Атрофи шањр бо девори њимоявї ињота шуда, чањор дарвоза 
дошт. Дар болои дарњо расми фариштаи шамшердор акс ёфта 
буд. Фариштаро пуштибони шањр мењисобиданд. Шањри Марв 
маркази сарњадї, маъмурї, њунармандї ва тиљоратии Сосониён 
ба шумор мерафт.

Марзбони Марв яке аз шахсони бонуфузи дарбори Сосониён 
буд. Ќабатњои асрњои IV–VIII милодии шањри Марв омўхта 
нашудаанд. Танњо дар мањаллаи кулолон тањќиќ гузаронида 
шудааст, ки аз њунари баланди онњо шањодат медињад. Марв 
баъди истилои араб њо ба маркази Хуросон табдил ёфт. Арабњо 
берун аз Марв лангар заданд ва аз ин љо ба забт намудани 
вилоятњои Мовароуннањр машѓул шуданд.

Шањрњои Хоразм. С.П.Толстов – яке аз мутахассисони 
маъруфи таърихи Осиёи Марказї чунин ривоят пешнињод карда 
буд, ки дар натиљаи таназзулоти сохти ѓуломдорї, њамаи 
шањрњои он давра хароб шудаанд. Шањрњои нав њамчун кўшкњои 

дењќонї-феодалї ба вуљуд меоянд ва минбаъд дар атрофи он 
тараќќї мекунанд. Ин фикр, аз як тараф, дуруст бошад, аз тарафи 
дигар хатост, зеро на њамаи шањрњои давраи ѓуломдорї дар 
давраи таназзулот хароб шуда буданд ва чї тавре ки ќаблан зикр 
карда будем, аксари онњо дар асрњои минбаъда тараќќї карда, ба 
шањрњои бузург табдил ёфтаанд. Танњо маркази Хоразм – шањри 
Фир ба таназзул дучор меояд, аммо он њам сабаб дорад. Аввал он 
ки Хоразмшоњон дар асри IV милодї маркази давлати худро ба 
шањри Каёт мекўчонанд. Њаёт дар шањри Фир то асри V давом 
мекунад, аммо баъди маркази шоњиро аз он љо бардоштан, бисёр 
дарбориён, ки бузургони мамлакатро ташкил мекарданд, ба 
шањри Каёт кўч мебанданд, ки боиси хароб шудани шањри Фир 
мегардад. Албатта, сабабњои дигар низ буданд.

Шањри Каёт дар соњили рўди Љайњун љой дошт ва дар ваќти 
истилои арабњо чун яке аз шањрњои бузург ёд мешавад. Лекин дар 
асри X рўди Ому маљрои худро иваз мекунад ва Каётро хароб месозад.

Бояд тазаккур дод, ки шањрњои ибтидои асрњои миёнаи 
Хоразм омўхта нашудаанд. Мувофиќи ахбори сарчашмањои 

хаттї ва археологї, дар ин давра 
дар Хоразм шањрњои Даргон, 
Садфар, Кардаранкат, Замахшањр, 
Ардахушмисан, Миздиккан, 
Урганљ, Ардахива ва ѓайра арзи 
вуљуд доштанд (расми 15).

Шањрњои Истравшан. Дар 
ќадим Истравшан як бахши Суѓд 
ба њисоб мерафт, аммо дар ибтидои 
асрњои миёна њамчун кишвари 
мустаќил бо подшоњони алоњида ёд 
мешавад. Подшоњони Истравшан 
унвони афшинро доштанд.

Дар ибтидои асрњои миёна дар 
Истравшан дањњо шањрњои хурду 
калон вуљуд доштанд ва дар байни 
онњо Зомин, Собод, Куркат, Ваѓкат 
(Ўротеппа), Навкат ва маркази давлат 
шањри Бунљакат буданд. Шањри 
Бунљакат дар ноњияи Шањристони 

Расми 15. Бозёфтњо аз 
кўшки Тешикќалъа (њафриёти 
Хоразм)

кунунї љой дошт. Тањќиќоти археологї бо сарварии академик Н. 
Неъматов нишон медињанд, ки шањри Бунљакат дар асри V м. пайдо 
шуда, то истилои муѓул маркази Истравшан будааст.

Шањр аз диж, шањристон ва работи калон иборат аст. Имрўз 
харобаи диж бо номи ќалъаи Ќањќања – I–III маъруф аст. Њаф-
риёт нишон дод, ки ќалъаи Ќањќања – I, ки масоњати 5 га заминро 
ишѓол менамояд, макони истиќомати афшинњо буд. Дар ин љо 
бостоншиносон хонањои истиќоматї, хољагї, динї ва њабcхонаро 
кашф карданд. Дар дарбор якчанд толорњои маросимї бо 
деворњои мунаќќаш кашф шуданд. Ќаср ва шањр аз љониби арабњо 
сўзонида ѓорат шудаанд. Дар замони ободии он биноњо дару сутун 
ва пўшиши он бо санъати баланд кандакорї шуда буданд.

Наќќошон ва рассомони тољик пеш аз дини ислом дар 
мавзўъњои гуногун асарњо меофариданд. Онњо дар девори 
ќасрњои шоњї, пеш аз њама, дар бораи ќањрамонињои халќи 
тољик ба муќобили аљнабиён, корнамоињои Рустам, муборизаи 
ќуввањои бадї бо некї ва ѓайраро сабт кардаанд. Дар девори 
толорњо порчањои расмњои шахсони шањидшударо ёфтанд, ки 
дар бораи мавзўъњои мазкур наќл менамоянд.

Бостоншиносон дар дари даромади толори бузург тахтаи 
нимсўхтаи нимдоирашаклро ёфтанд. Вай се метр дарозї, як 
метру чилу се сантиметр пањно ва дањ сантиметр ѓафсї дорад. 
Ин тахта болои дари даромадро оро медод. Њошияи ин тахтаи  
нимдоираро арк бо 17 доира оро медињад. Дар дохили доирањо 
ду савор дар њолати мубориза ва як нафар маљрўњ ё мурда дар 
пеши пойи аспон тасвир шудаанд. Љанговарон дар либоси 
љангї бо шамшеру сипар њарбу зарб доранд. Тоќи арк ба се 
бахш таќсим шудааст. Азбаски бисёр узвњои муљассама боќї 
намондаанд, дар бораи мазмуни он чизи муайяне гуфтан мушкил 
аст. Як чиз равшан аст: ин шоњасар дар бораи муборизаи некї бо 
бадї њикоят мекунад. Ин амали кандакорони истравшанї корест 
нодир. Вай бо тамоми ќоидањои банду басти мувозинатї ва 
санъати баландтарини тасвирї офарида шудааст. Чунин асарњои 
љовидонаи гузаштагон боиси ифтихоранд.

Дар яке аз деворњо расми модагурги ду тифлро сина 
медодагї пайдо шуд. Тањќиќоти дар ин бахш бурдаи академик 
Н. Неъматов нишон дод, ки афсонаи модагурге, ки ба тифлони 
асосгузори Рум (Ромул ва Рим) шир медињад, баромади шакли 
ориёї ва њиндуаврупої дорад.

5 — №6

 Дар харобаи ќасрњои дуюми подшоњони Истравшан Ќањќања 
– II толорњо, манзилњои истиќоматии олиљаноб кашф шуданд. 
Дар роњрави ин ќаср аз ќабати дуюм ба якум 70 каполи (устухони) 
сари бошандагони ќалъаро ёфтанд, ки дар ваќти муњориба бо 
арабњо њалок шудаанд (расми 16).

Расми 16. Кохи шоњони Истравшан дар Бунљакат. Барќароркардаи 
меъмор С. Хмелнитский

Шањрњои Фарѓона. Фарѓона ба монанди Суѓд яке аз 
вилоятњои бузургу ѓании тољикон буд. Манбаъњои хаттии замони 
Сомониён беш аз 40 шањри Фарѓонаро ном бурдаанд, аммо 
шањрњои ибтидои асрњои миёна кам омўхта шудаанд ва аз њамин 
сабаб миќдори онњоро намедонем.

Бисёр шањрњои Фарѓона, ба монанди Хваканд (Хўќанд), 
Риштон, Хуљанд, Марѓиён (Марѓелон), Андукон (Андиљон), 
Канд (Конибодом), Истпара (Исфара) ва ѓайра машњур буданд. 
Маркази Фарѓона шањри Ахшикат буд, ки дар лаби рўди Сир 
љой дошт. Шањр дар замони истилои муѓул хароб гардид. 

Тањќиќоти археологї нишон медињад, ки шањр дар асрњои 
III–II п.м. пайдо шуда, замони истилои араб яке аз шањрњои 
бузурги замон буд. Шањр маркази ихшидњо–подшоњони ин диёр, 
маркази бузурги тиљорати дохилї ва хориљї, динї, њунармандї 
ба њисоб мерафт ва баъди Самарќанд дар љойи дуюм меистод. 
Шањр дорои диж, шањристон, работ буд. Њафриёти шањр нишон 
дод, ки вай хеле ободу хуррам ва покиза буд. Оби нўшокї бо 
ќубурњо ба воситаи каналњои зеризаминии аз хишти пухта сохта 
ба ањолї дода мешуд. Шоњони Фарѓона дар Косон ќасрњои 
тобистона дош танд, ки хеле маъруф буданд. (расми 17).

Расми 17. Кўшки шоњони Фарѓона дар Косон

Фарѓонагињо мурдањои худро дар танбарњои найї ва дахма 
мегўрониданд. Хуљанд бо гирду атрофаш яке аз шањрњои бузурги 
Фарѓона њисобида мешуд. Номи Хуљанд дар њуљљатњои аз кўњи 
Муѓ ёфташуда дар шаклњои Кўчанд, Кўчон вомехўрад, номи 
њозираи Хуљанд шакли таѓйирёфтаи вожаи «кўчон» мебошад. 
Калимаи «кўчон» аз калимањои «кўчї», «кўчидан» гирифта 
шудааст. Шояд дар замонњои хеле ќадим дар ин љо кўчиёни 
сакойии ориёинажод мезистанд ва бо мурури замон ба дења ва 
шањр табдил меёбад. Шањр таърихи беш аз 2500-сола дорад ва аз 
шањрњои ќадимтарини дунё мебошад.

Шањрњои Чоч. Сарчашмањои ибтидои асрњои миёна аз 
шањрњои Чоч исм намебаранд. Сарчашмањои љуѓрофии замони 
Сомониён номњои беш аз 40 шањрро овардаанд, ки њамаи ин 
номњо ориёї-тољикї мебошанд.

Тањќиќоти археологї дар шањрњои Чоч нишон дод, ки аксари 
онњо дар асрњои III–II п.м. пайдо шуда, дар даврањои минбаъда 
равнаќ ёфтаанд.

Яке аз шањрњои бузурги Чоч харобањои Канкаи имрўза 
мебошад. Ин шањр дар масофаи 70 км аз Тошканд ба сўйи шимол 
љой дорад ва масоњати зиёда аз 350 га заминро ишѓол кардааст. 
Вай дорои дижи масоњаташ I га, шањристони 200 га ва работи 
зиёда аз 100 га буд. Шањр хеле мустањкам буд. Дар диж маъбади 
оташ, њуљрањои истиќоматї, толорњои ќабулгоњ ва ѓайра мављуд 
буданд (расми 18).

Расми 18. Маъбадњои оташ, ки аз Бинкент (Тошканд) асрњои V–VIII м. 
ёфт шудаанд

Мувофиќи ахбори Фирдавсї, шањри Канка дар замони 
Фирдавсї шањри бузург буд, наздик ба марзи чорводорони турк 
љой дошт ва образи Гангдижи Афросиёбро ифода менамуд.

САВОЛЊО:
1. Шањрњои марказии вилоятњои Тољикзамини Шарќиро номбар намоед.
2. Шањр аз чанд ќисм иборат буд?
3. Диж чї гуна буд ва дар он кї мезист?
4. Гангдижи Афросиёб дар куљо будааст?

§ 21. ДЕЊАЊО ДАР АСРЊОИ IV–VIII2

Миќдори дењањо нисбат ба шањрњо дањчанд зиёд буданд, 
аммо аз сабаби хурдї онњо бештар хароб шуда, то замони мо 
нарасидаанд. Љустуљўйи археологї дар Болооби Зарафшон нишон 
дод, ки дар ибтидои асрњои миёна дар ин мулк беш аз 200 дењи 
хурду калон арзи вуљуд доштанд. Дар водии Суѓд шумораи онњо 
аз 1000 зиёдтар, дар Истравшан 400 буданд. Миќдори дењањо 
дар дигар вилоятњо маълум нест, аммо тањќиќоти бостоншиносї 
нишон медињанд, ки шумораи онњо хеле зиёданд.

Дењањо дар љойњои баланд ва мушкилгузар ќарор дошта, 
аксаран, дар атрофи худ девори њимоявї бо бурљу тиркашњои барои 
тирандозї муљањњаз доштанд. Сабабњои дар баландињо, љойњои 
беоб ва мушкилгузар сохтани дења ва кўшкњо набудани давлати 

мутамарказонида буд, ки 
марзњоро аз тохтутозњои 
бодиянишинони турк, ки 
дар асрњои VI–VII милодї 
дар Осиёи Марказї пайдо 
шуда буданд, нигоњ дорад. 
Њар дења ва шањр бояд аз 
њуљумњои ногањонї худро 
муњофизат менамуд. Ин 
вазъият то ташаккули 
давлати Сомониён ва 
суханони Исмоили 
Сомонї: «То ман зиндаам, 
бораи (девори) Бухоро ман 

5 – №6

Расми 19. Наќшаи дењаи њафриётшудаи 
асрњои VII–VIII Гардани Њисор (Мадм)

бошам», давом кардааст. Ваќте ки давлати бузурги тољикон аз 
љониби сулолаи Сомониён ташаккул ёфт ва бехатарии шањру 
дењот таъмин гардид, дењањо ба љойњои њамвор ва бо об таъмин 
кўч бастанд ва дар мањалњои кунунї ќарор ёфтанд.

Гардани Њисор (Мадм). Хушбахтона, дар кўњистони Суѓд, 
дар назди дењаи Мадми ноњияи Паргар (Фалѓар) дењаи асрњои 
VII–VIII милод њафриёт шудааст. Ин дења дар њуљљатњои аз Кўњи 
Муѓ ёфтшуда бо номи Мадм зикр мешавад. Њоло харобаи ин дења 
Гардани Њисор ном дорад. Барои ин Гардани Њисор мегўянд, ки 
дар поёни он ќалъае њаст бо номи Њисори Мадм. Гардани Њисор 
ягона дењаи тољикони Суѓд аст, ки дар Осиёи Марказї хуб боќї 
монда ва аз љониби муаллифи ин китоб пурра њафриёт шудааст 
(расми 19).

Гардани Њисор дар сари баландие дар роњи корвонгарди ќадим 
воќеъ мебошад. Дења аз ду бахш – ќаср, љойи нишасти дењхудо ва 
дењотиён иборат мебошад. Ќасрњои дењхудо дар болои бун ёди 
дузинадор, ки сеяки дењаро ишѓол менамуд, сохта шудааст.

Бунёд наќши салибиро дошта, зинае, ки дар болои он бинои 
асосї сохта шудааст, 4 м баландї дорад. Ќаср ду ќабат њуљрањо 
дошт. Дар ќабати якум толори ба андозаи 64 метри мураббаъ, 
маъбади оташ ва боз чанд хонаи истиќоматии бошукўњ љой 
доштанд. Ќабати боло хароб шуда, њуљрањои он то замони мо 
нарасидаанд. Деворњои ќаср ва хонањои он аз похса ва хишти 
хом сохта шудаанд. Толор чањор сутун ва пўшиши њамвор дошт. 
Сутун ва болорњои 
толор бо наќшањои 
гуногун ороиш 
доштанд.

Деворњои толор ва 
маъбадњо ба монанди 
деворњои ќасрњои 
Панљакат бо расмњои 
ба мавзуъњои таърихї 
бахшида оро дода шуда 
буданд. Аз боњаша-
матии ќаср чўбњои 
сўхтаи пурнаќш гувоњї 
медињанд (расми 20).

Расми 20. Кандакорињо дар болор ва 
марзањо аз Гардани Њисор

Гирдогирди девори толорро суфањо оро медињанд. Дар суфаи 
марказї љойи тахти кадхудо боќї мондааст.

Дар зинаи поёни њавлї ва њуљрањои хољагї њаммом ва љойи 
зис ти хизматгорон буд. Дар зинаи боло, дар дари даромад ба 
толор ва њуљрањои дигар пешайвони сутундор љой дошт. Ќасрро аз 
хонањои дења девор ва дарвоза људо менамуд.

Дар дењистон 22 хонаи аз як дар то панљдар њуљрадор њафр 
шудааст. Кулбањои кишоварзони камбизоат аз як хонаи начандон 
калон иборат буда, он ба ќисмњо таќсим мебошад. Масалан, дар 
роњрав, дар самти пеш, дар тўли девор оташдон, танўр ва суфачае 
барои дегу табаќ ва дигар анљомњои хўрду хўрок, дар миёнаљо 
суфаи калон барои нишастан ва хўрду хоб, дар бахши сеюм 
хамбањо барои ѓалла ва захирањои хўрокї љой доранд. Хамбањо 
бо гаљ андова шудаанд, то ки муш ѓалларо набарад. Андоваи гаљї 
на танњо барои муњофизат аз мушон истифода мешуд, балки вай 
ѓалладонаро пок ва хушк нигоњ медошт.

Хонањои дуњуљра яке барои ошхонаву анбор ва дигаре 
барои хўрду хоб истифода мешуданд. Њамин тавр, њамаи утоќњо 
таъйиноти худро доштанд.

Як бахши хурди дења ба љарї фурў рафтааст. Ба њисоби 
тахминии мо, дар дењаи Мадми рустои Парѓар дар аввали асри VIII 
30–35 оилаи кишоварз мезистанд. Ба осонї метавон муайян кард, 
ки кадом хонањо ба давлатмандон, миёнањолон ва камбаѓалон 
тааллуќ доранд. Дар Гардани Њисор ду маъбади ба бузургдошти 
оташ мутааллиќ вуљуд дошт, ки ба мардум хизмат мерасониданд. 
Дар маъбадњо мубадони маздаяснопараст хидмат мекарданд ва ба 
мардум дар корњои динї ёрї медоданд. Хона ва кўчањои дења хеле 
поку тоза буданд. Дар дења чорворо нигоњ намедоштанд. Тамоми 
молу гов аз дења дур, дар наздикии об оѓил доштанд.

Хонањои дења аз санг ва хишти хом сохта шуда буданд. 
Хонањо мувофиќи наќшаи меъмор бино ёфтаанд.

Аз тарафи шарќу шимол дењаро љарии касногузар ва аз ља-
нубу ѓарб девори њимоявї бо тиркашњо ињота менамуд. Дар 
даруни девори њимоятї роњрави тирандозї вуљуд дошт. Бо шан-
дагони дења ба душман аз болои девор ва роњрав тир мекушоданд.

Њамаи мардуми дења аз дарвоза ворид мешуданд ва берун 
мерафтанд. Дарвоза аз ду ќабат хона иборат буд, ки дар онњо 
посбонон менишастанд.

Бозёфтњои бостоншиносї нишон медињанд, ки бошандагони 
дења ба ѓайр аз кишоварзию чорводорї, ба њунармандї, махсусан, 
кулолї, бофандагї, оњангарї машѓул буданд.

Мадм дар рустои Паргар яке аз дењањои ободтарин буд ва 
дар он Хуваб – амири ин диёр мезист. Дењаи Ќум, ки дар масофаи 
5 км аз Мадм љой дорад, маркази ноњия буд ва бењуда нест, ки 
Деваштич соли 721–722-юм пойтахти худ Панљакатро партофта, 
ба ин љо меояд. Арабњо аз ќафои Деваштич меоянд ва ин дењањоро 
месўзонанд ва хароб мекунанд.

Дар дењаи Ќум љойи истиќомати шоњї ва хазинаи хўроквории 
шоњ Деваштич њафр шудаанд.

Як дењаи асрњои VII–VIII милодї бо номи Якфарсанг дар 
Хоразм, дар Истравшан дењањо бо номи Љарбулоќ ва Теппаи Сар 
њафриёт шудаанд, ки аз љињати сохтор монанд ба дењаи Мадми Суѓд 
мебошанд. Аммо њељ як дењаи асрњои V–VIII ба монанди Гардани 
Њисор тамоман тањќиќ нашудаанд. Барои њамин, мо њамчун намуна 
дењаи асрњои V–VIII Мадм (Гардани Њисор)-ро овардем.

САВОЛЊО:
1. Дењаи Мадм дар куљо љой дорад?
2. Барои чї мо онро њамчун намунаи дењаи ибтидои асрњои миёна ба 

китоби дарсї дохил намудем?
3. Ањаммияти ин дења дар таърих аз чї иборат аст?
4. Дар дења чињо барои таърих ёфт шудаанд?

§ 22. КЎШКЊО

Дар сарчашмањои таърихї дар бораи кўшкњои пеш аз истилои 
араб маълумоти фаровон мављуд буда, аз љониби бостоншиносон 
низ њафр шудаанд. 

Яке аз олимони маъруфи замони Шўравї С. П. Толстов 
андеша дошт, ки шањри пеш аз истилои араб аз кўшкњои дењќонон 
– феодалон иборат буд. Аммо ковишњои 70-солаи бос тоншиносон 
дар харобаи шањри Панљакат нишон доданд, ки биноњои шањр аз 
хонањои одамони камбаѓал, миёнањол, ќаср- њои давлатмандон, 
бозору дуконњо ва ибодатгоњи динї ва ѓайра иборат мебошанд. 
Яъне фикри С. П. Толстов дар бораи он ки биноњои шањр танњо 
аз кўшкњо иборат буданд, иштибоњ будааст. Лекин дар шањр ва 
берун аз он кўшкњои одамони давлатманд, аз љумла дењќонон 
хеле зиёд буданд.

Ривояти Наршахї. Дар бораи кўшкњои давлатмандони Бу-
хоро Муњаммад Наршахї чунин наќл менамояд: «Ќутайба ибни 
Муслим ба Бухоро даромад ва Бухороро бигирифт. Ањли Бухо-
роро фармуд то як ними хонањо ва молу замини худро ба арабон 
бидињанд. Ќавме буданд дар Бухоро, ки эшонро кашкашон 
гуфтандї ва эшон мардумоне буданд бо њурмат ва ќудрат ва 
манзалат ва дар миёни ањли Бухоро эшонро шарафи зиёд будї ва 
доранда будї. Онњо хона ва анљоми худро ба арабњо гузоштанд 
ва худ берун аз шањр рафтанд ва 700 кўшк бино карданд. Дар 
гирди кўшкњо ба чокарон ва хешон љой сохтанд ва бўстонњо 
обод карданд». Кўшкњо дуќабата буданд ва дар болои бунёди 
хишту похсагї ќарор доштанд. Мо якчанд мисол аз кўшкњои 
њафриётшуда меорем.

Дар Хоразм кўшке њафр шудааст бо номи Тешикќалъа (рас ми 
15). Тешикќалъа дар болои бунёди махрутмонанди 7 метр баландї 
дошта сохта шудааст. Бунёдро аз похса гузоштаанд. Кўшк дорои 
10 њуљраи гуногунњаљм, аз љумла як толор бо суфаи каён, дар самти 
рост хонае бо ханбањо барои хўрокворї, дигар њуљрањо барои зисту 
хўрду хоб вуљуд доштанд. Кўшк дуќабата буд, вале аз хонањои 
ќабати боло осоре ба ѓайр аз зина боќї намондааст. Деворњои 
берунии кўшк тиркаш доштанд. Тањќиќот нишон медињад, ки 
дар боми ќабати дуюм камингоњи дандонадор вуљуд дошт. Дар 
гирдогирди кўшк девори њимоявї бо бурљњои тирандозї сохта 
буданд. Дар дари даромадгоњи кўшк њуљрањо барои сарбозон ва 
дигар пешхизматон сохта буданд. Азбаски кўшк дар њамворї љой 
дошт, девори њимоявии вай хеле устувор буд.

Кўшкњои Тахористон. Кўшкњои зиёд дар Тахористон тањќиќ 
шудаанд ва яке аз онњо харобае бо номи Љўмаликтеппа мебошад. 
Албатта, дар гузашта номаш дигар буд. Номи Љўмаликтеппаро ба 
хароба мардум додаанд. Вай 30 ба 30 м дарозї ва пањної дош та, 
дар болои баландие сохта шудааст. Кўшк ба асрњои V–VIII милодї 
нисбат дорад, аммо дар вай дар даврањои пасин низ зиндагонї 
кардаанд. Девори њимоявї ва девори берунии аксари њуљрањо боќї 
намондаанд. Ќабати дуюм тамоман аз байн рафтааст. Дар кўшк 
зиёда аз 30 њуљраи гуногунњаљм вуљуд доштаанд. Дар ќабати якум 
толори 4 сутуна бо суфаи каён љой дошт.

Дар гирдогирди толор барои нишастан суфа сохтаанд. Дар 
толор чўбњои нимсўхтаи пур аз наќш ёфт шудаанд. Дар марзањои 

шифт, болору сутунњо расмњои барљастаи одамон ва шояд 
фариштањо кашида шуда будаанд. Љўмаликтеппа яке аз ќасрњои 
бисёр бошукўњи замони худ буд.

Кўшки Истравшан. Кўшки дигар дар Истравшан бо номи 
Ўртаќўрѓон дар ноњияи Шањристон – маркази асрњои миёнагии 
ин вилоят њафр шудааст. Мутаассифона, на њамаи ёдгорї кофта 
шуд, аммо аз рўйи сохтор ба Тешикќалъа монанд буд. Кўшк дар 
болои теппа сохта шуда, аз ду ќабат иборат аст. Биноњои асосї, 
аз љумла 2 толори чорсутуна, ки дар яке аз онњо мењроби оташи 
муќаддас вуљуд дорад ва дигаре хонаи гунбазї, ки пешайвон ва 
суфаи дузинадор дар рў ба рўйи дари даромаддошта ба аќидаи 
мо, маъбад буд, њафр шудаанд.

Кўшк њавлї дошта, дар он хонањои истиќоматї ва хољагї 
барои хизматгорон ва навкарон љой доштанд. Атрофи кўшкро 
девори њимоятї бо бурљњо ва тиркашњо ињота менамуд.

Кўшки Варахша. Дар ноњияи Суѓд кўшкњо хеле зиёд тањќиќ 
шудаанд, аммо бењтарин намунаи онњо ќасрњои берун аз шањрии 
бухорхудотњо дар Варахша мебошад, ки дар болои бунёди хишти 
похсагї сохта шудааст. Бино дуќабата будааст, вале танњо як бахши 
њуљрањои поён кофта шудаанду бас. Њуљрањои поён, ки бештар аз 
дањтои онњо њафр шудаанд, равоќбандианд ва борхона, анбор ва 
амсоли инњо будаанд. Хонањои ќабати боло боќї мондаанд, аммо 
тахмин меравад, ки дар ќабати дуюм њуљрањои бењтарин, аз љумла 
толорњои ќабулу нишасти бухорхудот љой доштаанд.

Деворњои берунаи диж ё кўшк хеле боњашамат будаанд. Онњо 
аз похсаи пайваст ба шакли навсутун сохта шудаанд. Ќисми болои 
деворњо дандонадор буданд ва љойи камингоњ доштанд. Ба диж 
зинаи васеи бисёрзина мебурд, ки хеле бошукўњ буд (расми 21).

Дари даромад ва намои ќасрро хеле бошукўњ сохтаанд. Дар 
ин љо як арки бузург ва ду арки хурд вуљуд доштанд. Аркњо 
болои сутунњои бузург ќарор гирифтаанд. Дар намоњои пањлугии 
арки бузург расми барљастаи фариштаи Хушатр, ки рамзи давлат 
аст, љой дорад. Намоњои аркњои пањлугї низ бо наќшу нигорњои 
рамзї ороиш доштанд.

Дар пањлуи диж боз ќасрњои тобистонаи бухорхудот њафр 
шудааст, ки дорои дањњо њуљрањои гуногун, аз љумла толори 
бузурги як бахши калонаш кушода, маъбади оташ ва љойњои 
хўрду хоб ва маишат вуљуд доштанд. Деворњои толори бузург 

бо андоваи ѓафси гаљї ва расмњои барљастаи фариштагон, 
парандањо ва рустанињои шифобахш, аз љумла хум, ороиш ёфта 
буданд. Дар девори маъбад расмњои одамони филсавор, шикори 
бабр њо, мубадон бо миљмар ва ѓайра акс ёфтаанд.

Расми 21. Кўшки Варахша. Барќароркарда меъмор В. Нилсон

Кўшки Варахша яке аз шоњасарњои меъморї ва санъати тас вирии 
тољикони Суѓд буда, дорои ањаммияти бузурги таърихї мебошад.

Чунин кўшку ќасрњои бошукўњ дар асрњои IV–VIII њазорњо 
буданд, ки аз њунари баланди меъморї, бинокорї ва фарњанги 
бузурги гузаштагони мо шањодат медињанд.

САВОЛЊО:
1. Дар бораи кўшкњо олимон чї аќида доранд?
2. Дар кўшкњо кињо мезистанд?
3. Боњашаматї ва миќдоран зиёд будани кўшкњо аз чї шањодат медињад?

БОБИ IV. 

СОХТОРИ ДАВЛАТЇ ВА ИЉТИМОИИ 
ТОЉИКЗАМИНИ ШАРЌЇ ДАР АСРЊОИ III–VIII

§ 23. СОХТОРИ ДАВЛАТЇ

Дар ин давра дар сохтори љомеа ва давлатдории тољикон 
дигаргунињои иљтимої ва сиёсї ба вуљуд меоянд. Пеш аз њама, 
љамъияти ѓуломдорї ба љамъияти дењќонї табдил меёбад.

Дар Тољикзамини Шарќї аввалин давлати дењќонї ба замони 
сулолаи Њайтолиён нисбат дорад, ки асрњои IV–VII милодро 
дарбар мегирад. Дењќонон – заминдорони бузург дар замони 
ѓуломдорї низ буданд, аммо асрњои IV–VIII онњо аксариятро 
ташкил менамуданд. Ѓуломон низ вуљуд доштанд, аммо бештари 
мардум озод ва ба тарзи кироя кор мекарданд ва ин вазъият аз 
ахбори муаррих Наршахї хуб бармеояд.

Дар солњои 70-уми асри VI бахши Турон ба дасти ќабилањои 
туркзабон мегузарад. Ин туркњо бештар аз турњои ориёнажод, ки 
дар болооби рўдњои Об, Енисей ва Олтою Ќазоќистони кунунї 
зиндагонї мекарданд, иборат буданд. Вожаи турк низ аз калимаи 
«турак» гирифта шуда, номи авлоди Фаридун аст. Туркњои 
Тољикзамини Шарќиро забт намуда, бештар аз турњо ва камтар 
аз муѓулчењрањои ќарлук иборат буданд. Дар китобњои таърихи 
пешин њамаи онњоро ба муѓулнажодон нисбат додаанд, ки дуруст 
нест. Туркњои омада аслан кўчї, сањронавард буданд. Гурўњњое, 
ки ба Кошѓар рафтаанд, њокимияти сиёсиро соњиб шуда, давлате 
бо номи Њоќонияти Турк ташкил доданд. Онњо дар давлатдорї 
анъанањои мањаллии тољикиро истифода бурдаанд.

Аввалин давлати дењќонї дар Тољикзамини Шарќї давлати 
Њайтолиён буд, аммо дар бораи сохтори маъмурии он маълумот 
хеле кам аст. Бинобар ин то кунун дар таърихи халќи тољик дар 
бораи сохтори идоравии Њайтолиён чизе навишта нашудааст, 
аммо сарчашмањои суѓдї нишон доданд, ки тарзи давлатдории 
Њайтолиён ба монанди Кушониён ва Сосониён буд. Дар навбати 
худ Кушониён усули Ашкониён ва Сосониёнро истифода 
мебурданд, чунки њамаи ориёињо – тољикон аз Шарќ то Ѓарб 

тарзи идоравии якхела доштанд ва таърихи он ба «Авесто» 
мерасад.

Њудуди давлати Њайтолиён аз Кушониён васеътар буд. Дар 
ибтидо подшоњи онњо ба монанди Кушониён баѓгўй ном дошт, 
аммо ваќте ки тамоми Тољикзамини Шарќиро гирифтанд, 
унвони шоњро ќабул карданд. Дар вилоятњои давлати Њайтолиён 
шоњони мањаллї бо лаќабњои гуногун амал мекарданд. Масалан, 
сарвари Суѓд ва Фарѓона унвони ихшид (сарбоз), Бухоро – 
бухорхудот, Чаѓониён – чаѓонхудот, Дарвоз, Бадахшон, Хоразм, 
Ѓyp, Ѓузгон, Кобул – шоњ, Истравшан –афшин (соњиб), Марв – 
марзбон, рустоњо ва дењањо – катхудот (соњиб) ва ѓайра гуфта 
мешуданд. Аслан Њайтолиён лаќаби шерро доштанд. Шоњони 
Хатлон ва Бомиён, ки аслан аз ин дудмон буданд, унвони шери 
Хатлон ва Бомиёнро доштанд. Шер ва боз (шоњин) рамзи 
авлодии Њайтолиён буданд ва дар сиккањо ва тољи онњо акси гов, 
ки аз авлоди турњо буданро ифода мекард ва дар парчамашон 
акси шер кашида шуда буд.

Сохтори давлати Њайтолиён. Мо гуфтем, ки давлатро шоњи 
бузург идора мекард. Вилоятњо шоњони гуногун доштанд. 
Шоњони вилоятњои калон, аз љумла Суѓд, Фарѓона ва Хоразм 
расман ба њукумати марказї итоат менамуданд, аммо сохтори 
идории худро доштанд. Дар ибтидо маркази давлати Њайтолиён 
шањри Толиќон, баъд Диж – Ќундузи кунунї, баъд Балх буд. 
Баъди он ки охири асри VI бахши Тахористон ба дасти туркон 
гузашт, марказ ба Бомиён мекўчад ва харобаи он имрўз бо номи 
шањри Ѓулѓула машњур аст.

Пас аз шоњ шахси дуюм фрамандар (фармондор) њисоб 
мешуд. Фармондор вазифаи сарвазириро иљро менамуд. Вай 
вазоратњоро дар ихтиёр дошт. Дафтари калони дабирон бо 
сарварии дабирпат амал мекард. Дабирон њуќуќи зиёд доштанд. 
Онњо маслињатгари шоњ буданд. Сафирњо, дипломатњо, ќосидњо 
– њама аз дабирон таъйин мешуданд. Дабирпат амалан вазифаи 
вазири корњои хориљиро анљом медод. Баъдтар ба љойи 
фармондор сарвазир пайдо мешавад. Фармондор њамаи дахлу 
харљи давлатро назорат мекард.

Дар шањристони Панљакат бинои бошукўње њафр шуд, ки аз 
он муаллифи ин китоб 47 дона муњр ёфт, ки аз гили пухта сохта 
шудаанд. Ин муњрњо навиштаљот ва расмњои гуногун, аз љумла 

асп, нарѓурм (ќўшќори гўсфанди кўњї) ва ѓайра доштанд. Њар як 
муњр ба њуљљатњои соњаи махсусе гузошта мешуд. Масалан, муњри 
бо симои асп њаккокишуда дар њуљљатњои марбут ба хариду 
фурўши асп, аспдорї, асппарварї ва ѓайра истифода мешуд. Дар 
ин бино шояд вазорат–девоне љой дошт ва ё худи фармондор 
мезист.

Дар сохтори давлатї вазоратњо–девонњо наќши муњим 
мебозиданд ва шоњ ба воситаи онњо мамлакатро идора мекард.

Ба девони лашкар њангоми љанг шоњ ё вазир роњбарї менамуд. 
Сохтори лашкар аз сарфармондењ (сипањбат), сипањсолор ва 
сарњангњо, ба монанди њазорпат, садпат, дањпат ва ѓайра иборат 
буд. Девони динро маѓупат ё мубади мубадон идора мекард ва 
мубад, хирбад ва муѓон дар итоати ў буданд. Девони бољ яке 
аз девонњои бонуфуз ба њисоб мерафт. Бољкор низ ба он итоат 
мекард. Њамчунин, девонњои дармонпат (тандурустї), додбарпат 
(додгустарї) ва ѓайра вуљуд доштанд. 

САВОЛЊО:
1. Дар замони Њайтолиён кадом вазоратњо мављуд буданд?
2. Дабирї чї гуна вазифа буд?
3. Чї гуна муњрњо дар њуљљатњо зада мешуданд ва чаро дар 
 муњрњо расмњои гов, гўсфанд, асп ва ѓайраро мекашиданд?
4. Вожаи дењќон дар ќадим чї маъно дошт ва њоло киро дењќон 

мегўянд?

§ 24. НАМУДЊОИ ЗАМИНДОРЇ

Замин дар тамоми давру замонњо ба ду бахш таќсим мешуд: 
заминњои шахсї ва умумї–давлатї. Ба заминњои шахсї заминњои 
корам дохил мешуданд, ки шахс давру замоне соњиб шуда, 
минбаъд аз авлод ба авлод мерос мемондаанд. Ба заминњои 
умумї–давлатї чарогоњњо, љангалњо ва заминњои истифодаи 
умум дохил мешуданд.

Дар асрњои III–VIII дар Тољикзамини Шарќї шаклњои 
гуногуни заминдорї вуљуд доштанд. Заминњои давлатї се хел 
буданд: якум, њамаи заминњои њудуди мамлакатро аз давлат 
мењисобиданд. Барои он ки аз љониби давлат муњофизат 
мешуданд ва мардум ба давлат андоз медоданд.

Дуюм, заминњои корами давлатї – боѓу киштзорњо, ки дар 
натиљаи мусодираи давлат аз душманони он ба даст омадаанд. 
Даромади чунин заминњо ба харољоти умумидавлатї, маоши 
њарбиён ва кормандони давлатї сарф мешуд.

Сеюм, заминњои шахсии шоњ, ки даромади онњо барои 
хонаводаи шоњ сарф мешуд.

Ѓайр аз ин, шоњ ва одамони давлатманд дар ихтиёри худ 
дењањо бо заминњои корам доштанд, ки як ќисми даромади онњо 
ба хазинаи шоњ ва соњибонашон меомад. Масалан, муаррих 
Наршахї навиштааст, ки бештари заминњои воња бо дењањо ба 
Бухорхудот (подшоњи Бухоро) нисбат доштанд ва мардуми онњо 
кадевар ва хизматгорони ў њисобида мешуданд. Заминњои шахсї 
бештар дар дасти давлатмандон, камтар миёнањолон ва хеле кам 
дар дасти камбаѓалон буданд.

Замини иљора. Ба ин бахш заминњои боѓот, корвонсарой, 
мењмонсарой, кохњо, дуконњо ва ѓайра дохил мешуданд, ки 
соњибонашон онњоро ба иљора дода, даромад мегирифтанд. 
Шакли иљора додан, хеле тараќќї карда буд. Аз замин cap карда, 
то хона, мењмонхона, иморатњои гуногун, олотњои истењсолї, аз 
ќабили дос, сипор, оњани љуфт, гов, асп, хар ва ѓайра ба муњлатњои 
муайян ба иљора дода мешуданд. Чизњои иљорадодашуда 
мувофиќи нарху арзишашон расман бо њуљљату муњр ба расмият 
дароварда мешуданд. Дар њуљљат шахсони дахлдор ва шоњидон 
имзо мегузоштанд.

Пардиз ва боѓњо. Одамони давлатманд, шоњон боѓи 
њайвонњои вањшї доштанд, ки атрофаш ињота буд ва дар он 
њайвонњо озодона мегаштанд, афзоиш меёфтанд ва шикор карда 
мешуданд. Дар пардизњо ва чорбоѓњо ќасру боргоњ ва њар гуна 
биноњои истиќоматї, хољагї, аз љумла барои парвариши гову 
мол ва боѓоти мевањои гуногун вуљуд дошта, яке аз сарчашмањои 
даромад ба њисоб мерафтанд.

Замини ибодатгоњњо. Ибодатгоњњои динї замини кишт, 
боѓњо ва ќасру боргоњњо доштанд. Замини ибодатгоњњо аз њисоби 
заминњо ва манзилњои касоне, ки меросхўр надоштанд, мувофиќи 
васияти соњибонашон ба маъбад бахшида мешуданд. Чунин 
њодисањо хеле зиёд буданд ва аз њисоби онњо ибодатгоњњо соњиби 
мулк њои бузурги сердаромад мегаштанд.

Ибодатгоњњо хеле сарватманд буданд. Дар ибодатгоњи 
худоён њайкалони худоён ва фариштагон, ки аз тилло, нуќра, мис 
ва чўб сохта шуда буданд, вуљуд доштанд. Њайкалњо, ба монанди 
одамон сару либоси гаронбањо ва љавоњирот доштанд. Арабњо 
танњо аз ибодатхонаи худоён дар Самарќанд аз њайкалњо 150 
њазор мисќол зар гирифта буданд.

Маѓупат дар мамлакат шахси сеюм ба њисоб мерафт. Вай 
сарвари дин буд.

Намудњои истисмор ва андоз. Мо дар бораи бухорхудот наќл 
карда будем, ки замину дењањои зиёд дошт ва мардумони дењањо 
кадевар ва хизматгори ў буданд. Ин ривоят маънои онро дорад, 
ки мардумони дењањо дар заминњои шоњї, дењќонї кор мекарданд 
ва аз се ду бахши њосилро ба бухорхудот медоданд ва як бахши 
онро барои зиндагонии худ истифода мебурданд. Касоне, ки 
дар чунин заминњо кор мекарданд, побанди хољаи худ буданд 
ва њуќуќи љойи дигар рафтан надоштанд. Кадевар–дењагиён 
озод буданд, аммо аз сабаби он ки барои рўзгузаронї замини 
кофї надоштанд, маљбур буданд, ки дар замини давлатманд кор 
кунанд.

Бешубња, одамоне буданд, ки тамоман замин надоштанд 
ва маљбур буданд, ки замине аз заминдор ба иљора гиранд ва 
мувофиќи шарту шароити он кор кунанд.

Мувофиќи иттилои сарчашмањо, кадеварњо дар як њафта аз 
се як њиссаи ваќти худро дар кори сарвари дења сарф мекарданд, 
яъне дар як њафта ду рўз барои сарпарасти худ бемузд коре анљом 
медоданд. Корњои маљбурї низ вуљуд доштанд. Ба чунин корњои 
маљбурї сохтани деворњои њимоявии атрофи шањру дењот, 
кандани канал ва љўйњои обёрї, сохтани пулњо ва дигар иншооти 
умумидавлатї дохил буданд, ки дар онњо бештар одамони 
бесоњиб, бекас ва бењимоя зўран кор фармуда мешуданд.

Аз њуљљатњои таърихї маълум аст, ки чанд навъи ѓуломон 
(барда) мављуд буданд, ки дар хона, замин, ѓаллаю рамаи 
давлатмандон кор мекарданд ва њељ њуќуќе надоштанд.

Дар љомеаи табаќотии асрњои III–VIII озодагон ва муѓон аз 
андоз озод буданд. Дигар њамаи табаќањо андоз медоданд. Ду 
намуди андоз: пулї ва љинсї-молї маъмул буд. Аз дењот андози 
молї, љинсї, яъне аз зироатњо–гандум, љав, нахўд, аз меваљот 

– май, мевањои хушк, аз њайвонот–гов, гўсфанд, пўст ва ѓайра 
меситониданд.

Њунармандон, савдогарон ва касоне, ки бо пул сарукор дош-
танд, андози пулї – дирњам медоданд. Як дирњам ба 3,36 г. нуќра 
баробар буд. Ѓайра аз ин, андози сарона вуљуд дошт, ки њамаи 
мардони дорои ќувваи корї медоданд. Миќдори пули андози 
сарона маълум нест.

Њамин тавр, аз овардањои боло маълум мешавад, ки љомеа 
ба сарватмандон, миёнањолон, камбаѓалон ва ѓуломон таќсим 
мешуд. Дењќонон – заминдорони бузург, сипањсолорон, мубадон, 
савдогарони калон худро аз нажоди олитабор мењисобиданд ва 
аз андозњо озод буданд, ба вазифањои давлатї таъйин мешуданд, 
дар хонањо ва ќасрњои бошукўњ мезистанд. Табаќањои поён 
вобаста ба дороии худ рўз мегузарониданд. Табаќаи поёни 
мардум ва ѓуломон дастнигари давлатмандон буданд ва зиндагии 
хеле ќашшоќона доштанд. Аз ин љост, ки дар баъзе ноњияњо 
шўришњои зањматкашон ба муќобили худотњо cap мезаданд. 
Яке аз калонтарин исёнњои камбаѓалон шўриши Абрўй буд. 
Мувофиќи ривояти Наршахї, дењќонони бузурги Бухоро, аз 
љумла бухорхудот Хамук ба мардум ситам карданд ва молу 
мулки онњоро гирифтанд ва онњоро ба хизматгори худ табдил 
доданд. Мардум бо сарварии Абрўй шўриданд ва дењќонони 
бузургро ронданд ва Абрўйро подшоњ интихоб намуданд, аммо 
ў муддате њукмронї кард ва ба беадолатї даст зад. Мардум ба 
дод омаданд ва ба дењќонони пешинаи худ мактуб навишта, 
онњоро даъват карданд, ки боз оянд, чунки ситами Абрўй аз њад 
гузашт. Мардум ин дафъа ба муќобили Абрўй бархостанд ва ўро 
сарнагун карданд. Дењќонони пешин бармегарданду боз замину 
об ва кадевар ва хизматгорони худро соњиб мешаванд. Њамин 
тавр, мардуми бечорањол боз ба асорати соњибони пешини худ 
меафтанд.

САВОЛЊО:
1. Дар он замон чанд намуди заминдорї буд ва онњо аз якдигар чї 

фарќ доштанд?
2. Кадом намудњои истисмор дар он давра вуљуд дошт?
3. Кадом намуди андозњо мављуд буданд?
4. Шўриши Абрўй чї гуна шўриш буд ва чаро ў сарнагун шуд?

§ 25. ЊУНАРМАНДЇ ВА САВДО

Кулолї. Кулолї дар ин асрњо яке аз соњањои тараќќикардаи 
њунармандї ба њисоб мерафт. Дар шањрњо кулолон хеле сер-
шумор буданд, зеро талабот ба зарфњои гилин хеле зиёд буд. 
Зиёдшавии намудњои гуногуни зарфњо ба паст шудани си фа-
ти онњо оварда расонид. Ин пастшавии сифати зарфњоро баъзе 
олимон ба таназ зули сохти ѓуломдорї ва саршавии љомеаи 
дењќонї вобаста медонанд, аммо тањќиќот дар шањри Пан ља ка-
ти бостонї нишон дод, ки ин аќида асос надорад. Паст шудани 
сифат, намуд ва рангубори зарфњо ба зиёд шудани истењсоли 
онњо вобаста мебошад. Яке аз сабабњои афзудани намуди зарфњо 
талаботи мардум ба онњо буд. Дар ин давра, махсусан, намудњои 
гуногуни хурма, нимхурма, хурмача барои ширу љурѓот (мост) ва 
равѓан, коса, шоњкоса, нимкоса, косача, пиёла, табаќ, нимтабаќ, 
табаќча, хум, нимхум, хумча, кўза, нимкўза ва кўзача, майдаста 
ва ѓайра пайдо мешаванд (расми 22).

Расми 22. Зарфњо аз Панљакати ќадим

Мисгарї ва оњангарї. Дар ин давра зарфњои мисин, аз 
ќабили љом, дег, коса, чароѓпоя, табаќ, лаълї ва њар гуна ашёи 
зинатї зиёд мешаванд. Зарфњои майдаста: коса, љомњои заррин 
ва нуќрагин вуљуд доштанд, ки аз онњо давлатмандон истифода 
мебурданд. Афзорњои истењсолї: дос, табар, теша, каланд, оњани 
љуфт, афзори љангї, шамшер, ханљар, корд, пайкон ва ѓайра аз 
оњан сох та мешуданд.

Заргарї. Бозёфтњои археологї ва расмњои рўйидеворї 
(деворнигорањо) нишон медињанд, ки санъати заргарї хеле 
равнаќ ёфта буд. Давлатмандон – зану мард гўшвор, ангуштарин, 
бозубанд, гарданбанд, тољњои тилло ва нуќрагини аз сангњои 
ќиматбањои нигиндор доштанд. Занњо сару либоси худро бо зару 
зевар оро медоданд. Табаќаи ашроф либосњои ќиматбањо пўшида, 
оро доданро дўст медоштанд. Мувофиќи ривояти Наршахї, 
маликаи Бухоро Хутакхотун кафшњои бо љавоњирот ороёфта 
дошт, ки арзиши онњо ба хирољи як вилоят баробар меомад.

Бофандагї. Дар ин давра санъати бофандагї хеле пеш 
рафт. Тољикон матоъњои симин (парча), зарринро (зарбофт) 
дар Са марќанд, Марв, Балх, Нишопур мебофтанд ва аз онњо 
давлатмандон либос медўхтанд. Шоњибофї, аз љумла њарири 
сабз, сурх, рангин, дебо, симгун шуњрати љањонї доштанд. 
Матоъњои пахтагини гуногун бофта мешуданд, ки њам арзон 
ва њам шинам буданд. Аз матоъњои пахтагин бештар мардуми 
миёнањол ва камбаѓал истифода мекарданд. Аз бозёфтњои 
археологї бармеояд, ки дастгоњњои бофандагии матоъњои 
пахтагин, пашмї, омехтаи пашму пахтагї, абрешиму пахта дар 
њама дењањо вуљуд доштанд. Иттињодияи бофандагон ба вуљуд 
омада буд, ки дар он садњо нафар кор мекарданд.

Чармгарї. Он яке аз соњањои њунармандї буд, ки даромади 
калон меовард. Дар он замон чарм дар соњањои гуногуни 
зиндагї, аз љумла истењсоли пойафзор (кафш, мањсї, мўкї), 
зин, лаљом ва афзори асп, хар, уштур, дар сохтани олоти њарбї 
(сипар, камонѓулак, камарбанд, манљаниќ), созњои мусиќї (даф, 
дойра, таблак, рубоб ва либосњои гуногун (пўстин, камзўлњои 
чармини њарбї, варзишї) истифода мегардид. Барои иљрои ин 
амал њавзњои калони рангубори кемухтгарон вуљуд доштанд, 
ки дар он дањњо одам, аз коргари одї то устоњои гуногун кор 
мекарданд.

Гилембофї. Гилем, палос, чакман бофтан ва намадмолї хеле 
равнаќ дошт. Дар соњаи гилембофї ва палосбофї устохонањои 
калон вуљуд доштанд, ки гилемњои рангоранг ва сергул 
мебофтанд. Дар гилемњо расми пањлавонон, ромишгарон, 
сањнањои шикор, муњорибањои љангї ва ѓайра акс меёфтанд.

Аз матоъњои пашмї бофтани чакман, махсусан кандиз – 
либоси болопўши саворагон дар фаслњои хунук хеле машњур буд. 
Ин либоси анъанавии мардуми ориёнажод, аз љумла тољикон буд. 
Њоло кандиз дар байни мардуми Ќафќоз боќї мондаасту бас.

Савдои дохилї ва хориљї. Савдо дар сарзамини тољикон дар 
њама давру замон чизи даромаднок ба шумор мерафт ва мардум 
ба он таваљљуњи зиёд доштанд. Аз ривоят ва њуљљатњои таърихї 
маълум аст, ки њунармандон чизњои сохтаи худро озодона дар 
бозор ба фурўш мебароварданд ва аз њисоби моли фурўхтаи худ 
зиндагї мекарданд. Дар бисёр вилоятњои калон пул (танга)-њои 
мисї, нуќра ва тилло сикка зада мешуданд ва дар муомилот ба 
кор мерафтанд.

Тангањои мисї дар бозори дохилии вилоят, тангањои тилло 
ва нуќра дар муомилоти байналмилалї – љањонї истифода 
мешуданд. Дар муомилоти байни вилоятњо бештар тангањои 
нуќраро мувофиќи вазнашон кор мефармуданд. Дар Тољикзамини 
Шарќї се намуди тангањо: тилло, нуќра ва биринљиро сикка 
мезаданд. Аммо дар муомилот танњо дирњамњои нуќра ва пулњои 
биринљї истифода мешуданд. Тангањои нуќраи шоњони сосонї – 
Фирўзи I (солњои 459–484) ва Варахрани V (солњои 420–438) дар 
Бухоро ва баъд тамоми Суѓд пањн шуда буданд. Дар болои онњо 
миљмари оташ бо нишони Бухоро ва расми шоњу навиштаљоте, 
ки ному унвони шоњро ифода мекард, сабт шудаанд.

Тангањои мисї дар дохили вилоят дар муомилот буданд ва 
дар онњо номи худованди шањр навишта мешуд. Масалан, дар 
болои тангањои Панљакат номи фариштаи сарпарасти шањр 
ва рустои он Нанахудо навишта шудааст. Модархудо Нана 
пуштибони шањри Панљакат ва атрофи он њисобида мешуд.

Аз ривоятњои таърихї маълум аст, ки савдогарон кўдакони 
худро аз хурдї ба омўхтани хатту савод ва њисоб вомедоштанд. 
Падару модар ба кўдакони худ забонњои хориљї ва сухани 
ширин гуфтанро меомўзонданд, то ки онњо бо суханони ширин 
харидоронро мафтун карда тавонанд. Мегўянд, ки дар ваќти 

ба дунё омадани кўдак бар забонаш асал мемолиданд, то ки 
ширинзабон шавад ва дар дасташ тангаи тилло мемонданд, то ки 
пулёбу сарфакор шавад.

Дар њамаи шањрњои калон дар як њафта як бор бозори умумї 
ташкил мешуд, ки дар он мардуми гирду атроф харидуфурўш 
мекарданд. Ба ривояти олими тољик Абўрайњони Берунї, суѓдињо 
дар як моњ як бор дар як шањр бозори калон ташкил мекарданд, 
ки вай њафт рўз давом меёфт.

Тољикон фаъолтарин тољирони љањон буданд. Онњо ба 
Шарќи Дур, Чину Љопон, Њиндустон ва Русу Рум ба тиљорат 
мерафтанд. Мањз онњо ташкилкунандаи Роњи Бузурги Абрешим 
буданд.3

Мувофиќи ривоятњои хаттї, порсњо, бохтарињо, хоразмињо 
ва суѓдињо бо корвонњои худ ними љањонро тай карда буданд. 
Дар Чин, дар шањри императории Хинян чор маъбади оташ ва 
мањаллањои тољикон–эрониён буданд. Мављудияти чор маъбад 
дар маркази Чин далели он аст, ки дар он љо тољикони зиёд доимо 
зиндагї ва мувофиќи урфу оини худ амал мекарданд.

Савдогарони тољик ба чиниён шишасозии рангаро дар асри V 
омўзониданд. Санъати аз ангур май тайёр карданро ёд доданд. Дар 
Чин ва Љопон аспони афсонавии зоти Фарѓона ва Хатлон хеле арзиши 
зиёд доштанд. Савдогарони тољик ба Чин матоъњои пахтагин, меваи 
хушк, аз љумла мавизи ангур, боз, сўзанињо ва канизони навозанда ва 
раќќосањо мебурданд. Аз Чин шоњї, чинї, доруњо меоварданд.

Тољирони тољик тарљумон ва пањнкунандагони дини буддої 
дар Чину Љопон, Куриё ва Муѓулистон буданд, яъне онњо 
донандаи забонњои чинї, њиндї ва куриёию љопонї буданд.

Тољирон аз он мамлакатњо шоњї, мушк, чинї ва ѓайра 
меоварданд. Савдогарони тољик ба мамлакати славянњо дар 
Шимол, дар Ѓарб то ба Испониёву Итолиё мерафтанд, матоъњои 
гуногуни абрешимї, пахтагї, сангњои ќиматбањои лољвард, 
фирўза, лаъл, навшодир, заъфарон мебурданд.

Дар њар як ноњия як чизи нодире истењсол мегардид ва ба 
савдои умумиљањонї бароварда мешуд. Масалан, аз водии 
Зарафшон аз кўњњо навшодир, аз Њисор заъфарон, аз Бадахшон 
лаъл, аз Хатлон аспњои саворї, аз Бохтар уштур, аз Суѓд парча, 
аз Бухоро љома, аз Чоч камонѓулак, аз Истравшан шамшеру 

6 – №6 

корд, аз Фарѓона аспњои даванд, аз Хоразм мўинањо ва ѓайра ба 
савдои љањонї мебароварданд.

Муаррих Табарї менависад, ки ваќте арабњо соли 722-юм 
бо шўришгарони Суѓд дар Хуљанд мељангиданд, аз Шарќи Дур 
400 савдогар бо молњои ќиматбањо омаданд. Арабњо молу чизи 
онњоро ѓорат карда, худашонро куштанд. Шањри Пайканди 
Бухоро шањри савдогарон буд. Ваќте ки арабњо онро гирифтанд, 
њамаи мардон дар савдои хориља буданд.

Дар шањр як нафар одам барои љони худро харидан 200 тўп 
шоњии намуди њарир ба арабњо пешнињод кард. Арабњо аз дороии 
ў дар њайрат монда, ўро кушта, молу мулки њамаи шањрро ѓорат 
мекунанд. Мардуми тољик–эронї нисбат ба арабњо дањчанд 
зиндагии хубтар доштанд, арабњо на ба хотири пањн намудани 
дин, балки барои ѓанї шудан мељангиданд.

САВОЛЊО:
1. Дар бораи зарфњои хум, нимхум, хумча, кўза, хурма чињо медонед?
2. Чаро пеш њамаи косаю табаќ аз гили пухта сохта мешуданд?
3. Заргарон кадом зеварњоро месохтанд?
4. Кадом намуди матоъњо бофта мешуданд?
5. Тољирони тољик ба Чину Љопон кадом намуди молњоро барои сав-

до мебурданд?

§ 26–27. САНЪАТ

Њунари меъморї. Тољикон дар асрњои III–V милод тамоми 
шањру дењотро аз рўйи наќшаи тартибдодаи меъморон месохтанд. 
Њангоми сохтани шањрњо сатњи замин, яъне кўњ, теппа, пастхамї, 
дарёю рўдњо, дарахтзору кабудизор намудани онњо, заминљунбї, 
омадани сел ва кўчидани талу теппањо ба назар гирифта мешуд. 
Дар сохтани шањру дењот амният ва аз об таъмин намудани 
одамонро ба њисоб мегирифтанд. Азбаски замони дењќонї 
замони парокандагї буд, њар дења ва њар шањр барои бехатарии 
худ атрофи шањру дењаро бо девори њимоявї ињота менамуд ва 
мардум аз дарвозањо даробаро мекарданд. 

Шабњо даровозањоро мебастанд ва посбонњо бегонагонро 
даромадан намемонданд.

Асрњои III–VIII замони кўшкњои дењќонї ном дорад. За-
мин дорони бузург дар љойњои зиндагибоб кўшкњои боњашамат 

месохтанд, ки дорои дањњо толор, хонањои хўрду хоб, хазина, 
саисхона, посбонхона, хизматгорхона буданд. Аксари кўшкњо 
дорои бинои дуќабата ё сеќабата мебошанд. Атрофи кўшкњо 
девори њимоявї ва бурљњои тирандозї дошт. Дар ќабати аввал 
толорњои мењмонпазирї, њуљраи хољагї, ошхона ва ѓайра љой 
доштанд. Дар ќабати дуюм хонањои хоб ва истироњат, дидбонгоњ 
љой гирифта буданд. Аз ќабати якум ба сеюм ба воситаи зинаи 
хиштї ва аркпўш рафтуомад мекарданд.

Деворњои њуљрањои истиќоматї полкона (балкон) ва тиреза 
доштанд. Девори њуљрањои ќабати дуюм ва сеюм аз синљдевор 
иборат буд. Масолењи чўбї – шоњпул, болор, сутун, дар ва 
тирезањо кандакорї шуда буданд. Деворњо бо чанд ќабат расмњои 
ранга зинат ёфта буданд. Кўшкњо, ќасрњои шоњї бо тамоми 
ќоидаву ќонуни наќшањои меъморї сох та шудаанд (расми 23)..

Расми 23. Кўшки дењќон дар ноњияи шањри Бинокат (Тошканд)

Се намуди пўшиш истифода мегардид: якум, пўши ши 
гунбазї, ки аз хишти хом сохта мешуд. Чунин биноњо наќши 
чоркунљаи баробарпањлу дошта, чандон бузург нестанд. Дуюм, 
пўшиши нимдоирагї ё гањворапўш. Чунин пўшиш низ аз хишти 
хом сохта мешуд. Сеюм, пўшиши њамвор, ки ба воситаи шоњпул 
ва болору васса месохтанд ва аз болояш хок мерехтанд. Пўшиши 
њамвор хеле фаровон истифода мешуд. Деворњо хиштї, похсагї 
ва сангї буданд. Деворњои сангинро бештар дар ноњияњои 
кўњистон месох танд (расмњои 24, 25).



84

Расми 24. Намудњои арк дар биноњои асрњои III–VIII м

Расми 25. Намуди пўшиши нимдавра ё равоќї

    Санъати тасвирї. 
То истилои араб ва 
интишори ислом дар 
санъати тасвирї 
расми одамон хеле 
маъмул буд. Девори 
ќаср њо ва хонањои 
одамони давлатманд 
бо расмњо, њайкалњо 
ороиш меёфтанд. Дар 
деворњо расмњои 
пањлавонони халќї: 
Рустам, Исфандиёр, 
љангномањои онњо, 

шикори подшоњон дар туѓайзорњо ба оњу, хукњои вањшї, љангњои 
гурўњ-гурўњ, танбатан, ќабули мењмонњо, тољгузории шоњон ва 
ѓайра кашида мешуданд.

Масалан, дар девори яке аз ќасрњои Панљакенти ќадим 
шикори гўсфандони кўњї аз љониби шоњ ва дарбориён акс 
ёфтааст. Ин шикор дар пардизи шоњони Суѓд мегузарад. 
Одамон гўсфандњоро ба сўйи подшоњ меронанд. Атрофи пардиз 
(шикоргоњ) шиѓ гирифта шудааст. Подшоњу ёронаш тир кушода 
гўсфандњо, аз љумла нарѓурмеро зада афтондаанд.

Тавре дар боби шањри Самарќанд наќл кардем, дар девори 
яке аз ќасрњои асри VII милод маросими тољгузории шоњаншоњи 
Суѓд Вањуман акс шудааст (расми 26).

Дар маросими тољгузорї сафирони Куриё, Чин, Њиндустон 
ва ноњияњои гуногуни Тољикзамин бо сару либоси хоси халќи худ 
ширкат доранд. Дар миёни сафирон намояндагони Чаѓониён (аз 
водии Њисор), ки расми онњо дар муќоваи китоб оварда шудааст, 
њузур доранд. Њамроњи сафирон туњфањои гуногун, аз љумла 
уштурон, ѓозњо, аспон, канизон, матоъњои ќиматбањо ва ѓайра 
мушоњида мешаванд.

Дар тоќи 36-метраи Буд дои Бомиён, марбут ба асрњои IV–V 
милодї расми аз осмон омадани аввалин паёмбари љањон – 
Зардушт ба дарбо ри Гуштосп акс шудааст. Му во фиќи ривояти 
таърихї, Зар душт аз пеши Худованд њангоми нисфирўзї, дар 
ваќти аз хоб бедор шудани шоњ ногањон ворид мешавад.



86

Расми 26. Порае аз акси туњфањои маросими тољгузории шоњи Суѓд 
Вањуман аз деворнигорањои Самарќанди ќадим

Дар дасти пайѓамбар миљмари оташи фурўзон ва чўбчањои 
барсам ва сару либоси пешвои дини худофиристода мебошанд. 
Рассоми тољик ин ривоятро аз Авесто ба ќалам овар да аст. Дар 
асрњои IV–VIII дар Тољикзамини Шарќї мак табњои гуногуни 
рассомї вуљуд доштанд, ки як гурўњи онњо ривоятњои таърихиро 
тасвир мекарданд (рас ми 27).

Дар ин давра дар биноњои давлатмандон, аз љумла шоњон, бо 
андоваи гаљин наќшунигорњои аљибу ѓариб канда шудаанд. 

Наќшњо расмњои рустанї, буттањо, гулњои гуногун, расми 
барљастаи њайвонњо, аз љумла кабки дарї, гулфар (боша) ва 
ѓайраро инъикос менамоянд.

Њайкалсозї. Яке аз њунар њои машњур њайкалсозї буд. То љи-
кон аз тилло, нуќра, биринљ, сангњои ќиматбањо, чўб ва гил 

њайкалњои худоён, фариштагон, пањлавонон, ниёгони бузурги 
худро месохтанд ва бо асарњои бењтарин маъбадњо, ќасру 
боргоњњо ва хиёбону кўчањои шањрро оро медоданд. Мо дар 
дарси гузашта гуфтем, ки дар Самарќанд (пойтахти Суѓд) ќасре 
буд бо номи хонаи худоён ва дар он њайкали худованди бузург 
Ањурамаздо ва фариштагони он нигоњ дошта мешуданд.

Њайкалњо бо сару либос 
ва зеварњоро дода мешуданд. 
Арабњо омаданду њайкалњоро 
берун оварданд ва сару либос, 
љавоњирот, тиллою нуќраи 
дар онњо бударо канданд ва 
муљассамањоро оташ заданд. 
Дар ибодатгоњњо мањсули 
садсолањои њайкалтарошони 
мо нигоњ дошта мешуд. 
Арабњо ёдгорињои бисёрасраи 
санъати тасвирии моро нобуд 
сохтанд.

Њайкалњои тиллову 
нуќраро об намуда, барои 
худ ѓанимат карданд. Ривоят 
ме  кунанд, ки дар Регистони 
Самарќанд њай кал  њои аспон, 
уштурон, нарѓурмњо, так ка-
њои бузњои кўњї, буќќањо дар 
њолати му бориза бо якдигар 
гузошта шуда буданд. Касе, 
ки онњоро аз дур медид, гумон 
мекард, ки онњо зиндаанд ва 

бо якдигар ме љан ганд. Ин њайкалњо зеби шањр буданд. Арабњо 
ин њайкалњоро канда нобуд сохтанд.

Дар Суѓди Марказї, дар Иштихон маъбади Худованди 
офаридгор вуљуд дошт. Дар назди он дар пояи баланде њайкали 
Ањурамаздо аз тилло сохта шуда буд. Њайкал аз масофаи 
дур намоён мегашт. Арабњо дањњо чунин ёдгорињои ќадими 
таърихиро харобу ѓорат намуданд (расми 28).

Расми 27. Омадани Зардушт аз 
осмон бо миљмар ба дарбори Гуштосп

Њайкалтарошони тољик дар кўњњои Бо-
миён марбут ба дини буддої њайкалњои 
54 ва 36 метра ва дањњо њайкалони 
гуногунњаљми Буддо ва дигар коњинонро 
сохтанд, ки аз санъати баланди ин мардум 
шањодат медоданд. Имрўз дар осорхонањои 
Осиёи Марказї дањњо њайкалњои аз биринљ, 
санг, тилло, нуќра ва чўб сохтаи Буддо 
вуљуд доранд, ки мањсули дасти муљассама-
созони гузаштаи мо мебошанд.

Санъати мусиќї. Мусиќї дар њаёти 
гузаштагони мо наќши бузург дошт. Дар 
ин давра созњои мусиќии барбат, чанг, уд, 
карнай, сурнай, рубоб, най, дунай, дойра, 

табл, таблак, думбура, тор ва ѓайра вуљуд доштанд.
Идњои Наврўз, Мењргон, Сада, Тиргон ва тўйњо бе суруд ва 

мусиќї намегузаштанд. Чї тавре дар бораи мусиќии дарбори 
Сосониён гуфтем, Борбад барои њар як рўзи сол як суруд эљод 
карда буд.

Сарчашмањои чинї наќл менамоянд, ки дар дарбори 
императорони онњо дањњо гурўњњои раќќосону навозандагон аз 
Суѓд, Фар ѓона, Бохтар, Чоч, Хатлон, Карон ширкат менамуданд. 
Му си  ќа  навозони мањаллии чинї бо рашк ба њунармандони мо 
менигаристанд ва кўшиш менамуданд, ки дар дарбор пайдо 
нашаванд, аммо ба санъати баланди мусиќї ва раќсии онњо 
императорон таваљљуњи хосса доштанд ва онњоро мењмони 
гиромї мењисобиданд.

Дар замони њукмронии император Суянаун зани ў Рокшон 
раќси тољикї меомўхт. Раќќосон бо куртањои њарири сабз ва 
остинњои парчагин, танбон (шорвор), мўзањои сурх ба майдон 
баромада, раќси «Гирдбод»-ро моњирона иљро мекарданд. 
Малика дар зери садои най ва дойра ин раќсро меомўхт. 
Љавонони чочї бо мўзањо раќси «Парон»-ро моњирона иљро 
мекарданд. Яке аз раќќосон дар болои кўраи њаракаткунанда 
мераќсид ва бо чолокии худ њамаро мафтун мекард.

Маќомњои тољикї ба монанди «Оњанги аз ќафас озод шудани 
шоњин», «Шино бо усули аждањо», «Ќуйи сарсабз» ва ѓайра дар 
дарбор иљро карда мешуданд ва дар байни халќ низ маъмул 

Расми 28. Њайкали 
чўбини Худо Митро-
Ањуро. Асри V м. 

буданд. Мусиќии тољикон дар Чини асрњои III–VIII милод 
нуфузи бузург дошт ва бисёр оњангњо ва созњои мусиќии тољикї 
бо олоту навоњои чинї омезиш ёфтаанд.

Санъати мусиќї ва раќсии тољикон дар олами ислом низ 
таъсиру нуфузи бузург дошт. Машшоќон, раќќосони тољик, ки 
дар замони истило асир буданд, дар дарбори халифањои араб 
њунарнамої мекарданд.

Раќсу суруд ва оњангњои мотамї ва ѓамангез низ вуљуд дош-
танд. Барои иљрои раќсњои мотамї либоси сиёњу сафед ё кабуду 
сафед вуљуд дошт, ки њунармандон онро пўшида, дар зери садои 
дойра ва най мераќсиданд. Сурудњои мотам дар рўзњои марг ва 
гуселонидани майит ба ќабристон, дар рўзњои ёдбуди арвоњ – 
рўзи Наврўз иљро карда мешуданд.

Бисёр оњангњои имрўзаи Шашмаќом дар он замонањо вуљуд 
доштанд ва онњоро машшоќони касбї ба нота дароварда, иљро 
менамуданд. Асарњои фаровони мусиќї вуљуд доштанд, ба 
монанди «Оини хурсанддењ», «Траникнамак» (Китоби сурудњо) ё 
«Таронанома», «Хусравонї рољ» (Сурудњои Хусравонї) ва ѓайра. 
Дар замони пеш аз ислом тољикон фариштаи њомиву сарпарасти 
ромишгаронро доштанд ва расми ин фаришта бо сози уд дар яке аз 
деворњои ќасрњои давлатмандони Панљакенти ќадим ёфт шудааст, 
номи ин фаришта Ромиш аст. Доштани фариштаи мусиќї аз он 
гувоњї медињад, ки мусиќї дар урфу одати тољикон муќаддас ва 
навохтани он савоб будааст (расми 35).

Сарулибос. Либоси њар халќ ба худаш хос буда, дар он 
хусусиятњои миллї, эстетикї, њиљобї, љуѓрофию иќлимї, динї, 
дорої ва нодорї ва фарњангии он таљассум меёбанд. Либос 
инъикоскунандаи вазъи иљтимої, этникї ва таърихии халќ 
мебошад. Азбаски тољикон яке аз халќњои ќадими љањонанд ва 
њама сохторњои иљтимоиро аз cap гузаронидаанд, либоси онњо ба 
монанди таърихашон рангоранг буда, вобаста ба давру замон ва 
муњити зист таѓйиру такмил ёфтааст.

Ѓайр аз ин, дар њар давру замон фасонпўшон (мудпўшон) 
буданд, ки ба сару либоси замони худ таѓйироти љузъї 
медароварданд, аммо азбаски либоси њар халќ хусусиятњои миллї 
дорад ва нигоњдорандаи хулќу одоби он мебошад, фасонњои 
замонавї дар он таѓйироти љиддї ворид карда наметавонистанд 
ва чорчўбаи он аз аср ба аср боќї мемонд.

Њамин тавр, либоси давраи ибтидои асрњои миёнаи халќи 
тољик нисбат ба либоси замони ѓуломдорї, ки дар он таъсири 
фарњанги Юнон мушоњида мешавад, фарќ мекунад. Либосњои 
асрњои IV–VIII-ро аз рўйи расмњои деворњои Панљакати ќадим, 
Афросиёб, Варахша, Хоразм, Балаликтеппа, Дилварзин, Бомиён, 
Шањристон, Ќизили Хутан, Кубо ба хубї барќарор кардан 
мумкин аст (расми 29).

Расми 29. Наќши кўшки Балаликтеппа ва деворнигорањои он

Либоси мардона. Мардон куртаи дарозу кушоди то зону 
мепўшиданд, ки чокии курта аз китфи рост бо тугма ё гирењбанд 
мањкам мешуд. Ин намуди куртањо то рўзгори мо дар байни 
тољикони кўњистон вуљуд доштанд. Чокии куртањои кўдакона 
ва љавонон њам аз китфи рост ва њам аз пеш буд. Тунбони (изор)
мардон ба монанди тунбони анъанавии кунунї буд.

Либоси рўй гуногунтар буд. Мувофиќи анъана, дар зимистон 
њама љома мепўшиданд ва намуди он бе таѓйир то имрўз 
омадааст. Дар њавои борон ва барф саворагону чўпонон чакману 
кандиз мепўшиданд, ки њам остини мепўшидагї ва њам остини 

ороишї дошт. Кандизњо, одатан, либоси саворагон буданд, 
ки остини онњо дар пањлу ё китфњо дўхта мешуд. Барои љанг, 
шамшер задан дар ду пањлуи кандиз љойи дастњоро баровардан 
дошт. Кандизњо дар болои сина гирењбанд ё садафи гиребонњоро 
ба њам пайвасткунанда низ доштанд.

Либоси кандиз имрўз дар байни тољикон боќї намондааст, 
лекин ќафќозињо то имрўз аз он истифода мекунанд. Либоси 
рўйи мардони давлатманд камзўли дарози пешчок буд. Вай 
вобаста ба дороии одамон аз парча, зарбофт, шоњии гулдор 
дўхта мешуд. Камзўлњо, одатан, мувофиќи тарњи бадани пўшанда 
буридаву дўхта мешуданд. Дар Суѓд, Фарѓона, Истравшан, Чоч 
камзўлњо дугиребона ва бегиребон дўхта мешуданд. Дар Бохтар 
– Тахористон, Хоразм, Марв онњо якгиребона ва бегиребон 
буданд. Ѓайр аз камзўлњои дароз боз нимкамзўлњо буданд. Њамаи 
либосњои боло аз пањлу ду чок доштанд.

Каллапўшњои мардона. Каллапўши анъанавии тољикон 
кулоњи нўгтез буд. Мубадон, мўйсафедон тоќии гирд (ба монанди 
шабмонак, араќчин) мепўшиданд. Дар фаслњои гармо дар гирди 
сарашон тасмањои гуногун аз матоъњои ќимат мебастанд. Дар 
маросимњои тантанавї ба cap тољњои гуногун мегузоштанд. 
Мўйсари мардон бештар то китфњо дароз буд, вобаста ба синну 
сол, яъне аз чил боло риш ва бурут мемонданд.

Пойафзор. Се навъи пойафзор мављуд буд: чоруќи нўгаш ба 
пушти по гардонда, масњињои кўтоњсоќ ва мўза. Чоруќ, масњї ва 
мўзањо бо љўроб ва пойтоба пўшида мешуданд.

Либосњои занона. Либосњои занона намудњои бештар дош-
танд. Аз расмњои деворнигорањо, њайкалњо бармеояд, ки 
намудњои гуногуни куртањои занона вуљуд доштанд. Масалан, 
куртањои домандор мављуд буданд. Камзўли чунин куртањо то 
миён остиндароз буд. Куртаи боло тарњи баданро такрор мекард. 
Доманњо гуногун буданд: аз миён поён васеъ мешуданд ва то ба 
замин мерасиданд. Доманњо парпарии амудї, парпарии уфуќї 
ва ѓайра буданд. Куртањои яклухт то зону ва то сурин пољомаи 
дароз доштанд. Чокии куртаи духтарњо аз пеш буд ва бо пешаки 
гулдузї пўшонида мешуд. Бачањо миёни худро мебастанд. 
Миёнбандњо тасмаи чармин ва латтагї буданд. Либоси рў аз 
камзўли дароз, нимкамзўл, камзўли беостин, кандизњои занонаи 
кўростин иборат буданд.

Расми 30. Либосњои љавонон ва кўдакон. Барќарорнамудаи либосшинос 
профессор Г. Майтдинова

Њамаи занњо пољомаи борик ва кушодпоча доштанд. Пой-
аф зори занњо аз кафш, масњї ва мўза иборат буд. Мўйи занњо 
бештар дароз буд, онро ду ё чањорљуфта бофта, дуторо ба пеш ва 
дуторо ба ќафо мепартофтанд. Духтарњои љавон торак ё кокул 
мебофтанд. Майдабофии мўй барои љавондухтарон хос буд ва 
онњо бо кокулњо худро оро медоданд (расми 30).

Занњои давлатманд мўйњои худро бофта, дар гирди cap, 
болои cap ё паси cap љамъ намуда, бо рўймол пўшонида, бо 
зеварњо ё тољафсарњои гуногун оро медоданд. Каллапўшњои 
занон ва тарзи ороиши мўй хеле гуногун буданд ва њама бо 
зеварњо ороиш доштанд. 

САВОЛЊО: 
1. Санъати њайкалсозї чї гуна буд?
2. Рассомон дар кадом мавзўъњо асар меофариданд?
3. Кадом оњангњои мусиќиро Борбад эљод карда буд?
4. Мардон ва занон чї гуна либос доштанд?

§ 28. ЉАНГАФЗОРЊО (АСЛИЊА)

Ба асоси деворнигорањои ёдгорињои ќадим, махсусан Пан-
ља кент, метавон намуди силоњњои даврањои ќадимро барќарор 
намуд.

Силоњњои асосии љангї инњо буданд: Шамшери онваќта 
дарози борик ва нўгтез буд. Дастаи онро ба шакли мор 
месохтанд. Онро дар ѓилофњои чўбину чармини бо пардањои 
аз маъданњои биринљ, тилло ва нуќра ородода нигоњ медош- 
танд. Шамшер дар камарбанд аз тарафи чап овезон мешуд. 
Шамшерњо аз оњан сохта мешуданд. Шамшерњои бењтаринро 
дар ноњияи Марсамандаи Истравшан сохта, аз он љо ба тамоми 
ноњияњо мебурданд.

Камонѓулак. Камонѓулакро аз чанд чўби сахт ва лаппишдор 
бо хуми гов пайваст месохтанд ва зењи он низ аз рўдаи гов буд. 
Камони бењтаринро дар Чоч месохтанд ва ба тамоми ноњияњои 
атроф мебурданд. Камон низ дар ѓилоф нигоњ дошта мешуд. 
Тири камонпайкон аз оњан ва думи он аз най ё навдаи бед тайёр 
карда мешуд. Тири пайкон се пањлу дошт ва дар нўгаш зањр 
мемолиданд. Дар бахши чўбини он пари паранда низ пайваст 
мекарданд, то ки дур ва рост парвоз намояд.

Тирњо дар тирдон нигоњ дошта мешуданд ва дар китфи 
љанговар меистоданд.

Найза. Яке аз силоњњои машњур найза буд, ки аз чўби дароз 
бо оњани ханљармонанд дар нўгаш сохта мешуд. Ѓайр аз найза 
боз силоњи найзамонанде буд, ки жубин (жупин, зубин) ном 
дошт. Жубин дастаи кўтоњ дошт ва нўгаш ба монанди найза тез 
буд. Жубинро аз ќафои душман партоб медоданд.

Ханљар. Ханљари дудама яке аз силоњњои маъмулї ва дўст-
дош таи њарбиён ва умуман, њамаи озодагон ва мардон буд. 
Ханљар, одатан, дароз буд ва дар ѓилоф дар пеши бар, дар тасма 
овезон нигоњ дошта мешуд. Дастаи ханљар низ ба монанди дастаи 
шамшер шакли њайвони дарандаро дошт.

Гурз ё шашпар. Яке аз силоњњои маъмулї гурз њисобида 
мешуд. Гурзро бештар аз маъдани оњан месохтанд ва болои он аз 
секунља ё барљастагињо иборат буд, ки дар ваќти зарба задан дар 
сипар ё бадан захм мегузошт. Гурзњои шашпањлу ё шашпар низ 
буданд, ки онњо бо пањлуњои тези худ љойи зарбаро мебуриданд. 
Пањлавонони номї гурзи говсар доштанд. Умуман, якчанд 
намуди гурзњо мављуд буд.

Сипар. Сипарњо ду намуд доштанд: тухмшакл ва гирд. 
Онњоро аз тахта тайёр карда, аз болояшон пўсти хоми говро 
мекашиданд. Дар болои сипар чорто ќуббаи доирашакли оњанї 
шинонда мешуд. Шашпар ё гурз бар ин ќуббањо бармехўрд ва 
сипарро аз шикастан ё бурриши шамшер нигоњ медоштанд.

Мо дар дарси гузашта ёдовар шудем, ки либоси љанговарон 
аз љавшан, зирењ ва тоскулоњ (хўд) иборат буд, ки паси сари 
љанговарро муњофизат менамуд.

Љангњо танбатан сурат мегирифтанд, яъне ду пањлавон ба 
майдон мебаромаданд ва бо гурз ё шамшер љанг мекарданд. 
Љангњои гурўњї бо сипару найза ва шамшер ба амал меомаданд. 
Љангњои омехта низ буданд. Силоњи асосии деворшикан 
манљаниќ буд, ки бо тирњои сангї деворро мешикофт. Дар 
шаб зери девор сўрохї мекофтанд ва ба воситаи он деворро 
мегардонданд. Кўзачањои нафтдорро дар гиронида дар љойњои 
чўбини дарвозањо истифода мебурданд ва баъди сўхтани 
дарвоза ба дохили шањр роњ кушода мешуд.

Умуман, силоњи тољикони шарќї аз рўйи сифат ба силоњи 
дигар ноњияњо мувофиќ меомад. Хизмати њарбї меросї ба шумор 

мерафт, ки дар дарбори шоњ иљро мешуд. Миќдори лашкари 
шоњ зиёд набуд. Дар ваќти љанг дењќонзодагон аз ноњияњо гирд 
меомаданд ва лашкари асосиро ташкил менамуданд. Лашкар аз 
пиёдагон ва саворон иборат буд.

САВОЛЊО:
1. Кадом силоњњои љангї маъмул буданд?
2. Либосњои љангї кадомњоянд?
3. Кадом усулњои љанги ќадимро медонед?

§ 29. МАКТАБ ВА МАОРИФ. ЗАБОН ВА АДАБИЁТ

Мактаб ва маориф. Тољикон–суѓдиён, марвињо, бохтариён, 
хоразмињо ва дигарон аз ќадим алифбои худро доштанд ва 
бештари мардум босавод буд. Алифбои онњо дар асоси њамон 
алифбои авестоии оромї сохта шуда буд ва фаќат мутобиќи 
лањљањои худ баъзе њарфњо – овозњои нав илова карда буданд. Ба 
забонњои пањлавї (портї) ва суѓдї нисбат ба забонњои бохтарї ва 
хоразмї бештар адабиёти хаттї боќї мондааст. Забони портиён 
забони пањлавї ё форсии миёна ном дорад ва бо ин забон дар 
замони Сосониён «Авесто» ва дигар асарњо навишта шудаанд. 
«Авесто» китоби динии њамаи тољикон буд, бинобар ин онро 
њамаи мардумони Тољикзамини Шарќї медонистанд, њарчанд 
дар ибтидои асрњои миёна тарљумаи «Авесто» ба забони суѓдї 
вуљуд доштааст. Мо ќаблан гуфта будем, ки як бахши шањриён ба 
тиљорати дохилї ва берунї машѓул буданд ва онњоро аз кўдакї 
хатту савод меомўзонданд. Сарчашмањои чинї хабар медињанд, 
ки бошандагони Самарќанд кўдакони худро аз панљсолагї ба 
хондан ва навиштан водор месозанд ва то бист солагї ба ин кор 
шуѓл меварзанд.

Кўдаконро аз синни њафт ба дабистон мебурданд ва њашт 
сол тањсили умумї мекарданд. Ѓайр аз ин мактаби олї бо номи 
дабиристон мављуд буд, ки дар он интихобан одамон дохил 
мешуданд ва ихтисоси шоирї, муаррихї, дабирї–дипломатї, 
мунаљљимї, тиббї ва ѓайра мегирифтанд.

Пеш аз он ки кўдаконро ба мактаб фиристанд, одоби куштї 
бастанро ќайд менамуданд ва баъд ўро ба дабистон мебурданд. 
Азбаски њамаи мардумони ориёнажод як дин ва оин доштанд, 
одоби куштї бастан ё камарбанди муќаддас бастан шарт буд.

Дар яке аз танбарњои суѓдї маросими куштї бастани писараке 
акс шудааст, ки падару модар ба вай аспи зину афзордоре туњфа 
кардаанд. Ин маросим хеле бошукўњ мегузашт. Аспсаворї, 
тирандозї, шамшерзанї ва умуман пањлавонї вазифаи њар як 
мард буд.

Дар дабистонњо аз забон, адабиёт, њисоб, илми табиатши-
носї, дину мазњаб, одоби давлатдорї, мењмоннавозї, тиљорат, 
тиб, назария ва амалияи љангї дарс мегуфтанд. Бачањоро дарси 
аспсаворї, шамшерзанї ва ѓайра меомўзониданд. Дарс дар 
маъбадњо мегузашт ва муаллимон аз мубадон буданд. Мубадон 
дониши њамаљониба доштанд.

Дар мактаб, аслан, духтарон ва писарони давлатманд 
мехонданд, аммо њуљљатњои аз кўњи Муѓи ноњияи Паргари 
кўњистони Суѓд ёфтшуда нишон медињанд, ки бештари мардум 
дар дењањо саводи хуб доштанд. Ариза, забонхат, иљоранома, 
никоњнома, мактубњои дипломатї, њуќуќї, додситонї, сиёсї, 
тољирї ва ѓайра ба забони равон ва босаводона навишта шудаанд.

Дар он замонњо коѓаз хеле ќимат буд, бинобар ин талабагон 
дар тахтачањои чўбин, сафолпорањо, порањои чарм, чўбњои бед, 
пўстлох менавиштанд. Ќаламро аз най (ќамиш) месохтанд ва 
дар навиштан бештар аз ранги сиёњ истифода мекарданд. Дар 
Панљакент дар пораи зарфи сафолин алифбои суѓдиро ёфтанд, ки 
он машќи талабае мебошад. Алифбои суѓдї дорои 23 њарф буд.

Аз ќалъаи кўњи Муѓ 74 њуљљат ёфтанд, ки онњо бо хатту 
забони суѓдї дар коѓазњои чиної, чарм ва чўбњои аз пўстлох тоза 
кардаи бед навишта шудаанд. Њуљљатњои дипломатї, ки барои 
шоњи Суѓд Деваштич навишта шудаанд, хеле хушхат буда, муњру 
имзои шоњро доранд.

Мактуб ва њуљљатњои дипломатї, њуќуќї барои шоњ дар 
коѓазњои аз Чин овардашуда навишта шудаанд. Андозњои аз 
дењањои гуногуни ноњияи Паргар гирифта, дар дастањои чўби бед 
навишта шудаанд.

Забон ва адабиёт. Дар адабиёти таърихї забоншиносон, 
махсусан, мутахассисони рус кўшидаанд, ки њарчи бештар аз 
якдигар фарќи калон доштани забонњои Тољикзамини Шарќиро 
нишон дињанд, аммо сарчашмањо ин гуфтањои олимони имрўзаро 
рад мекунанд.

Масалан, љуѓрофидони юнонї Страбон, ки дар ибтидои 
асрњои милодї зистааст, менависад, ки номи ориёї ба њамаи 
халќњо: порсњо, модњо, бохтариён, суѓдиён, хоразмиён тааллуќ 
дорад. Халќњои ин мамлакатњо ба як забон њарф мезаданд ва 
забони онњо аз якдигар бо лањљањо фарќ мекард. Њамин фикрро 
солномањои чинї нисбат ба забони халќњои номбаршуда таъкид 
менамоянд. Бинобар ин тафовути байни забонњои портї, суѓдї, 
хоразмї ва бохтарї калон набуд. Гўяндагони онњо якдигарро бе 
тарљумон мефањмиданд.

Ѓайр аз ин забони динии њамаи халќњои номбаршуда забони 
«Авесто» буд, ки вай ба забони форсии миёна – пањлавии портї 
навишта шуда буд ва онро њамаи маздаясноиён медонистанд. 
Забони давлатии Кушониён ва Њайтолиён забони дарї – тољикї 
буд ва онро сокинони ноњияњои Осиёи Марказї хуб медонистанд.

Забони давлатї-тољикї (дарї) забони гуфтугўи њамаи 
шањриён буд ва онро забони ањли Бохтар меноманд ва бо он 
суѓдиён хеле хуб балад буданд ва бењуда нест, ки бори аввал соли 
707-ум дар Бухоро ањли Суѓд намозро ба забони тољикї-дарї 
хонданд, чунки онњо арабиро намедонистанд. Аз њамон даврањо 
cap карда, оѓози намоз ба забони тољикї мебошад.

Ба њамаи наздикии ин забонњо нигоњ накарда, забонњои бохтарї, 
хоразмї, суѓдї, сако-хутанї мувофиќ ба гўишњояшон алифбои худро 
доштанд ва бо ин алифбоњо асарњои илмї, адабї навишта мешуданд.

Забон ва адабиёти суѓдї. Солномањои чинї маълумот 
медињанд, ки дар Суѓд ба забони суѓдї китобњои зиёд, аз љумла 
солномањои таърихї ва нуљумї, тиббї ва љуѓрофї мављуданд. 
Ба забони суѓдї аз дигар забонњо китобњои динї, аз љумла 
буддої, насронї ва дунявї тарљума шуда буданд ва онњоро 
мардум мехонданд. Ба забони суѓдї аз њиндї асари машњури 
«Панчатантра», ки баъд устод Рўдакї онро бо номи «Калила ва 
Димна» ба шеър гардонидааст, тарљума шуда буд.4

Мувофиќи наќли Наршахї, дар Суѓд достонњо дар бораи 
корнамоињои Сиёвуш ва Рустаму Суњроб ва Исфандиёр вуљуд 
доштанд. Дар бораи достони пањлавонии Рустам баъзе порањо, 
махсусан, дар хусуси гирифтани Рахш ва мубориза бо девњо ба 
дасти мо расидаанд. Дар бораи муборизаи Рустам бо девњо гуфта 
мешавад, ки вай девњоро шикаст дода, гурезон мекунад ва аз 

7 – №6

ќафояшон меравад. Девњо ќалъае доштанд хеле мустањкам ва 
дар он пинњон мешаванд. Дар атрофи ќалъа марѓзоре будааст, 
љойи хеле зебоманзар ва Рустамро хуш меояд. Аз Рахш мефарояд, 
зини онро гирифта, болишт мекунад ва хоб меравад. Рустам хоби 
пањлавонї мекард, яъне хобаш якчанд рўз давом меёфт. Девњо 
мебинанд, ки Рустам хоби пањлавонї кардааст, лашкари бузурге 
аз љинњо тартиб медињанд ва сўйи Рустам меоянд. Замину осмон 
торик мешавад ва барфу борони шадид меборад, аммо Рустам 
бедор намешавад. Девњо мехоњанд Рахшро гиранд, лекин вай 
онњоро зада мекушад ва пеши соњибаш омада, ўро бо пойњояш 
сумбак зада бедор мекунад. Рустам либоси аз пўсти шер доштаи 
худро пўшида, бо шамшер ба љанг медарояд ва лашкари аз мору 
каждум, дарандаю чарандањо сохтаи девонро мекушад ва онњоро 
дуюмбора шикаст медињад.

Аз деворнигорањои Панљакати ќадим маълум мешавад, ки 
суѓдињо њамаи достонњои Рустамро, аз љумла љангњои ўро бо 
Деви Сафед хуб медонистанд. Забони суѓдї забони мардумони 
Чоч, Фарѓона ва Истравшан њисоб мешуд.

Забони хоразмї. Хатту алифбои хоразмї, ба монанди 
алифбои суѓдї, оромиасос буд ва миќдори њарфњо низ баробар 
буданд. Осори хатти хоразмї нисбат ба суѓдї хеле кам боќї 
мондааст. Олими њамадони тољик Абурайњони Берунї, ки 
њамзамони Абуалї ибни Сино буд, менависад, ки арабњо њамаи 
осори хаттии хоразмиро бо мардуми босаводаш нобуд сохтанд, 
то ки хоразмиён илму фарњанги ба забони модариашон бударо 
фаромўш созанд. Мо доир ба хатту саводи хоразмиён аз њуљљатњои 
хаттие, ки дар натиљаи ковишњои археологї аз Хоразм ба даст 
омадаанд, маълумот пайдо намудем. Њуљљатњои аз ќасрњои Фир 
(Тупроќќалъа) ёфтшуда нишон медињанд, ки забону адабиёти 
хоразмиён ба забону адабиёти суѓдиён хеле наздик будааст.

Забон ва адабиёти бохтариён–тахориён. Дар бораи забону 
адабиёти бохтариён–тахориён маълумот бештар мебошад. 
Сарчашмањои чинї ва юнонї менависанд, ки ба забони бохтарї 
аз њамаи забонњои Тољикзамини Шарќї адабиёт бештар буд, 
аммо, мутаассифона, дар бораи забони бохтарии асрњои IV–VIII 
милод маълумот хеле кам боќї мондааст. Аз ривоятњои таърихї 
маълум мешавад, ки то истилои Искандари Маќдунї дар Бохтар 
хатти оромиасос амал мекард. Дар замони давлати Юнону 

Бохтар алифбо ва забони юнонї љорї мешавад. Дар замони 
Канишкаи Бузург боз забони бохтарї-ориёї, вале бо хатти 
юнонї љорї мешавад. Аз катибаи Работак, ки дар бораи он дар 
синфи 5-ум, дар бахши таърихи Кушониёни Бузург наќл кардем, 
маълум мешавад, ки забони бохтарї забони давлатии Кушониён 
ва Њайтолиён буда, дар ќаламрави давлати онњо забони расмї ба 
њисоб мерафт. Аз эњтимол дур нест, ки забони дарї њамон забони 
давлатї–расмии Кушониён ва Њайтолиён мебошад ва дар замони 
истилои араб ва баъдан бо номи форсии дарї маъруф мешавад.

Тањќиќоти бостоншиносї нишон медињанд, ки дар замони 
Кушониён дар баробари хатти юнонї хатти бохтарї амал менамуд. 
Дар замони Њайтолиён хатти бохтарї хатти юнониро иваз мекунад. 
Алифбои бохтарї аз 24 њарф иборат буд ва аз рост ба чап навишта 
мешуд. Аз ривоятњои таърихї бармеояд, ки забони бохтариён дар 
арафаи истилои араб дарї-тољикї буд ва ба ин шеъри «Аз Хутталон 
омадия, Ба рў табоњ омадия» шањодат медињад.

Забон ва адабиёти хутанї-сакої. Далелњои таърихї нишон 
медињанд, ки вилояти Синсизяни Чини кунунї таърихан яке 
аз ноњияњои ориёнишин ва минбаъд Тољикзамин будааст ва 
мардуми он кошѓарињо, кўчониён, хутаниён, турфонињо, хумї, 
ёркандињо ва дигар ноњияњои ин диёр баробари пайдо шудани 
ному забони тољикї њамоњанги дигар бахшњои Тољикзамин 
шуданд. Дар ин марзи шарќии Тољикзамин унсурњои фарњанги 
халќњои њамсоя – чиниён, тибетиён, њиндувон ва туркон низ 
ворид шуда, омезишеро ба вуљуд овардаанд, аммо то асрњои VI–
VII милодї, то замони истилои туркон забони асосии мардуми 
ин диёр лањљаи забонњои ориёии хутанї-сакої буд. Забонњои 
помирї ба гурўњи забонњои хутанї-сакої дохил мешаванд. 
Дар ноњияњои гуногуни Хутан осори хаттї на танњо бо забони 
мањаллї, балки ба забонњои суѓдї, монавї, пањлавї, санскритї, 
буддої ва чинї ёфт шудаанд.

САВОЛЊО:
1. Кадом намуди дарсњо дар дабистонњо љорї буданд? Фарќи дабис- 

тон аз дабиристон дар чист?
2. Ба забони суѓдї кадом ёдгорињо боќї мондаанд?
3. Фарќи забонњои Тољикзамини Шарќї дар чї буд?
4. Дар Бохтар кадом намуди хат истифода мешуд?
5. Саводнокї дар кадом дараља буд?

§ 30. ДИНЊО ДАР ТОЉИКЗАМИНИ ШАРЌЇ

Зардуштї – зурвонї. Дини ањли кишварњои Тољикзамини 
Шарќї – Суѓд, Хоразм, Бохтар – Тахористон, Фарѓона, Чоч ва 
Хутан зардуштии зурвонї буд. Зардуштияи зурвонї аз дини 
зардуштии Тољикзамини Ѓарбї (форс) каме фарќ дошт. Дар 
зардуштияи замони Сосониён Њурмуз – Ањурамаздо Худованди 
офаридагор аз ибтидо то охир мебошад ва Ањриман њамчун 
ќувваи офаридагори бадї абадї нест ва фанопазир аст.

Дар дини зардуштияи зурвонї ё зурвония, Зурвон – Худованди 
замон аст ва падари Њурмуз ва Ањриман ба њисоб меравад. 
Ривояте аст: ваќте ки замин ва осмону ситорагон набуданд, фазо 
буд ва Худованди замон – Зурвон дар тўли њазор сол рўзаю намоз 
кард, то ки барои ў фарзанде бо номи Њурмуз пайдо шавад ва 
дунёро биофарад. њазор сол гузашт, аммо Њурмуз пайдо нашуд. 
Зурвон дар дили худ гуфт: «Ман бењуда ин ќадар тоату ибодат 
кардам, Њурмуз пайдо намешавад». Дар ин ваќт маълум шуд, ки 
дар вуљуди Зурвон ду гавњар пайдо шуданд: Њурмуз барои тоату 
ибодат ва Ањриман барои гумони бад кардани Зурвон. Баъди он 
ки Зурвон фањмид, ки ду писар таваллуд мешаванд, ба худ ќарор 
дод: касе, ки аз онњо пеш ояд, ўро подшоњи олам мекунам. Њурмуз 
ќувваи рўшної буд ва пешомадро медонист. Ин фикри падарро 
ба Ањриман наќл кард. Ањриман пањлуи модарашро дарронд ва 
пеши падар омад ва гуфт: «Ман писари шумо њастам».

Зурвон гуфт: «Ту писари ман нестї, аз ту бўйи марг, вайронї, 
харобї, бадї, торикї меояд». Дар ин њолат Њурмуз нурафшон 
меояд ва Зурвон мегўяд: «Мана, ин писари ман аст ва ўро шоњи 
љањон, офарандаи замину замон ва њаёт таъйин кардем». Пас 
Ањриман гуфт: «Шумо магар ваъда надода будед, ки касе пеш 
ояд, ўро шоњи офариниш таъйин мекунам?» Зурвон ноилољ 
барои вафои ваъдаи худ Ањриманро ба муддати нуњ њазор сол 
баробари Њурмуз шоњ эълон мекунад ва мегўяд, ки баъди анљоми 
ин муњлат Њурмуз аз нав офаринишро дигар мекунад ва бадињои 
туро аз байн мебарад.

Баъди аз падар фармони офаринишро гирифтан, Њурмуз 
ва Ањриман ба сохтмони дунё шурўъ менамоянд. Њурмуз дар 
муддати се њазор сол олами рўњиро меофарад. Дар се њазори 
дуюм олами љисмониро, яъне заминро бо тамоми мављудоташ, 
меофарад, аз љумла аввалин инсон – Каёмард ва аввалин њайвон 

– Говмардро. Ваќте ки Ањриман аз дунёи торикии худ ба боло 
назар кард, офаринишњои Њурмузро дид, ба ѓазаб омад ва 
лашкари марговари худро фиристод, ки дар њама офаринишњои 
он олудагї, яъне маргро ворид кунад. Ањриман олами љисмониро 
наофаридааст. Ў фаќат ќобилияти хароб кунанда дорад.

Аз ин љост, ки Њурмуз њаёт офарид ва Ањриман ба муќобили 
ў марг. Њурмуз рўз офарид, Ањриман шабро ба муќобили ў 
сохт. Њамин тавр, њамаи чизњои хуб, њаётбахш, лозима, муфид-
ро Њурмуз месозад ва њамаи унсурњои бадиро ба муќобили онњо 
Ањриман пайдо мекунад. Ин вазъият дар тўли нуњ њазор сол 
давом мекунад. Баъди ин дунёи дугонагї, духудої (Некї ва Бадї) 
ба поён мерасад. Ва Њурмуз – Ањурамаздо олами бемаргро аз нав 
бунёд менамоя ва худои ягона мешавад, аз ин рў дини зардуштї, 
дини тавњидї мебошад.

Аз тањлили сарчашмањои хаттї ва археологї маълум мешавад, 
ки дини мардуми Тољикзамини Шарќї аз ќадим зурвонї буд. 
Дар зурвония мављудияти ду Худованди баробарќувва – Некї 
ва Бадї шинохта мешаванд. Мардумон ба Худои Некї барои 
офаринишњои муфидаш намоз мегузоранд ва ба Худованди Бадї 
низ саљда мекунанд, барои он ки ба рўзгори онњо зарар наорад. 
Зурвонињо мегуфтанд: «Мо зардуштии асил њастем» ва њамаи 
урфу одатњои оини ўро ба љо меоварданд. Яке аз фарќиятњои 
дини тољикони шарќї аз ѓарбї дар он буд, ки дар Тољикзамини 
Шарќї њамаи фариштагони авестої, аз љумла Њурмуз, њайкалњо 
доштанд ва онњоро дар маъбади худоён нигоњ дошта, парастиш 
мекарданд. Аз њамин сабаб, мусалмонон онњоро маљус, бутпараст 
ва оташпараст зикр кардаанд ва ба моњияти дини гузаштагони 
мо сарфањм нарафтаанд.

Тољикони шарќї гумон мекарданд, ки дар њайкалњои худоён 
ва фариштагон ќувваи рўњие аз онњо љойгир аст ва ба одамони 
хокї мадад мерасонад.

Мувофиќи ахбори сарчаш мањои чиної, дар Суѓди Мар казї, 
дар Иштихон њайкали тиллоии Худованди бузургдаст – Њурмуз 
мављуд буд, ки њама ўро мепарастиданд. Њайкал хеле бузург буд 
ва аз масофаи дур намоён мешуд ва мардумон аз аспон пиёда 
шуда меомаданд. Њар рўз дар назди ибодатгоњи он 5 уштур, 10 
асп ва 100 гўсфандро ќурбонї мекарданд. Баъзан ин омор то ба 
1000 мерасид ва гўшт аз хўрдан кам намешуд.

Расми 31. Митро-Ањуро ва Зањњок

  Дар дини зардуштияи суннатї 
ба њайкалњо ва худованди бадї 
саљда намуданро гуноњ мењисо-
банд, аммо дар зурвония ин 
урфият раво мебошад. Дар 
њама оинњои зардуштї ур-
фиятњои суѓдињо, фарѓонагињо, 
чочињо, хоразмињо ва бох-
тариён мувофиќ ба дастури 
китоби Авесто иљро мешуданд 
(расми 31).

Дар Тољикзамини 
Шарќї ба монанди Ѓарбї 
се маъбади оташи муќаддас 
Бањром (оташи шоњї), 

Мињрбарзин (оташи кишоварзон) ва Фаранбаѓ (оташи мубадон) 
бо маъбадњояшон вуљуд доштанд ва мардумон бузургдошти 
онњоро ба љо меоварданд. Панљ ваќт намоз гузоридан, куштї 
бастан, мурдаро дар дахма гузоштан, поси хотири арвоњро 
доштан ва ѓайра чун суннати 
њамаи зардуштиён иљро карда 
мешуданд (расми 32). 

Дар адабиёти таърихии 
Осиёи Марказї, аз љумла 
таърихи бис ёрљилдаи халќи 
тољик «Тољикон»-и устод Б. 
Ѓафуров чунин аќида маъмул 
аст, ки гўё дар Тољикзамини 
Шарќї тољикон дини муайяне 
надоштанд. Як гурўњи онњо 
оташпарасту бутпараст, гурўње 
буддопараст, сеюм монипараст 
ва њатто насронї буданд. 
Ин аќидањо барои он вуљуд 
доштанд, ки дар бораи дини 
мардуми бумии Осиёи Марказї 
асари тањќиќотии махсусе 
набуд. Расми 32. Мењроби оташ аз 

Гардани Њисор, намуди барканда

Њоло чунин асар аз љониби муаллифи ин китоб бо номи 
«Дини ќадими Суѓдиён» соли 1996 таълиф ёфта ва исбот 
мешавад, ки тољикони пешазисломї як дин доштанд ва он њам 
зардуштии зурвонї буд.

Дини буддої. Яке аз динњое, ки дар Тољикзамини Шарќї 
пањн шуда буд, дини буддої ба њисоб меравад. Гўё дар Бохтар дар 
замони Кушониён буддоия хеле равнаќ меёбад ва ибодатгоњњои 
ќадими зардуштї – маъбади оташи шањри Балх ба дайри буддої 
табдил дода мешавад. Маъбади оташро ба дайри буддої табдил 
додан аз њаќиќат дур аст, аммо дар Балх дар замони истилои 
араб њо дар наздикии маъбади оташ – Навбањор хонаи худоёни 
авестої буд, ки онро нодуруст дайри буддої номидаанд. 
Соњибони он – Бармакиён аз тољикони мањаллї буданд. Шояд 
дар бахшњои тољикнишини ба Њиндустон наздик як ќисми 
одамон ба дини буддої гаравида бошанд.

Расми 33. Њайкали Буддо аз Аљинатеппаи ноњияи Вахш

Дар Тирмиз маъбади дайри буддої вуљуд дошт. Мардуми 
бумї (тољикон) дар симои Буддои њиндї Худованди бузурги худї 
Ањурамаздоро медиданд.

Аз сабаби он ки дар дини буддої њайкалсозї ва расмкашї 
хеле маъмул аст ва њамаи фаъолияти Буддо аз рўзи таваллуд то 
ба дараљаи бемаргї расидан, бо њайкалу расмњо тасвир шудааст 
ва ба зурвония хеле шабоњат дошт, мардуми одї онро бо дини 
зардуштї як дониста, Буддоро ба љойи Њурмуз ва фариштагони 
маздаясно парастиш кардаанд. Ин яке аз сабабњои бештар пањн 
шудани буддоия дар Бохтар ва Хутан мебошад.

Бисёр дайрњои буддої, насронї, ки дар шањрњои тиљоратї 
ёфт шудаанд, дар назди работњо, дайрњои румї ва њиндї арзи 
вуљуд доштанд ва ба мардуми савдогар хизмат мекарданд.

Дар работњо одамони мамлакатњои зикршуда мезистанд ва 
мувофиќ ба дини худ тоату ибодат мекарданд. Пайдо шудани 
чунин ибодатгоњњо маънои онро надорад, ки мардуми мањаллї 
нас ронї ва ё буддої шуда буданд (расми 33). 

САВОЛЊО:
1. Дини зардуштии тољикони шарќї аз дини тољикони ѓарбї чї та-

фовут дошт?
2. Зурвония чї гуна оин буд?
3. Сабабњои пањн шудани буддоия дар Тољикзамини Шарќї чї буд?
4. Марказњои калонтарини бутпарастї дар куљоњо буданд?

§ 31. ВАРЗИШ

Маълумоти умумї. Пайѓамбар ашу Зардушт таълим медод: 
«Тани солим – аќли солим», яъне баданро солим нигоњ доштан 
зарур ва шарт аст, зеро танњо ба аќли солим ва кори солим тани 
сињат ќодир аст. Аз ин лињоз, зардуштиён ба шустушўй, тарбияи 
бадан ва варзиш ањаммияти калон медоданд. Њаминаш басанда 
аст, ки дар оини маздаясно касоне, ки намоз мехонанд, њар рўз 
панљ маротиба тамоми сару бадани худро мешўянд. Аз ин љост, 
ки дар шањри Балх – маркази динии ориёиён-тољикон њазор 
гармоба шабу рўз амал мекарданд. Гармоба дар њар хонадон низ 
буд. Дар дини зардуштї покї амри Худованд ва нопокї хислати 
ањриманї њисобида мешавад.

Таълимоти Зардушт маѓлубиятро намепазирад, вай аз 
умматон бар зидди ќуввањои ањриманї, бадї ва душманї 
муборизаи беамон бурданро талаб мекунад. Барои њамин, инсон 
бояд бо бадани солим ва аќли солим бо неруњои бадї мубориза 
барад.

Аз ин љост, ки дар урфияти гузаштагони мо – ориёињо њар 
гуна бозињои њарбї-варзишї љорї буданд.

Тирандозї. Мард, пеш аз њама, муњофизи ватан, муборизи 
истиќлолият њисобида мешуд. Аз њамин сабаб, ваќте ки дар 
хонадон писар таваллуд мешуд, тирандози номиро даъват 
мекарданд ва ў тире ба сўйи осмон мекушод ва падару модар 
шукронаи тирандози нави ба дунё омадаро менамуданд.

Тирандозони ориёї душманро ба тарсу њарос меандохтанд. 
Ќаноти тирандозон дар тамоми љангњои ориёињо бар юнониён 
ѓолиб буд.

Ориёињо (сакоињо) аз њаштсолагї, аз айёми ба дабистон 
рафтан, бачаро аспсаворї, шамшерзанї ва тирандозї меомўхтанд 
ва ин кор то ба воя расиданаш давом меёфт. Дар ваќти љанг бо 
лашкари Искандари Маќдунї дастањои Спитамон рў ба гурез 
меоварданд ва юнонињо гумон мекарданд, ки инњо шикаст 
хўрданд ва аз дунболашон асп медавонданд. Њамин ки ќувваи 
дунболгир аз лашкари асосї дур мешуд, дастањои Спитамон 
онњоро тирборон ва нест менамуданд.

Амалиёти гурезљанг яке аз роњњои душманро парешон ва 
нест намудани ориёињо – тољикон буд. Дар този асп баргаштан ва 
ба душмани аз дунбол омада тири бехато задан, вазифаи њар як 
љанговари ориёї ба њисоб мерафт.

Дар оини маздаясно фариштаи тирандозон Ораш ном дошт. 
Шумо таърихи онро дар синфи панљ хондаед. Дар расмњои ќадим 
расме њаст, ки гўё шоњ Бањроми Гўр оњуро дар њолати дав тир 
зада, як пой ва як гўши онро ба њам дўзонидааст. Ин ривоят аз 
мањорати баланди тирандозии гузаштагони мо шањодат медињад.

Ривоятњои зиёди таърихї вуљуд доранд, ки гўё яке аз 
шартњои духтарон ба шавњаршавандагони худ бо тир нишон 
задан буд. Чунин мусобиќањо дар рўзи иди Наврўз дар майдони 
њукуматї баргузор мешуданд. Довталаб бо як тир тангаи тиллои 
дар нишон бударо мезад. Ин ривоят низ аз мактаби тирандозии 
гузаштагони мо гувоњї медињад.

Дар сарчашмањои таърихї мавзўи шикор бо шерон, палангон, 
гургон ва оњувон хеле маъмул аст. Шикор ин ваќтхушї набуд, 
шикор ин мањорати тирандозии худро сайќал додан, далерї ва 
чолокї нишон додан буд. Шикор ин равнаќи донишу биниши 
љангиро ифода мекард.

Аспсаворї. Шумо медонед, ки ориёињоро ромкунандаи асп, 
гов ва уштур мењисобанд. Онњо пањнкунандаи аспњои ромшуда ва 
фойтун дар Шарќу Ѓapб буданд. Яъне ташкилкунандаи лашкари 
савора мебошанд. Аз ин рў, дар «Авесто» табаќаи болои шоњонро 
(лашкариёнро) табаќаи саворагон меномиданд. Савораи хуб 
шаъну шарафи ориёї-тољикї буд.

Падари таърих Њеродот навиштааст, ки ориёињои зану мард 
савораи хубанд. Дар оини маздаясно асп њайвони муќаддас 
ба шумор мерафт. Ориёињо аспро гўр мекарданд ва гўшташро 
намехўрданд. Аспи хуб барои љанговар ќувваи ѓалабаовар 
ва наљот овар њисобида мешуд. Бењуда дар урфияти тољикон 
намегўянд: «Зани хуб ва аспи хуб мардро бузург менамоянд».

Ориёињо-тољикон аз 7–8 солагї, аз айёми камарбанди 
муќаддас бастан, ба аспсаворї шурўъ менамуданд ва савори 
моњир буданд. Савора бояд дар болои асп шамшерзанї, гурззанї, 
найзазанї, жупинзанї ва тирандозиро хуб ёд гирад. Барои 
њамин, бозињои њарбї ва варзишї, ба монанди пойга, бузкашї, 
чавгонбозї хеле равнаќ доштанд. Савор дар њолати дави асп бояд 
аз монеањои зиёд мегузашт ва нишонро соњиб мешуд.

Чавгонбозї. Яке аз бозињои миллї чавгонбозї буд, ки то 
асри XVI милод дар шањрњо равнаќ дошт ва узбекњо онро барњам 
доданд, аммо дар Дарвозу Бадахшон то асри XIX вуљуд дошт. Бозї 
савора ва пиёда њам мардон ва њам љавонзанон бозї менамуданд. 
Дастањо 12х12, 10х10, 8х8 бештар 4х4 нафарї баромад менамуданд. 
Дар ибтидо чун чўбї баъдан туби чармї буд.

Муборизаи тан ба тан. Пеш љангњо бештар бо муборизаи ду 
љанговар cap мешуданд. Онњо бо якдигар найзазанї, шамшеру 
гурззанї мекарданд. Баъд аз он ки ин силоњњо бекор мешуданд, 
даст ба камари якдигар мезаданд ва њар кї аз болои зин ба замин 
зада мешуд, маѓлуб њисобида мешуд.

Агар ин мубориза давомнок мешуд, аспон зону бар замин 
мезаданд ва пањлавонон њар ду пиёда муборизаро давом 
медоданд. Онњо барои ѓолибият усулњои гуштиро истифода 

мебурданд. Каси љисман боќувват ѓолиб меомад ва њарифро ё 
мекушт ё ба асирї мегирифт. 

Бинобар ин дар рўзгори осоишта љавонон усулњои љангро ба 
воситаи гуштигирї ёд мегирифтанд. Аз сарчашмањои таърихї 
ва расмњои девории ёдгорињои бостонї маълум мешавад, ки 
ду намуди гуштигирї вуљуд дошт. Гуштии аз камари якдигар 
гирифтан ва бардошта ба замин хобондан. Пањлавонон мўкї, 
эзори чармини аз зону боло ва калтачаи беостини аз миён боло 
дош танд. Гуштї дар майдон бо иштироки тамошогарон ва 
довар мегу зашт. Бо чунин усул Рустам бо Исфандиёр ва Суњроб 
мубориза бурда буд. Расми чунин гуштї дар деворнигорањои 
Панљакат боќї мондааст (расми 34). 

Касе, к-ў ба куштї набард оварад, 
Сари мењтаре зери гард оварад.

    (Фирдавсї)

Чунин гуштї њоло дар 
байни тољикони водии 
Зарафшон ва Сир бо номи 
«кураш» маъруф аст. Гуштии 
тарзи дуюм бо номи «њалукї» 
дар байни тољикони љануб 
шуњрат дорад. Ин намуди 
мубориза бештар дар њолати 
љангњои умумї, хусусї 
ва нобаробарии ќуввањо 
истифода мешуд. Њарифи 
камќувват раќиби зўрманди 
худро бо њилаю найранг ба 
замин мезад.

Дар байни ориёињо–
тољикон мусобиќањои 

гуногуни варзишї аз дењањо cap карда, дар њама шањрњо ва 
вилоятњо гузаронида мешуданд. Пањлавонони довталаб дар 
рўзњои Наврўз дар пойтахт гирд меомаданд ва пањлавони 
солро муайян менамуданд. Дар таърих Рустам унвони 
«Љањонпањлавон»-ро дошт. Дигар пањлавонњо, аз љумла Суњроб, 
Исфандиёр унвони «Љањон пањлавон»-ро надоштанд.

Расми 34. Аз деворнигорањои 
Панљакати ќадим: раќси пирўзї

Пањлавони сол дар рўзи Наврўз омада, дар сари мизи 
зиёфат меистод ва интизори довталаб мешуд. Довталаб омада, 
ба дастархон даст мезад. Даст задан маънои пањлавонро ба 
мубориза даъват намудан буд.

Мубориза то ба маѓлуб шудани яке аз онњо давом мекард. 
Ѓолиб – пањлавони сол дар њудуди мамлакат эълон мегардид. 
Чунин пањлавонњо дар дења, шањр, русто ва дањпат – вилоятњо 
низ буданд.

Буљулбозї аз бозињои кўдаконаи ќадимї мебошад. Буљулњои 
калшуда, сўрохшуда дар ќабрњои њазорањои III–II п.м. пайдо 
мешаванд. Ин бозёфтњо нишон медињанд, ки бозии буљул њанўз 
дар њамон замонњо вуљуд доштааст.

Буљулбозї намудњои гуногуни бозиро дарбар мегирифт; 
буљулњое, ки аз пањлу соида шудаанд, барои бозии «Харболо» 
истифода мешуданд. Чї тавре ки маълум аст, буљул ба пук, чук 
ва хару асп таќсим мешавад ва њар пањлуи боло гаштани он 
наќши муайян дорад. Масалан, агар асп хезад, соњиби он њамаи 
буљулњои чук бударо мегирад; агар хар хезад, буљулњои пук 
бударо мебарад. Буљули пук буљули чук бударо тир мезанад ва 
агар вай пук гардад, ўро мегирад.

Њамин тавр, буљулбозї хеле мушкил ва шавќовар мебошад.
Намудњои гуногуни бозии он, ба монанди: «Дойра», «Кушак», 

«Чорпой», «Зангўл» ва ѓайра дар байни мардуми Дарвоз ва Кўлоб 
то имрўз боќї мондаанд (расми 35).

Расми 35. Буљулбозии намуди давра

8 — №6

Шатранљ – шоњмот. Яке аз бозињои калонсолон буд. Дар 
адабиёти таърихї мардуми дарбор зану мард ба ин бозї раѓбат 
доштанд ва онро бозии шоњону донишмандон меномиданд.

Донањои шоњмот дар ёдгорињои таърихї аз замонњои хеле 
ќадим аз асри IV пеш аз милод вомехўрданд ва нишонаи он 
мебошанд, ки мардуми ориёї (тољик) таърихи бисёрсолаи 
шоњмотбозии худро дорад.

Дар замонњои ќадим бозии нард хеле маъмул буд. Донањои 
нард бо раќамњои 1–6 аз устухони фил, сангњои сиёњ ва сангњои 
ќимат хеле зиёд ёфт шудаанд, ки ба замони портњо ва Кушониён 
нисбат доранд. Шояд бозии нард на танњо дар болои миз, балки 
дар майдон бо донањои калон низ ривољ дошта бошад.

Ќайд кардан ба маврид аст, ки дар аксар кишварњои љањон 
бозингарони нард раќамњои 1-6-ро бо забони форсии тољикї 
талаффуз мекунад. Ин аз он шањодат медињад, ки нард ба мисли 
шоњмот ва дигар бозиву навъњои варзиш бозии миллии тољикон 
ва ќавмњои ориёнажод мебошад.

САВОЛЊО:
1. Кадом намуди машќњои њарбї дар рўзгори ориёињо ва тољикони 

ќадим ривољ доштанд?
2. Аспсаворї дар њаёти ориёињо кадом наќшро мебозид?
3. Бозињои кўдакона ва калонсолон кадомњоянд?

БОБИ V. 

ЗУЊУРИ ИСЛОМ

§ 32–33. ГУСТАРИШИ ИСЛОМ

Вазъи Тољикзамини Ѓарбї дар арафаи истилои араб. 
Баъд аз Хусрави Парвиз дар Тољикзамини Ѓарбї подшоње аз 
сулолаи Сосониён пайдо нашуд, ки давлатро њифз намояд ва аз 
парокандагї наљот дињад ва манфиатљўии дарбориёнро саркўб 
кунад. Ќубоди II (Ширўя) баъди Хусрави II ба тахт нишаст ва 
ба куштори хонаводаи Сосониён даст зад ва дањњо меросталаби 
тахт ро нобуд сохт, то ки раќибе надошта бошад, аммо баъди 
ним сол худи ў вафот кард. Њамин тавр, аз Оли Сосон, ки зиёда 
аз 400 сол њукумат дошт, танњо чанд зан бо кўдакони хурд боќї 
монданд. Муддати салтанати Ќубод беш аз ду сол буд.

Баъди Ќубод писари ў – Ардашер, ки њафтсола буд, вориси 
тахт эълон шуд. Дар ин муддат ќабилањои хазар Арманистон 
ва Гур љистонро ѓорат карданд. Лашкаркаш Шањрбароз, ки дар 
замони Хусрави II нуфузи зиёд дошт ва дар замони Ќубод аз 
дарбор дур шуда буд, бо императори Византия забон як намуда, 
бо ёрии ў тахту тољро (соли 630) соњиб мешавад.

Дар ин ваќт дар Хуросон шоњзодае бо номи Хусрав, ки гўё 
набераи Ќубоди I буд, ба даъво бархост. Дар Тайсафун низ 
ашрофон шўриш бардоштанд ва сарвари забткор – Шањрбароз 
ва тарафдорони ўро куштанд. Заминњои Осиёи Саѓир, Миср 
ва ѓайра ба румиён гузаштанд. Дар њамин ваќт Хусрави III, ки 
дар Хуросон бо ёрии туркон даъвогари тахту тољ буд, ба ќатл 
мерасад.

Баъди Шањрбароз ва Хусрави III, набераи Њурмузи IV ва 
баъди ў Љавоншер – писари Хусрави Парвиз ба тахт нишастанд 
(229–230). Пасон Бўрондухт – духтари Хусрави Парвизро ба 
тахт нишонданд ва ў чун дид, ки аз уњдаи идораи мамлакат 
намебарояд, баъди як солу панљ моњ ба истеъфо рафт. Баъд 
Гуштосп – набераи Њурмузи IV ба тахт нишаст ва баъди ў 
Озардухт – духтари Хусрави Парвиз, хоњари Бўрондухт, Њурмузи 
V – набераи Хусрави Парвиз дар Нисибин худро шоњ эълон дошт 
ва то соли 631-ум подшоњї кард. Баъд, чанд муддат сарбозон 
сарварї карданд. Њамин тавр, аз соли 630-юм то 632-юм 12 нафар 

ба тахт нишастанд. Њамаи ин њодисањо далели парокандагї ва 
нооромии мамлакат мебошанд.

Соли 632-юм Яздигурди III-po, ки набераи Хусрави Парвиз 
мењисобиданд, ба тахт нишонданд. Ва аз сабаби он ки модараш аз 
сиёњпўстон буд ва даъвогари тахту тољ набуду дар Истахр мезист, 
ўро накуштанд. Азбаски вориси дигаре аз Оли Сосон намонда 
буд, бо маслињати аъёну ашроф марзбони Хуросон – Рустам ўро 
ба тахт шинонда, њомии вай мешавад.

Дар њамин вазъияти вазнин дар Љанубу Ѓарбии мамлакат 
давлати наве бо номи Хилофати араб таъсис ёфт. Давлати 
Яздигурд ба монанди бемори аз беморхона баромада муњтољи 
тарбия, ѓизогирї ва рушду камол буд. Бисёр вилоятњои Шимолу 
Fapбї, аз љумла Арманистон, Гурљистон, Осиёи Саѓир, Бобул, 
Миср, Яман ва ѓайра ба тасарруфи румињо гузашта, ба хазина 
андоз намедоданд. Вилоятњо худмухтор шуда буданд ва ба 
њукумати марказї дуруст итоат намекарданд. Њукумати 
марказї бар онњо ќувваи идора надошт. Вазъияти Тољикзамин–
Эронзамини Ѓарбї дар арафаи њуљуми аљнабиёни араб чунин 
буд:

1. Дар дини маздаясно ба вуљуд омадани мазњабњои зиёд: 
монавия, зурвония, каюмарсия, маљусия, бехофария ва ѓайра, 
ки беш аз 15 адад буданд. Онњо байни худ мухолиф буданд ва ба 
ягонагии халќу кишвар халал мерасонданд.

Ѓaйp аз ин дар дохили мамлакат динњои насронї, буддої ва 
ѓайра амал мекарданд. Махсусан, тарафдорони дини насронї 
муддати зиёд ба румињои масењї ёрї медоданд ва дар паст 
шудани иќтидори давлат наќши манфї мебозиданд. Баъди низои 
Маздак мавќеи зардуштия суст шуда буд.

2. Низоъњои дарборї сабаби дар ду сол ивазшавии дувоздањ 
шоњаншоњ гардиданд. Ин њолат худсарињои аъёну ашрофи 
вилоятњо, нобасомонињои кишвар ва мухолифати байни дарбору 
лашкарро ба вуљуд овард.

3. Лашкариён чанд сол маош намегирифтанд ва майли 
љанг кардан надоштанд. Интизом аз байн рафт. Сарлашкарони 
бовафою донишманд кам монда буданд.

4. Мамлакат тайи љанги 24-солаи худ бо Рум (Византия) на 
иќтидори иќтисодї ва на њарбї дошт. Мардум зери бори андоз-

њои гарон азоб мекашиданд ва эътиќоде нисбат ба њукумати 
сосонї надоштанд.

5. Арабњо аз носозињои давлату дарбори Сосониён хуб 
воќиф буданд. Онњо медонистанд, ки лашкари шоњ Яздигурд 
иќтидори пешинаро надорад. Дар чунин вазъият лашкари арабњо 
ба Тољикзамин–Эронзамин њуљум овард ва ба осонї давлати 
Сосониёнро сарнагун кард.

Сарзамини Арабистон дар остонаи зуњури ислом. Сар замини 
Арабистон бахши нимљазираест, ки дар љанубу ѓарбии Осиё 
ќарор дорад. Аз шарќ онро халиљи Форс, аз љануб уќёнуси Њинд 
ва аз ѓарб бањри Сурх ињота мекунанд. Арабистон сарзамини 
хушк ва сўзон аст, ки дар он борон хеле кам меборад ва бештари 
хоки онро биёбонњо ташкил медињанд. Яман дар љанубии 
мамлакат яке аз бахшњои ободтарин ва сабзу хуррам ба шумор 
меравад. Ќисми ѓарбии Арабистон кўњњои на чандон баланд 
дорад ва он бахши Њиљозро ташкил мекунад.

Ин љо низ ободу хуррам аст ва шањрњои Маккаю Мадина дар 
ин љо љой гирифтаанд. Шањрињо ба тиљорат ва сањронавардон 
ба чорводорї машѓул буданд. Дар арафаи зуњури ислом арабњо 
ба ќабилањои авлодї таќсим шуда, байни якдигар муборизањои 
хунин мебурданд. Ќабилањои кўчї тез-тез ба шањрњо њуљум 
мекарданд ва заминњои корамро ба чароњгоњ табдил медоданд. 
Бо истифода аз ин парокандагињо давлатњои тољикї–эронї ва 
румињо мулкњои Арабистонро ба тасарруф дароварда, аз онњо 
андоз мегирифтанд.

Аќоид ва ахлоќи арабњо пеш аз ислом. Дар байни арабњо 
пеш аз ислом динњои гуногун вуљуд доштанд. Теъдоде аз онњо 
ба оини яњудї, бахше ба насронї ва маздаясно мегаравиданд. 
Аксари арабњо бутпараст ва ниёпараст буданд. Њар ќабила бути 
авлодии худро дар ибодатгоњи Каъба нигоњ медошт. Арабњо 
табиатан сангдилу берањм буданд ва ба роњзанї ва ќатлу ѓорати 
якдигар машѓул буданд. Яке аз берањмтарин одати онњо зинда 
гўронидани духтарони худ ба шумор меравад. Онњо ба ин восита 
ќањру ѓазаби ниёгонро паст кардан мехостанд. Яъне агар ягон 
офат ба сари оилае меомад, гумон мекарданд, ки он ѓазаби 
арвоњи гузаштагон аст. Бо њамин сабаб духтари худро ќурбонї 
мекарданд, то ки ѓазаби онњо фурў нишинад.

Арабњо монанди гургони хунхор ќабила ба ќабила ба 
љони њам меафтанд ва хуни њамро мерезанд, занон ва мардони 
якдигарро ба асоратї гирифта, дар бозорњои бардафурўшон 
муфурўхтанд.

Дар арафаи зуњури ислом асрњои V-VI мелод муносибатњои 
иљтимої хеле тезу тунд шуда буданд. Љангњои тўлонї байни 
ќабилањо, тохтутози сањронавардони бадавї ба чарогоњ табдил 
додани заминњои корам, кам шудани даромад аз замину савдо 
боиси норозигии табаќањои гуногуни иљтимої мегардиданд.

Зарурати ташкил додани давлати ягонаи арабї ба миён омад, 
то ки зиддиятњои ќабилавиро аз миён бардорад ва ба љангњои 
хонаводагї ва ќабилавї хотима бахшад. Барои ташкили давлати 
ягона дини ягонаи умумиарабї лозим буд, то ки мардумро дар 
доираи як аќидаи ба њама маќбул гирд оварад ва ба ибодати 
худои ягона – Аллоњ даъват намояд. Маркази ин даъвоњо шањри 
Макка буд. Макка шањри бузурги тиљоратї ва сиёсии арабњо ба 
шумор мерафт. Дар ин љо маъбади бузургтарини бутњои арабњо 
љой дошт, ки онро гўё Иброњими пайѓамбар асос гузоштааст. 
Макка маркази муттањидшавии сиёсї ва назариявии аќидањои 
дини ислом гардид. Дар Макка гурўњи њанафия пайдо шуда буд, 
ки дар зери таъсири динњои тавњидии зардуштї ва яњудї зиддї 
бисёрхудоии, будпарастии арабњо баромада, яккахудои Аллоњро 
менамуданд ва Муњаммад ба ин гурўњ мепайвандад ва рањбариро 
ба уњда мегирад. 

Муњаммад соли 570-ум дар шањри Макка дар оилаи Абдуллоњ 
ва Омина ба дунё омадааст. Падараш пеш аз таваллуди ў њангоми 
сафари тиљоратї дар Яман вафот мекунад ва сарпарастии ў ба 
бобояш Абдулмуталиб мегузарад. Абдулмуталиб раиси ќабилаи 
Ќурайш буд. Муњаммад панљсола буд, ки модараш фавтид ва 
бобояш Абдулмуталлиб њам баъди ду сол аз дунё чашм пўшид. 
Сарпарастии Муњаммад ба амакаш Абутолиб гузашт. Ў дар 
25-солагї сарварии корвони зани сармоядор – Хадичаро ба уњда 
мегирад ва ба Шом (Сурия) меравад ва корњояш барор мегиранд 
ва ба Хадича хонадор мешавад ва аз ў чор духтар ва як писар ба 
дунё меояд.

Чї тавре дар боло ёд шуд, Муњаммад дар Макка ба 
ташвиќоти яккахудої мепардозад. Дар ибтидоъ ўро масхара 
менамуданд, аммо оњиста-оњиста дар атрофи ў камбаѓалон ва 

баъзе одамон аз табаќањои боло мепайванданд. Лекин бахши 
зиёди табаќаи болоии Макка зидди ў баромаданд ва вай маљбур 
мешавад, ки соли 622 ба мавзеи Ястриб равад. Ястриб яке аз 
ноњияњои кишоварзї ва обод буд, ки мардумаш таълимоти 
яњудиро пазируфта буданд ва байни худ мељангиданд ва пешвои 
сулњоварро мељўстанд ва Муњаммадро даъват намуданд.

Ў Соли 622 њамроњи мусалмоншудагон ба Ястриб омад. Дар 
Ястриб Муњаммадро њамчун пайѓомбари Аллоњ пазируфтанд. 
Ў аз ташвиќотгари одї ба пешвои сиёсии љамъияти мусулмон 
табдил меёбад.  Њиљрати ў соли 622, соли аввали солшумории 
Ислом шуморида мешавад ва Ястриб номи Мадинанабиро 
мегирад. Дар Мадина дар атрофи Муњаммад норозиёни 
табаќањои поён љамъ мешаванд. Махсусан як гурўњи калони 
њарбиёни бадавї ба ќуввањои њарбии Муњаммад њамроњ шуданд 
ва иќтидори лашкари Ислом хеле зиёд гашт. Дар натиљаи 
муњорибањо лашкари Ислом тавонист Макка ва бештари 
Арабистонро муттањид созад.

Аввалин касоне, ки ба пайѓамбарии Муњаммад бовар 
карданд, њамсараш Хадича ва Алї ибни Абутолиб (амакбачаи 
њазрати Муњаммад) буданд. Муњаммад дар се соли аввал ба тарзи 
пинњонї таблиѓи дини ислом кард. Баъд аз Худованд амр шуд, ки 
ба даъвати ошкоро баро. Пайѓамбар эълон дошт, ки касе аввалин 
шуда, Худои яккаву ягона – Аллоњро бишносад, ў љонишини ман 
хоњад шуд. Алї аввалин шуда, дини исломро ќабул намуд ва то 
охири умри Муњаммад њамроњи вай буд. 

Ислом тамоми мардуми арабро муттањид сохт ва аќидањои 
гуногуни динї, сиёсї, иќтисодиро як намуд ва халќи арабро 
ташаккул дод. Вожаи «ислом» ба маънии худро ба Худо 
супоридан мебошад.

САВОЛЊО:
1. Зарурати ба вуљуд омадани дини ислом ва пайѓамбари онро чї 

тавр мефањмед?
2. Љомеаи арабњо дар арафаи пайдо шудани ислом чї гуна буд?
3. Арабњо то ислом чї гуна дин доштанд?
4. Чаро дини ислом ѓалаба кард?

§ 34-35. ПАЗИРОИИ ИСЛОМ ВА АСОСЊОИ ОН
(љанги мусалмонон ва мухолифини онњо)

Муњаммад солњои дар Мадина буданаш аввалин бар дар 
Арабистон масљид сохт ва намоз хонданро љорї намуд. Арабњо 
пеш намозхониро намедонистанд. Ў аз Салмони Форс пурсид, ки 
“форсњо чї хел намоз мехонанд”? Салмон ба Муњаммад дар бораи 
панљ ваќт намоз хондани зардуштиён наќл менамояд. Муњаммад 
панљ ваќт намоз хондан ва мењробро аз оини зардуштї гирифта, 
дар Ислом љорї менамояд.

Аслан ривояти Накиру Мункар, пули сирот, бињишту 
дузах аз дини зардушти ба Тавроту Инљил ва аз онњо ба Ислом 
омадаанд.

Солњои баъд Муњаммад барои густариши Ислом дар 
байни ањли Макка ба шарњу эзоњи сурањои Ќуръон дар байни 
мусалмонон шуѓл варзид. Њамаи мусалмонон бояд бинои 
мусалмониро, ки бар панљ навъ аст, риоя намоянд:

1. Калимаи шањодат аст, ки “Ашњаду ан лоилоња иллалоњу 
ва ашњаду анна Муњаммадан абдуњу ва расулуњу”.

2. Панљ ваќт намоз гузаронидан.
3. Рўзаи моњи рамазон доштан.
4. Закоти мол додан.
5. Тавофи хонаи Каъба кардан. Тавофи хонаи Каъба ва закот 

додан бар касоне фарз аст, ки имконият дошта бошанд.
Вожаи “Ќуръон” маънои бо овоз хондани матнњои муќаддасро 

дорад. Дар аввали солњои 30-юми садаи VII пайѓамбар мекўшид, 
ки ба сўйи Рум (Византия) равад ва исломро ба шимол густариш 
дињад, аммо ин кор муяссар нашуд. Вай 28-уми моњи сафари соли 
11-уми њиљрї дар 63-солагї аз олам чашм пўшид.

Гурўњи тарафдорони Алї мегуфтанд, ки Алї дар зиндагии 
расули Худо љонишини аввали ў буд ва аз хонадони пайѓамбар, 
яъне писари амакаш ва домодаш мебошад ва имомат ба ў тааллуќ 
дорад. Абубакр бар хилофи таълимоти дини ислом халифа 
шудааст. Ваќте ки Алї баъди кушта шудани Усмон ба сари 
хилофат омад, тарафдоронаш мехостанд њокимиятро меросї 
намоянд, аммо ўро куштанд ва хилофат ба Умавиён гузашт. Дар 
натиља ислом ба ду гурўњ: шиањо –тарафдорони имомати меросии 
Алї ва авлоди ў ва суннињо –тарафдорони имомати интихобї 
таќсим шуд.

Таълимоти дини ислом дар асоси сурањои Ќуръон сурат 
мегирад. Сурањои Ќуръон суханони Парвардигоранд, ки њамчун 
дас тур дар байни солњои 610–632-юм дар Макка ва Мадина ба 
њазрати Муњаммад нозил шудаанд.

Ќуръон аз 114 сура иборат аст. Сурањо ба оятњо таќсим 
мешаванд ва миќдори онњо аз 6204 то 6660 мерасад. Сурањо дар 
замони Пайѓамбар ва дар ќайди њаёт будани ду халифаи аввал ба 
шакли пароканда вуљуд доштанд ва дар замони хилофати Усмон 
мураттабу китоб шуданд. Дар ин муддат мазмун ва мундариљаи 
Ќуръон таѓйир наёфтааст. Ќуръон таѓйир нопазир аст.

Дар дини ислом Худо ягона ва Муњаммад фиристодаи 
ўст. Худованд 99 ном дорад, ки њар кадоми ин як сифати ўро 
ифода менамояд. Масалан: Ањмад – ягона; Ќодир – тавоно, 
соњиби ќудрати мутлаќ; Ќањњор – бисёр ѓолиб, сахтгир; Самеъ 
- шунавотарин; Раззоќ – њамеша рўзидињанда; Ѓафур – бисёр 
омурзанда мебошад.

Шариат. Ислом ба монанди дигар динњо ќоида ва ќонунњои 
худро дорад. Асоси њуќуќи шариатро ќонунњои худовандї таш-
кил менамоянд. Инсон њуќуќи ќонунбарорї надорад. Ќонун эъ-
лон намуданро танњо Худованд метавонад. Касе даъвои ќонунба-
рорї менамояд, гунањкор њисобида мешавад.

САВОЛЊО:
1. Зарурати пайдо шудани ислом дар нимљазираи Арабистон дар чї 

буд?
2. Сабабњои ба зудї пањн шудан ва ќувват гирифтани ислом дар 

чист?
3. Муњаммад чї гуна шахсият буд ва сабабњои дар муњорибањо ѓо-

либ омадани ў дар чист?
4. Ќуръон чї гуна китоб аст?
5. Сабабњои ба мазњабњои суннї ва шиа таќсим шудани ислом 

кадоманд?

§ 36. ЉАНГЊОИ ИСТИЛОГАРОНАИ АРАБ 
ДАР ТОЉИКЗАМИНИ ЃАРБЇ

Љанги Занљир. Бояд ёдовар шавем, ки барои љорї намудани 
ислом лашкари низомї, касбии араб ташкил шуда буд. Онњо 
аз сустии давлатї ва норозигињои лашкару дарбори Эрон 



117

хуб огоњ буданд. Онњо аз доро будани мардуми Эрон огоњї 
доштанд ва мехостанд ба бањонаи љорї намудани ислом мулки 
Эрон - тољиконро ѓорат намоянд ва давлатманд шаванд. Дар 
солњои 633–634-ум сипоњсолори мусалмонон Холид ибни Валид 
ба сўйи марзњои Сосониён лашкар кашида, то ба халиљи Форс 
расид ва Њурмузи марзбонро ба ќабули ислом хонд. Њурмуз ин 
пешнињодоро напазируфт ва кор бо љанги танбатани сарлашкарон 
ва кушта шудани Њурмуз анљом ёфт. Баъд лашкари арабњо ба 
лашкари тољикон–эрониён ѓолиб меояд. Ин љангро «Љанги 
Занљир» номиданд, зеро пойи баъзе лашкариён бо занљир баста 
шуда буд, то ки аз љанг нагурезанд. Холид ба дунболи лашкари 
Сосониён тохт, аммо дар ин муддат ба лашкари Сосониён кумак 
омад ва љанг тўл кашид. Лашкари тољикон–эрониён ба ѓалаба 
наздик буд, ки араб њо кумак гирифтанд ва љанг идома ёфт. 
Ќувваи тоза омада сабаби ѓалабаи лашкари араб шуд.

Љанги Пул. Мусалмонон баъди ѓалабањои марзї ба љанги 
дохили ватани мо шурўъ намуданд. Шоњ Яздигурди III сарварии 
лашкарро ба Рустами Фаррухзод – волии Хуросон дод. Рустам 
бо фармондењии Бањмани Дарозабрўй лашкар орост. Ваќте ки 
лашкари Бањман ба Бобул омад, арабњо аз завраќњо пул сохта, 
Фуротро гузаштанд. Лашкари тољикон–эрониён филњои љангї 
доштанд, ки аспони араб аз онњо рамида, соњибони худро аз 
задухўрд дур мекарданд.

Арабњо пиёда мељангиданд. Абуубайда – сарлашкари араб 
ба фили сафед њамла бурда, онро захмї сохт. Фили хашмгин ўро 
зери по кард ва бикушт. Њамин тавр, бисёр арабњо кушта шуданд. 
Аммо арабњо фарёд мезаданд, ки ё њама кушта мешавем ё ѓалаба 
мекунем. Сарлашкари араб хавфи тамоман аз даст додани 
лашкари худро фањмида, бахшеро барои таъмир ва муњофизати 
пул фиристод ва худ муњорибаро давом дод. Ваќте ки пул таъмир 
шуд, арабњо бошитоб аќиб нишастанд. Дар ин љанг арабњо 4 њазор 
љангї талаф доданд, зеро баъди он 3 њазори боќимонда аз пул 
гузаш та, 2 њазор сўйи Мадина рафтанд. Бањман мехост лашкари 
арабро таъќиб кунад, валекин хабар оварданд, ки дар Тайсафун 
шўриш бархостааст. Ў шитобон ба пойтахт баргашт. Ин њолат ба 
арабњо имкон дод, ки лашкар фароњам оварда, ба њуљуми навбатї 
тайёрї бинанд. Ин ѓалабаи аввалин ва охирини тољикон–эрониён 
дар љанги тўлонї бар арабњо дар сарзамини мо буд. Муноќишањо 

ва нооромињои дарбор ба сарлашкарон имконияти љангиданро 
надод. Сарлашкари араб Мусанно, баъди шикаст дар Љанги Пул, 
дар наздикии Куфа лашкар гирд овард ва ба љанги нав пардохт ва 
бо талафоти калон пеш мерафт, аммо ў аз захми дар Љанги Пул 
бардоштааш вафот кард. Дар ин ваќт арабњо аз љангњои Шом 
фориѓ шуда, сипоњи 30 њазор нафараи худро бо сарварии Саъди 
Ваќќос ба сўйи Тољикзамин – Эронзамин сафарбар намуданд.

Умар пеш аз њуљум ба дарбори Сосониён 12 нафар 
сафиронро фиристод. Шоњ онњоро ба хубї пазирої кард ва аз 
онњо маќсадашонро пурсид. Онњо гуфтанд: «Ё мусалмон шавед ё 
љизя дињед». Яздигурд дар љавоб бо њаќорат ба онњо гуфт: «Шумо 
мардумоне њастед, ки сусмор мехўред, бачањои худро мекушед» 
(то ислом баъзе арабњо духтарони худро зинда гўр мекарданд). 
Сафирон љавоб доданд: «Мо фаќир ва гурусна будем, аммо 
Худо ба мо ёрї дод ва мо бо шамшер ѓанї шудем. Њоло ки бо 
шамшерем, њокимият бо мост», яъне имрўз пурзўр њастем ва бо 
шумо ба зўри шамшер сухан мекунем. Умар фарсудагии давлати 
Сосониёнро хуб медонист ва маѓрурона барои масхара ва ба 
иззати нафси шоњ расидан, сафиронро фиристода буд.

Љанги Ќадисия ва тасарруфи Тайсафун. Ин љанг соли 636-ум 
дар дењаи Ќадисияи назди Карбало рух дод. Љанг 4 рўз давом ёфт. 
Рўзи аввал бартариро филњои сипоњи Сосониён соњиб шуданд, 
зеро аспони арабњо аз филњо метарсиданд ва соњибонашон дуруст 
муќобилат нишон дода наметавонистанд. Рўзи дуюм араб њо 
кумак гирифтанд ва лашкариёни савораи тољикон–эрониёнро 
шикаст доданд ва сарбозони зиёде кушта шуданд.

Рўзи сеюм арабњо бо њилаву найранг чашмони филњоро бо 
найза кўр карданд ва филњо бо сипоњи соњибони худ љангиданд ва 
бесарусомонињо оварданд. Шаб арабњо ба дастањо таќсим шуда, 
ба сипоњи Сосониён шабохун зада, талафоти зиёде оварданд.

Рўзи чањорум тундбоде бархост ва хоку чанге ба сўйи 
лашкари тољикон–эрониён овард ва мардумро бесаранљом сохт. 
Арабњо аз ин лањза истифода бурда, ба њуљум гузаштанд ва 
ќалби лашкарро парешон сохтанд. Лашкари тољикон бо душман 
далерона мељангид. Арабњо кумак мегирифтанд, аммо ба сипоњи 
тољикон–эрониён ёрие намерасид. Ќуввањо нобаробар шуданд 
ва љанг бо ѓалабаи аъроб ба поён расид. Тољикон–эрониён дар 
ин љанг Дирафши Ковиёнро аз даст доданд. Навиштаанд, ки 

дирафш ба љавоњири зиёд ороста буд, ки ба арзиши хирољи як 
мамлакат (200000 туман) баробарї мекард.

Халифа Умар ибни Хаттаб барои ин ѓалаба ба сипоњи худ 
ду моњ истироњат дод. Баъд аз ин арабњо ба забти минтаќањои 
байни рўдњои Даљла ва Фурот шурўъ намуданд. Яздигурд сулњ 
пешнињод кард, ки мутобиќи он заминњои он тарафи Даљла ба 
дасти арабњо мегузаштанд, аммо Саъди Ваќќос ин пешнињодро 
напазируфт.

Азбаски арабњо барои гузаштан аз Даљла киштї месохтанд 
ва дар ин боб таљриба надоштанд, ин кор ваќти зиёдро гирифт, 
аммо Яздигурд барои муќобилат бо онњо чорае наљуст ва њамин 
ки арабњо ба соњили Даљла наздик омаданд, шоњ роњи гурезро 
пеш гирифт ва ба Њулвон рафт. Арабњо тобистони соли 637-
ум бе муќобилате ба Тайсафун – маркази давлати Сосониён 
даромаданд.

Онњо аз шукўњ ва њашамати маркази тољикон–эрониёни ѓарбї 
дар њайрат афтоданд. Аксари арабњо тиллоро намешинохтанд 
ва кофурро намак мепиндоштанд. Онњо тахти тилло, љавоњирот 
ва ѓанимати зиёде ба Умар фиристоданд. Њар як сарбози араб 
ѓанимат бурд. Арабњо бахше аз ањолии Тайсафунро куштанд ва 
бахшеро ба ѓуломї бурданд, шањрро сўзонданду ба харобазор 
табдил доданд.

Арабњо соли 637-ум тамоми Байнаннањрайнро гирифта, дар 
он љо ду лангар сохтанд, яке дар Куфа – дар ѓарби рўди Фурот ва 
дигаре дар Басра – дар резишгоњи рўди Даљла. Ин ду лангар ба 
шањр табдил ёфта, дар юриш ба Тољикзамин чун пойгањи асосии 
арабњо хидмат мекарданд.

Љанги Љалуло. Саъди Ваќќос баъди ѓорати пойтахти давлати 
Сосониён мехост Яздигурдро дунболагирї намояд, аммо 
Умар ба ў маслињат дод, ки тобистонро дар Мадоин гузаронад. 
Баъди чанде Саъд дастур гирифт, ки Яздигурд дар Њулвон ба 
љамъоварии сипоњ машѓул аст. Ба ў набояд чунин имконият дод. 
Бинобар ин Саъд бо 12 њазор аскар роњи Њулвонро пеш гирифт 
ва дар муњориба ѓолиб омад. Арабњо ѓанимати зиёд, аз љумла 100 
њазор аспи зотї ба даст дароварданд ва лашкару умарои худро 
бо бењтарин аспон таъмин карданд. Баъди ин ѓалаба Саъд мехост 
боз Яздигурдро таъќиб намояд, аммо Умар ба ў маслињат дод, 
ки ноњияњои Загросро фатњ намояд. Саъд ба ишѓоли шањрњои 

Форс cap кард ва муќобилати сахт дид. Дар ин љанг њокими 
Хузистон арабњоро шикаст дод, аммо онњо ин сарзаминро дубора 
гирифтанд ва Шушро муњосира карданд, ки фатњи он баъди 18 
моњ ба онњо муяссар гардид. Ин њодисањо дар соли 640-ум сурат 
гирифтанд.

§ 37. ЉАНГЊОИ ОХИРИН ДАР 
ТОЉИКЗАМИН–ЭРОНЗАМИНИ ЃАРБЇ

Љанги Нањованд. Ин охирин љанги Яздигурд бо арабњо буд. 
Ваќте ки арабњо ба истилои Байнаннањриён саргарм буданд, 
Яздигурд ба гирдоварии лашкар пардохт ва аз тамоми вилоятњои 
ба дасти аъроб нагузашта ёрї талабид. Арабњо аз ин њодиса 
хабар ёфта, лашкаре бо сарварии Нуъмон ибни Макрон ба ёрии 
Њулвон фиристоданд.

Љосусони Нуъмон хабар доданд, ки Яздигурд бо лашкараш 
дар Нањованд мавќеъ гирифтааст. Нуъмон бо 30 њазор аскар 
њаракат кард. Навиштаанд, ки лашкари Яздигурд миќдоран бар 
душман бартарї дошт ва дар кўњсоре камин гирифта буд. Он 
лашкар арабњоро тирборон мекард, аммо арабњо ба лашкари 
Яздигурд талафот расонида наметавонистанд.

Нуъмон ин љангро бенатиља донист ва роњи фиребро пеш 
гирифт. Ў овоза пањн кард, ки зўраш дигар ба љанг намерасад, 
хўрокворї надорад ва халифа низ вафот кардааст. Бинобар 
ин ба сўйи Мадоин бармегардад. Сарлашкари Яздигурд – 
Фирўзон ба ин овозањои дурўѓ бовар намуд. Вай аз майдони љанг 
рафтани арабњоро дида, гумон бурд, ки онњо шикаст хўрдаанду 
мегурезанд. Аммо арабњо бо ин аќибнишинї мехостанд лашкари 
Фирўзонро аз камингоњ берун оранд ва ба ў ногањонї њуљум 
кунанд. Њамин тавр њам шуд. Ваќте ки лашкари Сосониён аз 
камингоњ баромада, ба таъќиби арабњо пардохт, арабњо ногањон 
баргашта, ба сафњои лашкари Фирўзон зарба заданд ва таъќиб 
намуда, талафоти бузург расониданд.

Њамин тавр, љанги Нањованд, ки соли 642-юми милодї (21 
њиљрї) ба вуќўъ пайваст, бо торумори лашкари Яздигурд анљом 
ёфт.

Забти ноњияњои боќимондаи давлати Сосониён. Баъди љанги 
Нањованд, Яздигурд аввал ба Исфањон, баъд Кирмон ва аз он љо 

ба Систон ва Балху Марв фирор кард. Мамлакат бесоњиб монд. 
Муњофизати ноњияњо ба ихтиёри сарварони мањаллї афтод. 
Мањалњо њар кадом алоњида ба муќобили арабњо љангиданд, аммо 
дастањои хурд дар муќобили ќўшуни зиёду касбии араб истодагї 
карда натавонистанд. Бинобар ин аз соли 642-юм то 644-ум 
арабњо вилоятњои Њамадон, Рай, Ќум, Кошон ва Озарбойљонро 
ба осонї ба ишѓол намуданд ва аз мардум андози гарон 
гирифтанд. Истахр соли 648-ум бо арабњо шартнома баста, бо 
2 млн. дирњам таслим шуд, аммо баъди чанде мардум шўриданд 
ва арабњо шањрро хароб намуда, 40 њазор мардро кушта, занон 
ва кўдаконро ѓулом карданд. Танњо соли 649-ум арабњо забти 
сарзамини Порс (Форс, Эрон)-ро ба охир расониданд ва ба 
сўйи Хуросон, ба дунболи Яздигурд баромаданд. Соли 650-ум 
Систонро гирифта, ба вай 1 млн. дирњам товони љанг бастанд.

Мувофиќи ривояти Табарї, Яздигурд дар ваќти дар Балх 
буданаш, ба назди хоќони турк ва ихшиди Суѓд сафирњо 
мефиристад ва ёрї мепурсад, аммо сафирон бенатиља баргаштанд. 
Баъди гирифтани Систон, Яздигурд ба назди хоќон рафта, бо 
ў ва ихшиди Суѓд маслињати муборизаи якљояро мепазонад ва 
њамроњи дастањои онњо ба Балх меояд. Ваќте ки ба Балх наздик 
мешаванд, сарлашкари араб Ањнаф ба тарафи Марворўд аќиб 
менишинад. Дастањои муттањидон аз дунболи ў мераванд ва дар 
тангие вомехўранд. Мавќеи арабњо хуб буд.

Аз тарафдорони Яздигурд гурўњи ками туркон, ки ба пеш 
рафта буданд, кушта шуданд. Хоќон ин њодисаро фоли бад 
таъбир кард ва иттифоќчиён ба Балх баргаштанд. Арабњо низ 
бо сарварии Њорис ибни Нуъмон дар ќалъае паноњ гирифтанд. 
Яздигурд барои овардани хазина ба Марв рафт. Аммо байни ў 
ва њамроњонаш низоъ бархост. Њамроњонаш намехостанд, ки ў ба 
назди хоќон ва аз он љо ба Чин равад. Њамроњон гуфтанд, ки мо 
хазинаро ба арабњо медињем ва дар ватани худ мемонем. Кор ба 
љанг анљомид. Тарафдорони шоњ шикаст хўрданд ва боќимондаи 
онњо аз љониби аскарони араб кушта шуданд. Марзбони Марв 
аз ќабули шоњ рўй тофт ва шоњи гурезон шаб дар осиёбе паноњ 
бурд. Осиёббон либосњои ќиматбањои Яздигурдро дида, шабона 
шоњро кушт ва либосњояшро гирифт ва мурдаашро ба рўдхона 
партофт. Касоне, ки хазинаро њамроњ доштанд, онро ба Ањнаф 
супориданд ва ба хонањои худ бозгаштанд.

Ин њодиса соли 651-ум ба вуќўъ пайваст. Бо њамин, подшоњии 
425–427-ум солаи сулолаи Сосониён фољианок ба охир мерасад ва 
Тољикзамин–Эронзамини Ѓарбї ба дасти аљнабиёни биёбонгард 
мегузарад.

Кўшишњои охирин намояндагони Сосониён барои баќои 
салтанат. Сарнагунии сулолаи Сосониён њанўз маънои 
маѓлубияти халќро надошт. Њар ноњия ба тарзи худ бо арабњо 
мубориза мебурд ва кўшиши аз зулми онњо озод шуданро дошт.

Аз таърихномањо бармеояд. ки баъди вафоти Яздигурд 
писари ў Фирўзи III дар Тахористон худро шоњаншоњ эълон 
мекунад ва ба гирд овардани сипоњ мепардозад ва аз шоњи 
Тахористон кумак мегирад. Соли 661-ум давлати Чин туркњоро 
дар марзи худ шикаcт дода, мулки озодшударо ба Фирўз 
месупорад ва онро Давлати Тољик меномад. Љойи ин давлат ё 
шоњигарї маълум нест. Гумон меравад, ки ин давлат дар ноњияи 
Кошѓару Хутан љой дошт, зеро мардуми ориёнажоди мањаллии 
ин диёр худро тољик меномиданд ва Фирўз дар њамин љо давлати 
тољикии худро сохта буд. Таќдири ин давлат низ маълум нест. Ба 
ривояте, соли 683-юм Фирўз ба Чин, ба назди император меравад 
ва хуб пазирої мебинад ва он љо вафот мекунад.

Писари ў Ниниш (шояд Нарсї бошад) ба љойи вай менишинад 
ва ба Тахористон омада, кўшиши лашкар љамъ овардан мекунад, 
аммо кораш бенатиља меанљомад. Ў ба дарбори чиниён 
бармегардад. Дар солномаи соли 722-юм аз шахсе бо номи 
Пушонии Њурї ёд мешавад, ки худро шоњи Эрон номидааст. Ин 
шахс шояд аз бозмондагони Фирўз бошад.

Натиљаи забткорињои арабњо дар Тољикзамини Ѓарбї. 
Таљовузи юнониён ба мамлакат ва тамаддуну фарњанги мо 
таъсири нисбї ва рўякї дошт. Ѓурури ватанпарварии ориёї 
онро ба зудї аз байн бардошт. Юнониён дину оини худро ба 
зўрї љорї накарданд, баръакс, ба дину ойинњои мо назари нек                    
доштанд. Арабњо баробари вуруд ба сарзамини мо њама чизро бе 
фарќ нобуд месохтанд.

Арабњо тамаддуни пешќадаму њазорсолаи моро нобуд 
сохта, хатту забони худро зўран љорї намуданд. Онњо дину 
ойини аљдодии моро аз байн бурда, дини худро бо номи «ислом» 
ќабулониданд. Онњо аз љињати фарњанг, сохтори давлатдорї 
њазорсолањо аз мо ќафо буданд. Бинобар ин онњо заминњои 

ободу хуррами моро дида, ќабоили зиёдеро меоварданд ва 
онњоро ин љо муќимї менамуданд. Дар Хузистон, Хуросон 
лангарњо сохта, ањолии зиёдеро оварданд. Дар шањрњо 
мањаллањои арабнишин пайдо шуданд. То асри X њатто дар Ќум 
арабњо беш аз тољикон буданд. Забони арабї забони њукмрон, 
забони илм ва фарњанг гардид.

Танњо баъди пайдоиши сулолањои тољикии Тоњириён, Саф-
фориён, Сомониён ва Оли Бўя арабњо бо ањолии мањаллї омезиш 
ёфтанд.

САВОЛЊО:
1. Чаро Љанги Занљир мегўянд?
2. Моњияти ѓалабаи Љанги Занљир барои арабњо дар чї буд?
3. Наќши филњо дар ѓалабаи Љанги Пул аз чї иборат аст?
4. Чаро тољикон–эрониён аз ѓалабаи худ истифода набурданд?
5. Сабабњои шикасти ќўшуни Яздигурдро дар љанги Ќадисия чї хел 

мефањмед?
6. Чаро арабњо ба осонї маркази давлати Сосониён – шањри 

Тайсафунро гирифтанд?
7. Хатои сарлашкари Сосониён Фирўзон дар љанги Нањованд аз чї 

иборат буд?

БОБИ VI . 

ХИЛОФАТИ АРАБ

§ 38. ЊОКИМИЯТИ АРАБЊО
Тољикзамини Ѓapбї дар замони Умавиён (661–750). За-

мони њукмронии чањор халифаи аввал – Абубакр, Умар, Усмон 
ва Алї (632–661) замони порсої ба шумор меравад. Халифа на 
танњо сарвари дин, балки сарвари давлат низ буд. Халифа имом 
буд ва Умавиён онро ба меросї табдил дода, манфиати табаќаи 
давлатмандонро њимоя менамуданд. Дар замони халифањо сохти 
дењќонї равнаќ ёфт. Мардум андозњои зеринро месупориданд:

1. Закот – аз чорводорї, њунармандї ва савдо, ки њаљми он 2,5 
фоизи даромади солонаро ташкил медод.

2. Ушр – аз 10 як њиссаи њосили замин.
3. Хирољ – аз 10 то 50 њиссаи даромади солона аз одамоне, ки 

дини мусалмониро напазируфтаанд.
4. Сарона ва љизя – аз пайравони динњои дигар – масењиён, 

зардуштиён ва ѓайра, ки аз 12 то 48 дирњам медоданд.
5. Даромад аз љангњо – аз панљ як њиссаи он ба иштирокчиёни 

љанг таќсим мешуд.
То охири асри VII дар ќаламрави хилофат тангањои нуќраи 

Сосониён ва тангањои тиллои румиён дар муомилот ривољ доштанд.
Дар замони халифа Абдулмалик (685–705) сиккањои 

мусалмонї бо навиштаљоти «Ло илоња иллалоњу Муњаммадан 
расулуллоњ» ва номи халифа пайдо мешаванд. Пули тилло динор 
ном дошт ва вазни он 4,25 г буд. Як динор дар ибтидо ба 10 ва 
баъдњо ба 12,2% дирњам баробар буд. Вазни дирњами нуќра 2,97-
ро ташкил мекард. То ин давра њамаи коргузорињо ба забони 
пањлавї сурат мегирифт, дар замони Абдулмалик коргузорї ба 
забону хатти арабї шурўъ мешавад.

Мубориза ба муќобили Умавиён. Аъёну ашрофи мањаллї ба 
арабњо таслим шуда, бо онњо забон ёфта, зиндагонии худро ба 
дину ойини мусалмонї мутобиќ сохтанд, аммо гурўње аз ашроф, 
шоњзодагон ва кишоварзон ба арабњо сари итоат нафароварда, 
мубориза мебурданд. Силсилаи сипањбадони Табаристон, 
Гелон, Дайлам бо арабњо созишнома баста, хирољ медоданд ва 
истиќлолияти дохилї ва дину ойини худро нигоњ медоштанд.

Пояњои иљтимоии Умавиён хеле мањдуд буд. Онњоро на њамаи 
табаќањои давлатманди араб тарафдорї мекарданд. Умавиён 

9 — №6

бештар ба давлатмандони дар Сурия ва Миср сокиншуда 
алоќамандї доштанд. Аз ин сабаб, тарзи мамлакатдории онњо 
дар байни табаќањои гуногуни љомеа норозигињо ба вуљуд 
меовард. Ѓайр аз бадавињо ва кишоварзони араб норозигињо 
дар байни мардуми ѓайриараб, махсусан тољикон, хеле ављ 
гирифт. Умавиён њукмрониро дар хилофат ба авлодї табдил 
доданд. Онњо махсусан хешовандони наздики Пайѓамбари 
ислом, халифаи чорум – Алї ибни Абитолибу фарзандони ў, 
амакзодањояш, фарзандони Аббосро ба идораи хилофат роњ 
надоданд. Дар Макка ва Мадина бисёр пайравони содиќи 
Пайѓамбар Умавиёнро барои ѓайриќонунї ба хилофат расидан 
ва аз русуми исломї дур шудан, айбдор мекарданд. Норозигињо 
дар байни дењќонони тољик–эронї низ шиддат ёфт.

Норозигињо баъди вафоти халифа Муовия (661–680) ављ 
гирифтанд, шўришњо бо иштироки табаќањои гуногуни иљтимої 
ва љараёнњои гуногуни динї сурат доштанд.

Дар солњои 50-уми асри VIII се равияи динї ташкил шуда 
буд: тарафдорони исломи суннатї, шиањо ва хориљињо. Шиањо 
ва хориљињо зидди њукумати умавиён ва тарзи давлатдории онњо 
буданд. Суннињо дар назария љонибдори интихоби халифањо 
буданд, аммо дар амал онњо идораи хилофатро меросї карда 
буданд. Шиањо мегуфтанд, ки халифа – имом бояд меросї ва аз 
авлоди духтару домоди Муњаммад, яъне аз сулолаи Фотима ва 
Алї бошад.

Хориљињо ё худ хавориљ як љараёни демократї дар ислом ба 
шумор мераванд. Онњо мегуфтанд: «Њамаи арабњо ва ѓайриарабњо, 
яъне тамоми мусалмонон баробарњуќуќанд ва бояд сохти иљтимоии 
њамаи мусалмонон якранг бошад. Њамаи мусалмонон, сарфи назар 
аз миллату нажод, њаќ доранд, ки дар интихоби халифа – имом 
ширкат љўянд, номзадии худро барои халифагї пешнињод кунанд». 
Хориљињо ба аслу насаби имом ањаммият намедоданд. Ба андешаи 
онњо, агар имом аз уњдаи вазифаи худ баромада натавонад, мебояд 
ўро ба шахси болаёќаттар иваз намуд.

Агар мусалмонон гуноњи азим содир кунанд, кофир 
мешаванд. Азбаски њокимияти халифањои умавї намуди дунявї 
гирифта буд, хориљињо онњоро ба куфр гунањгор менамуданд. Дар 
аввал хориљињо танњо аз арабњо иборат буданд, аммо баъдњо ба 
њайати онњо тољикон – эрониёни зиёде њамроњ шуда, шўришњои 

зиддиумавиёнро љонибдорї менамуданд. Дар ин шўришњо занњо 
низ фаъолона ширкат меварзиданд.

Шўрише, ки шиањо 9-уми октябри соли 680-ум дар Карбало 
созмон доданд, бо ѓолибияти дастањои њукуматї ба охир расид. 
Дар ин шўриш сарвари шўришгарон – Њусайн ибни Алї кушта 
шуд. Шўриш дубора дар шањри Куфа бо сарварии Мухтор ибни 
Абуубайд cap зад. Шўришгарон тайи 2 сол (685–687) шањрро дар 
дасти худ нигоњ доштанд.

Шўришњои калони хориљињо дар Хузистону Ироќ низ ба амал 
омаданд, бахши зиёди Байнаннањрайн ва Порсро то ба Кирмон фаро 
гирифтанд ва аз соли 684-ум то соли 697-ум давом ёфтанд. Шўришњо 
аз љониби Њаљљољ ибни Юсуф берањмона саркўб гардиданд. Њаљљољ 
одами хеле берањм буд. Ў дар Куфа 11 њазор касро кушт. Дар муддати 
20 соли њукмрониаш 130 њазор нафар одамони мухолифи сиёсати ў ба 
ќатл расиданд. Дар рўзи марги вай дар њабсхонањои хилофат беш аз 
50 њазор мардон ва 30 њазор занон мањбус буданд.

Њаљљољ кишоварзонро дар сохтмони каналњо, роњњо, ќалъаю 
ќасрњо маљбуран кор мефармуд. Одамони мусалмоншударо ба љизя 
супоридан маљбур менамуд. Касоне, ки аз андоз ва љизя ќарздор 
буданд, дар гарданашон тахтачањои сурбї овезон мекарданд. 
Дар охири њукмронии халифањои умавї хирољ аз болиѓон бо 
зўрию ситам ситонда мешуд. Ин њодисањо боиси аз нав cap задани 
шўриши шиањо бо сарварии Зайд ибни Алї мегардад. Хориљињо бо 
сарварии Зањњок ибни Ќайс дар Байнаннањрайн солњои 644–647-ум 
шўриш мекунанд, ки тамоми Хузистон ва Порсро фаро мегирад. 
Дар ин шўриш зиёда аз 120 њазор одам иштирок доштанд.5

Сарнагунии хилофати Умавиён. Дар чоряки аввали асри VIII боз 
як иттифоќи зидди Умавиён ташкил ёфт, ки онро Аб босиён сарварї 
менамуданд. Маркази он Куфа буд. Тараф дорони он мегуфтанд, ки 
хилофатро њељ кас, ба љуз авлоди Муњаммад, њаќќи сарварї надорад. 
Њамаи беадолатињо, андозњои вазнин ва ќонуншиканињо дар олами 
ислом аз љониби халифањои умавї содир мешаванд. Агар авлоди 
Муњаммад ба сари хилофат биёяд, беадолатињо аз байн мераванд. 
Ин даъвати зидди Умавиён, ки ранги мазњабї дошт, дар олами 
ислом љонибдорони зиёд пайдо кард. Ба он њамаи ќуввањои зидди 
Умавиён пайвастанд. Ќуввањои муќобили хилофат дар Хуросон низ 
гирд омаданд ва дар кори барњам додани њукумати Умавиён наќши 
њалкунанда бозиданд. Ин ќуввањоро писари љасури халќи тољик–
эронї Абумуслим роњбарї мекард.
9 – №6

Ў 9-уми июни соли 747-ум парчами сиёњ ва оташи зидди 
Умавиёнро дар Марв фурўзон кард. Ба дастаи ў њамаи шоњу гадои 
тољикон ва арабони норизо њамроњ шуданд. Абўмуслим дар назди 
Тус, Гургон, Нањованд ва рўди Зоб лашкари Умавиёнро торумор 
сохта, ба дарбори хилофат наздик омад. Халифа Марвони II 
ба Миср гурехта, дар он љо кушта шуд. Соли 750-ум намояндаи 
Аббосиён Абулаббоси Саффоњ ба тахти хилофат нишаст.

САВОЛЊО:
1. Дар Тољикзамини Ѓарбї, дар замони хилофати Умавиён, кадом на-

муди андозњо вуљуд доштанд?
2. Сабабњои ихтилофи байни арабњо барои имомат дар чї буд?
3. Љараёнњои зидди Умавиён ва муборизаи онњо барои хилофат ва 

характери динии ин њаракатњо чї гуна буд?
4. Чаро Абумуслим дар љангњои зидди хилофати Умавиён ба пирў-

зињо ноил гардид?

Сабабњои шикасти Сосониён дар љанг бо араб.
1. Яке аз сабабњои дар љанги арабњо шикаст хўрдани лашкари 

Сосониён набудани низоми љангї ва иродаи ќавї,дар сипоњу сарони си-
лоњ башумор меравад.

2. Љангњои оилавї барои тахт сохтори идоравии давлатро фалаљ 
карда буд.

3. Империя пароканда шуда буд ва вилоятњо ба шоњ итоат надоштанд.
4. Сарбозон солњои дароз маош намегирифтанд; лашкар пароканда шуда буд 

ва хоњиши љанг карданд ва сулолаи Сосониёнро њимоя намуданро надоштанд.
5. Лашкар ба шоњи тарсончак –Яздигурди III, ки ќудрати идора на-

мудани давлату лашкаро надошт, мухолифат менамуд.
6. Набудани якдилї, назария ва амалияи љангї, ба инобат нагириф-

тани ќувваи душман сабаби шикаст хурдани лашкари Сосониён шуданд.
Арабњо дар љангњои байни ќавмї ва ѓалабаи ислом таљрибаи зиёд 

ба даст оварда, љанговари касбї шуда буданд.
Онњо на танњо барои љорї намудани ислом, балки барои ѓанимат 

мељангиданд. Медонистанд, ки эрониён давлатманд мебошанд ва онњо-
ро шикаст додан, маънои ѓанимат ба дастоварданро дошт, бинобар ин 
онњо ба осонї аз болои лашкари Сосониён ѓалаба намуданд.

§ 39. ТАШКИЛИ ХИЛОФАТИ АББОСИЁН

Сиёсати Умавиён дар ќа ламрави хилофат норозигињои                 
зиёдеро ба вуљуд овард. Шўриш чиён бо сарварии Абумуслим 
хонадони Умавиёнро сарнагун сохтанд ва Аббосиёнро ба сари                  

ќудрати сиёсї ва динї оварданд. Моњи ноябри соли 749-ум дар 
шањри Куфа ќуввањои зидди Умавиён дар масљиди љомеъ Абулаббоси 
Саффоњро имомхалифаи кулли мусалмонон эълон карда буданд. 
Моњи январи соли 750-ум Аббосиён расман идораи тамоми олами 
исломро ба даст гирифтанд ва то соли 1258-ум њукм ронданд.

Аввалин халифањои аббосї – Саффоњ (750–754) ва бародари 
ў Мансур (754–775) маркази хилофатро аз Сурия ба Баѓдод 
кўчониданд. Баѓдод аслан сарзамини тољикнишин буд ва дар 
наздикии Тайсафун – пойтахти Сосониён љой дошт.

Аббосиён, ки бо дастгирии бевоситаи оммаи мусалмонон 
ба сари ќудрат омада буданд, ба ваъдањои худ вафо накарданд. 
Абўмуслим ва ёронаш умеди зиёд доштанд, ки Аббосиён барои 
халќ сабукињо медињанд. Аббосиён ин корро накарданд. Онњо аз 
баланд шудани обрўйи Абумуслим тарсида, ўро соли 755-ум ба 
дарбор даъват намуда, нољавонмардона ба ќатл расонданд.

Бо вуљуди он ки Аббосиён Абумуслимро хоинона куштанд, аз 
нуфузи давлатмандони тољик–эронї дар олами ислом сахт тарсида, 
маљбур шуданд, ки бо ашрофи мањаллї (тољикон) њамкорї намоянд. 
Шумораи тољикон дар дарбор ва лашкари хилофат хеле зиёд буд. 
Зикр карда будем, ки Баѓдод шањри тољикнишин буд ва онро марказ 
интихоб намудан, ба манфиати арабњо набуд. Халифањои аббосї ба 
идораи давлати худ шоњзодагони тољикро љалб менамуданд. Онњо 
аркони давлати худро ба монанди аркони давлати Сосониён сохта, 
сарварии онро ба тољики Балх – Бармак супориданд. Бармакиён 
дар муддати 50 сол вазирии Аббосиёнро ба уњда доштанд. Сарвазир 
њамаи корњои давлатиро идора менамуд, яъне сохтори давлати 
Аббосиён нимтољикї ва нимарабї буд. Дар замони Аббосиён забону 
хатти арабї дар тамоми ќаламрави хилофат расман љорї мешавад. 
Хилофат ба давлати мутамарказ табдил ёфта мустањкам мешавад. 
Забону хатти арабї ањаммияти байналмилалї пайдо мекунанд. 
Тамаддуни исломї пайдо мешавад ва минбаъд хеле равнаќ меёбад.

Муносибатњои иљтимої дар Тољикзамин–Эронзамин дар 
асрњои VIII–IX. Дар замони Аббосиён низоми заминдорї ривољ 
меёбад ва бештари заминњо ба дасти дењќонон мегузаранд, яъне 
онро тарзи заминдории дењќонони бузург номидан равост.

Дар ин давра чандин навъи заминдорї вуљуд дошт:
1. Заминњои давлат. Заминњои давлатї њамаи заминњо, кўњ, 

об, кўл, дарё, хулоса, њамаи чизњои дар њудуди хилофат мављудро 
дарбар мегирифт. Давлат барои муњофизати онњо аз њуљуми 
хориљиён андоз мегирифт.

2. Заминњои шахсии шоњон ва халифа, ки ба иљора дода 
мешуданд ва даромади онњо ба хазинаи оилавии шоњ ворид мешуд.

3. Заминњои давлатї, ки аз шахсони гунањгор мусодира 
мешуд. Даромади ин заминњо ба хазинаи умумии давлат ворид 
гашта, барои нигоњдории девонњо ва ё лашкар ба харљ мерасид.

4. Заминњои ваќфии масљид, ки онњо низ ба иљора дода 
мешуданд ва даромади онњо барои имомон харљ мешуд.

5. Дар ин давра як намуди нави заминдорї пайдо мешавад, ки бо 
номи «иќтоъ» ва «иќтоъдор» маълум аст. Ин заминест, ки бо дењоту 
боѓоташ мувофиќи хизмат ба дарбориён, сарлашкарон дода мешуд. 
Халифа метавонист њаљми онро кам ё зиёд кунад ё онро гирифта 
ба каси дигар дињад. Андози иќтоъ ба соњиби он – иќтоъдор дода 
мешуд. Иќтоъ асосан, ба моли меросї табдил меёфт. Бисёр мулкњои 
Тољикзамин чун иќтоъ ба арабњо дода шуда буданд. Масалан, дар 
вилояти Ќазвин 500 лашкариёни араб иќтоъ доштанд ва ба ин роњ 
бисёр сарбозони араб ба заминдорони бузург табдил меёфтанд. Аз 
заминњои давлатї, ваќф, иќтоъ андоз намеситониданд. Аз мулкњои 
шахсии мардум хирољи дањяк мегирифтанд. Аз заминњои хонадони 
Аббосиён низ ба давлат андоз намедоданд.

Ањволи кишоварзон вазнин буд. Шахсоне, ки андоз мегирифтанд, 
худсарона онро аз будаш бештар меситониданд. Њосилро аз будаш 
беш њисоб намуда, миќдори андозро зиёд менамуданд. То омадан 
ва њисоб кардани андозгирон њосилро аз замин ё дарахт гирифтан 
намегузоштанд. Кор ба љое мерасид, ки њосили киштањо дар замин 
талаф меёфт ва кишоварзон маљбур мешуданд, ки барои ба даст 
овардани иљозати љамъоварии њосил ба андозгирон пора дињанд.

Њодисањои пешакї харидани њосили киштзорону боѓот вуљуд 
дошт. Дар шањрњо њунармандони озод, ки ба як иттињодия дохил 
буданд, аз кори ѓуломон истифода мебурданд ва ѓуломон мебоист 
њаррўза ба соњибони худ як дирњам аз мањсули корашон медоданд. 
Ѓуломон дар корњои хона низ васеъ истифода мегардиданд. Корњои 
хонаро ѓуломону канизон иљро мекарданд. Истифодаи мењнати 
ѓуломон баъди истилои арабњо равнаќ гирифт.

САВОЛЊО:
1. Аббосиёнро кї ба сари хилофат овард?
2. Онњо ба шўришгароне, ки хилофатро гирифта дода буданд, чї са-

букињо доданд?
3. Аббосиён чаро Абумуслимро куштанд?
4. Иштибоњи Абумуслим аз чї иборат буд?
5. Шумо кадом намудњои заминдориро медонед?
6. Иќтоъдорї чї гуна заминдорї буд?
7. Истифодаи кори ѓуломро чї гуна мефањмед? 

БОБИ VII. 

ТОЉИКЗАМИНИ ШАРЌЇ ДАР ЗАМОНИ 
ИСТИЛОИ ТУРКУ АРАБ

§ 40. ИСТИЛОИ ТОЉИКЗАМИНИ 
ШАРЌЇ A3 ЉОНИБИ ТУРКОН

Дар асри VI дар Олтой иттињоди бузурги ќабилањои турк 
ва туркзабонон ба вуљуд меояд ва ин ќабилањо дар як муддати 
кўтоњ ба ѓарб ва љануб пањн мешаванд. Гурўњи ба ѓарб рафта 
то ба соњилњои дарёи Охшиён ва Кимерия мерасад ва халќњои 
аврупоисимо, аз љумла ориёнажодони сармат ва аланро ба итоат 
оварда, бо онњо омезиш ёфта, ќиёфаи муѓули аслии худро аз даст 
медињанд. Лекин туркон забони худро нигоњ медоранд ва онро ба 
дигарон ќабул мекунонанд. Гурўње, ки ба Осиёи Марказї њуљум 
оварда буд, сакоињои њудуди Турон (Ќазоќистон, Ќирѓизистон ва 
Кошѓару Хутан)-ро мегиранд ва бо турњои ориёї омезиш меёбанд 
ва ќиёфаи худро низ таѓйир медињанд ва дар ин љо низ забони 
туркї љорї мешавад.

Мо аз таърихи синфи 5-ум медонем, ки аввалин ќабилањои 
туркї ба заминњои Олтой ва болооби рўди Енисей омада, 
бо турњои сайнии авестої омезиш ёфтанд ва номи турро бо 
шакли турк ќабул карданд ва турњо, дар навбати худ, забони 
туркиро пазируфтанд ва аз ин пас њамчун турк амал карданд. 
Азбаски турк њо, ѓайр аз ном, бисёр урфу одати турњо, аз љумла 
бузургдош ти оташ, асп, шер, гург ва ривоятњои аз авлоди 
Афросиёб буданро ќабул карданд, њангоми забти вилоятњои 
сакоинишини Осиёи Марказї муќобилати сахте надиданд, зеро 
онњо њамчун авлодони Афросиёб амал мекарданд.

Сакоињо дар ваќти истилои туркњо аз шоњигарињои хурд иборат 
буданд ва пароканда мезистанд ва ба муќобили ќувваи бузурги 
туркњо истодагарї карда наметавонистанд. Масалан, яке аз кайњои 
турк, ки соли 555-ум дарёи Ѓарб, яъне Хоразмро мегирад, Мухон 
Истам ном дошт. Мухон–Мугон исми сакоињои тур аст ва Истам 
низ аз истодани тољикї гирифта шудааст, яъне туркњои ба Осиёи 
Марказї дар ибтидо омада бештар тур буданд. Онњо, ваќте ки 
атрофи дарёи Хоразмро гирифтанд, дар ин љо сакоињои зироаткору 

чорводор мезистанд, ки дорои дањњо дењу шањр буданд ва дар таърих 
бо номи кангюињо маълуманд. Аз таърихи синфи 5-ум медонем, ки 
дар ќадим давлати бузурги турњо ташкил ёфта буд. Аммо ба мурури 
замон турњо бумї шуда, дар байнашон парокандагї ба вуљуд меояд 
ва њангоми истилои туркњо кайњои алоњида иќтидори муќобилат ба 
лашкари бисёрњазораи туркњоро надоштанд.

Аммо дар Тољикзамин–Эронзамини Шарќї туркњо 
њокимияти худро танњо дар Хутан ташкил карданд ва маркази 
он шањри Кашѓар шуд. Аз ин пеш њамаи ноњияњо зери дасти 
Њайтолиён ќарор доштанд ва солњои 494–496-ум ду бор дар 
шимолии Хумї ва Кўчон ба туркон шикаст доданд. Дар он 
ваќтњо туркњо бо номи ќабилањои эжуван-жуван амал мекарданд. 
Дар њуљуми солњои 60-уми асри VI ќувваи бузурги туркњо 
иштирок дошт. Давлати Њайтолиён дар љангњои зидди Сосониён 
суст гардид. Сосониён бо туркњо иттифоќ баста, мехостанд 
Њайтолиёнро аз байн баранд ва на танњо аз андози вазнини 
онњо халосї ёбанд, балки мулкњои Тахористон ва њатто бахши 
соњили рости Омуро ба даст оварданд. Подшоњи Сосониён – 
Хусрави Анўшервон бо хоќони турк дар бораи амалиёти якљоя 
ба муќобили Њайтолиён шартнома  мебандад ва њатто духтари 
худро ба хоќон медињад. Шоњи њайтолї – Ѓотифар ба гирдоварии 
лашкар мепардозад. Фирдавсї, дар ин бора мегўяд:

Зи Балху зи Шукнону Омую Зам, 
Силоњу сипањ хост ганљу дирам. 
Зи Хатлону аз Тирмизу Висагирд, 
Зи њар сў сипањ андар овард гирд.

Маркази давлати Њайтолиён – шањри Ќуњандиз (Ќундузи 
Афѓонистон) буд. Аввалин љанг бо туркон дар Пайканди Бухоро 
оѓоз ёфт. Гумон меравад, ки бахше аз лашкари Њайтолиён бо 
Сосониён мељангид:

Бухоро пур аз гурзу купол буд, 
Ки лашкаргањи шоњи Њайтол буд. 
Бишуд Ѓотифар бо сипоње чу кўњ,
Зи Њайтол гирд оваридї гурўњ. 
Ба љанг андар омад зи њар сў сипоњ, 
Зи тангї бибастанд бар бод роњ.

    (Фирдавсї)

Мувофиќи гуфтаи Табарї, духтари шоњи Эрон ба никоњи 
хоќон – Санљибу даромад ва яке аз шартномањои хешовандї аз 
байн бурдани давлати Њайтолиён ба њисоб мерафт.

Бинобар ин Њайтолиён дар ин љанг танњо монданд, њатто 
суѓдиён ба онњо ёрї надоданд. Ќуввањои якљояи муттањиддин 
бар Њайтолиён ѓолиб омаданд. Зоњиран, Ѓотифар аз ќувваи 
якљояи душманон тарсида, ба сўйи кўњистони Суѓд, Насаф 
ва Нахшаб аќиб менишинад ва љанг дар соли 565-ум дар ин 
ноњияњо сурат мегирад. Ѓотифар дар ин љанг њалок мегардад ва 
боќимондаи Њайтолиён шоњи Чаѓониён – Ваѓонишро сарвари 
худ эълон мекунанд, ки ў худро тобеи Хусрави Анўшервон 
мењисобид. Марзи Сосониён ва Хоќонияти Турк рўди 
Ому таъйин мегардад. Суѓдињо дар ин љанг худро бетараф 
њисобида, расман ба итоати туркон даромаданд, лекин амалан 
мустаќил буданд. Њайтолиён Хутан, Њафтрўд, Чоч ва Суѓдро 
аз даст дода бошанд њам, аммо Чаѓониён, Рашт, Воштгирд, 
Хуталон, Бадахшон ва Бомиёнро то Кобулу Њинд дар даст 
нигоњ доштанд.

Дар охирњои асри VI ва аввалњои асри VII дар байни худи 
туркон муборизаи дохилї шурўъ мешавад, аммо тољикон 
барои аз дасти туркон озод намудани мамлакати худ кўшише 
накарданд. Соли 581-ум шоњи Њайтолиён ба муќобили туркон 
ба љанг бархост, аммо аз рафти он огоњие нест. Њамин ќадараш 
маълум аст, ки туркон шоњигарии дар Чаѓониён, Хатлон 
ва Толиќон бударо барњам дода, ба љойи он љабѓу ташкил 
медињанд.

Туркњо Суѓду Тахористонро аз худ њисобида, ба Порс лашкар 
мекашанд, аммо аз љониби Бањроми Чўбина шикаст мехўранд. 
Аз сабаби нооромињои дарбори Сосониён, Бањроми Чўбина 
аз таъќиб ва тамоман рондани туркон аз њудуди Тољикзамин–
Эронзамини Шарќї даст мекашад. Туркњо дар аввали асри VII 
барои дар Варорўд мустањкам намудани мавќеи худ тасмим 
мегиранд. Онњо солњои 605–606 баъди забти вилояти Чоч шоњи 
онро кушта, ба љояш Доле Фуљжи ном шахсро мегузоранд. 
Туркњо бо Суѓд љанг карда наметавонанд, зеро дар ин ваќт 
иттињоди суѓдиён вуљуд дошт, ки хеле пурзўр шуда буд ва барои 
онро нигоњ дош тан, хоќони турк – Дотоу (576–603) духтари худро 
ба ихшиди Самарќанд ба занї медињад.

Хоќон – Тун Шеху (618–630) мекўшад то дар Суѓд намояндаи 
худро барои гирифтани андоз нишонад, аммо ин кор ба ў даст 
намедињад. Тун Шеху дар Ќуњандиз (маркази Њайтолиён) писари худ 
– Дудошадро чабѓу таъйин мекунад, ки то омадани арабњо њукумат 
меронад. Дар Суѓд баъди вафоти Тун Шеху суѓдњо намояндаи 
хоќонро аз кишвар ронданд. Њамаи вилоятњои Суѓд ба итоати 
хонадони ихшид гузаштанд. Соли 657-ум Хоќонияти Ѓарбї ба ќисмњо 
људо мешавад ва хатари забти вилоятњои Варорўд аз байн меравад.

Ваќте Њоќонияти турк ташкил ёфт, забону хатти суѓдї забону 
хатти расмии давлати онњо эълон шуда, то тартиб шудани хатти 
рунї (асри VIII) давом кард. хатти рунї дар асоси хатти суѓдї 
аз љониби суѓдњо тартиб дода шуда буд. Ин њодиса барои он рух 
медињад, ки дар заминњои забтнамудаи туркњо дар Осиёи Марказї 
ањолии асосї аз тољикони суѓдизабон иборат буд. Њамин тавр, 
дар арафаи истилои араб заминњои Турон, ки ба он гирду атрофи 
дарёи Хоразм, заминњои имрўзаи Ќазоќистон, Ќирѓизистон ва 
Кошѓару Хутан ворид буданд, дар дасти туркон монданд.

САВОЛЊО:
1. Њуљуми туркњо ба Осиёи Марказї кай оѓоз ёфт?
2. Туркњо аз кадом ќабоил иборат буданд?
3. Байни турку тур чї муносибате њаст?
4. Чаро туркњо забони суѓдиро забони давлатии худ эълон карданд?
5. Алифбои туркњо чї ном дошт ва дар асоси кадом алифбо тартиб 

ёфта буд?

§ 41. ТОЉИКЗАМИН–ЭРОНЗАМИНИ 
ШАРЌЇ ДАР АРАФАИ ИСТИЛОИ АРАБ.

ХОРАЗМ ДАР АРАФАИ ИСТИЛО

Ривояти таърихї дар бораи шоњони Хоразм. Хоразм яке аз ви-
лоятњои ќадимтарини мамлакати мо буд ва номи он дар бахшњои 
ќадимтарини «Авесто» ба шакли «Хворамзї» вомехўрад, ки маъ-
нои замини офтобиро дорад. Дар арафаи истилои араб дар ин љо 
сулолаи шоњони мањаллї бо номи офриѓиён сарварї мекарданд. 
Мувофиќи ривоятњо, шоњони Хоразм аз авлоди Сиёвуш буда-
анд, аммо аз сабаби он ки арабњо њамаи сарчашмањои марбути 
шоњони ин диёрро сўзонидаанд, мо имрўз дар бораи ин сарзами-
ни ориёнишин маълумоти ночиз дорем.

Дар ин боб олими машњури тољик – Абурайњони Берунї, ки 
фарзанди Хоразм аст, менависад, ки 980 сол пеш аз зуњури Ис-
кандар Сиёвуш писари Кайковус ба ин љо омад ва ба давлатдо-
рии Хоразмиён асос гузошт. Ин анъана давом кард то замони 
подшоњии Офриг, ки аз нажоди Кайхусрав буд. Мардум Офригро 
мегуфтанд, ки ба Хоразм некї намеорад, чї тавре ки Яздигурд 
ба Порс некї карда натавонист. Баъди Офриг писари ў подшоњ 
шуд ва дар соли 615-уми солшумории искандарї биное сохт дар 
пушти ќасрњои шоњони Хоразм бо номи Фир. Харобаи Фир бо 
номи Тупроќќалъа њафриёт шудааст.

Ин диж дар канори шањр буд ва аз хишту гил се девори њимо-
явї дар гирдогирди он сохта буданд ва бурљњо, тиркашњо ва дар-
возањо устувор карда, деворњо њар яке аз дигаре баландтар буданд. 
Ќасрњои Фир аз масофаи бист километр намоён мешуд. 

Њангоме ки пайѓамбари ислом зуњур кард, дар Хоразм Арсом-
сух – писари Бузгор писари Хомкарї, писари Сиёвуши Сењр пи-
сари Азвочвор писари Аскаљмуѓ писари Сакхасак писари Баѓра 
писари Офриг подшоњ буд.

Ваќте ки хоразмиён бори дуюм аз ислом рўй гардонданд, 
Ќутайба ибни Муслим ба онњо љазоњои сахттаринро раво дид ва 
Аскаљмуѓи Аскаљворро шоњ таъйин кард ва њар касеро, ки хат-
ти хоразмї медонист, аз дами шамшер гузаронид. Ва онон, ки 
аз ахбору иттилоот миёни худ тадрис мекарданд, эшонро низ ба 
дастаи пешин мулњаќ сохт. Бад–ин сабаб таърихи Хоразм тавре 
пўшида монд, ки пас аз ислом донистани он ѓайриимкон гашт. Аз 
ин љост, ки ковишњои бостоншиносї ягона сарчашмаи омўзиши 
таърихи ќадими Хоразм мебошанд. Омўзиши ёдгорињои ибти-
дои асрњои миёна танњо дар ноњияњои Бургутќалъа тањќиќ шуда-
анд. Дар ин љо як шањрчаи иборат аз диж ва шањристон ва садњо 
кўшкдењањо вуљуд доранд, ки дар ду тарафи канал љой гирифта-
анд. Бештари кўшкњо аз ду ќабат иборатанд. Дар ќабати якум хо-
нањои равоќбандї, гунбазї ва дар ќабати дуюм хонањои истиќо-
матї, толор ва ѓайра љой гирифтаанд. Кўшкњо девори њимоявї ва 
тирандозї доранд.

Мувофиќи навиштаи Муќаддасї, танњо дар атрофи шањри 
Маздакан 12 њазор кўшк љой доштаанд. Хоразм аз шањр ва 
рус тоњо иборат буд ва дорои фарњанги баланди тиљоратї, ку-
лолї, заргарї, њайкалтарошї ва рассомї буд. Ањолии шањру 

дењањои асосии Хоразм ба кишоварзї ва тиљорату њунармандї 
машѓул буданд.

Забон ва русум. Забони тољикони хоразмї яке аз лањљањои 
забони ориёињои шарќиро ташкил менамуд ва алифбои худро 
дошт. Забони хоразмиён ба забони суѓдиён хеле наздик буд. Аз 
гуфтањои Абурайњони Берунї бармеояд, ки идњои хоразмиён ва 
умуман ойини онњо бо суѓдиён як будааст.

Масалан, дар яке аз шањрњои ќарнњои V–VIII м. Хоразм, ки 
харобаи он имрўз дар байни мардум бо номи Тоќќалъа машњур 
мебошад, њафриёт гузаронида шудааст. Хонањо, дару девор, 
асбобњои рўзгор ва ѓайра ба тољикони Суѓд монанданд.

Масалан, ковишњо дар ќабристони шањри Тоќќалъа чизњои 
наве доданд, ки барои омўхтани русуми гўронидани тољикони 
хоразмии пеш аз исломї ањаммияти бузург доранд. Дар девори 
устухондонњо маросими мотам, гиря кардан, сару рўйњоро харо-
шидан, мўйњоро кандан, мушт ба сару сина задан, зорї кардан ва 
ѓайра акс шудаанд. Дар маросими сўгворї занњо ва мардњо дар 
либосњои мотам мебошанд, яъне пеш суѓдиён ва хоразмиён ли-
боси мотам доштанд, ки онро дар рўзњои сўгворї мепўшиданд. 
Мо аз сарчашмањо медонем, ки либоси мотамро аз матои сиёњ ва 
кабуд медўхтанд ва онро танњо дар рўзњои сўгворї мепўшиданд. 
Либоси занњо аз матои сиёњ ва сафед дўхта шудааст. Мурда дар 
тобут хобидааст ва хешовандонаш дар гирди он рост ва нишаста 
нола мекунанд. 

Дар баъзе устухондонњо расми дари бињишт кашида шуда-
аст. Навигарии дигаре, ки аз маводи гўристони Тоќќалъа ба даст 
омад, ин маълум шудани номи аслии устухондонњост. Чї тавре ки 
маълум аст, дар илм онњо бо номи устудон (сутудон) маъруфанд. 
Аз навиштањои устухондонњои ин ёдгорї маълум гардид, ки онњо 
танбар ном доштанд. Вожаи танбар ба забонњои хоразмї, суѓдї 
ва тољикии кунунї як маъно дорад: сандуќе, ки дар он танро ме-
гузоранд. Боз маълум шуд, биное, ки дар он танбарњоро мегу-
зоштанд, фарвартик ном доштааст. Дар танбарњо навиштаанд, 
ки ин танбар ва фарвартик аз фалон оила аст. Фарвартик љойи 
муќаддас њисоб меёфт ва њама ваќт дар рўзи Фарвардин дар ин 
љо маросими ёдбуд баргузор мекарданд. Маросими ёдбуди арвоњ 
(фарухарњо) дар рўзњои аввали Наврўз баргузор мегашт.

1 2
3

4 5

Расми 37. Танбарњо: 1–4 – симон мурдагон, ки дар танбарњо акс 
шудаанд; 5 – танбаре, ки кўшки хоразмиёнро ифода мекунад

Ѓайр аз ин хоразмиён танбарњоро ба шакли њайкал 
месохтанд, яъне дар танбарњо ќиёфаи одамони мурда ифода 
меёфтанд (расми 37).

Савдо. Пеш аз истилои араб Хоразм яке аз вилоятњои 
мутараќќии Варорўд буд, каналњои бисёр дошт ва заминњо 
њама обёрї мешуданд ва аз онњо њосили хуб гирифта мешуд. 
Заминњои Хоразм дар ду тарафи рўди Ому љой доштанд. Њар 
оила њавлї бо хонаи дуќабата ва дар гирду атрофи он заминњои 
кишт ва токзору боѓот дошт. Ба воситаи каналњо ба тамоми 
шањрњои мамлакат киштињо њаракат мекарданд. Хоразмиён аз 
тиљорат даромади калон ба даст меоварданд. Хоразмиёнро дар 
тамоми шањрњои Варорўд дидан мумкин буд. Онњо бо кулоњњои 
нўгтезу молњои баландсифати худ дар байни савдогарони дигар 
ноњияњо бартарї доштанд. Онњо дар бозорњо моњии шўру хушк, 
мўйина, намак, бозњои шикорї ва ѓуломони саќлобї (славянї) 
мефурўхтанд.

Дар асри VII ба њунари тасвирии Суѓд сабки чинї, яъне 
кашидани одамон бо чењраи чиниён ва муѓулнажодон роњ меёбад, 
аммо дар Хоразм то истилои араб одамонро аврупоисурат 
мекашиданд.

Хоразм дар муомилот танга – сиккањои тилло ва мисии худ-
ро дошт. Дар як рўйи тангањо расми шоњон бо тољи акси фар-
ѓин (шоњин) ва номи шоњ, дар рўйи дигар нишони сулолаи 
онњо сабт мешуд. Расмњои шоњон ришдор ва бериш тасвир 
ёфтаанд. Азбаски бисёр номњои шоњони Хоразм дар рўйхати 
Берунї мављуданд, номи онњо бехато хонда мешавад. Дар 
замони истилои араб дар ин љо забони нави тољикї-форсї пањн 
мешавад ва то асрњои X–XIV дар ин љо сулолањои мањаллии 
Хоразмшоњиён њукм меронданд.

САВОЛЊО:
1. Хоразмиён ба кадом нажод нисбат доранд?
2. Дину ойини хоразмиён чї гуна буд?
3. Маркази подшоњнишини Хоразм чї ном дорад?
4. Сиёвуш ба шоњони ќадими Хоразм чї муносибат дорад?

§ 42. ТАХОРИСТОН ДАР АРАФАИ ЊУЉУМИ АРАБЊО

Ахбори умумї. Номи Тахористон дар замони Кушониёни 
Бузург љойи номи Бохтарро мегирад. Ин ном дар сарчашмањои 
чинї соли 383-юм чун Тухоло ёд шудааст, яъне мардуме, ки дар 
асри II п.м. омада, давлати Юнони Бохтарро аз байн бурданд 
ва худро тахорї номиданд. Забоншиносон маънои «тахор»-ро 
сарсафед маънидод кардаанд, яъне тахорњо пўсти сафед ва мўйи 
тиллоранг доштанд. Тахарњо њамон юљињо-хиёнњои авестої 
буданд.

Њудуди Тахористон нисбат ба Бохтар камтар буд. Дар арафаи 
истилои араб дар ин ноњия зиёда аз 35 шоњигарии алоњида 
вуљуд дошт. Дар ин бора сайёњи чинї – Хаютаснак (Союансиан) 
(солњои 629–630), ки ба Осиёи Марказї омада, бисёр ноњияњои 
Тољикзаминро дидааст, маълумот медињад. Вай менависад, 
ки мардуми он љо бо Њайтолиён омезиш ёфтаанд. Тахористон 
метавонад 100 њазор сарбози љангиро ба муќобили душман 
фиристад. Пањнояш аз дарозияш се бор зиёд аст. Иќлимаш 
серрутубат буда, либоси мардум аз пахта ва пашм аст.

Алифбои онњо аз 25 њарф иборат буда, шумораи китобњои 
онњо аз суѓдиён бештар аст. Дар муомилот сиккањои тилло ва 
нуќраро истифода мебаранд.

Масоњати пойтахти Тахористон аз Тирмиз ду баробар бузург 
аст. Вай дар бораи шоњигарињои Чаѓониён, Тирмиз, Ќубодиён, 
Вахш, Хуталон маълумот медињад. Шоњи Бомиён аз тољикони 
њайтолї будааст. Шуѓнон мамлакати сард аст, либоси мардуми 
он аз пўст ва пашм мебошад. Мардуми он гандум, љав, лўбиё 
мекоранд. Забони онњо аз забони дигар мардуми Тахористон 
фарќ мекунад. Дар Хатлон аспони бодпо тарбия меёбанд ва хеле 
машњуранд, дар ин љо кўњи бузурги намак мављуд аст. Њамаи 
вилоятњои Тахористон мустаќил буда, ба њукумати марказї, ки 
дар дасти туркњо аст, итоат намекунанд.

Кишоварзї. Њамаи вилоятњои Тахористон аз љониби бос-
тоншиносон тањќиќ нашудаанд, аммо он чї омўхта шудааст, 
гувоњї медињад, ки њамаи ноњияњо рў ба бењбудї нињода буданд. 
Масалан, дар водии Вахш, Ќубодиён, Шиман, Чаѓониён дањњо 
каналњои бузург канда шуда буданд ва мардум аз замин њосили 
хуби пахта, гандум, љав, лўбиё, мош, заъфарон, арзан; аз меваљот 
– ангур, себ, зардолу, шафтолу, чормаѓз, олу; аз полезї – харбуза, 

тарбуз, каду ва ѓайра ба даст меоварданд. Дар њамон ваќт 
гўсфанди зоти Вахш бо дунбаи бузургаш хеле машњур буд. Имрўз 
ин гўсфанд бо номи њисорї машњур аст. Шутурони дукўњонаи 
бохтарї ва аспони хатлонї (хатлї) машњури љањон гашта буданд. 
Сарчашмањо аз подаву галлаю рамањои говону гўсфандон ва 
аспони бисёр хабар медињанд, яъне дар ин сарзамин чорводорї 
ва кишоварзї хеле равнаќ ёфта буд.

Њунармандї ва тиљорат. Дар Тахористон лаъл, лољвард, 
тилло ва нуќраю мис истењсол мекарданд ва аз онњо афзори 
ороишї, њайкалњои худоён, фариштагон ва бузургони давлату 
динро месохтанд. Аз расмњои деворї ба хубї маълум аст, ки 
лашкариён аз љавшан, тоскулоњ, найза, сипар ва ѓайрањо таъмин 
будаанд. Зирењи балхї, ки дар Балх тайёр карда мешуд, хеле 
машњур буд. Расмњои девории харобаи ёдгории Балаликтеппа 
нишон медињанд, ки намудњои гуногуни ќадањ, љомњои тилло, 
нуќра бо санъати баланди њунармандї сохта шудаанд. Дар ин 
давра кулолгарї, шишагарї, оњангарї ва ѓайра равнаќ доштааст.

Яке аз соњањои њунармандии пешрафта бофандагї ба њисоб 
мерафт. Дар Тахористон пахта мекоштанд, матоъњои пахтагини 
гулдор бофта, аз он љома, курта ва ѓайра медўхтанд, ки хеле 
шуњрат доштанд. Аз расмњои девори ёдгорињои Аљинатеппа, 
Дилварзинтеппа, Балаликтеппа ва ѓайра маълум аст, ки занону 
мардони тољики тахористонї либосњои рангоранг мепўшиданд, 
ки аз шоњї ва пахта дўхта шудаанд. Баъзе либосњои одамони 
давлатманд аз парча ва зарбофт дўхта шудаанд.

Тиљорат дар њаёти тољикони тахористонї мавќеи калон дошт. 
Њар шањр дорои бозорњои калону хурд буд, ки аз он љо мардумон 
чизњои лозимаи худро мехариданд. Савдогарони тахористониро 
дар бозорњои љањонї – Чин, Њиндустон ва вилоятњои дохилї 
дидан мумкин буд. Дар бисёр шањрњо, тангањои суѓдии мисї ёфт 
шуданд, ки аз додугирифти суѓдиён бо тахорис тониён далолат 
мекунанд.

Меъморї. Дар Тахористони асрњои V–VIII миќдори дењањо 
ва шањрњо хеле афзуда буд. Шањрњои марказї, ба монанди 
Балх, Бомиён, Ќуњандиз масоњати садњо гектар заминро дар 
бар мегирифтанд. Масолењи бинокорї дар тамоми шањру дехот 
аз хишти хоми чоркунљаи дарозрўя ва похса иборат буд. Ба 
лой коњи сафеди майдаро њамроњ менамуданд. Дар кўњистон 

дар сохтмонњо санг ва лой истифода мешуд. Њамаи шањрњо дар 
атрофи худ девори њимоятї бо бурљњо ва тиркашњо доштанд. 
Деворњо то 16 м баландї ва дар поён то 14–15 м пањно дошта, 
аз љониби сарбозон шабу рўз муњофизат карда мешуданд. 
Њамаи мардум аз дарвозањо медаромаданду мебаромаданд. Шаб 
дарвозањоро мебастанд ва њељ касро даромадану баромадан 
намемонданд. Бо омадани туркон ба Тољикзамин ва дар марзњои 
шарќї ва шимолї љойгир шудани онњо хавфи шабохунзанињо 
афзуд. Бинобар ин њамаи дења ва шањрњо омилњои худмуњофизат 
доштанд.

Шањрњо аз рўйи наќша сохта шуда, аз ќасрњои боњашамати ду-
сеќабатаи шоњону шањрвандони сарватманд, бозорњо, маъбадњо, 
биноњои маъмурї ва истиќоматї иборат буданд ва ба мањаллањо 
таќсим мешуданд. Ќасрњо, маъбадњо, биноњои маъмурї дар 
асоси наќшаи меъморон сохта мешуданд. Техникаи бинокорї ва 
меъморї хеле равнаќ дошт. Пўшиши биноњо гунбазї, харпушт 
ва њамвор буд. Дар сохтмон чўб, тахта ва хиштњои пухтаро низ 
истифода мебурданд.

Санъати тасвирї. Расмњои девори ќасрњои дењќони чаѓонї 
дар ёдгории Балаликтеппа, маъбади буддоии Аљинатеппа, Ко-
фар  нињонќалъа, Тирмиз ва ѓайра нишон медињанд, ки Тахо-
ристон сабки санъати тасвирии худро дошт, ки аз Суѓду Хоразм 
фарќ мекард. Дар ин љо њамаи одамони дар расмњо тасвиршуда 
аврупоисурат мебошанд, яъне симои муѓулї ё чинї надоранд. 
Дар яке аз деворњои ќасрњои Балаликтеппа расми маросими 
тантанавие акс ёфтааст, ки дар он занону мардони љуфт-љуфт акс 
ёфтаанд.

Онњо болои гилемча нишаста, дар бар либосњои ќиматбањо, 
дар дастњо даспона, дар гўшњо гўшвор ва гарданбандњои тиллоии 
бо сангњои гаронбањо ороёфта доранд. Зану мард чорзону 
нишаста, дар дастњо ќадањи пур аз май дошта, бо якдигар суњбат 
оростаанд. Маросим дар ваќти гармо баргузор шудааст, зеро 
дар пушти сари њар љуфт як хизматгор бо бодбезаки бузург ба 
соњибони худ хизмат мерасонад. Расми хизматгорон нисбат ба 
соњибони худ ду маротиба хурд кашида шудааст. Пеш њамин хел 
ќоида буд, ки расми њар касро мувофиќи мартаба ва вазифааш 
дар љомеа ва давлат мекашиданд.

Расми 38. 1. Деворнигорањо аз маъбадњои буддоии Аљинатеппа. 2. 
Кофарнињонтеппа

Расми 39. Муљассамањои гилин аз дайри буддоии Аљинатеппа6

60 – №6  

Масалан, расми шоњ аз њама бузург, вазир хурдтар, касоне, 
ки аз вазир вазифаи хурдтар доштанд, боз майдатар кашида 
шудаанд. Расмњои ин давра нишон медињанд, ки русуми махсуси 
дар маъракањо нишастан, яъне тариќи махсуси либос пўшидан, 
нишастан, гап задан, салом додан, хўрок хўрдан, ќадањ гирифтан, 
нўшидан ва ѓайра риоя мешуд. Санъати рассомї ва њайкалсозї 
хеле равнаќ гирифт. Мактабњои рассомї, њайкалсозї амал 
менамуданд, ки дар онњо кўдакон таълим мегирифтанд (расмњои 
38, 39).

§ 43. КОБУЛ ДАР ЗАМОНИ ИСТИЛОИ АРАБ

Вазъи сиёсї. Дар бисёр вилоятњои домонаи Њиндукўш, аз 
љумла Кобул, то истилои арабњо ва њатто баъдан дар замони 
Тоњириён, Саффориён ва Сомониён шоњони мањаллї дар сари 
тахти аљдодии худ ќарор доштанд. Алптегин соли 963-юм бо 
кобулшоњ Чипол љангида, ўро сарнагун мекунад, яъне то њамин 
давра Кобулшоњон истиќлолияти худро нигоњ медоштанд.

Кобулшоњон дар таърих бо лаќабњои гуногун маълуманд. 
Онњо насаби худро аз Кушоншоњон ва Њайтолиён донистаанд. 
Азбаски ноњияњои он тарафи Њиндукуш ба водии Синд наз-
диканд, робитањои фарњангї ва таъсири тамаддуни Њинд дар ин 
љо ба хубї њис мешавад. Ин низ њатто дар номњои кобулшоњон 
Канакшоњ, Лактурмоншоњ, Кунуљшоњ ва ѓайра ба назар мерасад.

Аз њамин лињоз, баъзе олимон онњоро аз барањманњо, баъзе 
буддоипараст гуфтаанд, зеро таъсири динњои буддої, барањ-
манї дар дарбори кобулшоњон зиёд буд. Кобулшоњон дар гу-
зашта вилоятњои Ѓазна, Кашмир, Ќандањор ва ѓайраро тобеи худ 
карданд ва давлаташон яке аз давлатњои пурзўр ба њисоб мерафт.

Мувофиќи ривоятњои таърихї, сулолаи Кобулшоњон дар 
Кашмир садсолањо њукм рондаанд.

Таърихи њукмронии Кобулшоњони пеш аз ислом маълум нест. 
Абурайњони Берунї 60 номро аз силсилаи шоњони Кобул меорад, 
ки аз таърихи дуру дарози онњо дар ин сарзамин гувоњї медињад. 
Яке аз онњо Канакшоњ буд, ки соњиби Пешовар њисобида мешуд. 
Вай дар сиккањо савори асп ва гов буда, бо номи Сариванкадаива 
маъруф аст.

Охирин подшоњи Кобул Лактурмон буд, ки ба мардум ситам 
кард ва ба ин сабаб кушта шуд. Вазири ў аз барањманон – Калар 
соњиби тахту тољ гардид ва баъди ў писараш – Соманд ва аз он 
пас панљ насли ў пайињам дар сари тахт буданд ва охирини онњо 
– Таручинпол то соли 1035-уми милодї (то болоравии Ѓазна) 
њукмронї кард.

Яке аз лаќабњои Кобулшоњон Худовияка (ба маънои Худо-
ванд – Худодаивака) дар замони Кушониён низ маълум буд.

Дар баъзе сиккањо номи Саполапатидайва вомехўрд, ки 
шакли ќадими тољикии он сапала – лашкар ва патї сарлашкар 
мебошад.

Њамин тариќ, аз рўйи сиккањо Кобулшоњон зиёд буданд, 
аммо то тањќиќоти бостоншиносї дар ёдгорињои ќадими ин диёр 
гузаронида нашавад, таърихи он норавшан хоњад монд.

Сохти иљтимоии мамлакати Кобулшоњон бо сохти иљтимоии 
Тахористон ва Суѓду Систон як хел буд. Замину дорої дар дасти 
дењќонони бузург ќарор дошт. Онњо дар кўшкњои боњашамат 
мезистанд. Ањолии асосиро кишоварзони озод ташкил 
мекарданд. Дар корњои хонагї ва хољагии мардуми давлатманд 
аз кори ѓуломон истифода мебурданд.

Меъморї ва санъати тасвирї. Ёдгорињои ибтидои асрњои 
миёна дар вилояти Кобул кам омўхта шудаанд. Яке аз ёдгорињои 
нисбатан дуруст омўхташуда Тали Маранљон аст, ки ба асрњои 
V–VII нисбат дорад. Тали Маранљон маъбади Буддост, ки аз 
тахтасангњо бо санъати баланди меъморї бино ёфтааст. Дару 
девор, аркњо ва дигар омилњои меъморї дар сабки умумии хоси 
ин давра сохта шудаанд. Дар Тали Маранљон ва Бомиён дањњо ва 
садњо њайкали хурду калони Буддо ва фариштагони оини он ба 
даст омадаанд.

Дар Бомиён дар баѓали кўњ ду њайкали бузурги Буддо, ки 
яке 54 ва дигаре 35 м баландї доранд, тарошида шудаанд, ки дар 
дунё аз ин њайкалњо бузургтар њайкале нест, вале мутаассифона, 
моњи майи соли 2001-ум ин ёдгорињои нотакрори ниёгонамонро 
толибони мутаассиб хароб карданд. Дар Бомиён дар кўњ беш 
аз 2000 тоќ – њуљра канда шудаанд. Мувофиќи гуфтаи зоирони 
чиної, дар ин љо њайкали сангини хобидаи Буддо мављуд буд, 
ки 300 м дарозї дошт. Њоло вай боќї намондааст. Њайкалњои 

Буддо хеле гуногун мебошанд. Њайкалтарошон ўро аз тифлї то 
ба худованди абадї табдил ёфтанаш тасвир кардаанд.

Њайкалњои вай њаљман аз якчанд сантиметр то ба 54 м дарозї 
доранд. Таъсири дини буддої дар асрњои V–VII дар вилоятњои 
Кобул, Ќандањор, Пактиё, Каписо ва ѓайра хеле зиёд буд. Дар 
ёдгории Аљинатеппа (водии Вахши), ки пеш дайри буддої 
будааст, њайкали аз гил сохтаи Буддои хобида пайдо шуд, ки 13 
м дарозї дорад. Мувофиќи дини буддої, Буддо Худо набуд, вай 
дар натиљаи тоату ибодат ба дараљаи бемаргї расид ва агар њар 
кас тоату ибодати Буддоро ба љо биёрад, метавонад ба дараљаи 
худовандї, бемаргї – Буддонирван расад.

Бостоншиносон дар яке аз ёдгорињои асрњои V–VI бо номи 
Дилбарзин дар ибодатгоњи оташ њайкалу расмњои фариштагон 
ва дар девор расмњои одамони барои зиёрат омадаро кашф 
карданд. Зиёраткунандагон аз зану мардњо иборат буда, 
либосњои боњашамати рангин дар бар доранд. Њама дар по мўза 
дошта, дар cap тољ нињодаанд. Мардон дар миён ханљар ва дар 
гарданашон гарданбанди тилло овехтаанд.

Дар яке аз деворњои маъбад расми сари ду олиња боќї 
мондааст. Занњо хеле зебо буда, яке дар cap тољи гавњарнишон ва 
дигаре тоскулоњи киштимонанд дорад. Мўйњои онњо сиёњи печон, 
гўшворањояшон заррини боњашамати ќафасї аст. Сару либос ва 
пойафзоли зиёраткунандањо ба деворнигорањои Тахористон ва 
Суѓд монанд аст.

Дар зери расмњо навиштањое бо хатту забони бохтарї вуљуд 
доранд, ки то ба њол шарњ наёфтаанд. Бешубња, навиштаљоти 
мазкур дар бораи маросимњои дар расм тасвиршуда маълумот 
медињанд. Баъди шарњу баёни онњо мазмун ва мундариљаи 
расмњо даќиќ мешавад.

САВОЛЊО:
1. Чаро Кобулшоњон унвонњои алоќаманд бо ойинњои њиндї доштанд?
2. Таъсири дини буддої дар аввали асрњои миёна дар вилоятњои 

Кобул ва Бомиён чї тавр буд?
3. Тали Маранљон чї гуна ёдгорї аст?

§ 44–45. СУЃД ДАР АРАФАИ ИСТИЛОИ АРАБ

Ахбори умумї. Суѓд яке аз вилоятњои ќадимтарини 
ориёнишин–тољикнишин аст. Дар «Авесто» бо номи Гава Суѓд 
зикр ёфтааст. Гўё худованд аввалин њайвон – Говмардро дар 
ин сарзамин офарида буд. Маънои калимаи «суѓд» рўшної, 
дурахшидан аст. Њудуди он дар ќадим аз рўди Ому ибтидо 
гирифта, дар шарќ њамаи вилоятњои кишоварзии Фарѓона ва 
Чочро дар бар мегирифт. Сайёњи чинї Хаютаснак, ки соли 629-
ум ба Суѓд омада буд, менависад, ки марзи шарќии он аз рўди 
Чу ва ѓарбии он Дарвозаи Оњанин – кўњњои Бойсун аст, яъне 
ба Суѓд вилоятњои кунунии Чимкенту Љамбули Ќазоќистон, 
Ќирѓизистон, вилоятњои Тошканд, Фарѓона, Намангон, Сирдарё, 
Самарќанду Бухоро ва Ќашќадарёи Ўзбекистон ва вилояти Суѓди 
Тољикистон шомил буданд. Хаютаснак Суѓд гуфта, мардуми 
суѓдизабони ноњияњои зикршударо дар назар дошт, чунки дар 
арафаи истилои араб Фарѓона, Чоч, Истравшан давлатњои 
алоњида ва бахши калони њудуди Ќирѓизистону Ќазоќистон дар 
дасти Њоќонияти Турк буданд. Дар ин даврањо дар мафњуми 
Суѓд Фарѓона ва Истравшан фањмида мешуд.

Хаютаснак менависад, ки Суѓд мамлакати ободтарин, 
зеботарин, серањолитарин дар ин диёр мебошад. Мардумони 
он донишманд, босавод, пурњунар ва дар савдо моњиранд. Ба 
маркази он – Самарќанд аз њар гўшаву канори љањон моли 
фаровон меояд. Шоњи Суѓд лашкари пиёдаву савораи шуљоъ 
дорад. Шоњ болои тахти заррин менишинад ва ноњияњои атроф 
мутеи ўянд. Шоњ тољи заррине бо њафт санги ќиматбањо дорад. 
Малика мўйњои сарашро дар зери тољи сараш љамъ намуда, бо 
шоли заррин мепўшонад. Либоси мардуми Суѓд аз матоъњои 
абрешим ва пахта дўхта мешавад.

Дар диж маъбади саравлоди шоњони Суѓд љой дорад ва 
њарсола онро бо иштироки сарварони вилоятњо бо тантана 
таљлил мекунанд. Шоњони Суѓд баромадашонро аз шоњони 
Кушон мегиранд ва зиёда аз 1000 сол аст, ки њукмронї мекунанд.

Дар охири асри VI туркон хостанд Суѓдро тобеи худ созанд, 
аммо шоњони мањаллиро сарнагун карда натавонистанд ва 
баръакс, иттињодияи Суѓд ба вуљуд омад, ки ба он шоњони рус-
тои Панљ, Буттамон (Болооби Зарафшон), Маймурѓ, Иштихон, 
Бухоро ва Кешу Насаф дохил мешуданд.

Шоњи Суѓд унвони ихшидро дошт, ки маънояш шоњи шоњон 
аст. Ихшиди Суѓд соњиби Самарќанд ба њисоб мерафт ва ба 
ў ба тариќи «ихшиди Суѓд» ва «шоњи Самарќанд» мурољиат 
менамуданд.

Дар арафаи истилои араб ба иттињоди Суѓд Бухоро 
итоат намекард. Дигар вилоятњо низ мухтор буданд ва чї 
тавре ки баъдтар мебинем, њар вилоят ва шањр бо арабњо 
танњо мељангид. Дар арафаи истилои араб Истаравшан 
давлати алоњида ва марказаш шањри Бунљакат (љойи њозираи 
Шањристон) ќарор дошт.

Фарѓона тамоман давлати алоњида ба њисоб мерафт ва 
марказаш шањри Ахсикат буд.

Кишоварзї. Тањлили сарчашмањои хаттї гувоњї медињад, 
ки Суѓд дар замони Њайтолиён мустаќил буда, њамчун давлати 
алоњида равнаќ меёфт.

Тањќиќоти бостоншиносї дар ноњияњои Суѓд, Фарѓона, 
Истаравшану Чоч нишон доданд, ки дар асрњои V–VIII садњо 
канал, љўй ва корезњо амал мекарданд ва аз оби онњо барои кишт, 
боѓот ва алафзорњо истифода мебурданд. Дар ин давра гандум, 
љав, мош, боќило, нахўд, мушунг, арзан, наск, шолї, пахта, пиёз, 
лаблабў, зардак, каду, харбуза, тарбуз, дањњо намуди зардолу, 
тут, шафтолу, себ, чормаѓз, олу ва ѓайра мепарвариданд.

Кишоварзон аз як гектар замини обї то 60 сентенер ѓалла 
мерўёниданд, ки ќисмеро барои озуќа ва тухмї мегузоштанд ва 
боќимондаро ба бозор мебароварданд. Мева чунон фаровон буд, 
ки онро ба њайвонот медоданд.

Яке аз сайёњони асри X дар бораи Суѓд менависад, ки водии 
Суѓд ба монанди як боѓи пайваста аст. Агар кас ба баландие 
баромада, ба он назар афканад, њама љо киштзор, боѓот ва 
хурраму сарсабз менамояд. Танњо дар шањру дењот гунбазњои 
баъзе биноњо ба назар мерасад. Суѓд бињишти олами ислом аст. 
Мева он ќадар зиёд аст, ки мардум онро ба чорпоён медињанд, 
мардум хеле доранда мебошанд. 

Њар дења мувофиќи замину об ва обу њавояш мањсулоти 
кишоварзї мерўёнд ва ба давлат гандум, љав, арзан, меваи 
хушк, ангур, май ва ѓайра андоз медод. Гандум, љав ва умуман, 
ѓалладонаро дар осиёбњо орд мекарданд. Дар байни њуљљатњои 
суѓдї дастхате дар бораи ба иљора додани осиёбњо наќл мекунад.

Дар њуљљат гуфта мешавад, ки «Ман–Моњиён, писари 
Дапатшир аз шоњ Деваштич се осиёби обиро ба иљора гирифтам 
ва њар сол ба ў 460 кафча орд медињам». Як кафча баробари 8 
кг аст, пас дар тўли сол Моњиён ба Деваштич 3680 кг орд музди 
иљора медод. Дар њуљљат омадааст, ки агар Моњиён шартномаро 
вайрон кунад ва њармоња музди иљораро надињад ё додан 
нахоњад, бигзор, Деваштич ба шахсони мутасаддии ќоидаву 
ќонун фармон дињад ва ба зўрї музд ситонанд. Дар назди ќонун 
Моњиён ва писарони вай љавобгаранд. Дар њуљљат шоњидон ва 
шахси њуљљатро навишта имзо кардаанд.

Тамоми додугирифт, аз љумла додани ќарз бо фоиз, бе фоиз, 
муњлати додани вай ва ѓайра дар асоси ќоидаву ќонунњо сурат 
мегирифтанд, яъне сохтори тартиб додани њуљљатњои њуќуќї хеле 
тараќќї ёфта буд.

Китоби илми њуќуќї бо номи «Матикони њазор додситон» 
буд, ки дар он шарту шароити ќарз додан, иљора гирифтани об, 
замин, гов, хар, олоти истењсолї, мардикорї, гарав гирифтан, 
худ ро ба иљора додан ва ѓайра сабт ёфтаанд ва дар асоси он дар 
идорањои давлатї бо иштироки шоњидњои дутарафа ва муњру 
имзо њуљљатњои лозима тартиб дода мешуданд.

Њунармандї. Бозёфтњои бостоншиносон ва деворнигорањои 
ќасрњо далели онанд, ки њунармандї хеле тараќќї карда буд (расми 40).

Суѓдиён фаъолтарин мардуми тољик буданд ва онњо аз 
замонњои хеле ќадим маъданњои кўњсори Буттамонро истихрољ 
карда, аз онњо мис, тилло, нуќра, оњан ва ѓайраро мегирифтанд. 
Бинобар ин дар он љо мисгарї, заргарї, оњангарї хеле равнаќ 
ёфта буд. Бостоншиносон конњои истењсоли тилло, нуќра, оњан ва 
мисро дар кўњистони Суѓд, Фарѓона, Истравшан кашф карданд.

Дар арафаи истилои араб сохтани љавшан, зирењ, тоскулоњ, 
шамшер, тир, гурз ва ѓайра ривољ ёфта, ба касби асосї табдил 
меёбад. Чизњои сохтаи њунармандони суѓдї дар бозори љањонї 
эътибору талаботи зиёд доштанд.

Масалан, дар шањри Марсамандаи Истравшан афзорњои 
оњанї, аз љумла шамшер, корд, дар Чоч камонњои чочї, 
дар Фарѓона дег њои мисї ва оњанї тайёр карда, ба тамоми 
мамлакатњои Ѓарбу Шарќ ба савдо мебароварданд. Љавшан 
ва зирењњои љангии суѓдї то ба Чину Араб шуњрат доштанд. 
Љавшану зирењ бо фулузоти ранга зебу оро меёфтанд ва бо 
санъати баланди њунармандї сохта мешуданд (расми 41).

Расми 40. Деворнигорањо аз ќасри шоњони Истравшан, ш. Бунљакат

Њар як соњаи њунармандї ба бахшњо таќсим мешуд, яъне дар 
сохтани ашёву афзор таќсимоти кор вуљуд дошт. Масалан, барои 
он ки шамшерро созанд, яке онро ба шакли муайян медаровард, 
дигаре дар вай гул мезад, сеюмї тез мекард ва чањорумї даста 
месохту панљумї – ѓилоф. Корхонањои калони силоњсозї амал 
мекарданд, ки дар онњо дањњо одамон – мутахассисон машѓул 
буданд. Ин одат дар њамаи соњањои њунармандї – мисгарї, 
оњангарї, заргарї, силоњсозї, кулолгарї, бофандагї, чармгарї, 
кандакорї ва ѓайра амал мекард.

Савдои байналмилалї. Суѓдиёнро В.В.Бартолд «финикиёни 
Шарќ» номидааст. Аз таърихи дунёи ќадим медонем, ки 
финикињо аввалин савдогарони бањри Миёназамин буданд. Онњо 
ихтироъкунандагони њисоб ва 
алифбои оромї ба њисоб мераванд. 
Суѓдињо кашшофони Роњи 
тиљоратии Абрешим буда, то 
Муѓулистон, Шарќи Дур ва њатто 
Љопон рафтаанд. Онњо ба туркон 
хондан ва навиштанро 
омўзониданд. Дар асоси алифбои 
суѓдї барои туркон, мувофиќи 
хусусиятхои забони онњо, алифбо 
тартиб доданд.

Суѓдињои савдогар забонњои 
туркї, чинї, њиндї ва ѓайраро хуб медонистанд ва аввалин 
тарљумонњои адабиёти буддої ба забони суѓдї буданд.

Дар роњи тиљоратї, аз Тољикзамин ба Шарќи Дур ва Чин 
дањ њо корвонсарой ва мањаллањои тољикони суѓдизабон ба 
вуљуд ома да буданд. Онњо ба Чин дарахти зардолу, шафтолу ва 
ангурро бурда, ин мевањоро дар он љо пањн менамоянд. Зардолу 
ва шафто лу њо бо номи «Шафтолуњои тиллоии Самарќанд» 
машњур мешаванд. Пањн кардани май дар Чин низ ба тољикони 
Суѓд тааллуќ дорад.

Дар асри V тољикон баровардани шишањои рангаро дар 
Чин ба роњ мемонанд. Навшодири кўњистони Суѓд ва заъфарони 
водии Њисор, аспони тозии Хатлону Фарѓона ба тамоми Шарќу 
Ѓарб бурда мешуданд. Суѓдињо кирми пилла ва коѓазро аз Чин 
оварда, парваришу истењсоли онњоро дар Тољикзамин пањн 

Расми 41. Боќимондаи Љавшан, 
асои рамзи се оташи муќаддас

11 — №6



151

мекунанд ва раќиби асосии чиниён дар истењсоли матоъњои 
абрешимї, коѓаз ва фурўши онњо дар бозори љањонї мешаванд.

Њамин тавр, суѓдињо равнаќдињандагони Роњи Абрешим 
буданд. Молњои тиљоратї хеле зиёд ва рангоранг буданд; 
њайвонњои пурарзиш, матоъњо, гулњо, асбобу анљоми зебу 
зинатї, њайкалњои тилло, нуќра, мармар ва дигар сангњои 
ќиматбањо, атриёт ва ѓайраро мувофиќи талабот ба бозори 
љањонї мебурданд.

Савдо на танњо бо шарќу ѓapбy љануб, балки бо шимол 
низ хеле густариш ёфт. Дар Кимерия (Ќрим) имрўз њам шањри 
суѓдиён бо номи Судак боќї мондааст. Молњои шоњии истењсоли 
Самарќанду Бухоро, Истравшану Фарѓона дар Ќафќоз ва њатто 
Аврупо (Белгия, Норвегия) пайдо шудаанд.

Дар муомилоти байналмилалї сиккањои тилло ва нуќра 
мувофиќи вазн истифода мешуданд. Тангањои тиллоро динор 
ва нуќраро дирњам мегуфтанд. Дар дохили њар вилоят дар 
муомилот тангањои мисин ва байни вилоятњо дирњамро истифода 
мебурданд. Нархи маводи хўрокворї чандон баланд набуд.

Бинокорї, меъморї ва санъати тасвирї. Дар бобњои гузашта 
мо дар бораи бинокорї ва меъморї ба тарзи хеле кўтоњ наќл 
карда будем. Масолењи бинокорї аз ќадим похса ва хишти хом 
буд. Дар ибтидои асрњои миёна хиштњои калонро истифода 
карданд. Аксаран хонањои шањр дуќабата буданд. Девори ќабати 
якум, ки зиёда аз як метр пањно дошт, аз похса ва ќабати дуюм аз 
хишти хом сохта мешуд. Ќабати сеюм аз хишту чўб ќаламкорї ё 
синчкорї мешуд.

Дар кўњистон хонањо якќабата буда, сангро бештар кор 
мефармуданд, аммо хишт низ истифода мегардид. Пўшиши 
хонањои ќабати якум дар шањр нимдоира – равоќпўш буданд.

Хонањои бо пўшиши гунбазї, нимгунбазї низ зиёд буданд.
Бештари биноњои бузург бо чўб пўшонида мешуданд. Дари 

даромад чўбї буд. Дарвозањо, аз дарњои яктабаќа ва дутабаќаи 
маъмулї сохта мешуданд. Яке аз хусусиятњои меъмории аввали 
асрњои миёна, аз љумла Суѓд, ин сохтмони кўшкњо ва саройњои 
бузургу боњашамат мебошад. Масалан, кўшки Бухорхудотњо 
дар Варахша яке аз бузургтарин ва боњашаматтарин биноњост. 
Вай дањњо хонаи истиќоматї ва толорњои пуршукўњ ва тањхо-
нањо дошт (расмњои 42–44).

Расми 42. Намуди дарунии толори Панљакати ќадим, барќарорнамудаи 
рассом Ю. П. Гремячинова

Сохтмони ќасрњо ба тамоми ќоидањои меъморї аз тарафи 
мутахассисон сурат мегирифт. Масалан, Наршахї – муаррихи 
тољик, дар бораи сохтмони ќасрњои подшоњии Бухоро наќл 
мекунад, ки бинои арки Бухороро Сиёвуш, писари Кайковус, бино 
кардааст. Ваќте ки ўро бо модархондаш туњмат мекунанд ва аз 
гулхан гузашта, бегуноњияш собит мешавад, аз падар ранљида, ба 
Турон меояд ва Афросиёб ўро навозиш мекунад ва духтари худ 
Фарангисро ба ў медињад ва подшоњиро низ ба ў мебахшад. Аммо 
Сиёвуш подшоњиро аз ў ќабул намекунад ва мегўяд, ки ба ман 
замине људо кун ва ман худам барои худ хона месозам, то ки касе ба 
ман рашк набарад. Афросиёб розї мешавад ва Сиёвуш омада, дар 
љойи арки Бухоро барои худ ќасре бино мекунад. Аммо бародари 
Афросиёб – Агарис ба вориси тахти Турон буданаш рашк мебарад 
ва Сиёвушро назди шоњ бад мекунад ва Афросиёб лашкаре ба 
муќобили Сиёвуш мефиристад. Онњо Сиёвуши бегуноњро мекушанд 
ва дар дарвозаи Коњфурўшон ё Ѓурон гўр мекунанд.

Мардуми Бухоро дар бораи бегуноњ куштани шоњи худ – Сиёвуш 
мусиќї ва сурудњои мотамї доранд ва онњоро њар сол дар рўзњои 
аввали Наврўз дар сари ќабри Сиёвуш иљро менамоянд. Њисори 
Сиёвуш солњои зиёд хароб буд то рўзгори бухорхудот Бидун. Ў ин 
њисоро обод кард ва он вайрон мешуд. Баъди чандин бор вайрон 
шудан, бухорхудот олимону меъморонро даъват намуд ва онњо тарњи 
аркро тартиб доданд, ба монанди ситорањои њафтдодарон болои 7 
сутуни сангин сохтанд ва дигар вайрон нашуд (расми 45).

САВОЛЊО:
1. Чаро Хаютаснак марзи шарќии Суѓдро аз рўди Чу донистааст?
2. Дар арафаи истилои араб ба Суѓд кадом вилоятњо дохил мешуданд?
3. Чаро В. В. Бартолд савдогарони суѓдро «финикиёни Шарќ» меномад?

Расми 43. Ёдгорињои давраи зардуштии Бухоро, ки њоло дар миёни 
мардум бо номи Сталоква Ќизилгир маъруфанд.

БОБИ VIII. 

ЊУЉУМЊОИ ЃОРАТГАРОНАИ АРАБЊО 
БА ТОЉИКЗАМИНИ ШАРЌЇ 

ДАВРАИ ЯКУМ

§ 46. ВАЗЪИ СИЁСИИ МИНТАЌА ДАР 
АРАФАИ ЊУЉУМИ АРАБЊО

Расми 44. Кўшки бухорхудотњо дар Варахша, асри VIII

Аз ќаламрави Тољикзамини Шарќї, ки ба вилояти Хуросони 
Эрон, Афѓонистон, Осиёи Миёна, Ќазоќистон ва Шинљони Чин 
дохил мешуд, бахшњои Хуросон ва Марв то солњои 650–651-ум ба 
тасарруфи арабњо даромада буданд. Дар бахшњои дигари он дањњо 
шоњигарињои хурду калон вуљуд доштанд ва бо якдигар мељангиданд.

Њамин тавр, дар ваќти њуљуми арабњо ягон давлати 
пуриќтидор бо лашкари тавоно вуљуд надошт, ки ба муќобили 
ќўшуни бузургу касбии арабњо истодагї карда тавонад.

Расми 45. Наќшаи ш. Бухорои асри VIII

Њуљумњои ѓоратгаронаи араб ба Бухоро ва Самарќанд. Чу-
нон ки гуфтем, арабњо бахши Тољикзамин–Эронзамини Шарќї 
– ви лоятњои Хуросон, Марв, Њирот ва Систонро, ки љузъи ќалам-
рави Сосониён буданд, солњои 650–651-ум забт карданд. Онњо 
махсусан, Марвро ба ќароргоњи бузурги њарбї табдил доданд. 
Ба ин љо аз Басра ва Куфа 50 њазор хонаводаи арабро кўчонида 
оварданд ва минбаъд онњоро њамчун такягоњи њарбї ва њимоявї 
барои забти Варорўд – Мовароуннањр истифода бурданд. Арабњо, 
баъди ишѓоли Марв, барои забти дигар вилоятњои тољикнишин 
тайёрии љиддї медиданд, аммо шоњони мо барои њимояи ватани 
худ њељ тадбире намељустанд.

Соли 673-юм амири Хуросон Убайдуллоњ ибни Зиёд бо 
лашкари бистњазора ба Варорўд њуљум овард ва Пайкандро ба 
муњосира гирифт. Маликаи Бухоро – Хутак турконро ба ёрї 
хонд. Мувофиќи ривояти Балозурї, хоќон бо занаш – Кабатхотун 
ба Бухоро омад. Њуљуми бонизому шадиди арабњо туркњоро 
пароканда сохт ва ќариб, ки хоќон асир меафтод. Хоќон аз хайма 
саросемавор бо занаш мегурезад ва Кабатхотун як кафшашро 
напўшида меравад. Кафшаш бо љавоњирот зинат дода шуда буд 
ва арабњо арзиши онро 200 њазор дирњам гуфтанд.

Арабњо аз маликаи Бухоро товони гарон ва 2 њазор љавони 
љангиро асир гирифтанд. Њуљуми навбатиро ба Бухоро амири 
нави Хуросон Сайид ибни Усмон соли 676-ум cap кард. Маликаи 
Бухоро ба ў сулњ ва 300 њазор дирњам пешнињод намуд. Дар ин 
ваќт лашкари шоњи Суѓд бо дастањои Кешу Насаф ва туркон 
омаданд ва малика бо онњо њамроњ шуд. Ќувваи тољикон нисбат 
ба арабњо хеле зиёд буд, аммо байни сарварони тољик ва туркон 
муноќиша бархост ва онњо бе љанг пароканда шуданд. Сайиди 
Усмон аз малика 300 њазор дирњамро гирифта, ба сўйи Самарќанд 
равон шуд. Мувофиќи сулњи байни Сайид ва Хутак, дастаи 
Бухоро бояд дар њуљуми Сайид ба Самарќанд ширкат мекард. 
Сайиди Усмон ба муќобили сармарќандиён як моњ љангид ва њар 
ду тараф талафоти зиёд доданд.

Дар ин љанг писари амаки Муњаммад – Ќусам ибни Аббос 
кушта шуда, Сайид ибни Усмон ва сарлашкараш Муњаллаб ибни 
Абдусафр як чашми худро аз даст доданд. Сайид ибни Усмон 
дид, ки Самарќандро гирифта наметавонад, ба сўйи ќасрњои 
авлодии ихшидњо рафта, онро муњосира мекунад. Бояд гуфт, 
ки ин воситаро ба Сайид кадоме аз хоинони мањаллї нишон 
дод. Шоњи Суѓд аз оилаи худ ва дигар бузургони Суѓд, ки он љо 
пинњон буданд, тарсида, шањрро ба арабњо таслим намуд. Сайид 
ибни Усмон 700 њазор дирњам товон ва 40 шоњзодаро гаравгон 
гирифту рафт. Ў дар роњ Тирмизро низ ѓорат кард. Сайиди 
Усмон ваъда дод, ки баъди аз Ому гузаштан, дењќонзодагонро 
озод мекунад, аммо ў ваъдахилофї карда, онњоро ба Арабистон 
бурда, ѓуломи худ кард. Дењќонзодагон аз ин тањќири Сайид ба 
ѓазаб омада, ўро куштанд ва худро низ њалок сохтаанд.

Мувофиќи наќли муаррих Табарї, ваќте ки амири Хуросон 
Сайиди Усмон дар Кеш буд, бародарзодаи шоњи Хатлон ба              
наздаш меояд ва ўро барои забти он даъват менамояд. Амир 
писари худ – Язид ибни Муњаллабро бо лашкаре мефиристад. 
Шоњи Хатлон Шоњбол аз ин воќеа огоњї меёбад. Шабонгоњ 
бародарзодаи худро аз лангари арабњо медуздад ва ба Хатлон 
бурда мекушад. Модари маќтул ба модари Шоњбол мактуб 
навишта мегўяд: «Ту чї сон умед дорї, ки Шоњбол пас аз куштани 
писари ман зинда мемонад. Охир, ман њафт писари дигар дорам, 
ки онњо хуни бародари худро мегиранд. Ту танњо як писар дорї 

ва агар ўро кушанд, ту танњо мемонї». Модари Шоњбол дар 
љавоб навиштааст: «Шер як бача мезояду хук – бисёр».

Соли 680-ум Зиё ибни Салм амири Хуросон таъйин мегардад 
ва ў ба њуљуми навбатї ба Варорўд тайёрї мебинад. Дар њамин 
ваќт шоњони тољик дар яке аз шањрњои сарњадии Хоразм гирд 
омада, маслињат мекунанд, ки бо якдигар наљанганд ва дар 
забткории арабњо иштирок нанамоянд.

Арабњо аз ин њодиса огоњ шуда, биноро ба ињота мегиранд 
ва аз шоњон пули зиёди гаравгонї меситонанд. Шоњон ба 
љойи муттањид шудан ва ба муќобили арабњо муборизаи 
муташаккилона бурдан, танњо ба маслињат омаданд, ки њамроњи 
арабњо ба муќобили мардуми худ наљанганд. Лекин чї тавре ки 
баъдтар мебинем, ин маслињат амалї нагардид ва бо дахолати 
арабњо дастањои Хоразм ва Бухоро дар фатњи вилоятњои Суѓди 
Самарќанд ширкат карданд.

Салм, баъди пули гаравгонро ситондан, Хоразмро маљбур 
кард, ки баъди товони калон додан, бо ў сулњ бандад. Сипас ў 
ба Самарќанд омада, зимистон он љо мемонад ва занаш фарзанде 
мезояд, ки ўро Суѓдї ном менињад. Зани Салм зеварњои зани 
ихшиди Суѓдро ба амонат гирифта, бахше аз онњоро медуздад.

Салм њангоми иќомат дар Суѓд ба Хуљанд лашкар мекашад, 
вале ба шикаст дучор меояд. Ў соли 681-ум ба Марв рафта, 
дењоти гирду атрофро ѓорат мекунад.

САВОЛЊО:
1. Шоњони Тољикзамини Шарќї ба муќобили арабњо чї тадбирњо 

љустанд?
2. Чаро арабњо аввал ба Бухоро њуљум оварданд?
3. Љавонони гаравгонбурдаи арабњо чї кор карданд?
4. Чаро шоњони мањаллї дар мубориза ба муќоби ли арабњо мут-

тањид нашуданд?

§ 47. ЗАБТКОРИЊОИ МУНТАЗАМИ 
АРАБЊО ДАР ВАРОРЎД ВА МУБОРИЗАИ 

ТОЉИКОН БАРОИ ИСТИЌЛОЛИЯТ

Забткорињои аъроб дар Варорўд, баъди амири Хуросон таъ-
йин шудани Ќутайба ибни Муслим дар соли 705-ум, хусусияти 
мунтазамї мегиранд. То ин давра њуљумњои арабњо хусусияти 
тохтутозии ѓоратгарона доштанд.

Муњорибаи Пайканд ва Рометан. Табарї менависад, ки соли 
705-ум Ќутайба бо лашкари бисёр аз рўди Ому мегузарад ва ба 
Пайканд њуљум меоварад. Дар лашкари ў дастањои балхиён ва 
Чаѓониён низ ширкат доштанд. Пайканд дар он ваќтњо шањри 
ободу доро ба њисоб мерафт. Ањолии онро, асосан, тољирон 
ташкил медоданд ва шањр маркази тиљоратии Варорўд ва Шарќу 
Ѓарб ба шумор мерафт. Атрофи шањр девори бузурги њимоявї 
дошт, ки онро «Девори оњанин» мегуфтанд. Ќутайба шањрро 
дар муњосира гирифт. Бисёр мардони шањр дар сафари тиљоратї 
буданд ва дар шањр, асосан, занон, кўдакон ва пирон буданд. Ба 
ёрии пайкандиён лашкарњои Бухорову Самарќанд омаданд ва 
арабњоро муњосира намуданд. Љанги шадиде рух дод ва хавфи 
тамоман торумор шудани арабњо пеш омад. Дар давоми ду моњ 
аз Ќутайба хабаре ба Њаљљољ нарафт, аммо аз сабаби ихтилофњои 
байни сарлашкарони тољик дастањои онњо аз майдони љанг берун 
рафтанд ва оќибат шањрро ба ихтиёри арабњо гузоштанд. Шањр 
таслим шуд ва арабњо онро ѓорат карданд. Ќутайба як дастае он 
љо гузошта, худ ба сўйи Бухоро меравад. Баъди рафтани Ќутайба 
шањриён шўриш бардошта, дастаи арабњоро нобуд месозанд. 
Ќутайба дубора шањрро муњосира намуд ва боз як моњи дароз бо 
манљаниќњо деворро тирборон кард ва нињоят як бурљи он афтод 
ва 40 араб зери он монд. Арабњо бештари ањолии Пайкандро 
кушта, шањрро дубора ѓорат карданд ва оташ заданд. Мегўянд, 
ки арабњо бо занон, кўдакон ва пирон љангида буданд.

Табарї навиштааст, ки ваќте арабњо вориди шањр шуданд, 
он ќадар ѓанимат ба даст оварданд, ки ба хирољи мулки Хуросон 
баробар меомад. Танњо аз як савдогари кўр панљ њазор либосвор 
матои шоњии зебо гирифтанд, ки њар либоси он њазор дирњам 
арзиш дошт. Дар миёни ѓаниматњо зарфњои тилло ва нуќра хеле 
зиёд буданд. Аз маъбади шањр њайкали нуќрагини бузургро 
гирифтанд, ки ду чашмаш аз гавњарњое буд ба бузургии тухми 

кабўтар. Ќутайба гуфт, ки гавњаре ба ин бузургиро њаргиз 
надидааст ва аз мубадон мепурсад, ки ин љавоњирро шумо аз 
куљо овардаед? Онњо љавоб доданд, ки парандае овард ва ба 
боми маъбад гузошт. Мо онњоро ба чашми худованд гузоштем. 
Маъбади ѓоратшуда «Хонаи худоён» ном дошт ва дар он њайкалу 
муљассамањои худованд, фариштагон ва бузургони ойини 
маздаясно гирд оварда шуда буданд.7

Арабњо хазинаи аслињаи шањрро ѓорат карданд, ки дар он 
тиру камон, љавшану кўлоњхўд, гурз, сипар ва ханљару шамшери 
зиёд вуљуд дошт. Ќутайба тамоми лашкари худро бо силоњи 
бењтарин таъмин сохт.

Ќутайба баъди Пайкандро хароб кардан, ба сўйи Бухоро лашкар 
мекашад. Дар Рометан ўро ќуввањои якљояи Бухоро, Самарќанд 
ва туркони ба ёрї омада пешвоз мегиранд. Љанги шадид ба амал 
омад. Лашкари тољик арабњоро муњосира ва ду моњ тирборон 
кард. Тољикон метавонистанд лашкари Абдурањмон ибни Муслим 
Боњилиро тамоман нобуд созанд. Аммо аз сабаби бо як наќшаи 
умумї амал накардан ва роњбари ягона надоштан, арабњо роње ёфта, 
аз муњосира баромаданд ва ба ќувваи асосии Ќутайба њамроњ шуданд. 
Ќутайба дид, ки бар тољикони Суѓд ѓолиб омада наметавонад, 
њудуди Бухороро тарк карда, ба Балх меравад. Њамин тавр, амалиёти 
Рометан нишон дод, ки агар тољикони Варорўд якљоя амал кунанд, 
арабњоро шикаст дода метавонанд ва бар онњо ѓолиб меоянд.

Ќутайба солњои 707–708-ум дубора ба Бухоро њуљум карда, 
маркази он Нумиљкатро гирифт ва дар Бухоро намозро љорї 
кард, ки онро ба забони дарї – тољикї мехонданд, зеро мардум 
забони арабиро намедонистанд. Сурањои намозро ба тољикї 
тарљума намуда, мардумро ба хондани онњо маљбур месохтанд.

Агарчи љангњои солњои 706–709-ум дар Суѓд ѓолибияти 
арабњоро муайян накарда буд, подшоњи Суѓд Тархун бо Ќутайба 
сулњ баст ва њукумати арабњоро ба расмият шинохт. Суѓдиён аз 
ин амали подшоњи худ норозигї баён карда, Тархунро ба зиндон 
партофтанд ва ба љойи ў Ѓўpaкpo ба тахт шинонданд.

Муњорибаи Самарќанд. Тархунро барои муросокорї бо 
араб њо сарнагун карда, ба љойи ў Ѓўpaкpo шинондани суѓдиён 
бањонае шуд барои забти Самарќанд – маркази бузурги тољикон. 
Ќутайба гўё барои ќасоси Тархунро гирифтан омада буд, на 
барои забти Самарќанд.
11 – №6

Пеш аз он ки Ќутайба ба Самарќанд лашкар кашад, ба 
Хоразм меравад, зеро дар он љо бародари Хоразмшоњ – Њурзод 
шўриши зиддидавлатї бардошт, ки мардуми зиёде ба ў њамроњ 
шуданд. Ќутайба бо бањонаи ёрї ба Хоразм дар фурў нишондани 
шўриш кумак мекунад. Хоразмшоњ бо Ќутайба сулњ баста, худро 
тобеи арабњо мењисобад ва бо як дастаи бузург њамроњи онњо 
барои заб ти Самарќанд меояд. Дар Бухоро дастаи бухорхудот ба 
лашкари Ќутайба њамроњ мешавад.

Њамин тавр, Ќутайба бо лашкари 20-њазора соли 712-ум ба 
сўйи Самарќанд омада, шањрро дар муњосира мегирад. Аввал ба 
шањр дастаи бародари ў Абдурањмон наздик шуда, дар атрофи 
девор манљаниќ гузошта, онро шабонарўз тирборон мекунад. 
Суѓдиён шабонгоњ ба арабњо зарба мезаданд. Шањр муддати як 
моњ дар муњосира ќарор дошт. Сарони он ба подшоњони Чоч 
ва Фарѓона пинњонї мактуб фиристода, ёрї мепурсанд, аммо            
туркњо нахостанд, ки ба ёрї биёянд.

Њамин тавр, муњофизати Самарќанд танњо бар дўши худи 
шањриён афтода буд. Баъди як моњи муњофизат арабњо деворро 
шикаста, ба шањр медароянд ва њамаро аз дами теѓ мегузаронанд. 
Шоњ Ѓўрак сулњ талабид, аммо Ќутайба шарт гузошт, ки мардум 
шањрро тарк намоянд. Самарќандиён хонаю дар ва молу њоли 
худ ро гузошта, аз шањр берун рафтанд ва дар љангалњо мезистанд. 
Арабњо шањрро ѓорат карданд ва дар он љой гирифтанд. Табарї 
– муаррихи тољик менависад, ки Самарќанд ба арабњо 2 миллион 
дирњам љарима ва 1000 марди солим, ки дар байни онњо маъюбе 
набуд, ба сифати ѓулом дод. Ќутайба фармон баровард, ки њар 
тољики суѓдие, ки бо худ силоњ мегирад, ба ќатл хоњад расид.

Худи арабњо Ќутайбаро дашном дода мегуфтанд, ки шањри 
маъруфи љањонро хароб кард. Баъдтар бо иљозати Ќутайба 
мардум ба хонањои ѓоратшуда ва нимвайронаи худ баргаштанд. 
Дар дарвозањои шањр зану мард тафтиш карда мешуданд ва њатто 
агар касе кордча медошт, кушта мешуд.

Ќутайба ибодатгоњњои шањрро ба масљид табдил медод 
ва ё хароб мекард. Масалан, дар шањр маъбади худоён мављуд 
буд, ки дар он муљассамањои заррин, нуќрагин, мисин, сангин 
ва чўбини худоён, фариштагон ва бузургони ойини маздаясно, 
пањлавонон, шоњони мардуми Суѓд нигоњ дошта мешуданд. 
Њайкалњо ба монанди одамони зинда бо сару либос ва ороишњои 

нуќра, тилло ва љавоњирот зинат ёфта буданд. Бисёр њайкалњо 
таърихи чандинњазорсоларо аз cap гузаронида, ёдгории 
беназири халќамон ба њисоб мерафтанд. Арабњо барои зевар 
ва зару сими онњо ин ёдгорињои санъати тасвириро ба майдон 
бароварда, аз муљассамањои чўбин зару зеварро канда, худи 
онњоро месўзонданд. Мувофиќи гуфтаи Табарї, Ќутайба танњо 
аз муљассамањо 250 њазор мисќол зар ѓанимат гирифт.

Дар Регистони Самарќанд муљассамањои бузурги асп, гов ва 
шутурњо вуљуд доштанд. ки онњо дар њолати њуљум ба якдигар 
тас вир ёфта буданд. Бинанда гумон мебурд, ки онњо зиндаанд 
ва бо якдигар зўр меозмоянд. Арабњо онњоро низ несту нобуд 
карданд. Зарарњои љонї ва моддию маънавї, ки лашкари араб ба 
Самарќанд овард, ба њисоби инсонї намеѓунљид. Ќутайба баъди 
ѓалаба бар мардуми водии Суѓд ба Чоч ва Хуљанду Фарѓона 
лашкар кашид ва бо ѓаниматњои бузург баргашт.

Њамин тавр, Ќутайба аз зиддияти байни шоњони тољик 
моњирона истифода мебурд. Ў ќувваи њарбии вилоятњои 
забтшударо ба муќобили ноњияњои љангкунанда истифода бурд. 
Ѓўрак ба Ќутайба гуфт: «Ту бар ман бо ќувваи бародарони худам 
пирўз гаштї».

САВОЛЊО:
1. Чаро самарќандиён маѓлуб шуданд?
2. Назария ва амалияи арабњо дар ин љанг чї гуна буд?
3. Муљассамањои хонаи худоён барои таърихи халќи тољик чї ањам-

мият дошт?
4. Чаро Ќутайба ибодатгоњњои суѓдиёнро ба масљид табдил дод?

§ 48–49. ЗАБТИ ВИЛОЯТЊОИ ЊИРОТ, 
ЗАРАНЉ, ЃУР, ЗОБУЛ ВА КОБУЛ

Соли 652-юм арабњо бо сарварии Абдурањмон Њирот, Заранљ 
ва замини Доваронро гирифта, ба сўйи Ѓазна ва Кобул лашкар 
кашиданд. Дар кўњистони ин љо арабњо ба муќобилати сахти 
мардум дучор омаданд. Бо онњо на дастањои дењќонон, балки 
тамоми мардон мељангиданд. Аз ин рў, арабњо кўњистони Ѓур 
ва Сулаймонияро гирифта натавонистанд ва ба шикаст рўбарў 
шуданд, аммо водињо ба осонї ба тасарруфи аъроб мегузаштанд.

Дар замони халифа Волид (705–715) ба арабњо муяссар шуда 
буд, ки то водии Синд раванд. Арабњо барои гирифтани Кобул 
аз замони халифа Муовия (661–690) шурўъ карда, борњо лашкар 
кашиданд, аммо натиљаи дилхоњ нагирифтанд, зеро мардуми 
озодидўсти ин диёр њељ гоњ ба душманони аљнабї сари итоат 
намефуроварданд. Кобулшоњон дар мавридњои мушкил худро 
мутеи арабњо њисобида, њамин ки ќуввањои асосии арабњо аз 
замини онњо дур мешуданд, тозињои боќимондаро кушта, худро 
мустаќил эълон мекарданд ва аз додани андоз cap мепечиданд.

Кобулшоњон њатто дар ваќтњое, ки худро тобеи халифа 
мењисобиданд, итоаташон бо додани андоз мањдуд мешуд. 
Онњо чун пешин дар идораи мамлакати худ мустаќил буданд ва 
мувофиќи расму одати бобоии хеш мезистанд.

Ба ривояти муаррихи араб Балозурї, Абдурањмон њисори 
Ко булро муддатњои тулонї муњосира кард ва нињоят онро 
гирифт ва ба андоз додан маљбур намуд, аммо њамин ки арабњо 
баргаштанд, Кобулшоњ аз итоат баромад ва дигар андоз 
нафиристод. Дар таърихи Систон наќл мешавад, ки Кобулшоњ 
марди ќавиљусса ва далер буд ва бо арабњо худаш мељангид ва 
бо теѓ чапу рости араб њоро мезад. Абдурањмон мебинад, ки ў 
лашкари мусалмононро то 20 њазор бикушт ва хеле монда шуда 
буд ва боз мегашт, Му њал лабро аз паси вай фиристод ва ў аз аќиб 
найза зад. Найза љавшанро даронда, ба пушти шоњ расид, вале 
захм зиёновар набуд. Дар охир Кобулшоњ бо арабњо сулњ баст ва 
ба додани андоз розї шуд.

Лашкаркашињои арабњо ба Тахористон. Вилоятњои наздики 
Марв аз љониби арабњо хеле барваќт забт шуда буданд. Соли 
652-юм Ањноф – сарлашкари араб ба Марворўд лашкар кашид 
ва њисори онро муњосира кард. Бозой – марзбони Марворўд 
бародари худ – Моњакро назди Ањноф фиристод ва бо њазор 
дирњам ва бољ додан, сулњ пешнињод кард.

Аммо Ањноф шарт гузошт, ки шумо лашкари арабро ба шањр 
роњ дињед, то онњо бар шумо назорат кунанд ва намоз хонданро ёд 
дињанд ва 300 000 дирњам товони љанг дињед. Шоњи Марворўд розї 
шуд. Пас аз ин Ањноф 4 њазор лашкари худро ба сўйи Тахористон 
равон кард. Шоњони Балх, Љурљон, Толиќон ва Фороб бо дастањои 
худ ба миќдори 1000 нафар ба муќобили ў баромаданд. Ањноф бо 
лашкари худ бар онњо ѓолиб омад ва ќалъаеро гирифт, ки минбаъд 
бо номи ў – Ќалъаи Ањноф машњур шуд. Ў бо мардуми Балху 

Љурљон бар ивази бољи 400 000 дирњам сулњ баст. Ў писари амаки 
худро дар ин љо сарвар таъйин намуд ва бо 400 аскари араб ва 1000 
нафар тољик ва сарварии Нуъмон Боњилї ба муќобили њайтолиёни 
Форобу Кўњистон фиристод. Њайтолиён арабњоро шикаст доданд 
ва онњо ба сўйи Марворўд бозгаштанд.

Дар њамин сол дастаи араб бо сарварии Умар ба Њирот ва 
Бодѓис њуљум оварданд. Онњо дар Њирот ба муќовимати сахт 
дучор шуда, муддатњои зиёд шањрро ба муњосира гирифта, мар-
думро ба таслим шудан маљбур сохтанд. Умар бо њиротињо ба 
товони як миллион дирњам сулњ баст. Пас аз он ў лашкарашро 
дар ин љо гузошта, худаш ба назди халифа рафт. Мардуми он 
диёр бо сарварии Корон шўриданд ва дар Самангон бар лашкари 
араб ѓолиб омаданд. Арабњо сўйи Марв гурехтанд. Ваќте ки 
Умар баргашт, бо лашкари чањор њазора ба Корон шабохун зад 
ва аскарони ўро бикушт ва Коронро асир гирифт.

Хуруљи Низак ва ташкили иттињоди Фороб, Балх, Марв ва 
Толиќон. Низак Тархун шоњи ноњияи Боддиз буд. Низак аз дуд-
монњои ќадими кушонї буд, ки мувофиќи ривоятњои таърихї бо 
арабњо то кушта шуданаш љангидааст. Ў шоњи Тахористонро, 
ки аз туркон буд ва марди сустирода ба шумор мерафт, барои ба 
арабњо сари итоат фароварданаш зиндонї мекунад. Соли 703-
юм лашкари араб бо сарварии Муњаллаб ќалъаи дастнораси 
Боддизро муњосираи дуру дароз намуда, Низакро ба таслим 
шудан маљбур месозад, аммо баъди рафтани арабњо ў боз худро 
мустаќил эълон мекунад. Соли 705-ум Ќутайба ибни Муслим ба 
Боддиз њуљум меорад. Низак ба Ќутайба шарт гузошт, ки агар 
ту Боддизро озод гузорї, ман мутеи ту мешавам. Ќутайба ин 
шартро пазируфт ва ўро њамроњи худ ба љанги Суѓд бурд.

Ќутайба дар љанг бо Суѓд ва шоњи он – Тархун нисбат ба 
мањаллиён берањмии сахт нишон дод, ки боиси ѓазаби Низак 
нисбат ба арабњо шуд. Ў аз Ќутайба чудо шуд ва ба Тахористон 
омад ва ба худ гуфт: «Ин арабњо мисли саганд, бо онњо мељангед 
ва тањќирашон мекунед, аммо барои пул ва чиз аз гуноњони ту 
мегузаранд. Барои њамин, ман бояд љангам ва онњоро кушам. 
Онњо бар ивази мол аз гуноњони ман мегузаранд».

Солњои 708–709-ум Низак ба Балх омада, бо шоњи он рољеъ 
ба муборизаи якљоя ба муќобили Ќутайба маслињат мекунад. Ў 
ба Хулм, Толиќон ва дигар минтаќањо рафта, бо шоњони онњо             
масъалаи ташкили иттифоќи зиддиарабиро ба миён гузошт. Чун 

мавсими зимистон буд, шоњони тољик метавонистанд то бањор 
тайёрї бинанд.

Ба иттињод инњо ризоят доданд: испањбади Балх, Бодом – 
дењќони Марв, Шањрак – дењќони Толиќон, Тарсал – дењќони 
Љузљон. Низак њатто ба Кобулшоњ мактуб навишта, ўро низ 
даъват намуд. Кобулшоњ ба Низак ваъдаи пуштибонї дод ва 
дар сурати нобарории корњо њимояи оила ва амволи ўро ба уњда 
гирифт. Низак пеш аз љанг оила ва амволи гаронбањои худро ба 
Кобул фиристод. Ќутайба аз кори Низак огоњ шуд ва бародари 
худ Абдурањмонро бо 12 њазор аскар дар Барукани назди Балх 
љой дод ва дар дараи Ѓaзapa дар роњи Низак посбонњо нињод. 
Њамин тавр, Ќутайба пеши роњи шоњони мањаллиро баст ва 
онњоро муттањид шудан намонд.

Низак дар ќалъаи Дуѓули Баѓлон, ки яке аз мустањкамтарин 
ќалъањои он замон буд, пинњон шуд. Барои ба ќалъа ворид шудан, 
як роњ буд, ки онро дастањои Низак муњофизат мекарданд. Ќутайба 
дар ин љо дармонд. Дар њамин ваќт шоњи рустои Рубихон ба назди 
Ќутайба омада, аз ў амон хост. Ќутайба гуфт: «Ба шарте туро амон 
медињем, ки роњи пинњонии ќалъаи Дуѓулро ба мо нишон дињї».

Шоњи Рубихон роњи пинњонии ќалъаро ба арабњо нишон дод 
ва лашкари араб ногањон ба бошандагони ќалъа њуљум карданд 
ва њамаро куштанд. Низак аз он љо ба Самангон, ба ќалъаи 
машњури Фитаљо рафта буд. Ќўшуни Ќутайба дар тўли ду моњ 
дар зери ќалъа, истод, аммо фатњи он муяссар нашуд, зеро ќалъа 
аз чањор тараф бо кўњњои касногузар ињота буд. Аз зери он рўде 
мегузашт ва роњи борике ба ќалъа мерафт ва он аз љониби дастаи 
Низак муњофизат мешуд. Дар ќалъа чашмаи об ва заминњои 
корам ва алаф барои њайвонот мављуд буд. Низак барои худ ва 
лашкариён хўрок дошт, аммо аз гармї гўштњо вайрон шуда, 
лашкариёнро зањролуд кард.

Ќутайба ба назди Низак ошнои ўро бо номи Сулаймон фирис-
тод ва ваъдаи амонї ба ў ва ёронаш дод. Низак гуфт: «Ман ба 
Ќутайба бовар надорам. Ў маро мекушад, аммо илоље нест». Ваќте 
ки Низак ба назди Ќутайба омад, дар атрофи ў шоњони Хатлон 
– Шоњбол, Шумону Ањорун – Тарсалшоњ њузур доштанд. Низак 
баѓуи Тахористон ва наздикони ўро асир нигоњ медошт. Ќутайба 
онњоро ба назди халифа фиристод. Ќутайба Низак ва ду писари 
бародарашро дар Искимишти Тахористон бо азоб бикушт. Дар 
мўзаи Низак санги ќиматбањое ба арзиши хирољи як вилоят 

буд. Он ба Ќутайба расид. Њамин тавр, арабњо њамаи шоњони 
мањаллиро алоњида-алоњида тањти фармони худ медароварданд. 
Баъди ин Ќутайба ќалъаи Боддизро ѓорат кард. Аз он дороии зиёд 
ба даст овард ва ба њар сарбоз 800 дирњам туњфа дод.

Исёни Мусо. Мусо писари Абдуллоњ ибни Хозим буд, ки 
падараш солњои 651–652, 662-юм дар Хуросон амирї мекард. Ў 
соли 683 ба муќобили халифа баромада, кушта мешавад. Писараш 
Мусо бо тарафдоронаш ба Мовароуннањр мегурезанд ва он љо 
бедодгарињо мекунанд. Ў ба мењмонии шоњи Суѓд Тархун омада, 
рўзи Наврўз бо яке аз пањлавонњои араб дар Самарќанд ќувва 
озмуда, ўро кушт. Шоњи Самарќанд аз ин њодиса ба ѓазаб омад 
ва ба Мусо гуфт: «Агар мењмони мо намебудї, ту ва дастаатро 
нобуд месохтам. Њоло тарки мамлакати мо кунед».

Мўсо бо дастаи худ ба Тирмиз омад ва аз шоњи он барои 
истодани муваќќатї дар шањр рухсат пурсид. Тирмизшоњ онњоро 
љой дод, аммо онњо берун рафтан нахостанд. Байни дастаи шоњи 
Тирмиз ва Мусо љанг cap зад ва арабњо ѓолиб омаданд. Дар 
Тирмиз норозиёни араб аз сиёсати мири Хуросон љамъ меоянд ва 
шањрро соњибї мекунанд.

Шоњи Тирмиз ва ёронаш аз хоќони турк ёрї металабанд. Хоќон 
ба онњо мегўяд, ки шумо чї тавр муборизед, ки 200 араб омада, 
шањру хонаи шуморо соњиб шуданд. Баъди чанде хоќон дастае 
барои онњо дод ва сўйи Тирмиз равон кард. Ваќте ки онњо ба Тирмиз 
расиданд, лашкари Њайтолиён низ ба муќобили Мусо омада буд.

Мўсо ва тарафдорони ўро шоњи Суѓд ёрї дод ва барояшон 
дастаи њарбиён фиристод. Аммо байни Мусо ва суѓдиёни омада 
дар роњбарии лашкар норозигї ба вуљуд меояд ва онњо бо роњбарии 
Собит ном араб аз шањр баромада, ба ќуввањои зидди Мусо њамроњ 
мешаванд. Собит аз Кеш, Насаф ва Бухоро низ ёрї мегирад. 
Собитро љосусони Мусо мекушанд ва суѓдињо ба ватанашон 
бармегарданд. Мусо соли 690-ум Тирмизро гирифта, то соли 704-
ум дар дасти худ нигоњ медорад. Соли 707-ум амири Хуросон бо 
сарварии Сайиди Усмон 15 њазор сарбоз фиристод. Ба ёрии арабњо 
лашкари Суѓд бо сарварии Тархун ва Тирмизшоњ низ (бо туркон) 
омада буданд. Ќалъаи Тирмиз дар баландии соњили рўди Ому љой 
дошт. Шояд дар он замон оби Ому дар назди ќалъа кам буд, ки 
арабњо аз тарафи рўд ва суѓдињо аз хушкї њуљум оварданд.

Мўсо бо 8 њазор лашкар дар се бахш мељангид. Вакте ки ў аз 
ќалъа баромад, лашкари тољикон роњи бозгашти ўро буриданд. 

Мусо дар ин љанг њалок ва тарафдоронаш кушта ва Тирмиз 
озод карда шуд. Дар ин муњориба шоњони Чаѓониён, Ањорун ва 
Шиману Хатлон низ иштирок доштанд.

Љангњои Ќутайба дар Шимоли Тахористон (водии Њисо-
ри имрўза). Дар давраи истилои араб дар водии имрўзаи Њисор 
шоњигарињои зерин вуљуд доштанд: Тирмизшоњ, ки ба он Тирмиз 
ва атрофи он дохил мешуданд; Кофиён ноњияњои Бойсун ва 
Шерободро фаро мегирифт; Чаѓониён, миёнањои Чаѓонрўд, 
яъне Шўрчаву Дењнавро дар бар мегирифт. Ба Ањорун Регару 
Шањринав ва ба Шиман–Њисор, Душанбе ва Варзоб то Роњатї 
дохил мешуданд, ноњияи Кофарнињон бо номи Кумидиён 
шоњигарии алоњида буд.

Ќутайба соли 705-ум ба Боддиз ва Толиќон лашкар кашид ва 
то Тирмиз омад. Дар ин љо ўро шоњи Чаѓониён Тиши Якчашм 
пешвоз гирифт ва калиди тиллоии шањри худро ба вай њадя намуд 
ва ўро ба мењмонї даъват кард. Тиши Якчашм ба Ќутайба шикоят 
кард, ки шоњи Шиман ба шањри мо њуљумњои харобиовар мекунад.

Ќутайба ба Шиман меояд, аммо шоњи он бељанг таслим 
мешавад ва баъд ў ба сўйи Кешу Насаф меравад. Баъди ин њодиса 
Шумон боз аз тобеияти арабњо мебарояд ва Ќутайба дубора барои 
фатњи он меояд. Ин њодиса баъди таслими Низак соли 703–709-ум 
рух дод, чунки шоњи Шиман дар таърифи ќалъаи баланду устувори 
худ мегўяд. «Тири арабњо њељ гоњ ба болои дижи ман парвоз карда 
наметавонад ва ман аз дигарон чї камї дорам, ки ба арабњо 
таслим шавам». Ваќте ки арабњо соли 710-ум ќалъаи Шумонро ба 
муњосира гирифтанд, яке аз тирњои манљаниќ омада, бар сари шоњи 
Шиман, ки дар курсї нишаста буд, зад ва ўро нобуд сохт. Вай пеш 
аз марг васият мекунад, ки хазинаи тилло ва нуќраи давлатро дар 
чоњи чашмаи дохили диж партоянд, то ба дасти душман наафтад. 
Ќасрњои шоњи Шиман дар љойи имрўзаи ќалъаи Њисор ќарор дошт.

САВОЛЊО:
1. Сабабњои асосии ѓалабаи арабњо дар чї буд?
2. Чаро шоњони мањаллї муттањид намешуданд?
3. Аслан, арабњо бо кињо мељангиданд?
4. Чаро Мусо бо 200 савори худ тавонист бар шоњи Тирмиз ѓолиб ояд?
5. Чаро шоњони тољик аз њамсоягони худ ёрї намепурсиданд ва ба 

туркон мурољиат мекарданд?

12 — №6

БОБИ IX. 

ИСТИЛОИ АРАБ

§ 49–50. ДАВРАИ ДУЮМИ ЗАБТКОРИЊОИ 
АРАБЊО ДАР ТОЉИКЗАМИНИ ШАРЌЇ

Ањволи тољикон баъди истилои араб. Арабњо дар тамоми 
шањру дењањои забтшуда дастањои худ ва намояндагони диниро 
мегузоштанд, то ки ба корњои њаррўзаи мардум назорат кунанд. 
Аслан, давраи якуми забткорињои араб моњияти ѓоратгарона- 
таљовузкорона дошт ва аз омадани Ќутайба ибни Муслим шакли 
мунтазам ва маќсадноки мусалмон карданро гирифт. Аммо 
азбас ки мамлакати мо хеле пањновар буд, онњо њамаи онро ба 
якборагї ѓасб карда наметавонистанд. Њамин ки ќуввањои 
асосии арабњо дур мерафтанд, мардум намояндагони онњоро 
мекуштанд ва худ ро чун пештар озод мењисобиданд.

Ќутайба фањмид, ки дар шањру дењот аскарони арабро 
бештар гузоштан лозим ва ў назоратро пурзўр кард. Бинобар 
ин,  ваќте ки Самарќандро гирифт, бародари худро бо лашкараш 
он љо гузошт ва њукм баровард: «Ба њељ бутпараст–оташпараст 
то ваќте ки тамѓа ба ў назананд, рухсат надињед, ки аз шањр 
берун равад, касони бетамѓаро кушед. Агар дар ваќти аз дарвоза 
даромадан ва ё баромадан аз касе кордчае ёбед, ўро бикушед. 
Ва агар шабонгањ пас аз бастани дарвозањо касе биёяд, ўро 
бикушед». Арабњо мамлакати моро ѓорат мекарданд ва ањолии 
онро ба ќабули дини ислом маљбур менамуданд.

Тавре ки ќаблан зикр карда будем, ваќте ки Ќутайба ибни 
Муслим соли 712-ум ба Бухоро омад ва Бухороро забт кард, 
ањли Бухороро фармуд: «Ними хона ва анљоми онро ба арабњо 
бидињанд, то ба онњо рўзаю намоз ёд бидињанд».

Аксари мардум намехостанд бо арабњо якљо бошанд, хона 
ва молу маноли худро ба онњо гузошта, тарки шањру дењоти худ 
мекарданд. Онњоро барои ин эътирозашон арабњо мекуштанд. 
Тољик араби дар хонааш љойгирифтаро бояд мехўронд ва 
нигоњубин мекард. Кор ба дараљае расид, ки араб дар хонаи 
тољик соњибхона ва соњибхона хизматгор буд. Њодисањои 
мањаллиёнро аз хонаву замин рондани арабњо ва онњоро соњиб 
шудан, пайваста рўй медод. Аъёну ашрофи араб дар вилоят, шањр 

ва дењањои забтшуда бењтарин замину об, ќасру боргоњро азхуд 
намуда, ањолии мањаллиро маљбуран дар замини худ бепул кор 
мефармуданд. Ба мардум андозњои гарон баста, молу мулкро ба 
зўрї мегирифтанд. Агар касе чизи ќиматбањое дар даст, пой, cap, 
бадан медошт, онро ба зўрї меситониданд. Касоне, ки исломро 
ќабул надоштанд, ба андозаи зиёд љизя медоданд. Андозњо хеле 
зиёд буданд. Аз об, замин, дорої ва ѓайра андоз ситонида мешуд.

Иттифоќи зиддиарабии Суѓд, Чоч ва Фарѓона. Ќутайба баъди 
фатњи Бухорову Самарќанд соли 713-ум ба Истравшан, Ху љанд 
ва Фарѓона лашкар мекашад. Сарчашмањо дар бораи ин њуљум 
чизе наменависанд. Танњо аз њуљуми ў ба Чоч ва Фарѓона хабар 
медињанд. Аммо аз сарчашмањои бостоншиносї ба хубї маълум 
мешавад, ки дар Истравшан Ќутайба кушторњо ташкил дод. 
Бостоншиносон дар даромадгоњи ќаср устухонњои 50-60 нафар 
мардон, занон ва кўдаконро пайдо карданд, ки бошандагони ќаср 
хешу табори афшинњо ва њимоятгарони ин кох будаанд. Онњоро 
арабњо баъди таслим шудан ё дар ваќти муњориба куштаанд.

Баъд Ќутайба бахши лашкари худро барои забти Чоч 
ва бахшеро худаш ба Хуљанд бурд. Дар Хуљанд тољикон ўро 
мардонавор бо тиру камон пешвоз гирифтанд ва муњориба 
чандин рўз давом ёфт. Нињоят, ў шањрро гирифта, ѓорат намуд ва 
сўйи Фарѓона рафт. Шоњи Фарѓона дар Косон буд, бо ў сулњ баст 
ва бо ѓанимати зиёд баргашт, аммо лашкари ба сўйи Чоч рафта 
аз љониби тољикони ин диёр шикаст мехўрад. Соли дигар худи 
Ќутайба ба Чоч њуљум мекунад ва то Исфанљоб меравад.

Аз Чоч ба сўйи Фарѓона меояд. Фарѓона ба Ќутайба писанд 
меояд ва ин љойро барои худ макони зист ќарор медињад, зеро бо 
хали фаи навтаъйиншуда – Сулаймон муносибати хуб надошт. Ќу тай-
ба ба халифа Сулаймон нома навишта, ўро огоњ мекунад, ки шоњони 
тољик аз вай метарсанд ва ў исломро дар ин љо пойдор сохтааст. Агар 
халифа ўро аз вазифаи амирии Хуросон дур кунад, вай аз итоати ў 
мебарояд. Халифа аз ин мактуба Ќутайба ба ѓазаб омада, дар ќасди 
љони вай мешавад. Соли 715-ум Ќутайба бо бародарону писарон ва 
наздиконаш иборат аз ёздањ нафар дар Фарѓона кушта мешаванд.

САВОЛЊО:
1. Сиёсати Ќутайба дар Тољикзамин чї хел буд?
2. Сиёсати шоњони тољик дар замони забткорињои араб чї гуна буд?
3. Чаро халифа Сулаймон Ќутайбаро кушт?

§ 51. ЉАНГЊОИ ОЗОДИХОЊОНАИ ТОЉИКОН 
ДАР ХУРОСОН ДАР СОЛЊОИ 717–722

Вазъияти сиёсї дар арафаи шўришњо. Соли 715-ум Ќутайба 
ибни Муслим дар Фарѓона бо хешу табораш ба ќатл расид. Ин 
њодиса ба шоњони тољик, ки аз дасти ў маѓлуб шуда буданд, 
имконият дод, ки боз мустаќил шаванд. Шоњони аз сиёсати 
арабњо норозї гоњ-гоњ дар ин ё он вилоят ба муќобили арабњо 
мешўриданд ва гумоштагони онњоро мекуштанд. Дар солњои 
716–719-ум дар миёни мардуми тољик овоза пањн шуд, ки гўё 
худованд барои арабњо 100 сол њукмронї људо карда будааст ва 
соли 719-ум соли охирини мављудияти онњо дар Тољикзамин–
Эронзамин ба шумор меравад. Дар ин бора мактуби шоњи Суѓд 
ба императори Чин шањодат медињад. Дар мактуб омадааст: «Мо 
сад сол боз зери дасти дашињо (арабњо) гирифторем. Мо дар ин 
муддат ба муќобили онњо пайваста дар љангем, аммо ќувваи мо 
басанда нест. Имсол соли охирини њукмронии онњо ба њисоб 
меравад. Агар шумо ва туркон ба ёрии мо биёед, мо онњоро зада 
аз мамлакати худ пеш мекунем».

Ривоят кардаанд, ки дар байни арабњо низ чунин овоза вуљуд 
дошт. Њамзамон, њамон соли 719-ум шоњи Бухоро (Туѓшод) ва 
Рашт (Ѓapм) низ ба императори Чин хат навишта, ба монанди 
шоњи Суѓд аз ў ёрї металабанд. Аммо императори Чин њељ гоњ ба 
ёрии тољикон наомада буд. Вай мехост, ки тољикон ба муќобили 
арабњо љанганд ва тамоман суст шаванд. Баъди сустї онњо 
ихтиёран ба Чин хамроњ шуданро металабанд, аммо императори 
Чин хато кард. Арабњо тамоми Осиёи Марказиро гирифта, ба 
Чин тањдид карданд.

Дар ин ваќт Ал-Љарроњ, шахси золиму хунхор, амири 
Хуросон буд. Мувофиќи фармони халифа касоне, ки исломро 
ќабул кардаанд, аз андози љизя бояд озод мешуданд, аммо ў 
аз тољикони мусалмоншуда низ андози вазнин меситонд. Ин 
сиёсати ў норозигии мардуми тољикро ба вуљуд овард. Шоњони 
ноњияњои норизо дастањои худро омода сохта, ба муќобили 
арабњои нозир њуљум оварда, онњоро нест мекарданд ва ба дини 
пешини худ бармегаштанд. Чунин шўришњо дар Дењистон, 
Љурљон, Табаристон ва Суѓд cap заданд.

Вазъият дар Суѓд хеле печида гардид. Амири Хуросон Ал-
Љарроњ аз мактуби ба шоњи Чин фиристодаи Ѓўрак огоњї ёфт 
ва хост ўро иваз намояд. Дар ин ваќт писарони Тархун, ки пеш 
аз Ѓўpaк подшоњи Суѓд буд, дар назди Деваштич – шоњи Панљ 
(Панљакат) ќарор дош танд. Азбаски писарони Тархун хурдсол 
буданд, масъалаи ба љойи онњо Деваштичро шоњи Суѓд таъйин 
кардан, ба миён меояд. Деваштич аз авлоди шоњони Суѓд, яъне 
хешованди Тархун буд ва чї тавре ки баъдтар мебинем, бо ёрии 
Тархун шоњи Панљ шуда, яке аз раќибони Ѓўрак мегардад. 
Деваштич зоњиран худро тарафдори арабњо нишон дода, кўшид, 
ки љойи Ѓўракро бигирад ва ин кор ба ў даст дод.

Шўриши Дењистон бо сарварии Фирўз. Мувофиќи ривояти 
Табарї, мардуми Дењистон аз ислом баргашта, ба дини пешини 
худ рўй оварданд. Ба ёрии онњо туркон бо сардории Сул 
омаданд. Соли 717-ум лашкари араб бо сарварии Муњаллаб ва 
гурўњи ашрофзодагони Роѓ ва Хуросон, ки миќдорашон беш 
аз 100 њазор буд, ба шањри шўрида њуљум оварданд. Ќалъа 
ба муњосира афтод. Тољикон бо њуљумњои ногањонї ба араб-
њо талафот дода, боз вориди ќалъа мешуданд. Арабњо роњњои 
ќалъаро бастанд ва мардум аз гуруснагї маљбур шуданд, ки сулњ 
талабанд. Мувофиќи ин шартнома, арабњо ба Фирўз, хешон ва 
амволи ў даст назаданд ва дигар аксари њимоягарони ќалъаро 
кушта, ќисмеро асир гирифтанд ва ќалъаро ѓорат намуданд.

Шўриши Љурљон ва Табаристон. Баъди ѓалаба бар дењис-
тониён, Муњаллаб ба Љурљон омад. Љурљониён се маротиба ба 
муќобили арабњо љангида, бо додани товон ба маблаѓи 100, 200 
ва 300 њазор дирњам сулњ баста буданд. Арабњо ин сулњњоро 
пазируфтанд. Ин дафъаи чањорум буд, ки онњо ба шўриш 
омаданд. Ин бор низ онњо бо лашкари Язид љангидан нахоста, 
оштї пешнињод карданд. Язид Асад ибни Абдуллоњро он љо 
гузошта, худ сўйи Табаристон рафт. Язид роњи ќалъаро муњосира 
кард. Ќалъа дар тангнои кўњ љой дошт. Испањбад ноилољ сулњ 
талабид ва аз будаш зиёд супоридани хирољњоро ваъда дод.

Язид дастаеро бо сарварии бародараш назди онњо фиристод. 
Дар ин ваќт дайламињо ба ёрї омада, арабњоро аз пушт зарба 
заданд. Лашкари араб ба тањлука афтода, аз тангї ба кўњпорањо 
роњи гурез мељуст. Шўришчиён онњоро бо сангњо мезаданд ва 
онњо аз љарињо афтода мемурданд. Лашкари араб бо талафоти 
калон ба баромадгоњи дара аќиб нишаст.

Испањбад ба шоњи Љурљон мактуб навишта, ўро ба ёрї 
талабид. Љурљонињо дастаи дар он љо будаи арабњоро кушта, 
ба ёрї омаданд. Язид дастаи худро ба муќобили љурљониён 
фиристод, аммо онњо дар кўњ сангар гирифта, роњи омадурафти 
Хуросонро бастанд ва сипоњи араб њељ кор карда натавонист. 
Язид бо таба рис тониён сулњ баста, сўйи Љурљон омада, 
муддати якчанд моњ роњро банд кард ва бо мушкилињои зиёд 
ба ќалъа наздик рафта, аз чор девори он оташи бузурге афрўхт. 
Бошандагони ќалъа диловарона љангида, ќањрамонона њалок 
мешаванд. Ба ривояти Табарї, дар ин муњориба арабњо 40 њазор 
бошандагони Љурљонро кушта, 5 миллион дирњам ѓанимат ба 
даст оварданд. Онњо аз тифлон то пирон њамаро аз дами теѓ 
гузарониданд, ки чунин берањмиро таърих ёд надошт.

Шўришњои пайдарпай дар Хуросон ва муќобилати далеронаи 
љурљониён арабњоро сахт ба ташвиш андохт. Онњо амирони 
Хуросонро тез-тез иваз мекарданд, аммо њаракатњои зидди               
арабњо бештар ављ мегирифт.

Вазъият дар Суѓд. Соли 720-ум халифа ба љойи Ал-Љарроњ 
ами ри Хуросон Абдурањмон ибни Нуъайм ал-Њамидиро 
таъйин кард. Дар ин ваќт Ѓўрак бо туркон иттифоќ баста, ба 
муќобили арабњо ба љанг медарояд. Дар њамин айём, соли 720-
ум арабњо Деваштичро ихшиди Суѓд ва афшини Самарќанд 
эълон мекунанд. Њамин тавр, дар Суѓд дуњокимиятї ба вуљуд 
меояд. Ѓўpaкpo суѓдиён соли 710-ум ба љойи Тархун интихоб 
намуданд ва арабњо низ ўро эътироф карда буданд. Вай соли 719-
ум ба муќобили араб њо љанг сар кард ва арабњо аз ў норизо шуда, 
Деваштич – хеши Тархунро ба љояш таъйин намуданд.

Деваштич дар ин ваќт дар Панљакат менишаст ва ба муќобили 
Ѓўрак љанг накард. Ў низ баъди унвони шоњи Суѓдро гирифтан, 
ба ноњияњои гуногуни Мовароуннањр, аз љумла Хатлон, Чоч, 
Истравшан, Фарѓона ва њамчунин, хоќони турк мактуб навишта, 
онњоро барои муборизаи якљоя ба муќобили арабњо даъват 
менамояд.

Њамин тавр, дар солњои 20-ум дар Суѓд ду лагери зидди 
араб њо: яке бо сардории Деваштич ва дигаре бо сардории Ѓўpaк 
ташкил ёфт.

§ 52. ШЎРИШИ ШОЊЗОДАГОНИ СУЃД БО 
САРВАРИИ ЃЎРАК ДАР СОЛЊОИ 719–720

Ба ривояти муаррих Табарї, суѓдињо аз ислом рўй гардонида, 
ба дини пешини худ бозгаштанд. Онњо масљидњоро месўзонданд 
ва арабњоро мекуштанд. Намояндаи арабњо дар Суѓд – Шубро 
ронданд. Амири Хуросон ба љойи ў Сулаймон Абусарї, яке аз 
тољикони мусалмоншудаи Марвро мефиристад, то мардумро 
ором гардонад.

Аммо вазъият хеле шиддат гирифт. Бањонаи љанг њамин шуд, 
ки яке аз дењќонон – шоњзодаи Суѓд мехоњад зани араберо аз 
ќабилаи боњилї ба никоњи худ дарорад, аммо арабзан пешнињоди 
ўро намепазирад. Шоњзода бо дастаи худ ќалъаи боњилињоро 
ба муњосира мегирад. Туркњо низ бо сарварии Корсул ба ў 
њамроњ мешаванд. Арабњои дар ќалъаи Боњилї буда ба ивази 
40 њазор дирњам сулњ металабанд. Дар ин ваќт ба ёрии онњо 4 
њазор лашкари араб аз Самарќанд меояд. Ин даста дар роњ як 
гурўњи 300-нафараи турконро мебинад, ки ба сабаби норозигї 
аз лашкари Корсул људо шуда буданд. Туркони хиёнатгар ба 
лашкари араб њамроњ шуда, аз вазъияти арабњои дохилї, ќалъа 
ва сипоњи тољикону туркони Корсул ба онњо маълумот медињанд.

Лашкари тољику турк аз омадани ёрї огоњї ёфта, ба арабњои 
дохили ќалъа барои таслим то субњ муњлат медињанд. Дар 
баробари ин, арабњои гаравгонро мекушанд ва ба фатњи ќалъа 
тайёрї мебинанд.

Аскарони араб бо сарварии Мусайиб шаб ба туркон шабохун 
зада, бештари онњоро мекушанд. Туркони боќимонда мегурезанд. 
Арабњо њамон шаб асиронро озод карда, сўйи Самарќанд 
мераванд. Пагоњї, ваќте ки суѓдињо бо туркони боќимонда љамъ 
мешаванд, дар ќалъаи Боњилї касеро пайдо карда наметавонанд.

Соли 721-ум Сайд Абдулазиз амири Хуросон таъйин мешавад. 
Вай шахси рањмдил буд. Ў ба тољикон бо тарањњум менигарист. 
Шоњони мањаллї аз сустиродагии вай истифода мебурданд. Ў дар 
Боѓљой ном ноњияи Суѓд лангар зада, бо туркону тољикон љанг-
њои тўлонї кардааст. Дар яке аз љангњо 50 араб, аз љумла Шуб 
– на мояндаи пешини арабњо дар Самарќанд њалок мешаванд. 
Миќ дори талафот аз тољикон ва туркон бештар буд. Дар ин 
љанг тур кон шикасти сахт хўрда, тољиконро дар майдони љанг 
монда мегурезанд. Арабњо бо фармони амир Абдулазиз љангро 

бас карда, ба ќароргоњи худ бармегарданд. Ин кори ў норозигии 
арабњоро ба вуљуд оварда, боиси аз вазифа сабукдўш шуданаш 
гардид. Халифа ба љойи ў Ал-Хароширо фиристод.

Шўриш бо сарварии Карзанљ. Аз сарчашмањои таърихї 
маълум мешавад, ки Алхарошї одами хашмгин ва берањм 
будааст. Халифа ўро ба муќобили шўришгарони Суѓд фиристода, 
аз вай талаб мекунад, ки ба кофирон њељ рањм накунад. Дар ин 
давра Ѓўрак – шоњи Суѓд ба тарафи арабњо гузашта, мардумро 
ба таслим шудан даъват мекунад. Ќувваи асосии шўришгаронро 
дастањои дењќонони Суѓди Марказї ташкил мекард. Онњо ба 
суханони Ѓўpaк гўш надоданд ва ба сўйи Хуљанд равон шуданд. 
Дастањои тољикони Суѓд зери роњбарии шоњзодагони зерин ќарор 
доштанд: мардумони рустоњои Фарпай ва Абаргарро Карзанљ 
ва Љаланљ, Иштихонро Моњун ва Собит, Баёркат, Соскат ва 
Бузимљонро (1000 нафар) Бошим ва Баѓир роњбарї мекарданд.

Мувофиќи мактубњои Деваштич, шоњи Фарѓона бояд онњоро 
њамчун иттифоќчї пешвоз мегирифт. Аммо модари Алутар – 
шоњи Фарѓонаро намегузорад, ки ба љанг њамроњ шавад. Ў ба 
Алутар маслињат медињад, ки барои суѓдињои омада дар Истам 
номи мавзеи Аспара (Исфара) љой тайёр кунад ва бигзор онњо он 
љо раванд.

Алутар муносибати худро бо суѓдиён таѓйир дода, ба онњо 
мактуб менависад, ки ман ба шумо дар водии Аспара љой тайёр 
мекунам ва барои ин корро ба сомон расонидан чил рўз лозим 
аст. Агар дар ин муддат арабњо шуморо таъќиб кунанд, ман ба 
шумо ёрї дода наметавонам. Суѓдињо аз ноилољї ба ин шарти 
хоинонаи Алутар розї мешаванд.

Дар Аспара вориси ихшид – Балаз менишаст ва аспони 
бењтарини дунё бо номи «даванд» дар он љо парвариш меёфтанд. 
Алутар аз омадани Алхарошї тарсида буд ва намехост, ки 
суѓдиён ба Фарѓона биёянд. Бинобар ин, ў писари амакаш – 
Ниланро ба назди Алхарошї фиристода, ўро огоњ мекунад, ки 
суѓдиён дар Хуљанд ќарор доранд ва то чил рўз дар њимояи мо 
намебошанд, шумо зуд биёед ва онњоро дастгир кунед.

Лашкари араб бо сарварии Алхарошї ба Истравшан омада, 
бо шоњи он бар ивази андак пул сулњ мебандад ва ба Хуљанд 
наздик мешавад. Арабњо дар назди шањр лангар зада, ба њуљум 
тайёрї мебинанд. Суѓдињо, дар навбати худ, дар роњи арабњо 

чоњњо канда, онњоро бо хас мепўшонанд. Сипас арабе омада 
дарвозаи шањрро зад ва он кушода шуд. Суѓдињо аз пайи ў 
давиданд, то дастгир кунанд. Дар ин ваќт гурўњи калони арабњо 
ба њуљум гузаштанд ва суѓдињо онњоро бо роњи фиреб сўйи 
чоњњо бурданд. чил нафар араб ба чоњњо меафтанд ва љароњат 
мебардоранд.

Баъди ин њодиса Алхарошї дар атрофи девор манљаниќњо 
гузошта, девор ва шањрро зери борони тир мегирад. Суѓдињо 
шабона аз ќалъа баромада, ба арабњо талафот дода, боз ба љойи 
худ бармегаштанд. Суѓдињо ба Алутар одам фиристода, ўро ба 
хиёнат гунањгор карданд, аммо вай изњор менамояд, ки арабњо 
пеш аз муњлати муайяншуда омаданд ва ў онњоро њимоя карда 
наметавонад. Сарвари шўришгарон – Карзанљ дид, ки дар ињотаи 
лашкари зиёди араб муддати зиёд истодагарї ѓайриимкон аст, ба 
гуфтушунид розї шуд. Суѓдиён ваъда доданд, ки њамаи андозњои 
лозимаро месупоранд ва ба ватан бармегарданд. Алхарошї розї 
мешавад, аммо мегўяд, ки шартњоро ман мегузорам на шумо. 
Ваќте ки суѓдиён аз шањр берун омаданд ва дуртар аз арабњо ќарор 
гирифтанд, Карзанљ барои маслињат ба назди Алхарошї рафта, аз 
ў мепурсад, ки вай бо суѓдињо чї кор хоњад кард. Алхарошї љавоб 
медињад, ки шояд аскарони араб суѓдињоро набахшанд.

Дар байни суѓдиён 150 нафар араби асир њузур дошт. Дар 
ваќти пурсиш арабњои асир гуфтанд, ки Собит занеро кушта, 
зери девори ќалъа гўронид. Алхарошї барои ин кор шоњзода 
Собитро мекушад.8

Сарварони шўриш бо дастњои баста дар хаймањои гуногуни 
араб њо буданд. Карзанљ дар хаймаи араби шиносаш – Айюб ибни 
Ња сан љой дошт. Ваќте ки хабари ќатли Собит ба Карзанљ расид, 
вай фањмид, ки Алхарошї ба ваъдаи худ вафо накарда, онњоро 
мекушад. Вай ба Айюб мегўяд, ки шалвори ман даридааст 
ва намехоњам, ки маро дар ин либоси дарида кушанд. Агар 
розї бошед, ман ѓуломамро ба лангари худам фиристам, то аз 
љиянам Љаланљ бароям шалвори нав биёрад. Бо ин роњ Карзанљ 
њамватанонашро аз ањдшикании арабњо огоњ кард ва онњоро ба 
љанги нињої хонд. Суѓ дињо бо чўбдастањо мусаллањ шуда, ба 
љанг бархостанд ва араб њои зиёдро куштанд ва то охирин ќатраи 
хун мубориза бурданд.

12 – №6

Њамроњи суѓдиёни гуреза 400 нафар тољири аз Чин омада низ 
буданд, ки моли худро ба арабњо доданд, вале наљот наёфтанд. 
Алхарошї 7 њазор ањолиро кушта, шањр ва дењоти атрофро 
харобу ѓорат кард. Арабњо бо ѓанимати њељ гоњ надида ва 
нашунидаашон ба Марв бозгаштанд.

САВОЛЊО:
1. Чаро шоњони мањаллї ба љойи муттањид шудан, аз чиниёну тур-

кон ёрї металабиданд?
2. Ќувваи асосии зидди арабњо аз кадом табаќањои иљтимої ташкил 

ёфта буд?
3. Чаро шоњони мањаллї ба халќу ватани худ хиёнат мекарданд?
4. Дуњокимиятї дар Суѓд ба арабњо чї фоида дошт?

§ 53–54. ШЎРИШ БО САРВАРИИ ДЕВАШТИЧ

Вазъи сиёсї баъди шўриши Карзанљ. Аз сарчашмањои 
суѓдї – њуљљатњои кўњи Муѓ (кўшки Абаргар) маълум мешавад, 
ки Деваштич аз соли 706-ум то соли 722-юм подшоњи мулки 
Панљ (Панљакат) буд ва арабњо ўро њамчун яке аз хешовандони 
подшоњи пешини Суѓд – Тархун њамчун шахси зидди Ѓўрак 
мешинохтанд ва умед доштанд, ки ў дар мубориза бар зидди 
шўришгарон ба онњо ёрї медињад, аммо Деваштич ба монанди 
дигар шоњзодагони тољик орзуи озодии Ватанро дар дил 
мепарварид. Вай дар солњои 20-ум ба шоњони гирду атроф 
мактубњо навишта, онњоро ба муборизаи якљоя бар зидди араб-
њо даъват мекард. Дар ин бора дар бойгонии кўњи Муѓ дањњо 
мактуби махфї мањфуз аст. Мо барои мисол номаи Фатуфарнро 
меорем, ки вай дар ваќти ба Хуљанд омадани Алхарошї навишта 
шудааст. Дар мактуб бисёр имову ишорањое мављуданд, ки мо 
онњоро њељ гоњ фањмида наметавонем, аммо барои Деваштич 
њамаи он чизе, ки Фатуфарн навиштааст, маълуму фањмо буданд. 
Мактуби Фатуфарн ихтисоран чунин аст: «Ба љаноби аълоњазрат, 
такягоњ, ихшиди Суѓд ва афшини Самарќанд Деваштич, аз 
ѓуломи њаќиру пургуноњ ва камтарини камтаринњо Фатуфарн 
огоњї. Ба Шумо, бузургворам, дуруд мегўям ва саломативу 
бузургворї хоњонам. Ман ба Чоч омадам ва мактубро ба шоњи 
он додам ва он чиро, ки дањонї фармуда будед, ба ў гуфтам. Њељ 
чизро фаромўш накардам, њамаашро арза доштам. Номањои 

барои хоќон ва ихшиди Фарѓонаро ба дасти навкарони онњо 
фиристодам. Шоњам, маро бибахшед, ки шахсан ба тарафи 
Фарѓона ва туркон рафта натавонистам, зеро тамоми роњњоро 
душман зер кардааст. Аз хоќон ва туркон хабар нест. Мегўянд, 
ки онњо хеле дур рафтаанд ва диданашон ѓайриимкон аст.

Ба Тудун ва ёвар мактубњо додам ва љавоб гирифтам. 
Барои бозгаштан роњ нест, бинобар ин, ман боз ба Чоч омадам. 
Истравшан таслим шудааст. Тудун мувофиќи сулњи баста (бо 
арабњо) ба ќафо рафтааст. Жамравоз ва сарлашкари порсњо 
барои гирд овардани сипоњ ба поён рафтаанд. Ноњияи поён низ           
таслим шуд. Тудун бо Тарбанд сулњ баста, заминњоро гирифта, аз 
мубориза баромад. Ёварчї аз ин кор хеле ѓамгин буда, аз шумо 
метарсад. Ман ин мактубро ба воситаи Марвон (араби зархарид) 
аз тариќи Канд (Конибодом) фиристодам».

Аз мактуби Фатуфарн ба хубї маълум мешавад, ки њамаи 
шоњони водии Фарѓона, Чоч, Истравшан ва туркони Њафтрўд 
аз арабњо тарсида, аз муборизаи якљоя ба муќобили онњо даст 
кашидаанд. 

Мо дар боло дидем, ки шоњи Фарѓона ба љойи ёрї ба 
њамватанони худ, ба тарафи арабњо гузашта, ба онњо ёрї дод, то 
ки суѓдињоро мањв созанд. Танњо хуљандињо ба омадагони суѓдї 
љой доданд ва аз ин рў, ба љазои сахт дучор омаданд.

Аз мактуби Фатуфарн ва дигар номањои махфии Деваштич 
бармеояд, ки ў мехост дар Хуљанд ё Истравшан бо лашкари 
иттифоќчиён љамъ шуда, арабњоро шикаст дињад, аммо ин наќшаи 
ў барбод рафт. Арабњо дар Хуљанд фањмиданд, ки Деваштич 
низ зидди онњо тайёрї дидааст. Бинобар ин, Алхарошї, баъди 
торумор кардани ќуввањои зиддиарабии Хуљанд, барои пахш 
кардани Деваштич лашкар мефиристад.

Чораљўйињои Деваштич дар Буттам. Деваштич баъди он ки 
аз Фатуфарн ва дигар љосусони водии Сайњун мактубњо гирифт, 
донист, ки иттифоќчиёнаш – шоњони Чоч, Истравшан ва туркон 
тарсида, баъзеашон бо арабњо шартномањои имтиёзнок баста ва 
ќисми дигарашон аз њудуди Мовароуннањр берун рафтаанд ва 
аз онњо умеди ёрї нест. Деваштич донист, ки подшоњи Фарѓона 
Алутар чун Ѓўрак дар њаќќи њамватанонаш хиёнат кардааст. Ў на 
танњо гурўњњои Карзанљ ва Собитро ба Алхарошї фурўхт, балки 

тамоми наќшаи амалиёти бар зидди арабњо кашидаи Деваштичро 
ошкор кард.

Деваштич ба дењоти гирду атроф мактубњо фирис тода, 
онњоро барои мубориза бар зидди арабњо даъват мекунад. Ба 
ин мактуби ба шоњи Хохсари Самарќанд навиштаи ў гувоњї 
медињад. Дар мактуб омадааст:

«Аз подшоњ Деваштич њокими Хохсарро дуруд ва эњтиром. 
Љаноб, хеле ваќт шуд, ки аз ту хабар нест. Ман ба ту пеш аз ин 
гуфта будам. Њамон тавре ки гуфта будам, амал намо. Худро 
эњтиёт кун. Ман акнун дар ќатори шоњони камќудрат афтодам, 
лекин умед дорам, ки ба зудї њамаи заминњои мамлакатро 
муттањид мекунам, ба пеши ту – замини Руст мерасам. Ту бояд 
то омадани ман худро нигоњ дорї, боќувват бошї. Аз ман чунин 
хабарњои тоза: саворањои мо омаданд, аз Хоќон ба ман унвони 
«бузург» оварданд. Туркњо низ омаданд, дар рўзи анвахргољ аз 
ихшиди Фарѓона дастае омад, ки ман онњоро зиндонї кардам. 
То моњи нав барои мубориза тайёр мешавам. Барои њамин ман 
ба ту мактуб навиштам. Чї ањвол дорї? Чї кор мекунї? Барои 
чї пинњон шудаед? Аз одамони худї боз кињо зиндаанд? Агар 
имконият бошад, маро аз онњо огоњї дињед. Агар ягон њодиса 
рух дињад, маро хабар дењ, аммо одамонро эњтиёт намо, бигзор 
талафот нашавад. Аз шоњ Деваштич ба шоњи Хохсар Афарун».

Аз ин мактуб ва боз номањои дигар пайдост, ки бисёр 
сарварони ноњияњои Суѓд аз тарси Алхарошї пинњон шудаанд. 
Деваштич онњоро љустуљў намуда, бо ваъдањои сиёсатмадорона 
ба худ љалб карданї мешавад. Шояд бисёр чизњои дар мактуби 
ба Афарун навиштаи Деваштич, аз љумла, омадани туркњо 
ва ќуввањои зиёд дурўѓ бошад, зеро аз мактуби Фатуфарн ва 
дигар мактубњои бойгонї маълум мешавад, ки Деваштич аз 
Истравшану Фарѓона ёрї нагирифтааст. Ў дар мактубаш ба 
Афарун дар моњи нав ба љанг тайёр буданашро хабар дода 
бошад њам, дар амал вай ќувваи кофї надошт. Деваштич мехост 
Афарунро бо дастааш наз ди худ нигоњ дорад. Ў медонист, ки дар 
Панљакат сипоњи арабро нигоњ дошта наметавонад. Бинобар ин, 
ў барои мубориза ќалъањои Мадм, Ќум ва Абаргари Буттамро 
омода месохт.

Аз дастхатњои бойгонї маълум мешавад, ки Деваштич дар 
Буттам ѓалла, мевањои хушк, гову мол, хулоса њамаи захирањои 

хўроквориро ба рўйхат гирифта буд. Ба мардумони гурусна бо 
иљозати Деваштич ѓалла медоданд. Масалан, дар яке аз њуљљатњо 
гуфта мешавад: «Чун мактуби маро гирифтї, ба гуруснагони 
дењаи Рарз 300 халта ѓалла дењ. Деваштич». Дар яке аз њуљљатњо 
Спадак ном шахс ба фармондори Деваштич менависад: «Љаноб, 
аз дењањои Зароводк, Искодар ва Аншак ѓалла оварданд. Шумо 
онњоро бо одамон ба рўйхат гиред ва ба сўйи мо фиристед. Аз 
Зароводк 63 гўсфанд фиристодам. Шоњ Деваштич њоло ба назди 
шумо омада наметавонад».

Дар мактуби дигар гуфта мешавад: «Аз дењаи Зароводк 
5 зину лаљом, 20 банд, 250 тири пайкон фиристодем». Дар як 
мактуби Деваштич, ки аввалу охираш нест, гуфта мешавад: 
«Ѓалла ва дигар навъњои хўрданиро дурустакак пинњон кунед 
ва аз болояшон посбон монед. Ман як тирдон, як љуфт мўкї 
фиристодам». Аз мактуб пайдост, ки Деваштич тањдидеро дар 
назар дорад. Њамаи чорабинињо дар гирду атрофи дењањои 
Прагар, ки ќароргоњи Деваштич љой дошт, сурат мегиранд. Њоло 
мо хуб медонем, ки Деваштич ќалъањои Мадм, Ќум ва Абаргарро 
барои шўришгарон тайёр карда буд. Баъзе олимон менависанд, 
ки гўё Деваштич ва тарафдоронаш сўйи Хуљанд мерафтанд, 
арабњо пеши роњи онњоро гирифтанд.

Тавре ки ќаблан зикр намудем, Деваштич пеш аз њуљуми 
арабњо ба Хуљанд чунин наќша дошт, аммо ваќте ки мактуби 
Фатуфарнро гирифт ва аз воќеањои Хуљанд огоњ шуд, дигар сўйи 
Хуљанд рафтанї набуд.

Сабабњои шикасти шўришњои солњои 720–722. Чї тавре 
аз мактуби Фатуфарн маълум шуд, њокимияти мањаллї бо 
якдигар раќобати душманона доштанд. Онњо аз обрўйи якдигар 
метарсиданд. Онњо аз туркон ёрї металабанду аз њамватанони 
худ не. Њар дења, русто, шањр мустаќилона мубориза мебурд. Дар 
дохили Суѓд дањњо шоњони мустаќил вуљуд доштанд. Агар онњо 
бо муттањидї ва якдилї аз рўйи як наќша амал мекарданд, араб-
њо хељ гоњ бар онњо ѓолиб намеомаданд. Бинобар ин, яке аз сабаб-
њои шикаст хўрдани тољикон парокандагии ќуввањои онњо буд. 
Лашкари араб на танњо миќдоран зиёд буд, балки бо як фармон ва 
як наќша амал мекард. Лашкари араб аз низомиёни касбї иборат 
буд. Дастањои тољик на низоми њарбї, на малакаи љангї ва на 
њисси миллии ватанхоњї доштанд. Дастањои хурди аъёну ашроф 
барои манфиатњои шахсї ва шуњрати худ бо арабњо мељангиданд.

САВОЛЊО:
1. Шўриши тољикон бо сарварии Деваштич аз шўришњои Кеш ва 

Суѓди Марказї чї фарќ дошт?
2. Оё наќшаи пешнињодкардаи Деваштич барои мубориза бар зидди 

арабњо, дар сурати амалї шудан, метавонист пирўзии тољиконро 
таъмин намояд?

3. Дар бораи њуљљатњои кўњи Муѓ шумо чї медонед?

§ 55. БОЙГОНИИ ДЕВАШТИЧ ВА 
АЊАММИЯТИ ТАЪРИХИИ ОН

Њуљљатњои хаттї. Баъди шикасти Деваштич арабњо бо 
ѓанимати зиёд баргаштанд. Аммо онњо надонистанд, ки дар яке 
аз хум њои дохили кўшк бойгонии шоњ Деваштич пинњон аст. 
Ин бойгониро баъди 1200 сол, яъне соли 1932-юм чўпони дењаи 
Хайрободи ноњияи Айнии Тољикистон – Љўраалї Мањмадалї 
тасодуфан ошкор сохт. Вай дар болои харобаи ќалъаи Myѓ 
буз мечаронд. Ногоњ чашмаш ба сўрохие афтод, ки дар даруни 
он як сабади пур аз коѓазњои печонида мехобид. Ў як лўлапечи 
коѓазњоро гирифта, ба дења овард ва ба мўйсафедони хатти 
арабихон нишон дод. Аммо дар дења ва дењањои атроф ин 
хатро касе хонда наметавонист. Дар охир хат ба дасти котиби 
њизбии ноњия – А. Пўлодї мерасад. Пўлодї онро ба Душанбе, 
ба Академияи илмњо меорад ва аз ин љо як нусхаи расми онро 
ба шањри Ленинград (њоло Санкт-Петербург) ба Пажўњишгоњи 
ховаршиносї мефиристонад. Забоншиноси маъруф А. Фрейман 
дастхатро дида, онро ба хатту забони суѓдиён нисбат медињад.

Аввалин дастхатњои забону хатти суѓдиро дар аввали асри 
бист дар Донхуани Хутан (Синсизяни кунунии Чин) пайдо карда 
буданд, ки ба асри V милод тааллуќ доштанд.

Дар ќаламравї Суѓд бори аввал њуљљатњои кўшки Абаргар 
(кўњи Муѓ) пайдо шуданд, ки ањаммияти бузурги илмию фарњан-
гї дош танд. Ваќте ки суѓдї будани дастхат маълум шуд, соли 
1933 А. Пўлодї бо ќувваи бошандагони дењаи Хайробод дар ха-
робаи Абаргар ковишњо гузаронида, боз 21 дастхати дигар ёфт. 
Тирамоњи њамон сол экспедитсияи Академияи илмњои СССР бо 
сарварии А. Фрейман ќалъаро пурра тањќиќ ва боз 30 дастхати ди-
гар пайдо кард. Њамин тавр, аз харобаи Абаргар 74 њуљљати суѓдї, 
якто арабї ва зиёда аз 400 ашёи моддї ба даст омад. Дастхатњо дар 

порањои чарм, коѓазњои абрешимї ва дастакњои чўби беди аз пўст 
тозакардашуда бо ранги сиёњ навишта шудаанд (расми 46).

Расми 46. Никоњномаи 
суѓдї, ки аз кўшки Абаргар 
ёфт шудааст

Бинои Абаргар њамагї аз панљ њуљраи равоќї иборат аст. 
Бино дуќабата, аммо ќабати дуюм боќї намондааст.

Њамаи бозёфтњо дар хонањои ќабати якум ва хумњо нигоњ 
дош та шудаанд. Баъзе њуљљатњои дар чўб навишта аз љониби 
шахсони номаълум сўзонида шудаанд.

Дар харобаи Абаргар тирњои пайкони бо най пайваста хеле 
зиёд ба даст омаданд. Ин тирњо барои омўхтани таърихи њарбии 
давраи истилои арабњо сарчашмаи бебањо ба њисоб мераванд. Аз 
Абаргар табаќ, коса, чумча, кафлез, шонањои занона, бели чўбин, 
дастгоњњои бофандагї, порањои сандуќи бо чарм рўкашшуда ва 
бо оби тилло хотамкоришуда ва ѓайра ёфта шуданд.

Мактуби Ал-Љарроњ ва Абдурањмон ибни Субњ. Аз њама боз-
ёфти гаронбањо дастхатњои суѓдї мебошанд. Дар байни мактубњо 
як њуљљат бо хатту забони арабї низ вуљуд дошт, ки дар он ома-
дааст: «Ба амир Ал-Љарроњ аз мавло Деваштї салом. Рањмати 
илоњї ба Шумо бодо, илоњо, доиман саломат бошед. Худоро ёд 
мекунам, ки ў якка ва ягона аст. Худованд ба Шумо хайр дињад, 
ки аз писарони Тархун ёд кардаед. Агар онњо лозим бошанд, ба 

Сулаймон Абусарї хабар дињед. Ман розї њастам, ки онњоро ба 
воситаи вай ба назди Шумо фиристам. Ё ки аз аспони алоќа якто-
яшро фармоед, ман онњоро бо навкарам ба назди Шумо мефирис-
там. Аз Худованд ба шумо саломатї мехоњам».

Академик И.Ю.Крачковский – арабшиноси номии рус ин 
мактубро хонда, маълум сохт, ки Ал-Љарроњ шахси нињоят золим 
буда, солњои 717–719-ум амири Хуросон буд. Ў мардони калон-
солро ба хатна маљбур менамуд, ки боиси норозигии зиёд шуд.

Деваштич зоњиран худро мусалмон вонамуд карда, соњиби 
тахти Суѓд гардид. Ваќте ихшиди Суѓд таъйин гашт, бар зид-
ди арабњо муборизаи ошкор бурд ва ин сабаби аз вазифа раф-
тану куштани ў гардид. Дар ин бора мактуби љонишини амири 
Хуросон ба Деваштич гувоњї медињад: «Бисмиллоњир Рањмонир 
Рањим. Аз номи амир менависад Абдурањмон ибни Субњ ба ља-
ноби ихшиди Суѓд ва афшини Самарќанд – Деваштич эњтиром. 
Дина Ниљитак ва маѓупат Ќурчї аз пеши амир омаданд ва ба 
номи ту хатти норизої оварданд. Ту магар пинњонї аз ман ба 
дасти Ниљитак ва Ќурчї ба амир хатте фиристода будї? Амир 
ба ман мактуб навишта, аз ту хеле дар ѓазаб шудааст. Ман баъд-
тар онро ба ту мефиристам, то ки худат бо чашмонат хонда бу-
бинї ва бовар намої. Амир баъзе суханонро дар хат нанавишта, 
дањонї ба Ниљитак ва Ќурчї гуфтааст. Онњо аз ин суханњо хеле 
тарсида, барои ту ѓамгин мебошанд. Агар ту минбаъд ба амир 
хат нависї, ба ман як нусхаи онро бифирист, то ки ман огоњ бо-
шам. Њоло суханњои Ниљитак ва Ќурчиро бодиќќат гўш кун ва 
мувофиќи онњо амал намо, варна аз амир боз дигар фармонњо 
низ мумкин биёянд».

Њамин тавр, аз мазмуни мактуб бармеояд, ки арабњо ба воси-
таи муовинони худ бар шоњони хурду калони Суѓд сахт назо-
рат мебурдаанд. Ин кори онњо ба шоњони мањаллї, ба монанди 
Деваштич намефорид. Деваштич ба љойи ёрї ба амир дар пахш 
намудани шўришњо боз мактуби даѓалонае навиштааст, ки ќањру 
ѓазаби вайро афзудааст. Аз мактубњои дипломатии Деваштич 
ба хубї маълум мешаванд, ки вай аввалин шахсе буд, ки мехост 
шоњони мањаллиро муттањид созад ва ба муќобили арабњо мубо-
ризаи ќатъї барад. Аммо, мутаассифона, ў барои ин кор ваќти кам 
дошт ва шоњони Чоч, Фарѓона ва Истравшан боз даст ба хиёнат 
зада, наќшаи ўро барбод доданд.

Расми 47. 1. Кафлез ва табаќи чўбини аз ќалъаи Абаргар ёфтшуда
  2. Курчак – бели чўбин аз ќалъаи Абаргар.
  3. Шонањои занона ва болопўши сабад аз ќалъаи Абаргар.

  4. Донањои нард аз чўб ва устухон аз ќалъаи Абаргар.

Дар байни дастхатњои ќалъаи Абаргар намунаи ягонаи аќди 
никоњи духтари тољики пеш аз ислом – Дугдонча, таќвими суѓдї, 
њуљљатњои нодир дар бораи иљора додани осиёбњо, харидани за-
мин, забонхатњо ва ѓайра мављуданд. (Расми 47).

САВОЛЊО:
1. Ќалъаи кўњи Myѓ дар куљо љой дорад ва номи њаќиќии он чист?
2. Њуљљатњои суѓдї чї тавр дастрас шуданд?
3. Кадом олимон онњоро тарљума ва тафсир кардаанд?
4. Ањаммияти њуљљатњо барои таърихи халќамон аз чї иборат аст?

§ 56. МУБОРИЗАИ ТОЉИКОН ДАР СОЛЊОИ 726–730 
МИЛОДЇ БА МУЌОБИЛИ ИСТИЛОГАРОНИ АРАБ

Кушторњои берањмонаи арабњои хунхор дар Суѓду Фарѓона, 
ањдшиканона ва вањшиёна куштани шоњ Деваштич ва садњо 
ватанпарастони дигар иродаи тољиконро нашикаст, балки неру 
бахшид. Халифаи араб амири Хуросон Алхараширо барои љаб-
ру зулмаш дар Тољикзамини Шарќї аз вазифа озод намуд. Аммо 
Алхарошї бо тарафдоронаш ба халифа итоат накарда, ќатлу 
ѓоратро дар замини мо давом дод. Ба ривояти Табарї, ў њайкалу 
муљассама, зарфњои заррин ва симин, тангањои зиёди тиллоро 
љамъ оварда, ба хешовандону наздикони худ таќсим мекард ва ба 
муќобили фиристодањои халифа мељангид. Алхарошї ба василаи 
хирољро аз будаш беш ситонидан, дороии зиёд љамъ карда буд. Ў 
дар болои сиккањои тилло мехобид.

Лашкаркашии Асад ибни Абдуллоњ ба Хатлон ва шикасти 
он. Соли 725-ум Асад ибни Абдуллоњ амири Хуросон таъйин 
мешавад. Хуросон дар назари арабњои ѓоратгари чашмгурусна 
мамлакати бойтарини хилофат ба њисоб мерафт ва барои дар ин 
љо амир шудан, довталабон муборизаи хунин мебурданд. Асад 
ибни Абдуллоњ ба Хуросон омада, барои њуљуми ѓоратгарона ба 
сўйи Суѓд тайёрї мебинад. Вай дар ин сафараш сарлашкарони 
дар ноњияњо бударо бо одамони бовариноки худ иваз мекунад. 
Дар Истравшан бо афшиншоњи он шартномае баста, аз ў маблаѓе 
мегирад ва ба ноњияи Барукани назди Балх меравад, ки дар он љо 
мањаллаи арабони ямании њамдиёраш буд.

Аз њамин сабаб, маркази аморатро аз Нишопур ба Балх 
кўчонида, ба таъмири девори шањр, ободонии шањристон ва 
ќароргоњи худ машѓул мешавад. Сарвари сохтмони Балх – 
Бармак, ки аз авлоди мубадон буд, таъйин мешавад.

Бояд тазаккур дод, ки бо омадани Асад ибни Абдуллоњ 
сиёсати арабњо бо шоњони мањаллї таѓйир меёбад. Ў бо 
бузургони тољик муносибати хуб намуда, онњоро ба худ наздик 
мекунад. Мањаллиён вазифањо гирифта, ба мусалмон шудан рўй 
меоранд ва минбаъд муборизи роњи ислом мешаванд. 

Асад аз Балх ба вилоятњои Нимрўз ва Ѓyp лашкар мекашад, 
аммо шоњони вилоятњои зикршуда бе љанг исломро ќабул 
мекунанд ва бо Абдуллоњ созишнома мебанданду мустаќилияти 
худро нигоњ медоранд.

Асад ибни Абдуллоњ соли 725-ум ба Хатлон њуљум 
менамояд. Хатлон дар он ваќт яке аз шоњигарињои пурзўртарини 
Тахористон буд ва њудуди имрўзаи вилояти Хатлон бахши 
зиёди Бадахшони кунунии Афѓонистонро дар бар дошт. Шоњи 
он Шоњбол марди љасуру оќил буд ва бо хоќони турк наздикї 
дошт. Мувофиќи гуфтаи сарчашмањои чинї, лашкари Хатлон 50 
њазор савору пиёдаро ташкил менамуд. Ваќте арабњо ба њудуди 
Хатлон ворид шуданд, онњоро ќуввањои якљояи тољикону туркон 
пешвоз гирифтанд ва задухўрди шадиде ба вуљуд омад, ки дар 
натиљаи он арабњо талафоти калон дода, рў ба гурез нињоданд. 
Тољикони Балх ба лашкари шикастхўрда ва маљрўњшудаи Асад 
масхараомез мегуфтанд:

Аз Хуталон омадї, 
Ба рў табоњ омадї, 
Овора боз омадї, 
Хушку низор омадї.

Овозаи шикасти шармандавори Асади Абдуллоњ то ба хали-
фа мерасад. Халифа ба ѓазаб омада, ўро њамчун сарлашкари но-
уњдабаро аз амирии Хуросон дур месозад.

Ѓалабаи мардуми Хатлон нишон дод, ки агар тољикон мута-
шаккилона љанганд, бар арабњо ѓолиб меоянд.

Муњорибаи Камарљо. Соли 728-ум амири нави Хуросон  
Ашрас бо лашкари бузург барои пахши шўриши суѓдиён ба 
Самарќанд меояд. Ў дар Суѓд эълон мекунад, ки њар кї исломро 

напазируфтаасту мепазирад, аз андози љизя озод аст. Мардуми 
зањматкаш њама худро мусалмон эълон мекунанд ва арабњо аз њељ 
кас хирољ љамъ карда наметавонанд. Аз ин сабаб, шоњи Суѓд ба 
амири Хуросон арз менамояд, ки акнун дар Суѓд њама исломро 
ќабул карданд ва одами хирољдињанда намонд.

Амир аз ваъдаи худ бармегардад ва фармон медињад, ки аз 
њамаи мардуми ѓайриараб хирољ ситонанд. Ин фармон сабаби 
норозигї ва аз мусалмонї рўй гардондани тољикон мегардад. 
Мардум силоњ ба даст мегиранд ва боз ба муќобили арабњо ба 
љанг медароянд. Танњо дар рустоњои Самарќанд њафт њазор одам 
шўрида буданд. Ба ин исён баъзе арабњо низ њамроњ мешаванд.

Амири Хуросон бо лашкари 80-њазора ба Омул омада, 
дар он љо се моњ тайёрї мебинад ва 10 њазор сипоњиро аз Ому 
гузаронида, ба сўйи Бухоро мефиристад. Аммо онњо дар роњ ба 
туркон вохўрда, мељанганд ва талафоти зиёд медињанд. Аз ин 
њодиса араб њои дар Омул буда огоњї меёбанд ва ба ёрии онњо 
сипоњи асосї бо сарварии амир ба љанг меояд ва тољикону туркон 
аќиб менишинанд. Амир Ашрас бо лашкараш дар наздикии 
шањри Пайканд љой мегирад. Тољикон роњи обро мебанданд ва 
душман аз ташнагї азоб мекашад. Рўзи дигар онњо ба лашкари 
араб њуљум оварда, зиёда аз њазор нафари онњоро мекушанд. 
Рўзи сеюм лашкари тољикони Суѓд, Насаф, Чоч, Истравшан ва 
Фарѓона ба њуљуми ќатъї гузашта, арабњоро маљбур мекунанд, 
ки дар ќалъаи дастнораси Камарљо паноњ баранд.

Миќдори арабњо 6 њазор нафар буд, аммо шумораи лашкари 
тољику турк бештар. Мувофиќи ривояти таърихї, дар лашкари 
туркон як дастаи 30-нафараи форсњо бо сарварии Хусрав писари 
Яздигурди III низ иштирок дошт.

Аз љониби лашкари тољикон ва туркон як гурўњи 200-нафара 
бо сарварии Бозгарї барои гуфтушунид ба назди ќалъа омада, 
арабњоро ба таслим ва ё ќабули дини зардуштї даъват мекунад. 
Арабњо ин даъватро напазируфта, ба гурўњи Бозгарї тир 
мекушоянд ва яке аз тирњо ба Бозгарї расида, ўро њалок мекунад.

Муњосираи ќалъаи Камарљо ду моњ давом меёбад ва 
муттањидин аз сабаби бо дили нохоњам љангидан, ѓалабаро аз 
даст медињанд. Барои марги Бозгарї асирони араб бо сарварии 
Њаљљољ Нодирї кушта мешаванд. Арабњо низ асирони тољику 

туркро, ки бештар аз занону кўдакон иборат буданд, ба ќатл 
мерасонанд.

Дар ин љанг шоњи Чоч – Тарбанд њалок мешавад ва ривояте 
њаст, ки гўё Њаљљољро барои хуни Тарбанд сар задаанд. Мувофиќи 
ривояти Табарї, дар дасти арабњо шоњи Суѓд – Ѓўрак асир буд 
ва дастањои Суѓд бо сарварии писари ў Мухтор намељангиданд 
ва дигаронро низ аз муњосира нигоњ медоштанд. Яке аз сабаб-
њои ќалъаро бо њуљум нагирифтани тољикон ин буд, ки дар ин 
љо Ѓўрак ва занону кўдакони суѓдиён чун гаравгон нигоњ дошта 
мешуданд. Табарї дар бораи чї тавр гаравгон гирифтани Ѓўрак 
ва занону фарзандони суѓдї чизе намегўяд, аммо ин гаравгонњо 
лашкари арабро аз торумор наљот доданд. Муњосира 58 рўз 
давом кард ва нињоят иттифоќчиён розї шуданд, ки аз ињотаи 
ќалъа даст кашанд ва арабњо баромада раванд. Ривоят аст, ки 
дар ин љанг амири Хуросон–Ашрас ба њалокат мерасад.

Њамин тавр, арабњо шарти тољиконро пазируфта, Ѓўракро 
озод карданд ва худ аз ќалъа баромада рафтанд. Онњо ба хотири 
Ѓўраки пир ва чанд зану фарзанди ашроф ба лашкари араб иљозат 
доданд, ки ба Самарќанд омада, бо ќуввањои дигар њамроњ шавад 
ва минбаъд ба муќобили тољикон биљангад ва њазорњо нафарро 
бикушад.

Соли 730-юм халифа Љунайдиро амири нав таъйин намуд. 
Ривоят мекунанд, ки Љунайдї дар љангњо бо тољикон марљоне 
аз навъи љавоњир ба даст оварда буд. Ў онро ба зани халифа 
мебахшад ва халифа ўро амири Хуросон таъйин мекунад. 
Љунайдї бо лашкари худ ба Суѓд меояд ва ба љанг њамроњ 
мешавад.

САВОЛЊО:
1. Кадом амири Хуросон аввалин шуда, сиёсати наздикшавиро бо 

шоњону бузургони мањаллї пеш гирифт ва он чї натиља дод?
2. Чаро Асад ибни Абдуллоњ дар љанги Хатлон шикаст хўрд ва дар 

њаќќи ў кадом шеъри њаљвиро гуфтанд?
3. Созишномаи Камарљо чї ањаммият дошт?
4. Чаро шўриш бенатиља анљомид?

§ 57. ШЎРИШЊОИ СОЛЊОИ 30-ЮМ 
ДАР ТОЉИКЗАМИНИ ШАРЌЇ

Сиёсати Ашрасро амирони баъди ў таѓйир надода, золимї ва 
хирољи ноњаќро аз мардумони мусалмоншуда ва ѓайримусалмон 
мерўёниданд. Ин буд, ки мардуми Кешу Насаф ва Суѓду Фарѓона 
боз шўриданд. Солњои 731–733-юм дар Самарќанд намояндаи 
арабњо – Савр ба муќобили шўришгарон лашкар кашид. Амири 
Хуросон Љунайдї Умарро бо 18 њазор лашкар аз Тахористон ва 
Иброњим ибни Басамро бо роњи дигар ва дастањои иловагї ба 
Суѓд фиристод. Худаш низ бо 5 њазор аскар равона шуд. Тољикон 
чоњњои роњи биёбони байни Кешу Омулро хокпур намуданд, 
то ки арабњо аз беобї азоб кашанд. Онњо ба аѓбаи Кеш ба сўйи 
Самарќанд омаданд ва дар масофаи 4 фарсах аз Самарќанд бо 
лашкари турку тољик вохўрданд.

Лашкари араб аз саворони вазнинсилоњ, яъне савороне, ки 
худашон бо аспашон љавшанпўш буданд, савороне, ки танњо 
худашон љавшан доштанд ва савороне, ки танњо силоњи сабук 
дош танд ва пиёдагон иборат буд. Онњо мувофиќи силоњашон: 
вазнин, нимвазнин ва сабуксилоњ ба муќобили лашкари турку 
тољик саф оростанд. Ба лашкари араб 12 лашкаркаши љангозмуда 
роњбарї менамуданд. Лашкари тољиконро шоњони Суѓд – Ѓўрак, 
Кеш – Шиканд, Фарѓона – Алутар ва туркон – Корсул сарварї 
менамуданд. Љанг дар назди дењаи Маймурѓ ба амал омад. Дар 
ин задухўрд дастањои араб бо сарварии Зуњайр, Њавзан, Љирфас 
ва Хонад торумор гаштанд.

Муњориба дар ќаноти рост, ки барои арабњо созгор буд, 
гоњ дар сафи арабњо ва гоњ дар сафи туркон парешонї меовард. 
Сарфармондењи сипоњи араб Љунайдї ба ёрии ќаноти рост 
сарбоз фиристод. Љанг то шом давом кард ва шаб њар ду сипоњ 
ба љойњои худ бозгаштанд. Талафот дар байни арабњо нисбат ба 
тољику турк хеле зиёд буд.

Дар рўзњои љумъа ва шанбе њангоми љанг хокбоде бархост, ки 
кас касро намедид. Ваќте хокбод фурў нишаст, диданд, ки дастаи 
арабњо бо сардории Савр дар миёни туркон парешон аст. Туркон 
онњоро ињота намуда куштанд. Худи Савр ба ѓоре афтида, 
миёнаш шикаст ва мурд.

Дар сипоњи њар ду тараф захмиён зиёд буданд. Тољикон ва 
туркон метавонистанд ѓолиб оянд, аммо ба боќимондаи лашкари 

араб имконият доданд, ки сўйи Самарќанд равад. Љунайдї ба 
халифа хат навишта, ёрї металабад. Халифа 30 њазор аскарро 
бо сарварии Абдурањмон ибни Наим, ки дар Суѓд љангида буд, 
мефиристад. Љунайдї бо боќимондаи дастаи худ як сол дар 
Самарќанд дар муњосира мемонад.

Шикасти дуюмини Асад ибни Абдуллоњ дар Хатлон. Асад њељ 
гоњ шикасти шармандавори худро аз хатлониён фаромўш накарда 
буд. Ў соли 735-ум дубора амири Хуросон таъйин мешавад. Вай 
баъди соњиб шудани тахти амирї, соли 737-ум барои љазо додан, 
ба Хатлон лашкар мекашад. Мувофиќи ривояти Табарї, Шоњбол 
мурда буд ва дар Хатлон Ходаш–писари Шоњбол подшоњї мекард. 
Ў марди тарсончак ва камљуръат буд. Арабњо ќалъаи Зигаракро 
гирифта, ѓанимати зиёде, аз љумла рамањои гўсфандонро соњиб 
мешаванд. Ходаш аз омадани арабњо тарсида, ба назди хоќони 
турк барои ёрї меравад. Хоќон бо шунидани лашкаркашии Асад 
сипоњи худро омода месозад ва ба Хатлон меояд. Асад аз омадани 
туркон ба ёрии хатлониён тарсида, мехоњад ѓаниматњои худро 
аз Хароб (Панљ) гузаронад ва ба њар сарбоз фармон медињад, ки 
яктої гўсфандро низ аз об гузаронад. Ва худи Асад низ гўсфандеро 
гирифта буд. Ба Асад хабар доданд, ки лашкари тољикон ва 
туркон наздик расидаанд, гўсфандонро монда, одамонро аз об 
гузаронанд. Аммо амири чашмгурусна эълон намуд, ки касе бе 
гўсфанд мегузарад, дасташ бурида мешавад. Ваќте ки одамон бо 
гўсфандон дохили рўд шуданд, гузаргоњ сероб ва чуќур буд ва 
одамону гўсфандонро мебурд ва бисёрї ѓарќ шуданд.

Бахше, ки дар соњил буд, аз тарафи лашкари якљояи тољикон ва 
туркон кушта шуданд. Лашкаркашони тољик – Иштихонї ва Аш-
кандї ба арабњо зарбаи сахт расонида, баъзе саронро асир ва асли-
њаи зиёдро ѓанимат гирифтанд. Дар соњили чап, ки Асад он љо буд, 
бўрони шадид бархост ва дар торикии он арабњо ба ќалъае пинњон 
шуданд ва лашкари тољику турк ба соњили рост боз гаштанд. Рўзи 
дигар Асад худро маѓлуб шуморида, аќибнишинї намуд.

Дар ин љо шоњи Чаѓониён, ки аз тарафи арабњо мељангид, 
кушта шуд. Њамин тавр, Асад ибни Абдуллоњ дуюмбора аз 
хатлониён шикаст хўрда, шармандавор ба Балх омад.

Сеюмин лашкаркашии Асад ибни Абдуллоњ ба Хатлон. Шоњи 
Хатлон – Ходаш соли 738-ум боз аз њуљуми арабњо тарсида, ба 
пеши хоќон ва аз он љо ба сўйи Чин рафт. Дар ваќти њуљуми 
сеюминбораи Асад дастаи Хатлонро Бадртархун идора менамуд. 

Шоњбол дар ваќти мурдани худ ба яке аз наздиконаш Саочї 
чунин васият карда буд:

1. Ба мардуми Хатлон такаббурї накунед, зеро онњо фахру 
кудуратро намебардоранд. Онњо танњо ба шоњони худ итоат 
мекунанд. 2. Шоњзода Ходашро ёфта биёред, зеро ў вориси тахти 
ин мамлакат аст. 3. Бо арабњо наљангед, зеро шумо ќобилияти 
роњбарии љангро надоред ва мамлакатро ба торољ медињед. 

Њамин тавр, дар ваќти њуљуми сеюминбораи Асад Хатлон бе 
шоњ буд ва онро Бадртархун, ки аз шерони Бомиён ва аз сулолаи 
шоњони Хатлон буд, дар дарбори Шоњбол дар Рустоќ мезист ва 
аз набудани ворис дар ин бахш њукм меронд. Вай бо арабњо љанг 
кардан намехост. Аз таърихномањои замони истилои араб дар 
Тољикзамин бармеояд, ки шоњони Хатлон ва Бомиён аз сулолаи 
Њайтолиён буданд ва унвони шери Хатлон ва Бомиёнро доштанд.

Асад, ки ду шикасти худро дар Хатлон њељ фаромўш намекард, 
ин дафъа Хатлонро бе љанг ишѓол менамояд ва Бадртархунро ба 
мењмонї даъват намуда, асир мегирад ва аз ў талаб менамояд, ки 
аз Хатлон берун равад. Мувофиќи гуфтаи Табарї, Бадр аз Асад 
як миллион дирњам талаб мекунад. Асад ба ў мегўяд: «Аз Хатлон 
нес тї ва чї тавре ки аз Бомиён омадаї, њамон тавр бозгард». Бадр 
посух медихад: «Ман ба ин љо дар љавониям омадам ва он чї 
дорам, ба зўри бозу гирд овардаам. Њоло ту, як марди бегона, бо ду 
уштури думбурида ба замини мо омадаї ва ба ватанат камаш бо 
50 уштури пур ва ѓанимат бармегардї. Боз аз ман талаб дорї, ки 
зану фарзанд, хонаљоямро монда, баромада равам?»

Асад аз ин суханони тањќиромези шоњи Хатлон дар ѓазаб 
шуда, ўро вањшиёна ба ќатл мерасонад; аввал гўшу бинї ва 
дастњояшро мебурад, сипас сарашро аз тан људо мекунад. Гўё 
Бадр арабњоро ба чунин шакл мекуштааст ва он арабе, ки узвњои 
Бадрро буридааст, хеши яке аз он куштагони Бадр будааст. 
Дўстони Бадр зану фарзанди ўро ба кўњистон бурда, пинњон 
мекунанд ва Асад боргоњи хатлониёни Рустоќи Бузургро ба яѓмо 
мебарад. Дар назди Чўбак ва Сайёд гузаргоње буд ва шоњони 
Хатлон дар њар ду соњил ќасрњои худро доштанд. Дар ин њуљум 
Асад аз тарси шикастњои пешин ба соњили рост нагузашт.

Асад як дастаи калонро ба ќалъањои кўњии Хатлон барои љус-
туљўи фарзанди Бадртархун мефиристад. Онњо якчанд ќалъаро 
харобу ѓорат менамоянд, аммо зану фарзанди шоњро намеёбанд. 
Асад Хатлони бесоњибро торољ мекунад ва бо ѓанимати фаровон 
бармегардад.

Сабабњои шикасти шўришњои солњои 20–30-юм, пеш аз њама, 
дар ноиттифоќии шоњони тољик буд. Онњо бо якдигар забон як 
карда, ба муќобили арабњо мубориза бурданро намехостанд. 
Онњо бештар аз арабњо не, аз бузургшавии якдигар метарсиданд.

Дар тўли асорати бисёрсола дар зери зулми арабњо бахше аз 
шоњони мањаллї мусалмон шуда, њамроњи арабњо бо њамватанони 
худ мељангиданд ва якдигарро мефурўхтанд. Дар дастањои Асад 
на танњо форсњо – тољикони Тољикзамини Ѓарбї, балки тољикони 
шарќї низ хеле зиёд буданд.

САВОЛЊО:
1. Муборизањои тољикон дар солњои 20–30-юм бар зидди арабњо аз 

солњои пешин чї фарќ доштанд?
2. Чаро аъёну ашрофи тољик бо арабњо ва арабњо бо онњо муросо 

мекарданд?
3. Кадом намуди сипоњиёнро вазнинсилоњ, кадом намудро нимваз-

нинсилоњ мењисобиданд ва дар љанг вазифаи онњо аз чї иборат буд?

§ 58. МУБОРИЗАИ ЯКЉОЯИ ТОЉИКУ 
АРАБ БА МУЌОБИЛИ УМАВИЁН

Сиёсати Насри Сайёр дар солњои 738–748-ум. Дини ислом ва 
њокимияти арабњо дар замони амири Хуросон будани Наср ибни 
Сайёр (738–748) хеле мустањкам гардид. Насри Сайёр дар љавонияш 
ба Мовароуннањр омада, дар љангњо иштирок дошт, бо њаёти 
мардуми тољик ва хулќу атвори он хуб шинос буд. Бо бисёр шоњон 
ва давлатмандони мањаллї дўстї карда буд ва майли бо мардум 
сулњу салоњро дошт. Мо пештар зикр кардем, ки пас аз амирии 
Хуросонро ба даст гирифтани Асад ибни Абдуллоњ, сиёсати 
арабњо нисбат ба давлатдорони тољик таѓйир ёфт. Ў мекўшид, ки 
нисбат ба тољикон сиёсати боадолатонаро пеш барад.

Сайёр ин сиёсатро давом дод. Дар натиља муборизаи мардуми 
тољик бар зидди арабњо рў ба сустї менињад. Љангњои солњои 20–
30-юми асри VIII нуќтаи баландтарин ва охирини муборизаи 
тољикон ба муќобили арабњо ба шумор мераванд.

Насри Сайёр њамчун марди сиёсатмадор хуб фањмида 
тавонист, ки бо зўрї бар тољикон њукм рондан мумкин нест. 
Баръакс, бо онњо бояд наздикї љуст ва сиёсати одилонаро 
пеш гирифт, хирољи љизяро, ки аз тољикони мусалмоншуда 

меситониданд, барњам дод. Њамаи тољикони мусалмон аз ин 
хирољ озод шуданд.

Хирољро танњо аз одамони ѓайри мусалмон мегирифтанд 
ва он хеле вазнин буд. Хирољи умумиро бояд њама медоданд. Ба 
ривояти Табарї, дар муддати як њафта 80 њазор одам аз хирољи 
љизя озод шуд ва 80 њазор тољики дигар љизя медод.

Насри Сайёр бо тољикони гуреза (суѓдиён), ки дар назди 
туркон буданд ва хоњиши ба ватан баргаштанро доштанд, сулњ 
баст, ки мувофиќи он: 1) касоне, ки исломро напазируфтаанд, 
љазо дода намешаванд; 2) аз баргаштагон ќарзи андозњои 
пешинро намеситонанд; 3) арабњои асир, ки дар дасти суѓдињо 
буданд, мувофиќи шартнома озод мегарданд ва њељ кас гунањгор 
дониста намешавад.

Дар замони Насри Сайёр хонадоршавии арабњо бо духтарони 
мањаллї ва мањаллиёни давлатманд бо арабњо вусъат меёбад. Дар 
миёни арабњои сокини Тољикзамин нисбањои тољикии Бохтарї, 
Суѓдї, Љурљонї ва ѓайра пайдо мешаванд. Бисёр сарлашкарони 
араби заминдор бо мањаллиён омезиш ёфта, ба тољикї њарф 
мезаданд. Масалан, бухорхудот Туѓшод духтари худро ба никоњи 
Насри Сайёр даровард ва барояш замин низ људо кард.

Ваќте ки Туѓшодро ду дењќони мусалмоншуда ба ќатл 
мерасонанд, тамоми молу мулкаш ба Наср њамчун мерос 
мегузарад. Бо вуљуди ин наздикиву хешовандї бо араб, Туѓшод 
мусалмониро напазируфта буд. Аз ин сабаб, ваќте ки ўро дар 
Самарќанд мекушанд, зардуштиён гўшти ўро аз устухон људо 
карда, колбадашро ба Бухоро мебаранд.9

Насри Сайёр соли 740-ум ба Фарѓона лашкар мекашад ва 
дар Куба ќарор мегирад. Тољикони ин љо аз омадани ў огоњї 
ёфта, хўрокаи чорворо месўзонанд ва озуќавориро пинњон 
мекунанд. Дар охири сол Наср ба муќобили ихшиди Фарѓона 
лашкар мефиристонад. Лашкар ќалъаро печонда, роњњои 
даромаду баромадро зери назорат мегирад. Аммо фарѓонагињо 
шабњо аз ќалъа берун омада, аспњои аъробро мебаранд ва 
бахше аз арабњоро асир мегиранд. Наср дастаи дигарро ба ёрї 
мефиристад ва онњо ин дафъа худро ба хоб андохта, аз ќалъа 
баромадањоро дастгир мекунанд. Дар байни дастгиршудагон 
шоњзодаи Фарѓона – љавони хеле далер низ буд, ки бо фиреб 

13 – №6

ба даст афтод. Наср ўро мекушад ва бо лашкари зиёд ба љанг 
меояд, бо модари шоњ вомехўрад ва сулњ мебанданд.

Модари шоњ сарони арабро њамроњи Наср пазирої мекунад. 
Мувофиќи ривояти Табарї, модари шоњ зани хеле љасур ва          
сиёсатмадор будааст. Вай ба Наср мегўяд: «Шумо на ќаду ќомати 
љанговарї доред ва на рикоби шоњї».

Наср аз ў мепурсад: «Шоњ чї гуна бояд бошад?» Љавоб 
медињад: «Шоњ њама ваќт бояд шаш чиз њамроњ дошта бошад: 
1) вазир, ки аз номи шоњ мамлакатро идора кунад; вазир шахси 
поку боваринок бошад, ки шоњ сирри дили худро ба ў гуфта 
тавонад ва ў сирро пинњон дорад; 2) зане, ки дар њама њолатњо 
ѓаму парешониро аз ў дур дорад; 3) ошпази хосса, ки дар њама 
љо барои ў хўроки дилкаш пазад; 4) ќалъаи устувор барои 
рўзњои сахт ва шамшер, ки аз хиёнат натарсад; 5) аспи савории 
хастагинопазир; 6) хазинаи пур, ки дар рўзњои сахт ўро наљот 
дињад. Мо ин њамаро дорем ва аз шумо наметарсем».

Норозигињои мардум аз Умавиён. Халифањои умавї сиёсати 
зидди авлоди Муњаммадро мебурданд ва онњоро аз вазифањо 
дур мекарданд. Асосгузори њаракати аббосињо набераи амаки 
Муњаммад – Муњаммади Алї буд. Ў аз норозигињои тољикони 
шарќї истифода мебурд. Чї тавре ки маълум аст, тољикон ба арабњо 
њељ сари итоат намефароварданд. Аксари мардум аз андозњои гарон 
норозї буданд. Арабњо дар њар вилоят бар сари дењќонон одамони 
худро мегузоштанд, ки онњоро њокими асосї мењисобиданд. 
Дењќонон њељ гоњ намехостанд, ки бегонагон ба сарашон ва боз 
дар ватани худашон њукмрон бошанд. Аз ин рў, онњо бо арабњои 
аз сиёсати Умавиён норизо мепайвастанд. Аббосиён мегуфтанд, 
ки њамаи бадбахтињо аз беадолатии халифањои умавї cap задааст. 
Агар онњо сарнагун шаванд, хирољњо кам шуда, корњои маљбурї дар 
сохтмони ќасру биноњо, канал ва ѓайра аз байн мераванд. Аббосињо 
ваъда медоданд, ки агар Умавиён сарнагун шаванд, тољикон дар 
идораи давлат баробари арабњо иштирок менамоянд. Дар Хуросон 
ба љунбиши тољикон Абумуслим роњбарї менамуд.

Љунбиши Абумуслим. Абумуслим аз тољикони Нишопур буд. 
Вай ба равияи шиаи дини ислом мепайвандад ва яке аз муборизони 
фаъоли зидди Умавиён мегардад. Ў аз Иброњим писари Алии 
Муњаммади Аббос дастури роњбарии Хуросонро гирифта, ба 
Марв меояд ва бар зидди Умавиён ба мубориза медарояд.

Вай парчами худро сиёњ ва гурзи худро нимсиёњ мекунад. 
Ранги сиёњ нишони беадолатии Умавиён ба њисоб мерафт. Барои 
тољикон ранги сиёњ ин нишонаи ситам, ќувваи ањриманї буд 
ва мардуми норозї зуд дар атрофи Абумуслим гирд омада, ба 
муќобили ањриманњои замон – Умавиён ба мубориза бархостанд. 
Шўриш дар муддати кўтоњ тамоми вилоятњои Тољикзамини 
Шарќї: Њирот, Бушанг, Марв, Толиќон, Хатлон, Суѓд, Марв, 
Нусай, Абевард, Балх, Нишопур ва ѓайраро фаро гирифт. 
Мардум гурўњ-гурўњ, пиёдаву савора ба њаракати Абумуслим 
мепайвас танд. Шўришгарон дар харњои худ ба тањќири халифа 
шиори «Марвони хар» менавиштанд.

Мувофиќи гуфтаи олими тољик Абуњанифаи Диноварї, дар 
зери парчами Абумуслим сад њазор кас бо силоњњои гуногун 
мељангиданд. Шўриш на танњо Тољикзамин, балки Арабистонро 
низ фаро гирифт. Арабњои норизо низ ба сўйи Абумуслим 
меомаданд ва ўро сарвари худ медонистанд. Абумуслимро мардум 
аз авлоди Муњаммади пайѓамбар эълон намуданд. Дар бисёр 
шањрњо њокимони арабї умавиро мекуштанд ва Абумуслимро амир 
эълон менамуданд. Дар байни њокимони вилоятњо, ки аслан арабњо 
буданд, муносибатњо тезутунд мешуд ва бисёр ваќт задухўрдњои 
хунин ба амал меомаданд. Ваќте ки дастањои Ал-кирмонї Марвро 
гирифтанд, Насри Сайёр ба муќобили ў лашкаре мефиристад. Дар 
ин љанг, ки чанд рўз давом кард, аз њар ду тараф њазорњо нафар 
кушта шуданд ва ќувваи њар ду љониб хеле заиф гардид. 

Мувофиќи ривояти Табарї, ин ду гурўњи арабњоро бо якди-
гар Абумуслим бо мактубњои бардурўѓ шўронида буд. Баъд 
Абумуслим ба Ал-кирмонї хат навишта, ўро барои муборизаи 
якљоя ба муќобили Насри Сайёр даъват мекунад. Ал-кирмонї 
розигї медињад ва дар љанг ба муќобили Насри Сайёр њалок 
мешавад. Писари Ал-кирмонї ба тарафи Абумуслим мегузарад 
ва бар зидди Насри Сайёр мељангад. Соли 748-ум Абумуслим 
ба Марв омада, ќасрњои амирони арабро ишѓол намуд. Насри 
Сайёр мегурезад. Соли 750 ќуввањои зидди Умавиён дар тамоми 
ќаламрави хилофат ѓолиб омаданд ва имоматии хилофат ба 
Аббосиён гузашт.

Аббосиён ба сари њокимият омада, барои иљрои ваъдањои худ 
кўшише ба харљ надоданд. Абумуслим, ки амири Хуросон шуд, 
барои вусъати дини ислом ѓамхорї мекард, аммо барои бењбудии 
зиндагии њамватанонаш чорае наљуст.

Њуљуми лашкари Чин ба Тољикзамини Шарќї. Соли 751-
ум сипоњи Чин бо маќсади тасарруф ба Њафтрўд даромад. 
Абумуслим лашкаре бо сардории Зиёди Солењ фиристод. 
Задухўрд дар соњили Тироз (назди Љамбули кунунї) ба амал 
омад. Ба ривояти муаррих Ибни Асир, 50 њазор чиниён кушта 
шуданд ва 20 њазор асир афтоданд. Ин шикасти ќатъї ба 
лашкариёни Чин чунон сахт таъсир гузошт, ки дубора ёди њуљум 
ба Тољикзамин накарданд.

Бояд тазаккур дод, ки дар тўли 100 соли муборизаи тољикон 
бо арабњо шоњони мамлакати мо борњо аз императорони Чин ёрї 
хостанд, аммо онњо ба ёрї наомаданд. Императори Чин гумон 
дошт, ки дар натиљаи љангњо суст шудаем ва ў сарзамини моро ба 
осонї мегирад, аммо хато кард. Сипоњи якљояи тољикону араб-
њо ќариб тамоми лашкари омадаро нобуд сохт ва боќимондаи 
дастањои Чин то њудуди мамлакати худ гурехтанд.

САВОЛЊО:
1. Сиёсати Насри Сайёр чї гуна буд?
2. Дар муборизањои зидди арабии тољикон чї таѓйироти ѓоявї ба 

вуљуд омада буд?
3. Модари ихшиди Фарѓона ба Насри Сайёр чї гуфт?
4. Чаро Умавиён шикаст хўрданд?
5. Сиёсати Абумуслим дар мубориза ба муќобили Умавиён чї гуна 

буд?
6. Чаро императори Чин ба Њафтрўд њуљум овард?

§ 59–60. МУБОРИЗАИ ТОЉИКОН БА 
МУЌОБИЛИ АББОСИЁН

Дар дарси гузашта зикр шуда буд, ки халифањои аббосї 
баробари давлатро соњиб шудан, ваъдањои худро дар њаќќи оммаи 
зањматкаш фаромўш карданд, андозњоро боз вазнинтар намуданд. 
Дар идора намудани давлат ва њайати сипоњи араб дастањои 
тољикон бо сарварони худ пайдо мешаванд. Аббосиён чун Умавиён 
барои ќаламрави давлати арабро васеъ кардан ва исломро дар cap 
то сари мамлакатњои ѓайриараб пањн кардан, мекўшиданд.

Шўриши Шарик дар Бухоро дар соли 751-ум. Ба ривояти 
муаррихи тољик Наршахї, Шарик марди арабе буд, ки дар Бухоро 
мезист. Ваќте Аббосиён ба сари ќудрат омаданд ва ваъдањои худ-

ро иљро накарданд, вай мардумро бар зидди онњо бархезонд. 
Ў мегуфт: «Аббосиён чун Умавиён фиребгаранд, бояд ба сари 
хилофат авлоди бевоситаи Муњаммаду Алї биёянд, зеро танњо 
онњо дар ќаламрави хилофат адолат љорї карда метавонанд». Ба 
даъвати Шарик њокими Бухоро Абдулљаббор ибни Шуайб, њокими 
Хоразм Абдулмалик ибни Харсама ва боз чандин њокимони дигар 
њамроњ шуданд ва шумораи лашкари ў то ба 30 њазор расид.

Абумуслим Зиёди Солењро бо 10 њазор аскар мефиристад ва ба ў 
насињат медињад, ки дар Омул истода, љосусон фиристонад ва баъди 
макон ва миќдори лашкари Шарикро муайян кардан, ба Бухоро 
равад. Баъди чанде худи Абумуслим ба Омул омад ва ба Зиёд гуфт: 
«Акнун бирав ва агар ёрї лозим бошад, одаме бифирист».

Зиёд ба Бухоро рафт ва Шарик низ лашкар аз шањр берун 
овард ва љанг даргирифт. Њар рўз аз тарафи Зиёд талафоти зиёде 
ба амал меомад. Љанг 37 рўз давом дошт ва агар бухорхудот бо 10 
њазор аскар ба ёрии Зиёд намеомад, шўришгарон ѓалаба ба даст 
меоварданд. Ќутайбаи Туѓшод Бухороро ињота кард ва ба шў-
ришгарон обу нону алаф оварданро манъ намуд ва онњоро маљ бур 
кард таслим шаванд. Шўришгарон аз гуруснагї шабона аз шањр 
берун рафтанд ва ќисман пароканда шуданд. Дар бозгашт лашкари 
Ќутайба ва Зиёд ба онњо њамла карданд ва онњоро паре шон сох танд. 
Шарик њалок шуд. Зиёд баъди Бухороро гирифтан шањрро оташ 
зад, ки се рўз сўхт, аммо ањли Бухоро муборизаро давом медоданд 
ва Зиёд касеро, ки дастгир мекард, ба ќатл мерасонд.

Баъди пахш кардани шўриши Бухоро, Зиёд ба муќобили 
самарќандиён лашкар кашид. Агарчи шўридагони Самарќанд 
сарваре чун Шарик надоштанд, Зиёд муддати тўлонї он љо монд 
ва ба муќобили онњо мубориза бурд.

Дар њамин сол Абумуслим ба муќобили шўришчиёни Кеш 
Холиди Иброњимро фиристод ва ў бо шоњи Кеш – Ихрид љангид 
ва ўро шикаст дод. Мувофиќи ривояти Табарї, Холид аз хазинаи 
Ихрид зарфњои зиёди тилло, нуќраи пурнаќши чинї, зинњои 
асп, парча ва матоъњои дигари аљибу ѓарибро гирифта, назди 
Абумуслим ба Самарќанд фиристод. Арабњо бародари Ихрид – 
Таранро шоњи Кеш таъйин карданд. 

Баъд Абумуслим ба Хатлон лашкар кашид ва бо шоњи он 
– Ходаш љангид. Ходаш – писари Шоњбол боз ба назди туркон 
паноњ мебарад ва мамлакат бе шоњ мемонад.

Њамин тавр, Абумуслим њамчун шахси вафодори Аббосиён 
манфиатњои онњоро аз душманони хориљї ва дохилї њимоя намуд. 
Аммо Аббосиён аз обрў ва шуњрати Абумуслим тарсида, соли 
755-ум халифа Мансур ўро ба дарбор даъват мекунад ва мекушад. 
Ќатли Абумуслим мардуми тољикро ба муќобили Аббосиён 
бархезонд, зеро душмани тољик будани Аббосиён ошкор гардид. 
Дар њамин сол дар вилояти Роѓ (Рай) тољикон бо сарварии 
шогирди Абумуслим – Синдбод шўриш бардоштанд.

Шўриш ба зудї вилоятњои Нишопур ва Ќумисро фаро гирифт. 
Мувофиќи ривояти Табарї, дастањои Синдбод аз тољикони 
кўњистони Рай, Ќумис, Табаристон ва Нишопур иборат буданд. 
Халифа ба муќобили онњо лашкари 10-њазораро бо сарварии Љавњар 
ибни Марар мефиристад. Муњориба дар биёбони байни Њамадон 
ва Рай оѓоз ёфт. Шўришгарон зиёд буданд, аммо силоњи хуби љангї 
надоштанд. Бо вуљуди ин, онњо ба лашкари касбии халифа 70 рўз 
муќобилати сахт нишон доданд. Шўришчиён шикаст хўрданд. Дар 
ин ваќт шўриши калонтарин ба муќобили арабњо дар Мовароуннањр 
бо сарварии Муќаннаъ cap шуд, ки хилофатро ба ларза андохт.

Шўриши Сафедљомагон бо сарварии Муќаннаъ дар солњои 
760–784. Бедодгарињои арабњо боиси шўриши мардуми тољик 
гардид, ки он саросари Мовароуннањрро фаро гирифт. Ба шўриш 
Муќаннаъ роњбарї мекард. Муќаннаъ зодаи дењаи Коздењи 
Марв буд ва Њошим ибни Њаким ном дошт. Вай одами босавод 
ва аз тамоми илмњои замони худ бањра бардошта, љоду ва тилис-
мотро низ медонист. Падари Муќаннаъ сарњанг буд аз Балх. Худи 
Муќаннаъ одами безеб ва як чашмаш кўр буд. Аз њамин лињоз, 
рўяшро пўшонида мегашт, яъне ниќоб дошт, аз ин рў, вайро 
муќаннаъ, яъне ниќобдор меномиданд.

Дар ваќти амирии Абумуслим вай яке аз лашкаркашони 
Хуросон ва вазири Абдуљаббори Яздї буд. Муќаннаъ даъвои 
пайѓамбарї кард. Халифа Абуљаъфар Давонакї ўро ба зиндон 
андохт. Вай баъди халосї ба Марв омад ва мардумонро љамъ 
кард ва гуфт: «Медонед, ки ман кистам?» Гуфтанд: «Ту Њошими 
Њаким њастї». Муќаннаъ гуфт: «Ман худоям ва бо њар ном амал 
мекунам. Гоње бо номи Мусо, гоње Иброњим, Исо, Муњаммад, 
имрўз ба ин ном, ки мебинед». Мардумон гуфтанд: «Дигарон 
даъвои пайѓамбарї доштанд, ту даъвои худої мекунї?» Муќаннаъ 
гуфт: «Эшон нафсонї буданд, ман рўњониям». Гурўње пайрави 
ў шуданд ва номањои вайро ба вилоятњо бурданд. Дар номањо 

менавишт: «Ман, Њошим ибни Њаким, саидуссодот, оли фалон 
ибни фалон, алњамду лиллоњ, манам Одам ва Нуњ ва Иброњим ва 
Исо ва Мусо ва Муњаммад ва Абумуслим ва Муќаннаъ ал-Ќудрат 
ва султон-ул-иззат ва-л-бурњон. Ба ман гаравед ва бидонед, ки 
подшоњї ва кирдигорї марост ва љуз ман Худои дигар нест, касе 
маро бипазирад, ба бињишт равад ва напазирад-ба дўзах».

Дар Марв мардумон пеши ў меомаданд ва аз мусалмонї рўй 
мегардониданд. Дар Марв Абдуллоњ ном араб духтари худ ба ў 
дод ва ба Мовароуннањр ба Кешу Насаф омад ва ташвиќот мебурд, 
то мардуми зиёде ба Муќаннаъ гаравиданд. Маркази ойини онњо 
дењаи Субњ буд. Ин дења њоло яке аз дењањои бузурги тољикнишини 
Шањрисабз мебошад.

Ба гуфтаи Наршахї, пайравони Муќаннаъ њокими араби 
шањри Субњро бикуштанд ва аксари сокинони дењањои Суѓд ба 
дини Муќаннаъ даромаданд. Наршахї дар бораи асосњои дини 
Муќаннаъ чизе нанавиштааст ва мо намедонем, ки чаро мардум 
аз ислом рўй гардонида, ба сўйи ойини ў омаданд. Аз маълумоти 
Наршахї чунин бармеояд, ки Муќаннаъ њамаи мардумро ба 
баробарии иљтимої даъват менамуд. Ў гуфт: «Худо ва Пайѓамбар 
як аст ва вай баъди Абумуслим Пайѓамбар ва Худо мебошад ва 
даъват менамояд, ки њамаи мардумон баробарњуќуќ бошанд ва 
дар миёни онњо дорову бенаво набошад».

Мардумони тољик дар ин давра мусалмони сахтэътиќод 
набуданд ва аз ойини аљдодии худ – зардуштї дур шуда, ба кадом 
дин гаравиданро намедонистанд. Зулму љабр, андозњои вазнин ва 
куштору ѓорати аљнабиёни гурусначашм мардумро аз ислом дур 
мекард. Мардуми њайрону сарсон ба даъватњои адолатхоњонаи 
Муќаннаъ бовар њосил намуда, ба љониби ў меомаданд ва зидди 
арабњо ва ислом мебаромаданд. 

Муќаннаъ, ваќте дар Мовароуннањр пайравони зиёд ёфт, бо 36 
нафар тарафдори худ ба Кеш омад ва дар ќалъаи кўњи Сиём макон 
гирифт. Тарафдорони Муќаннаъ Сафедљомагон ном гирифтанд, 
зеро онњо бо либоси сафед, њамчун рамзи покї мегаштанд.

Сафедљомагон соли 775-ум дар дењаи Нумиљкати Бухоро 
љой гирифта, шаб ба масљиди он љо даромада, муаззин ва 15 
мусалмони дигарро кушта, ањли дењаро низ куштанду ѓорат 
карданд. Мардумони љабрдида пеши њокими Бухоро омаданд ва 
гуфтанд: «Бо ин Сафедљомаг0 он љанг бояд кард». Њоким, ќозї ва 
дигарон ба дењаи Наршах назди Сафедљомагон омаданд ва ќозї 

14 — №6



198

ба онњо рўй оварда гуфт: «Ба дини ислом бозгардед ва мардумро 
ѓорат накунеду озор надињед ва ба дењањои худ бозгардед». Аммо 
онњо љавоби рад доданд ва байни лашкари њокими Бухоро ва 
Сафедљомагон љанг ба вуќўъ пайваст. Аввал арабе ба онњо њамла 
бурда, чанд кас ро кушт ва Сафедљомагон ўро куштанд, сипас 
њама ба њарб даромаданд. Дар охир Сафедљомагон шикаст хўрда, 
дохили њисори Наршах шуданд. Дар ин љанг Сафедљомагон 700 
нафар талаф доданд. Онњо субњи рўзи дигар расул фиристоданд ва 
амон хостанд ва мусалмон шуданро ихтиёр карданд.

Њоким бо онњо шартнома баст, ки дар он гуфта мешуд: «Ба 
ойини ислом бозмегарданд, аз ќатлу ѓорати мусалмонон даст 
мекашанд». Аммо њамин ки лашкар аз назди онњо дур шуд, 
Сафедљомагон боз ба ойини Муќаннаъ баргаштанд ва корњои 
пешинаро идома доданд.

Амири Хуросон Мањдї бо сарварии Љабраил ба муќобили 
Сафедљомагон ба Бухоро лашкар фиристод. Љабраил дар дарвозаи 
Самарќанд хиргоњ зад ва ба муќобили Сафедљомагон љангро оѓоз 
намуд. Ў атрофи шањри Наршахро ињота кард, хандаќ канд, то ки 
Сафедљомагон ваќти шабона берун баромадан ба ин хандаќ афтанд 
ва куштаю асир шаванд. Аммо Сафедљомагон шаб моњирона 
баромада, ба лашкари Љабраил талафоти калон доданд. Љабраил 
чор моњ бо онњо љангид, аммо талафот медоду ѓолиб намешуд.

Баъд аз таги девори ќалъа роњи зеризаминї канданд. Бо 
нафту чўб зери девор оташ афрўхтанд. Девор таркид ва ба ќалъа 
роњи даромадан пайдо шуд. Лашкар вориди ќалъа гашт ва бис ё- 
рињоро бикуштанд ва боќї таслим шуданд ва сарварони онњоро 
ќатл карданд. Наршахї номи се сарњанги онњоро зикр мекунад, 
ки яке Хушум, дигаре Баѓон ва сеюм Гирдак ном доштанд. Аз 
номњои оварда маълум аст, ки эшон тољик буданд. Сарвари шањри 
Наршах зани сарњанге буд, ки ўро Абумуслим кушта буд ва вай аз 
Сафедљомагон пуштибонї кард. Љабраил он занро дастгир ва пора 
карда, сарњои Сафедљомагони Бухороро ба Суѓд бурд, то мардум 
бубинанд ва битарсанд. Аммо баръакс шуд: сафедљомагони 
Самарќанд бо Љабраил ба љанг даромаданд.

Дар ин љангњо туркон ба суѓдиён ёрї медоданд. Сарвари 
тољикони Суѓд–Суѓдиён ном дошт. Онњо ба Љабраил шикаст 
медињанд ва ў ба сўйи Бухоро мегурезад. Дар Бухоро низ ба 
муќобили ў дастањои мусаллањ бо белу каланд ва досу табар њуљум 
меоварданд ва вай гурехта ба Марв меравад.

Ба ривояти Наршахї, 50 њазор аз ањли тољику турк ба сўйи 
Муќаннаъ омаданд ва аз ў дидор хостанд. Ў њељ дидор нанамуд. 
Мардум гуфтанд: «То дидори Худованд набинем, ба њељ љой 
наравем». Ў ба воситаи ѓуломе ба мардум гуфт, ки агар дидори 
маро бубинед, њалок мешавед. Онњо гуфтанд: «Мо ба мурдан 
розї њас тем». Муќаннаъ гуфт: «Фалон рўз биёед». Мегўянд, ки 
ў њамроњи шоњдухтарони зебои Кеш, Насаф ва Суѓд дар ишрат 
буд. Рўйи зишти ўро касе надид, зеро вай њама ваќт ниќоби сабз 
мепўшид. Муќаннаъ ба он занњо ойинањо дода мегўяд, ки онњоро 
дар муќобили шуълаи офтоб нигоњ доранд ва акси оинањоро якзайл 
ба сўйи љамъомадагон равон намоянд. Занњо чунин карданд.

Дар натиља як нури бузурги дурахшон ташкил ёфт. Муќаннаъ 
ба ѓулом фармуд: «Бар мардум бигўй, ки шумо аз Худо дидор 
хос тед, бубинед, ин рўшної шуълаи рўйи ўст». Љамъомадагон 
гуфтанд: «Худовандо, он чи дидем, бовар њосил намудем ва тоќати 
беш диданро надорем». Муќаннаъ ба ѓулом фармуд: «Садо бидењ, 
ки Худованд аз шумо хушнуд аст ва гуноњи шуморо мебахшад». 
Муќаннаъ ба љамъомадагон гуфт: «Њамаи вилоятњоро ба шумо 
арзонї доштам ва касоне, ки ба ман нагараванд, молу хонаашон 
ба шумо њалол аст». Мардум аз он љо баргашта, зану фарзанди 
мусалмонро таљовуз ва молу амволи онњоро ѓорат мекарданд ва 
мегуфтанд: «Мо рўйи Худоро дидем».

Муњаммад Наршахї дар бахши шикасти Муќаннаъ овардааст: 
«Лашкари мусалмон бар Сафедљомагон њељ ѓолиб намеомаданд, зеро 
доњии онњо дар кўњњои Сиём дар њисори бисёр устувор пинњон буд. 
Њисор болои кўњ буд ва танњо як роњ дошт, ки онро Сафедљомагон 
муњофизат менамуданд. Дар њисор замини кишт, дарахту об ва 
чорпоён доштанд, ки заминро кишт намуда, њосили онро истифода 
мебурданд. Аз дарахтон мева ва аз чорпоён ширу гўшт мегирифтанд.

Муќаннаъ дар даруни ин њисор боз њисори дигаре бо њаммому 
хонањои зист сохт ва бо занњои њарами худ он љо мезист. Њар 
рўз як бор дари њисорро мекушоданд ва ба онњо хўрданї ва 
нўшиданї медоданд. Ин њол 14 сол давом кард. Дар ин муддат 
тарафдорони Муќаннаъ бо лашкари ислом љангњо карданд ва 
нињоят Саид Алхарошї роњи њисорро баст ва интизори таслим 
шуд. Сафедљомагон оњиста-оњиста кушта ва пароканда шуданд 
ва яке аз ѓуломон дари њисорро кушод ва лашкари Саид вориди 
он гардид. Худи Муќаннаъ дар њисори дарунї буд. Чун фањмид, 
ки њисори аввал ба дасти душман афтод, дастархон орост ва ба 

тамоми занњо майи зањролуд нўшонд. Фаќат як зан, ки аз нияти ў 
огоњї ёфт, майро нахўрд ва худро чун дигарон мурда андохт.

Муќаннаъ дид, ки занњо њама мурданд, худро дар оташдони 
њаммоме, ки чанд рўз дар он оташ месўхт, мепартояд ва њамон 
замон хокистар мешавад. Баъд њамон зани зиндамонда дарвозаро 
мекушояд ва Саид хазинаи њисорро ѓорат мекунад, ки дар он 
ѓанимати зиёд буд».

Чаро Муќаннаъ худро дар оташ сўзонд? Ин њодисаро чунин 
шарњ медињанд, ки гўё вай дар зиндагияш мегуфтааст: «Ваќте 
ки бандагони ман осї шаванд, ман ба осмон меравам ва аз он 
фариштагонро меорам, то ин ки осиёнро љазо дињанд». Аз њамин 
сабаб вай худро сўзондааст, то мардум гўянд, ки ў ба осмон барои 
фариштагонро овардан ва моро нусрат бахшидан, рафтааст.

Агар Муќаннаъ аз мубориза бар зидди арабњо канора 
намегирифт ва шўришгаронро мунтазам идора мекард, онњо ѓолиб 
меомаданд ва арабњоро аз ватанамон пеш карда метавонистанд, 
зеро ќуввањои муборизи ўро мардуми зањматкаш ва махсусан 
њунармандону коргарони кироя ташкил медоданд.

Баъди истилои араб ин бори аввал буд, ки ба муќобили араб-
њо куввањои якљояи кишоварзон, коргарон ва дастањои њарбии 
дењќонон бо лашкарони худ ба мубориза бархостанд. То ба 
њол ба муќобили арабњо танњо дастањои дењќонон (феодалон) 
мељангиданд. Шўриши Муќаннаъ шўриши њамаи табаќањои 
иљтимої ба муќобили арабњо буд. Танњо аз сабаби сарвари умумии 
ягона надоштан, њаракати Сафедљомагон шикаст хўрд.

САВОЛЊО:
1. Сабабњои шўриши зидди сулолаи Аббосиён дар чї буданд?
2. Чаро Абумуслим ба њамватанони худ ёрї намедод?
3. Шўришњои тољикон дар замони амирии Абумуслим чї моњият 

доштанд?
4. Чаро Аббосиён Абумуслимро куштанд?
5. Фарќи шўриши Сафедљомагон аз шўришњои пешина дар чї буд?
6. Сабаби шикасти њаракати Сафедљомагонро чї тавр мефањмед?

БОБИ X. 

ТАНАЗЗУЛИ ХИЛОФАТИ АРАБ

§ 61. САБАБЊОИ ЃАЛАБАИ АРАБЊО ДАР 
ТОЉИКЗАМИН–ЭРОНЗАМИН

1. Шўришњои солњои 20 – 30-юм охирин муборизаи тољикон 
барои озодии Ватан аз аљнабиёни араб ба шумор меравад. 
Шўришњои солњои 40–80-уми асри VIII хислати миллии худро 
гум карданд. Онњо ба муќобили на њамаи арабњо, балки дар аввал 
ба муќобили сулолаи Умавиён ва баъд Аббосиён нигаронида 
шуда буданд. Дар шўришњои солњои 40–80-ум арабњои аз 
њукмронии ин ва ё он сулола норизо иштирок доштанд, яъне 
шўришњо хусусияти исломї гирифтанд.

Сабаби асосии ѓолибияти арабњо бар ориёињо (тољикон)        
парокандагии сиёсї дар Тољикзамин–Эронзамини Шарќї буд. 
Дар ин сарзамин баъди аз байн рафтани давлати Њайтолиён 
дигар давлати муттањиде ба вуљуд наомад. Њар ноњия шоњи худро 
дошт ва шумораи ин шоњу шоњчањо ба садњо мерасид. Бадбахтї 
дар он буд, ки онњо байни худ зиддияти оштинопазир доштанд. 
Мо ќаблан ёдовар шудем, ки шоњони тољик дар яке аз шањрњои 
Хоразм љамъ шуда, дар бораи муборизаи якљоя ба муќобили 
душманони умумї ба мувофиќа нарасиданд ва танњо ќарор       
доданд, ки њамроњи араб њо ба муќобили якдигар наљанганд.

Шоњони тољик на аз њамсоягони њамќавми худ, балки аз 
туркон ёрї металабиданд. Туркон, дар навбати худ, манфиатњои 
худро доштанд ва мувофиќи он амал мекарданд, яъне онњо ёрии 
холисона намерасонданд. Њатто дар муборизаи якљояи тољикон 
ва туркон наќшаи умумии амалиёти ањлона ба вуљуд намеомад.

Лашкари араб миќдоран зиёд ва аз љанговарони касбї ва хуб 
мусаллањшуда иборат буд. Онњо сарвари ягона ва наќшаи ягона, 
назария ва амалиёти љангии фаровон доштанд. 

Лашкариёни тољик аз ашрофон – дењќонон иборат буд, ки 
онњо таљриба, назария ва амалиёти љангї надоштанд. Онњо 
ба љанг бо либосњои пур аз зару зевар ва ханљару шамшерњои 
зарандуд меомаданд, гўё он љо на ба љанг, балки барои 
намоиш мерафтанд. Арабњо онњоро ба осонї шикаст дода, 

силоњу либосашонро мегирифтанд. Табаќањои њунармандону 
кишоварзон ба муќобили арабњо љалб карда намешуданд.

Шоњони мањаллї бо дасти арабњо ва ёрии онњо раќибони 
худ ро маѓлуб ва мулкашонро хароб менамуданд.

Аз ривоятњои Табарї маълум мешавад, ки арабњо дар фасли 
зимистон лашкари худро пароканда менамуданд. Сипоњиён ба 
ватани худ, назди хешовандон мерафтанд. Тољикон метавонис танд 
дар ин ваќт муттањид шуда, арабњои парокандаро ба осонї маѓлуб 
намоянд, гаравгон гиранд ва аз мамлакат ронанд, аммо онњо аз 
чунин мавридњои муносиб ягон бор истифода накарданд. Љосусони 
араб дар тамоми сарзамини тољик љой гирифта, аз фаъолияти 
мањаллиён ба марказ хабар мерасониданд, вале тољикон аз 
фаъолиятњои махфии душманон чандон огоњї надоштанд.

Тољикон мувофиќи дини маздаясно ба табаќањо таќсим 
мешуданд ва њар табаќа мувофиќи урфу одати худ мезист ва 
ба табаќаи иљтимоии дигар њамроњ шуда, хешутаборї кардан 
наметавонист. Ин фарќњои иљтимої яке аз сабабњои суст 
будани љомеаи зардуштї дар вазъиятњои љангї буд. Љангидан 
ва муњофизати ватан ба зиммаи табаќаи озодагон–саворагон 
буд, ки онњо ќудрати пешинро надоштанд. Ин табаќабандї дар 
дину ойин низ вуљуд дошт. Њар табаќа ба маъбади худ мерафт. 
Ин фарќњо дар дини ислом набуданд. Ислом њамаи мардуми 
мусалмонро баробарњуќуќ эълон дошт. Худованд барои њамаи 
мусалмонон як буд.

Дар оини маздаясно, дар замони истилои араб, унсурњои 
бутпарастї, яъне симоњои худоён ва фариштагон дар шакли 
њайкалњо хеле зиёд буданд. Тољикони Суѓд, Бохтар, Хоразм 
ва дигар ноњияњо бовар дош танд, ки дар симои њар як њайкал 
ќудрати илоњї љой дорад ва онњо ба душманони дин љазо 
медињанд. Аммо арабњо дар пеши назари зардуштиён њайкалњои 
худоёнро мешикастанд ва месўзониданд ва онњо ба арабњо љазо 
намедоданд, дили тољикон аз онњо сард шуда, яке аз сабабњои 
ба ислом рўй оварданашон гардид. Ќутайба ба Ѓўрак – подшоњи 
Суѓд гуфт: «Худо хона ва макон надорад ва худоёни шумо 
дурўѓинанд».

Фалсафаи худошиносии ислом нисбат ба фалсафаи 
худошиносии дини зардуштї амиќтар ва гуворотару 
пешќадамтар буд.

Аммо ин фалсафаро тољикон ба ислом ворид намуданд ва 
Аллоњро Худованди олами њастї сохтанд. Аллоњи араб, Худои 
ќавмї, бадавї буд. Тољикон аз дини бадавї дини тамаддунї 
сохтанд. Дар Тољикзамин бутпарастї, тасвири бузургон, 
фариштагон ва Худо тамоман нест шуда, ба љойи вай наќшу 
нигоришњои рустанї ва њандасї (геометрї) тараќќї менамояд. 
Ташкилкунандагони тамаддуни исломї дар Тољикзамин ва њатто 
Ироќу Араб тољикон буданд.

Тољикони мусалмоншуда пањнкунанда ва равнаќдињандаи 
назарияњои исломї, аз љумла тасаввуф буданд.

САВОЛЊО:
1. Сабаби асосии ба осонї ѓалаба намудани арабњо дар Тољикзамин-

Эронзамин чист?
2. Чаро шоњони тољик ёрї аз њамватанон не, балки аз туркон 

металабиданд?
3. Бо лашкари араб кадом табаќаи тољикон мељангиданд?

§ 62. ЊАРАКАТИ ВАТАНПАРАСТИИ ШУУБИЊО

Дар натиљаи ташаккули давлати исломї дар замони 
халифањои умавї ва аббосї худшиносї ва вањдати мардуми 
араб пайдо шуд ва диндорон ва кормандони дарбор мардумони 
ѓайриараб, аз љумла тољикон–аљамиёнро ба бефарњангї ва 
нажоди паст таъна мекарданд, ки боиси бедорї ва худшиносии 
тољикони ба дарбори халифањо наздикбуда гардид.

Чї тавре ки дар дарсњои гузашта ёдовар шудем, халифа 
Умар ибни Хаттаб ба сарлашкарони худ фармуда буд, ки 
китобхонањои Форс ва китобњои динї ва дунявии мардуми онро 
сўзонанд, то ки одамон бесавод монанд. Абурайњони Берунї 
навиштааст, ки ваќте Ќутайба ибни Муслим Хоразмро гирифт, 
фармон дод, ки китобњои ба забони хоразмї бударо сўзонанд ва 
донишмандони хатхони онро аз дами теѓ гузаронанд. Арабњо 
дар њамаи Тољикзамин–Эронзамин ин сиёсатро пеш мебурданд. 
Онњо маъбадњои ойини маздаясноро месўзониданд, ки дар онњо 
китобњои динї ва илмї љой доштанд. Њамаи ин бедодгарињо 
ба мардуми тољик таъсир намуд ва сабаби бедорї ва ѓурури 
олитабории онњо шуд. Онњоро маљбур сохт, ки љомеањои 
фарњангї созанд ва фаъолияти худро барои худшиносии аљамиён 

равона созанд. Дар замони умавиён ва аббосиён чунин аќида 
пайдо шуда буд, ки насли араб бар тамоми халќњои рўйи замин 
фазилат ва бартарї дорад. Ѓурури барбарї ва худохоњї, тањќири 
халќњои дигар, аз љумла тољикон, ќатлу ѓорати сарварони араб 
ба монанди Њаљољ ибни Юсуф Ќутайба ибни Муслим, гирифтани 
андозњои вазнин, андози сарона (љузя) аз мардуми ѓайри араб, 
њатто нафарони мусулмоншуда, ѓулом шуморидани аљамиён, 
сабаби норозигии тољикон ва њаракати зидди арабии шуубия буд.

Њаракати шуубия яке аз њаракатњои сиёсии нажодї, 
ватанпарастї ва фарњангии тољикон бар зидди арабњо дар асрњои 
VIII–IX буд. Онњо осорњои боќимондаи хаттии забонњои порсї, 
пањлавї, суѓдї ва бохтарї–тахориро ба арабї тарљума намуданд, 
то ин ки худи арабњоро ба бефарњангї муттањам созанд. Ибни 
Муќаффаъ, яке аз бузургтарин ва намоёнтарин шуубиёнаст, ки 
бисёр китобњои ќадимро аз љумла «Ойинома», «Худоинома», 
«Тољ», «Љовидон хирад», ва ѓайраро ба арабї тарљума намуда, 
рўњи пањлавонии Рустаму Исфандиёро бедор кард. Дар ин 
давра порањои гирдоардаи «Авесто» китобат мешаванд. Китоби 
«Бундањишн» навишта мешавад.

Яке аз намояндагонии мактаби шуубия шоир Хуррамии 
Самарќандї буд, ки дар шеърњояш арабњоро ба бефарњангї, 
љаб ру ситами мардуми зањматкаш муттањам намуда, зиндагии 
пеш аз исломиро таъриф менамуд. Ў менавишт, ки ислом њамаи 
мардумонро баробарњуќуќ медонад ва чаро сарварони он ин 
ќоидаро риоя намекунанд.

Намояндаи дигари мактаби шуубия Башшор ибни Бурди 
Тахористонї буд. Ў ба забони арабї шеър мегуфт. Вай дар шеър-
њояш фарњанги ќадиму волои худро таъриф ва арабњоро ба 
бемаданиятї муттањам месохт.

Аз шеъри мардуми Балх дар њаќќи Асад ибни Абдуллоњ, 
ки дар § 48 хонда будем, ба хубї маълум мешавад, ки 
тољикон арабњоро бад медиданд ва бо назари тањќир ба онњо 
менигаристанд. Онњо Асадро масхара менамоянд, ки ту ба 
Хатлон барои ѓанимат рафта будї, аммо дасти холї ва шикастаю 
шарманда баргаштаї. Шуубия њаракати бедоршавї, худшиносии 
мардуми тољик буд, ки он дар муттањид шудан ва эњёи тамаддуну 
ташаккули давлатњои миллї, аз љумла Бармакиён, Тоњириён, 
Саффориён ва Сомониён наќши бузург бозид.

Фирдавсии бузург шоњномаро навишта мегўяд:
Зи шири шутур хўрдану сусмор,
Арабро ба љое расидааст кор.
Ки тахти Каён кунад орзу,
Туфу бар ту, эй чархи гардун, туфу!

§ 63. НУФУЗИ АВВАЛИН СУЛОЛАИ 
ТОЉИК (БАРМАКИЁН)

Аббосиён бо ёрии тољикон бо сарварии писари барўманди ин 
халќ – Абумуслим ба сари ќудрати сиёсї омаданд ва аз ваъдањои 
худ дар бораи он ки њамаи мусалмонон баробаранд ва њамаи 
онњо, аз љумла тољикон, метавонанд дар идораи хилофат ширкат 
варзанд, пушаймон шуданд. Абумуслим на танњо дар байни 
тољикон, балки дар тамоми ќаламрави хилофат обрўву нуфузи 
бештаре аз худи халифа дошт. Амаки халифа Абуљаъфари 
Абдуллоњ ба муќобили халифа шўрид ва хост хилофатро соњиб 
шавад. Халифа аз Абумуслим ёрї љуст ва Абумуслим исёнгарро 
дастгир намуд ва ба халифа супурд. Аммо ин халифаи носипос 
ба љойи он њама љонфишонињои ўро ќадр кардан, ўро ба Баѓдод 
хонд ва хоинона cap зад. Абумуслим њамагї 35 сол дошт.

Аз њамин лињоз, ѓалабаи Аббосиён бар Умавиён ѓалабаи як 
сулолаи араб бар сулолаи араби дигар набуд. Ин ѓалабаи сиёсї, 
давлатї, ѓоявї, маънавї ва њатто љисмонии тољикон–эрониён бар 
арабњо буд.

Соли 651-ум арабњо забткорињои худро дар Тољикзамин–
Эронзамини Ѓарбї анљом доданд ва рў ба забту ѓорати 
Тољикзамин–Эронзамини Шарќї нињоданд ва ин корњо сад 
сол тўл кашиданд ва нињоят соли 751-ум тољикон бо сарварии 
Абумуслим ба таљовузи араб хотима доданд. Ин ѓалабаи ќуввањои 
сиёсии тољикон–эрониён бар арабњо буд. Аббосиён ќуввањои 
сиёсии тољиконро пурра аз хилофат дур карда натавонистанд. 
Аббосиён хуб медонистанд, ки бе тољикон–эрониён Тољик-
заминро идора карда наметавонанд.

Умуман, бояд тазаккур дод, ки ваќте арабњо хилофатро 
ташкил доданд, онњо тарзи идораи давлатро намедонистанд ва 
аз сох тори давлати Сосониён истифода мебурданд. То чанд гоњ 

корњои давлатї ба забони форсї ривољ дошт ва дар муомилот низ 
сиккањои Сосониён амал мекарданд. Халифањои банї Умавиён 
аз он ки дар њамаи корњои девонї ба тољикон эњтиёљ доштанд, 
хушнуд набуданд.

Халифа Сулаймон – писари Абдулмалик гуфтааст: «Аз ин то-
љи кон (эрониён) дар аљабам, ки њазор сол фармонравої карданд ва 
як дам ба мо муњтољ нашуданд. Мо сад сол фармонравої кардем 
ва як дам аз эшон бениёз набудаем». Бинобар ин Абумуслимро 
кушта бошанд њам, нуфузи тољикон дар лашкар ва дарбор зиёд 
буд ва онњо маљбур буданд, ки аз мардумони тољик истифода 
намоянд.

Бармакиён. Аввалин дудмоне, ки ба корњои дарбори халифа 
роњ ёфт, Бармакиён буданд. Онњо худро бозмондагони шоњони 
ќадими Балх ва соњиби маъбади Навбањор медонистанд. 
Бармакиён дар охири њукумати Умавиён дини мусалмониро 
пазируфта, ба Димишќ мераванд ва дар дарбор маќоми хос 
меёбанд. Писари Бармак – Холид дар ваќти ќиёми Абумуслим 
бо ў њамкорї мекард. Њамин ки Абдуллоњњи Саффоњи Аббосї ба 
хилофат расид, Холидро ба вазирї баргузид. Холид дар замони 
халифа Мансур фармонравоии Табаристонро бар уњда дошт. 
Писари ў Яњёи Бармак дар замони хилофати Мањдї муовини 
вазир буд ва дар замони Њорунуррашид то ба вазирї расид.

Фазл – амири Хуросон. Амирии Фазл – писари Яњёи Бар мак 
дар Хуросон солњои 792–795-ум давом кардааст. Фазл амири Ху-
росон таъйин мешавад. Вай марди донишманд ва фозил буд ва ў 
барои ба итоати худ даровардани вилоятњои шўрида камар баст. 
Шоњи Истравшан – Хорохара ба назди ў омад ва чун рамзи итоат 
туњфањо овард. То ин ваќт Хорохара аз итоати њукумати марказї 
саркашї мекард. Фазл ба Систон омад ва онро низ ба худ тобеъ 
сохт ва њокими саркаши онро ба зиндон андохт. Фазл ба Кобул 
ва Бомиён њуљум карда, он вилоятњоро низ ба худ мутеъ кард, 
шўришњои Тахористонро фурў нишонд. Ба Ѓўp лашкар фиристод 
ва бутхонаи онро бисўзонид ва мардуми онро низ мусалмон кард 
ва ба бољ додан, водошт. Њамин тавр, ба њукумати Фазли Бармак 
њамаи вилоятњои Тољикзамини Хуросон ворид буданд ва дар 
саросари мамлакат оромї њукмфармо гардид. Баъди Абумуслим, 
тољикон дар атрофи Фазл гирд омаданд ва то андозае муттањид 
шуданд.

Корњои Фазл барои ободонї: 1. Ба ривояти Табарї, Фазл 
марди хирадманд ва кордону одил буд ва барои ободонии 
Хуросон корњои зиёде анљом дод. Вай дар бисёр љойњо масљид, 
корвонсарой, љўйбору пулњо сохт. Масалан, масљиди одинаи 
Бухороро васеъ кард. Дар назди масљидњо барои азон гуфтан, 
манорањо сохт. Дар масљидњо чароѓу ќандилњо устувор намуд, 
то дар рамазон мардум таровењ хонанд. Дар шањри Балх барои 
мардум љўй канд, то ки халќ ва киштњо аз об таъмин бошанд. 
Дар як гўшаи оташкадаи Навбањор масљид низ сохт.

2. Фазл аз тољикон дастаи хоси лашкариёнро ташкил дод, 
ки онњо дар љангњои зидди арабњо касбї шуда буданд. Миќдори 
лашкари тољикони Фазл ташкилнамуда ба 500 њазор мерасид. Ин 
ќувваи бузурге буд, ки метавонист тамоми хилофатро зеру забар 
намояд, аммо Фазл ба монанди Абумуслим маќсади аз араб њо 
људо кардани Тољикзаминро надошт. Ў њамчун мусалмон амал 
менамуд ва хирољи Хуросонро ба хазинаи хилофат мефиристод. 
Ваќте ки ўро аз амирии Хуросон озод намуданд, вай њамроњи худ 
бист њазор сарбозро ба Баѓдод бурд ва онњо дар мањалле ба номи 
Карнабия ќарор гирифтанд. Боќимондаи сипоњиён дар Хуросон 
монданд, ки халифа аз онњо дар њарос буд.

3. Дар ситонидани хирољ аз вилоятњо тартиб ва низоми 
доимї љорї намуд. Бисёр њокимон хирољро барзиёд мегирифтанд 
ва ба љайби худ мезаданд.

4. Дар тамоми Хуросон оромиву амонї љорї намуд. То 
ин ваќт дар баъзе љойњо дастањои арабе вуљуд доштанд, ки ба 
муќобили њукумати марказї баромада, ба бедодгарињо даст 
мезаданд ва мардумро ѓорату бесаранљом мекарданд. Фазл њамаи 
онњоро нобуд сохт ва дар мамлакат оромии тамомро љорї намуд.

Ин чорабинињо шуњрати Фазлро афзуданд, шоирони араб 
дар њаќќи вай ќасидањо навиштанд.

5. Арабњо Тољикзамин–Эронзаминро танњо ба манфиатњои 
худ истифода мебурданд. Фазл ба ин корњо хотима гузошт ва 
ба зиндагии њамватанонаш низ диќќат дод. Хирољ аз дањ як 
њисса ситонда мешуд ва баќияи њосилро мардум барои бењбудии 
рўзгори хеш истифода мебурданд.

Тадбирњои ватанхоњонаи Фазл боиси ќањру ѓазаби халифа 
Њорунаррашид гардид, зеро дар Хуросон номи халифаро касе ёд 
намекард. Њама аз Фазл ва корњои ў сухан мегуфтанд. Дар давраи 
амирии Фазл 20 њазор тифлони хуросониро Фазл ном нињоданд. 

Ў ба лашкариён, маъмурон ва камбизоатон 20 миллион дирамро 
таќсим кард.10

6. Яке аз хизматњои фаромўшнашавандаи Фазл дар бахши 
илму фарњанг ин буд, ки сифати коѓазсозиро дар Самарќанд 
баланд бардошт. Ваќте ки ба Баѓдод рафт, њунари коѓазсозиро 
ба он љо бурд ва ривољ дод. Баъдњо санъати коѓазбарорї бо 
роњи Андалуз ба Аврупо интиќол ёфт, яъне тарзи коѓазбарории 
тољикон ба арабњо ва баъд ба урупоиён гузашт.

Писари дигари Яњё – Љаъфар дар дарбор маќоми баланд 
дошт ва нињоят ба вазорат расид.

Мањз хонадони Бармак сохтори давлати Аббосиёнро тарњрезї 
карда, онро дар давоми њукмронии чандин халифа сайќал 
доданд. Онњо ба халифањо ойини давлатдориро омўзониданд. 
Аз ин љост, ки бисёр муњаќќиќони Аврупо сохтори давлатии 
хилофатро таќлиди давлати Сосониён номидаанд.

Дар замоне, ки вазорат дар дасти Бармакиён буд, олимону 
шоирон дар дарбор эњтироми хос доштанд. Аз ин рў, илму адаб 
дар хилофат равнаќ ёфт. Халифа Њорунаррашид аз шуњрати 
Бармакиён дар ќаламрави хилофат ва махсусан Хуросон тарсида, 
онњоро нољавонмардона ба ќатл расонид ва молу амволи онњоро 
ба торољ бурд. Аммо корњои Бармакиён дар вазоратњо барљо 
монд, ѓамхории онњо нисбат ба илму адаб ва ањли дониш ба 
таърих ворид гашт ва ба номи онњо сабт шуд.

Агарчи халифа ин сулолаи асилзодаи тољиконро аз байн 
бурд, вале ба аморати Хуросон дигарбора арабњоро таъйин карда 
натавонист. Вай маљбур шуд, ки аз сулолаи дигари тољикон- 
Тоњириён амири Хуросон таъйин намояд, зеро ќуввањои њарбї- 
маънавї ва сиёсии Хуросон ва хилофат метавонистанд ба осонї 
арабњоро аз сари ќудрат дур намоянд. Инро халифањои аббосї 
хуб медонистанд.

Шўриши Рофеъ ибни Лайс ва нуфузи Оли Сомон. Соли 806-
ум дар Самарќанд шўрише cap зад, ки ба он набераи Насри 
Сайёр роњбарї менамуд. Ў бо дастаи худ ба њокими Самар-
ќанд њуљум оварда, ўро кушта, шањрро ба даст медарорад. Шў-
ришро тољикони Суѓд, Кешу Насаф, Чочу Фарѓона ва Бухорову 
Истравшан дастгирї мекунанд. Шўриш ба муќобили њукумати 
Аббосиён нигаронида шуда буд. Шўришгарон зери таъсири 

назари Сафедљомагон ќарор доштанд ва ин як муттањидиро ба 
вуљуд меовард.

Шўриш дар Чоч, ки бисёре аз Сафедљомагон пинњон 
мешуданд, ќувват мегирад. Чочињо ба ёрии Рофеъ меоянд. Дар 
ин ваќт амири Хуросон Маъмун – писари халифа Њорунаррашид 
буд. Мувофиќи ривояти Яъќуб, дар Мовароуннањр ќувваи 
бузурги зидди Аббосиён фароњам омада буд. Маъмун ба 
муќобили Рофеъ сипоњи калоне бо сардории Харсама фиристод. 
Худи Њорунаррашид низ аз ин њодиса дар хавф афтода, ба 
Хуросон меояд, то чорае љўяд. Сипоњи Харсама нисбат ба 
ќуввањои тољикону арабњои Рофеъ њељ ба назар мерасид. Маъмун 
ба фарзандони Асад, ки дар Балх буданд ва дар байни тољику 
араб обрўй доштанд, нома навишта, кумак талабид. Онњо ба 
Самарќанд омаданд ва Рофеъро бо Харсама оштї доданд.

Њорунаррашид аз ин кор шод шуд, зеро хавфи аз даст рафтани 
на танњо Хуросон, балки хилофат низ буд. Њорунаррашид дар 
ин сафар дар Тўс мемурад. Маъмун ба љойи падар нишаст ва ба 
амири Хуросон Ѓисони Ибод мактуб навишта, мефармояд, ки 
писарони Асадро сардори вилоятњои Хуросон таъйин намояд, 
зеро онњо дар байни аъёну ашроф ва мардони худ нуфузи баланд 
доранд ва оромии Мовароуннањрро таъмин менамоянд.

Аз далелњои таърихї бармеояд, ки сулолаи Сомонхудот дар 
охири асри VIII ва ибтидои асри IX дар олами ислом обрўйи 
баланд дошт.

САВОЛЊО:
1. Чаро Аббосиён ба корњои идоравии хилофат тољиконро љалб 

намуданд?
2. Халифа Сулаймон дар бораи тољикон чї гуфта буд?
3. Фазли Бармакї чї хидматњо анљом дод?
4. Наќши Бармакиён дар идораи хилофат аз чї иборат аст?
5. Чаро Њорунаррашид Бармакиёнро ба ќатл расонд?
6. Кадом сулолаи тољик дар шўриши Рофеъ ибни Лайс овозадор шуд?

§ 64–65. ЭТНОГЕНЕЗИ ТОЉИКОН–ЭРОНИЁН

Сабабњои фаромўш шудани номи ориёї ва пайдо гаштани 
вожаи тољик. Чаро номи ориёиро фаромўш карданд ва ба ивази 

он исми тољик пайдо шуд? Яке аз сабабњои фаромўш шудани 
номи этникии ориёї аз рўйи мањалли истиќомат муаррифї 
шудани ориёињост. Азбаски он замонњо дар Ориёзамин танњо 
ориёињо мезистанд ва бо як забон њарф мезаданд, як дину як 
расм доштанд, зарурати миллати худро ба якдигар гуфтан 
пеш намеомад. Одамон, њангоми шиносої, зодгоњи худро ном 
мебурданд, яъне худро бадахшонї, суѓдї, бохтарї, хоразмї, 
хуросонї, кобулї, систонї, порсї, кирмонї ва ѓайра мегуфтанд. 
Ин анъана то имрўз давом дорад ва яке аз сабабњои мањалгарої 
гардидааст. Бо номи мањалњо ва мавзеъњои љуѓрофї муаррифї 
намудан то ба андозае дар шуури одамон љой гирифтааст, ки 
баъзе камсаводон онро ба мафњуми миллат истифода мебаранд.

Шумо, шогирдони азиз, худро бо номи мавзеъњо муаррифї 
накунед. Шумо, њар љо ки бошад, худро бо номи миллататон 
шинос намоед. Агар касе аз шумо пурсад, ки аз куљої? Гўед, ки 
тољикам аз Бухоро, Хуљанд, Кўлоб, Бадахшон, Кобул, Машњад, 
Тењрон ва ѓайра.

Ваќте ки арабњо сарзаминњои моро аз ѓapб ва туркњо аз 
шарќ ба тасарруфи худ дароварданд, мо номи миллати худ – 
ориёиро фаромўш карда будем, аммо дар тафаккури мо мафњуми 
волонажодї, поктинатї, воломаќомї, шоњзодагї, покавлодї 
боќї монда буд ва мо худро ба туркони муѓулчењра чун тољик 
муаррифї кардем.

Вожаи тољик дар асрњои IV–V дар марзи Шарќии Тољикзамин 
дар Кошѓару Хутан, ки дар он замон замини ориёнишин буд, 
пайдо шудааст. Дар ин љо ориёињо номи миллаташонро ба 
муѓулнажодон тољик гуфтаанд. Номи тољик дар нафномаи 
монавї дар шакли Tajik зикр ёфтааст. Баъзе олимон гумон 
мекунанд, ки ин ном ба арабњо нисбат дорад, аммо ин фикр 
хатост, зеро дар асрњои IV–V арабњо дар Хутан намезистанд. Дар 
нафномаи (номнома) аз Хутан ёфта номи халќњое зикр шудаанд, 
ки дар он сарзамин сукунат доштанд.

Арабњо дар асри VII ба сарзамини тољикони ѓарбї, яъне     
давлати Сосониён њуљум оварда, соли 651-ум онро тамоман 
забт намуданд. Арабњо мардуми моро аљамї номиданд. Маънои 
калимаи «аљам» мардуми ѓайриараб мебошад, лекин тољикон 
нисбат ба дигар халќњои ѓайриараб ин калимаро пазируфта, дар 
мафњуми мамлакати Тољикзамин–Эронзамин ва халќи тољик низ 
истифода кардаанд. Масалан:

Басе ранљ бурдам дар ин сол сї, 
Аљам зинда кардам бад-ин порсї.

    (Фирдавсї)

Дар Аљам афтод марде аз Араб, 
Монд аз ин шањри Аљам андар аљаб.

    (Аттор)

Бояд тазаккур дод, ки азбаски калимаи аљамї халќи 
ѓайриарабро ифода намуда, ба номи ориёї, ки маънои 
покнажодро дошт, мутобиќ набуд ва шояд аз њамин лињоз вожаи 
«тољик» онро танг карда, аз истифода баровард. Дар замони 
истилои араб ва турк ашрофзодагони тољик худро озодагон, ба 
маънои ориёї ва тољик низ ном бурдаанд. Вожаи «озодагон» 
дар замони пеш аз ислом нисбат ба аъёну ашроф ва шоњзодагон 
истифода мешуд.

Масалан, устод Рўдакї мегўяд:

Май орад шарафи мардумї падид, 
Озоданажод аз дирамхарид. 

Даќиќї мегўяд:

Ман аз фарзанди пок озодагонам, 
Нагуфтам, ки Шопур бин Ардашерам.

Аз байтњои овардашуда ба хубї маълум мешавад, ки Рўдакї 
ва Даќиќї худро аз нажоди поки ориёї хондаанд. Дар њамин 
замонњо вожаи «дењќон»-ро низ ба маънои нажоди покї–ориёї 
истифода бурдаанд:

Зи гуфтори дењќон кунун достон, 
Бипайвандам аз гуфтаи бостон.

    (Фирдавсї) 

Љањонро дидаму озмудам, 
Шунидам гуфтаи тозиву дењќон.

    (Носири Хусрав)

Аммо вожањои «дењќон» ва «озодагон» номи этникии 
тамоми халќи ориёнажодро таљассум намекарданд. Номи 
тољик ифодаи њамон вожаи ориёї, яъне халќи шоњї, 
воломаќом, тољдор ва покнажодро дар бар дорад. 

Забони тољикї (форсї). То соли 1924-ум, яъне то ташкил 
шудани Љумњурии Тољикистон забони адабии тољикон форсї 
ном дошт ва дар баробари он забони гуфтугўйро тољикї низ 
мегуфтанд.

Дар ваќти ташкил шудани љумњурињои Осиёи Марказї 
турк парастон тољиконро турки форсизабон номида, онњоро 
ба ќатори ўзбекон дохил намуданд.

Пантуркистон мегуфтанд, ки шумо тољикони турк 
мебошед, ки дар зери таъсири забону адабиёти форсї 
забони модарии худро гум кардаед. Азбаски худшиносии 
тољикон паст буд ва таърихи худро дуруст намедонистанд, 
ба ин туњматњои ѓайриилмии пантуркистон бовар намуда, 
худро ўзбек, туркман ва ќирѓизу ќазоќ навиштаанд. Яке 
аз ташкилкунандагони Љумњурии Ўзбекистон Абдулќодир 
Муњиддинов, ки худ тољик буд, менависад: «Пантуркистњо 
мегуфтанд, ки ўзбакњо, ќирѓизњо, ќазоќњо ва турк ману ѓайра 
миллатњое, ки ба ирќи муѓул тааллуќ доранд ва њар якеро 
имрўз як миллати мустаќили људогона мешуморанд, дар асл 
љузъњои як миллатанд. Тољикони Бухоро њам дар асл турканд, 
дар зери таъсири адабиёт ва маданияти Эрон забон ва миллати 
худро гум кардаанд. Бояд онњоро боз турк кунем ва аз тамоми 
инњо як миллати бузурги турк ба вуљуд орем ва як давлати 
муаззами турк барпо созем. Дар зери таъсири ин мафкура ва 
барои ба вуљуд овардани ин маќсадњо мо душмани забони 
тољикї будем. Хизматгор ва тарафдори иттињоди турк ва 
забони туркї будем». Ин суханони яке аз ташкилкунандагони 
љумњурињои Осиёи Марказї, аз љумла Ўзбекистон буд. Дар 
ваќти шиноснома гирифтан, баъзе тољиконе, ки худро на ўзбек, 
балки форс навиштаанд, пантуркистњо ба онњо мегуфтанд: 
«Агар тољик миллати алоњида бошад, чаро забонатонро 
тољикї не, балки форсї мегўед?» Азбаски мардум љавоби 
ин саволро намедонистанд, ба турки форсзабон будани худ 
иљборан розї мешуданд.



213

«Форсњо дар Форс зиндагонї мекунанд, шумо дар 
Туркистон зиндагонї мекунед. Шумо туркед ва забонатонро 
гум кардаед ва бояд ба асли хеш баргардед», – мегуфтанд онњо.

Тољикони Осиёи Марказї ягона халќи ориёнажоди 
форсизабон буданд, ки дар байни туркон мезистанд. Дар 
сари њокимият туркзабонон буданд, мардум таърихи худро 
намедонист ва ба саволи «Чаро тољикон форсизабонанд?», 
касе љавоби илмї дода наметавонист. Аз ин љост, ки онњо 
худро ба турку ўзбек ва ќирѓизу туркман њамроњ мекарданд.

Њамин тавр, забони тољикиро форсї номидан дар арафаи 
инќилоб наќши манфї бозид. Агар забони тољикон тољикї 
ном медошт, шояд туркпарастон моро ба ирќи туркї нисбат 
намедоданд. Аммо забони тољикї дар таърихи худ номњои 
зиёдеро аз cap гузаронидааст. Масалан, дар замони истилои 
араб забони тољикиро дарї гуфтаанд. Арабњо бо забони дарї 
ташвиќот ва тарѓиботи динї мебурданд, зеро тољикон забони 
арабиро намедонистанд. Сарлашкари араб – Ќутайба, ки 
амири Хуросон, пањнкунандаи ислом дар мамлакати мо буд, 
соли 708-ум дар Бухоро маъбади Худоёни ойини маздаясноро 
ба масљид табдил дод ва мардумро маљбур кард, ки намоз 
хонанд.

Азбаски суѓдињо забони арабиро намедонистанд ва 
сурањои Ќуръонро дуруст талаффуз карда наметавонистанд, 
намоз ба забони дарї гузаронида шуд. Ќутайба инчунин эълон 
дошт, ки касе рўзњои одина, яъне љумъа дар масљид намоз 
хонад, ба ў ду дирам дода мешавад. Ду дирам он замон пули 
бисёр буд. Масалан, модагов 6 дирам арзиш дошт. Камбаѓалон 
барои чунин маблаѓро соњиб шудан, ба ислом ва намоз рўй 
оварданд. Аммо онњо на барои ислом, балки танњо барои пул 
намоз мехонданд ва дар асл мусалмон нашуда буданд. Њамин 
ки Ќутайбаро куштанд, намозхонї низ ќатъ шуд.

Сухан дар бораи он меравад, ки забоншиносон забони 
дариро, ки имрўз тољикї ном дорад, аз Тољикзамини Ѓарбї, 
яъне аз Форс омада мењисобанд. Саволе ба миён меояд, ки 
забонњои тољикони шарќї ва ѓарбї то кадом андоза фарќ 
дошта бошанд ва тољикон – суѓдиён, ки забонашон дигар буд, 

чї тавр форсиро мефањмиданд? Љавоби ин саволро то имрўз 
касе наёфтааст.

Аз як тараф, олимони машњури Эрон Маликушшуаро 
Бањор ва Саид Нафисї менависанд, ки забони форсии кунунї 
лањљаи ањли Мовароуннањр, Самарќанд ва Бухоро мебошад. 
Аз тарафи дигар, мо бояд фаромўш накунем, ки мувофиќи 
ривояти Страбон њамаи ориёињо, аз љумла бохтариён, суѓдиён 
ва хоразмиён ба як забон њарф мезаданд ва забони гуфтугўйи 
онњо аз якдигар танњо бо лањљањо фарќ мекард. Саволе ба 
миён меояд, ки забони расмии давлатї дар Бохтару Суѓд чї 
ном дошт?

Соли 1995 дар дењаи Работаки вилояти Баѓлони 
Афѓонистон тасодуфан сангнавиштае ёфт шуд, ки ба 
шоњаншоњи Кушониён Канишкаи Кабир тааллуќ дорад. 
Ин навишта фармони Канишкаи Кабир дар бораи сохтани 
маъбади худоён ва дар он гузоштани њайкалњои худоён, 
фариштагон ва шоњони кушонї мебошад. Дар њамин фармон 
гуфта мешавад, ки дар мамлакат ба љойи забони юнонї забони 
ориёї љорї карда шавад.

Тавре ки маълум аст, баъди сарнагун сохтани давлати 
Юнону Бохтар дар коргузории кушониёни аввал забони 
юнонї истифода мешуд. Канишкаи Кабир забони юнониро 
барњам дода, забони модарии худ – бохтариро бо номи забони 
ориёї забони давлатї ва коргузории давлати худ эълон 
менамояд. Тафсиркунандаи ин фармон эроншинос Симс 
Вилямс ќайд мекунад, ки «дар ибтидои асрњои милодї забони 
бохтариро яке аз забонњои муњимми љањон номидан мумкин 
аст. Ин забон њамчун забони давлатии Кушониён ба њамаи 
бошандагони ин империяи бузург, аз љумла њудуди имрўзаи 
Афѓонистон, Њиндустони Шимолї, Осиёи Марказї фањмо 
буд. Баъди барњам хўрдани империяи Кушониён забони 
бохтарї (балхї) камаш боз 600 соли дигар забони њукмрон 
буд. Дар ин бора бозёфтањои хаттии аз водии Тучии Покистон 
(асри IX милодї) ёфтшуда, ки ба ойинњои монавї ё буддої 
тааллуќ доранд, гувоњї медињанд». Аз гуфтаи забоншиносон 
бармеояд, ки забони бохтарї забони давлатии Кушониёни 

Хурд (Кидориён), Хиёниён ва Њайтолиён буд ва то истилои 
араб забони расмии давлатии тољикон ба шумор мерафт ва 
мањз њамин забон дар замони истилои араб бо номи дарї 
шуњрат меёбад. Чун ба ѓайр аз забони расмии бохтарї боз 
лањљањои гуногун вуљуд доштанд, бинобар њамин, забони 
расмии хаттии адабиро забони дарборї (дарї), яъне давлатї 
номидаанд. Аз њамин љињат онро тамоми мардуми босаводи 
шањрњо ва ноњияњои на танњо Бохтар, балки Хоразму Суѓд 
медонистанд. Ваќте ки арабњо Хуросонро гирифтанд ва бо 
забони дарї шинос шуданд, аз он дар ташвиќот ва тарѓиботи 
динї дар суѓдзамин истифода бурданд, аз ин лињоз, забони 
дарї њамин забони тољикї аст.

Ваќте ки дар миёнањои асри IX дудмонњои тољик: 
Тоњириён, Саффориён ва Сомониён ба сари ќудрати сиёсї 
омаданд, забони дарї равнаќ меёбад ва боз забони давлатї 
ва расмии тољикон дар Тољикзамини Шарќї ќарор мегирад. 
Дар замони Сомониён забони форсии дарї (тољикї) ба забони 
расмии давлати Сомониён, забони шеъру адабиёт ва илму 
њунар табдил ёфта, ба Тољикзамини Ѓарбї (Форс) меравад. 
Бинобар ин ватани забони дарї-тољикї Тољикзамини 
Шарќї мебошад. Махсусан, тољикон забони модарии худро 
аз унсурњои бегона тоза менамоянд ва онро дар мамлакати 
пањновари худ густариш медињанд. Чї тавре ки таърих гувоњ 
аст, арабњо мехостанд дар тамоми ќаламрави ислом забони 
худро љорї намоянд. Онњо мероси хаттї ва адабию илмии 
тољикии тоисломиро нобуд сохтанд, аммо забони модарии 
моро нест карда натавонистанд.

Дар замони Сомониён забони модарї ва расму ойинњои 
миллии мо, аз ќабили љашнњои Наврўз, Мењргон, Сада ва 
ѓайра аз нав эњё шуданд. Бинобар ин забони имрўзаи моро 
тољикї номидан комилан дуруст мебошад. Забон бояд номи 
миллатро дошта бошад, вожаи форс номи љуѓрофї аст ва 
истифодаи он дар мафњуми этникї хатост.

Њудуди пањн шудани этноними тољик. Дар замони истилои 
муѓулнажодњо – туркњо заминњои Турон, ки бахши Сибир, 
Ќазоќистон, Ќирѓизистон ва Кошѓару Хутанро ташкил 

мекунанд, ба онњо гузаштанд. Заминњои соњилњои дарёи 
Азов то Дунай ба дасти турку славянњо афтоданд. Халќњои 
ориёї-сакої – скифњо бо турку славян омезиш ёфта, номи 
этникии худро гум карданд. Дар ќисмати Ќафќоз як бахши 
хурди ориёињо бо номи аланњо боќї мондаанд, ки имрўз бо 
номи осетинњо маъруфанд. Осиёи Саѓир, ќисми шимолии 
Курдистонро дар асри XII туркони салљуќї забт мекунанд. 
Дар бахшњои боќимонда давлатњои Сосониён, Кушониёну 
Њайтолиён то омадани арабњо арзи вуљуд доштанд. Дар 
натиљаи истилои араб бахши Байнаннањрайн ба арабњо 
мегузарад.

Њамин тавр, давлати тољикии Тоњириён ќаламрави 
бештари То љик заминро фаро мегирифт. Ин њудуд дар замони 
Саффориён низ нигоњ дошта шуд. Аммо он дар замони 
Сомониён мањдуд гардид, зеро ба давлати Саффориён 
вилоятњои Форс, Хузистон ва Луристон низ ворид буданд. 
Дар замони Сомониён бахшњои Луристон, Кирмон, Форс ва 
Курдистон ба давлати Оли Буя, ки он низ давлати тољикї-
эронї буд, дохил мешуданд. Бахшњои шимолии Њиндустон 
ба ќаламрави давлати Сомониён дохил набуданд ва минбаъд 
ба давлати Ѓазнавиён итоат доштанд. Онон тамаддун ва 
фарњанги забони тољикї–форсиро дар он љо пањн намуданд 
ва сабаби равнаќи этноними тољик дар Њинду Кошѓар шуд. 
Њамин тавр, њудуди пањншавии этноним ва забони тољикї 
хеле васеъ, яъне аз халиљи Форс то марзи Чин буд.

Ташаккули фарњанги миллї. Мо дар бахши забон ишора          
намудем, ки тољикон барои эњёи забон, адабиёт ва тамаддуни   
гузаштагони худ кўшишњои зиёд ба харљ доданд, аммо хатту 
ойини аљдодии худ – маздаясноро дигар барќарор карда 
натавонис танд. Азбаски дини ислом дар саросари ќаламрави 
Тољикзамин аз марзи Чин то халиљи Форс љорї шуда буд, 
хатти арабї њамчун хатти каломи муќаддас боќї монд.

Яке аз хусусиятњои халќ будан, фарњанги хоси миллии 
худ ро доштан аст. Мо онро њама ваќт доштем, зеро халќи 
тољик дар замонњои ориёї будан ва минбаъд номи тољикро 
ба худ гирифтан, мардуми кишоварз, њунарманд, офарандаи 

неъматњои моддї ва бунёдгари шањру дењот, офарандаи 
санъати баланди тасвирї, хат, адабиёт ва таъриху фарњанг 
мебошад.

Давраи ташаккули халќи тољик аз асри III баъд аз милод 
шурўъ мешавад ва он дар замони Сомониён ба охир мерасад. 
Халќи тољик пеш аз истилои араб фарњанги баландпояеро 
соњиб буд ва мо дар дарсњои гузашта дар бораи он наќл 
кардем. Дар замони истилои араб ва љорї намудани ислом 
таназзулоте ба назар мерасад, зеро аќидаи ойини маздаясна 
дар бораи сохтори зиндагї, давлатдорї, тараќќиёти иќтисодї-
иљтимої ва илму њунар нисбат ба дини ислом демократитар, 
озодтар буд. Ислом тасвири одамон ва зиндагии бофароѓатро 
мањдуд сохт. Дар девори ќасрњо ба љойи расмњои гуногун ва 
дар маъбадњо ба љойи њайкалњои худоён ва шоњон навиштањо 
аз оёти Ќуръон пайдо шуданд, лекин рассомони тољик аз 
њарфњои арабї наќшу нигори нотакроре дар дару деворњои 
масљид ва маќбараю ќасрњо ба вуљуд оварданд, хатти арабиро 
ба санъати тасвирї табдил доданд.

Ба љойи њайкалу расмњо тасвири рустанињо ва наќшњои 
њандасї пайдо шуданд. Њафриёт дар ќасрњои тобистонаи 
бухорху дотњо дар Варахшаи асрњои VII–IX нишон дод, ки 
дар ин давра дар санъати меъморї масолењи нав, аз љумла гаљ 
ва хишти пухта ба кор мерафтанд. Хишти пухтаи 24×24×4 см 
андоза дошта, дар сохтмони масљидњо, ќасрњо, маќбарањо, 
гунбазу манорањо васеъ истифода мегардид. Пеш аз он биноњо 
аз похса ва хишти хом сохта мешуданд, ки умри чандон дароз 
намедиданд.

Умри биноњои аз хишти пухта сохташуда ба њазорсолањо 
мерасид. Масалан, маќбараи Исмоили Сомонї дар Бухоро 
беш аз њазор сол умр дорад, ки то ба рўзгори мо боќї мондааст 
ва яке аз муъљизањои меъмории шарќи мусалмонї ба шумор 
меравад.

Дар Варахша деворњо аз хишти пухта ва похса сохта 
шудаанд, аммо онњо аз дарун бо хишти пухта ва бо мањсули 
гач рўйкаш гардидаанд. Рўйи ин девори хишти пухта бо 
андоваи ѓафси гаљ пўшонида шуда, дар он наќшњои гуногуни 

рустанї ва њандасї кандаанд. Дар нигориши гаљии Варахша 
расмњои барљастаи фариштагон, кабк, гавазн ва ѓайра акс 
ёфтаанд. Азбаски ќасрњои бухорхудотњо дар давраи гузариш 
аз ойини маздаясно ба ислом обод шудааст, дар девори яке аз 
толорњои он расми маросими филсаворї, аспсаворї ва ѓайра 
акс шудаанд. Дар ин маросим миљмарњои заррин фурўзон 
мебошанд ва мубадон дар атрофи онњо ба ибодат машѓуланд. 
Бисёр љойњои ќаср дар замони ислом, баъди кушта шудани 
охирин бухорхудот хароб карда шудаанд. Шояд дар деворњои 
ќаср маросими тољгузории бухорхудоти охирин – Бунёд наќш 
ёфта буд.

Мо дар давраи гузариш аз ойини маздаясно ба ислом як 
омезиши тамаддуни пешин ва ташаккули тамаддуни навро 
мебинем, ки он дар асоси анъанањои миллии ориёї-тољикии 
пеш аз ислом равнаќ ёфтааст. Ин анъанаро мо дар асарњои 
заргарї, кулолї, бофандагї, меъморї, забон, адабиёт ва ѓайра 
мушоњида менамоем.

Чунончи, маќбараи Исмоили Сомонї таљассуми 
муваффаќиятњои меъмории пеш аз ислом ва асоси тараќќиёти 
меъмории давраи исломї ба њисоб меравад; яъне дар сохтмони 
маќбара унсурњои меъмории пешазисломї фаровон истифода 
шудаанд.

САВОЛЊО:
1. Чаро номи ориёии халќи мо фаромўш шуд?
2. Чаро забони ориёиро форсї номидаанд?
3. Сабабњои пайдо шудани номи тољик кадомњоянд?
4. Чаро вожањои аљам, дењќон, озодагон ба номи этникї табдил 

наёфтанд?
5. Њудуди ташаккули халќи тољик аз куљо то куљо буд?

САНАЊОИ МУЊИММИ ТАЪРИХИ ХАЛЌИ ТОЉИК –
ЭРОНЇ ДАР ИБТИДОИ АСРЊОИ МИЁНА

222  Ардашери Бобакон ба љойи падараш соњиби тахт 
мегардад.

223  Ардашер бар Артабони V ѓолиб мешавад.

227 Ардашер шоњаншоњ (шоњи шоњон) эълон шуда, то 
соли 241 њукмронї мекунад. 

241–271 Подшоњии Шопури I.

241–260  Љанги якуми Шопури I бо Румиён.

260–258  Љанги дуюми Шопури I бо Румиён.

262  Монї худро пайѓамбар эълон мекунад.

271–272  Подшоњии Њурмузи I.

272–275  Подшоњии Бањроми I.

275–282  Подшоњии Бањроми II.

272–301  Подшоњии Нарсї.

298  Шикасти Нарсї дар љанги Рум. Имзо шудани 
шартномаи Нисибин. Мувофиќи он панљ вилояти 
Сосониён ба дасти румињо гузаштанд.

310–371  Шоњаншоњии Шопури II.

350–357  Љанги Шопури II (Шопури Бузург) бо Њайтолиён.

359–363  Љанги Шопури II бо Румиён. Баргардонидани панљ 
вилояти аз дастрафта.

339–420  Подшоњии Яздигурди I.

420–438  Подшоњии Бањроми Гўр.

438–457  Подшоњии Яздигурди II.

459–473  Подшоњии Фирўзи I.

480–487  Подшоњии Ќубод.

491–529  Њаракати Маздак.

531–579  Салтанати Хусрави I – Анўшервон.

570  Забти Яман аз тарафи Хусрави I ва кушодани роњ 
ба уќёнуси Њинд.

588–590  Њуљуми туркон ба сарзамини Сосониён. Аз 
Бањроми Чўбина шикаст хўрдани туркон.

590–627  Подшоњии Хусрави II (Парвиз).

604–617  Давраи пурзўрии сипоњи тољикон–эрониён. Бо сар-
варии Шоњин сипоњ тамоми Осиёи Наздик, Миср 
ва Осиёи Хурдро гирифт.

601–630  Давраи зуњуроти ислом.

632 Соли рењлати Пайѓамбар – Муњаммад (с).

632–661 Хилофати хулафои рошидин – Абубакр, Умар 
Усмон ва Алї.

634 Оѓози забти Тољикзамин аз тарафи аъроб.

685–750  Хилофати Умавиён.

750–1258  Хилофати Аббосиён.

704–715  Забти пайдарпайи вилоятњои Тољикзамин аз тара-
фи лашкаркаши араб Ќутайба ибни Муслим.

712 Муњорибаи Самарќанд.

715 Ќутайба дар Фарѓона ба ќатл мерасад. 

719–722 Љангњои озодихоњии тољикон аз асорати араб.

725  Шикаст хўрдани амири араби Хуросон – Асад 
ибни Абдуллоњ дар Хатлон.

728 Муњорибаи тољикон бо арабњо дар ќалъаи 
Камарљо.

735 Ши касти дуюмбораи Асад ибни Абдуллоњ дар Хатлон

738–748 Муборизаи тољику араб ба муќобили Умавиён.

750 Муборизаи зидди Умавиён бо сарварии лашкарка-
ши бузурги тољик Абумуслими Хуросонї.

751–755 Амирии Абумуслим дар Хуросон.

755 Шўриши Синдбод.

760–784 Шўриши Сафедљомагон.

792–795 Амирии Фазл – писари Яњёи Бармак дар Хуросон.

806 Шўриши Рофеъ ибни Лайс.

ЛУЃАТНОМАИ  ТАЪРИХЇ,  ЉУЃРОФЇ

Авесто  китоби осмонии дини маздаясно (зардуштї) 
буда, маънояш дониш аст.

Аллоњ  Худо.

Антропология  вожаи юнонї буда, илм дар бораи пайдоиши 
инсон мебошад.

Археология  вожаи юнонї буда, аз ду бахш: архаёс – ќадим 
ва логос – илм, яъне илм дар бораи омўхтани 
таърихи ќадими инсоният мебошад.

Арљосп  шоњи Турон, вожаи «арљосп» – аспи роњравро 
ифода мекунад.

Афшин  маънояш соњиб аст.

Ахсиар  номи авестоии дарёи Сир аст. Сакоињо онро 
Силис мегуфтанд. Юнонињо Сирро Танаис но-
мида буданд ва бо дарёи Дон омехта карда-
анд. Номи Сирро Яксард низ гуфтаанд. Вожаи 
«Яксард» аз Ахсиар, Ахсикат маркази Фарѓона 
дар асрњои III п.м. ва I–XII милодї гирифта 
шудааст.

Ашкониён  номи сулолае аст, ки дар Порт солњои 250 то 
милод ва 224 милодї њукмронї кардааст.

Ањурон  номи ноњияи Шањринав дар ќадим.

Байнаннањрайн  мамлакати байни ду рўд, дарё.

Баѓ  дар забони ќадими ориёї Худо аст. Вожањои 
боги русї ва бег, бой, баѓу аз њамин решаанд.

Баѓон  худоён, баѓонкат, вагонкат – хонаи худоёнро 
гўянд.

Бик  номи шоњи Нахшаб (Насаф) аст. Маънои бик–
калон, бузург мебошад.

Бостоншинос  археолог.

Бохтар  номи яке аз вилоятњои ќадими ориёї–тољикон 
мебошад. Маънояш шимол аст. Номи шањри 
Балх аз вожаи Бохтар гирифта шудааст. Дар 
«Авесто» бо номи Бахдї зикр шуда, яке аз 

сарзаминњои офаридаи Ањурамаздо мебошад. 
Ватани Зардушт аст.

Буљабала  бузургу боло.

Вахш  номи ќадими рўди Ому будааст. Рўди Вахш ба-
рои ориёињо муќаддас њисобида мешудааст. 
Дар «Авесто» бо номи Ванахгуња Дойтиё зикр 
мешавад. Юнонињо онро Окс номидаанд. Дар 
замони Кушониён фариштаи Охшо–Вахшо 
буд. Њоло Вахш яке аз шохобњои рўди Ому 
мебошад.

Вашгирд  номи вилоят ва шањр дар Тољикзамини Шарќї 
(њоло Файзобод). Маънояш – замини васеъ. 
вешгард замини равшан.

Вањуманањ  фариштаи пиндори некї дар «Авесто».

Вижагї  дигаргунї, хусусият, махсусият.

Виспарад  номи китобе аз «Авесто».

Геология  вожаи юнонї буда, аз ду бахш иборат мебо-
шад: гео – замин, логия – илм, яъне илм дар бо-
раи замин ва сохти он.

Говмард  саравлоди олами њайвонот ва рустанї дар ойи-
ни маздаясно.

Готњо  номи асари аввалин фиристодаи Худо 
– Зардушт аст, ки аз паёмњои Худованд 
иборатанд.

Гударз  писари Гуштосп.

Дабир  котиб, мирзо, сафир.

Дабирпат  сарвари дастгоњи њукумат.

Дафтар  китоб, идораи корї.

Дењќон  давлатманд, заминдор (феодал). Решаи вожаи 
дењќон аз калимаи дењ аст.

Диж  диз – ќалъа, кохи шоњнишин дар шањр.

Диндабира  хатти авестої, ки аз 44 њарф иборат аст.

Динкард  китоби мухтасаре дар бораи «Авесто» ва ойи-
ни маздаясно мебошад. Ќонуну ќоидањои динї 
ва додситонї аст.

Додситон  прокурор, суд.

Дудмон  хонадон, авлод, сулола.

Дуѓдуѓа  модари пайѓамбар – Зардушт.

Забур  китоби пайѓамбари яњудиён – Довуд.

Замиёд  номи фариштаи Замин, вожаи зан аз решаи 
Замин аст.

Занд  тафсири «Авесто».

Зансолорї  модаршоњї.

Зобул  яке аз вилоятњои ќадимтарини ориёнишин–
тољикон мебошад. Зобул номи ќадими Систон–
Сакистон аст.

Истравшан  дар ибтидои асрњои миёна яке аз вилоятњои 
тољикнишин буд, ки номи асли Уструшана 
мебошад. Њоло як бахши он бо шањрњои 
Дизак, Зомин, Хавос ба Љумњурии Ўзбекистон 
ва бахши дигараш ба Лайлаки Љумњурии 
Ќирѓизистон дохил аст. 

Ихшид  маънояш сарбоз аст.

Кандиз  либоси пашмини савора, беостин, ки бо гирењ-
банд дар сина устувор мешавад. Кандизњои 
шоњї остини сарбаста доштанд.

Капол  љумљума, косахонаи cap.

Катиба  навиштањои гуногунмазмуне, ки дар кўњњо, 
харсангњо, сангњои болои ќабрњо, хишту де-
ворњо канда шудаанд.

Кашѓар   дар ќадим яке аз ноњияњои ориёї ва пасон тољи-
кон буд. Баъд туркон онро гирифтанд ва њоло 
уйѓурњо зиндагї доранд. Вожаи «Кошѓар» ба 
забони ќадими сакохутанї баѓали кўњро ифода 
мекунад.

Кидориён  номи сулолаи подшоњон аст.

Колбад  ќолаб, устухонљусса.

Корез  канали зеризаминї.

Кумед  номи ќабилаи ориёист, ки дар ќадим дар во-
дии Њисор то Рашт мезистанд ва ба чорво-
дорї машѓул буданд. Дар замони њуљуми 
Искандари Маќдунї дар ноњияи Душанбе 
ба лашкари маќдунињо борњо шикаст дода-
анд. Номи Кофарнињон шакли харобшудаи 
Кумедиён мебошад, маънояш кўњ аст, марду-
мони кўњистонї.

Куркат  шањри ѓорњо, курњо, ѓори уфуќї, номи дењањои 
Курговади Дарвоз ва Курёнтеи Яѓноб аз њамин 
решаанд.

Кушониён  номи хонадон аст, ки аз исми саравлод – 
Кушон сарчашма мегирад.

Лангар  истгоњ, бошишгоњ, ќароргоњ.

Мадчо  манотиќе, ки замини миёнаљойро ифода 
мекунад.

Маздаясно  вожаи авестої аст. Калима аз ду бахш: маз-
до ба маънои доно, яъне Худои доно, њама-
дони ягона ва ясно бошад, ба маънои ситоиш 
омадааст. Вожаи маздаясно маънои ситоиши 
Худованди ягонаи њамадонро ифода мекунад.

Маъбади оташ  бинои махсусе аст, ки дар мењроби он оташи 
муќаддас месўзад. Оташ дар ойини Зардушт 
ќибла, нишоне ба сўйи Худованд аст. Оташ 
рамзи рўшної, нури Худованд, нури илоњї, нури 
зиндагии худоофарида дар Замин мебошад.

Ман  ченаки вазн дар замони ќадим, баробари 418 г.

Мовароуннањр  номи арабии Варорўд, Варазрўд аст. Маънояш 
замини байни ду рўд – Ому ва Сирро гуфтаанд.

Мубад  муллои зардуштї.

Муѓ  диндори ойини маздаясно.

Нахчирпат  сардори пардиз, боѓи шикоргоњ. Шоњон љойи 
махсус барои шикор доштанд ва он аз тара-
фи њукумат назорат мешуд ва њељ кас ба ѓайри 
шоњ дар он шикор карданро њаќ надошт.

Об  рўди бузург дар Сибир.

Озаргушнасп  номи маъбади оташ дар Шизи Эрон.

Озарфаранбаѓ  номи оташи мубадон.

Ориён вайљ  номи аввалин ватани Ориёњо, маънояш вата-
ни пањновар. Дар ќадим ба Ориён вайљ њав-
заи миёнаи рўди Ому ворид буд ва марказаш 
дар Ќубодиён – маъбади рўди Вахш шуморида 
мешуд.

Отурвон, атарбон  посбонон, нигоњдорони оташи муќаддас

Порс (Форс)  номи вилоят дар Ориёи Ѓарбї. Аз ин сар-
замин ду сулолаи шоњони ориёї-тољикї: 
Њахоманишиён ва Сосониён баромадаанд.

Саблон  кўње буд, ки дар болои он Пайѓамбар Зардушт 
дањ сол тоату ибодат намуд ва паёмњои 
Худовандро гирд овард.

Сарандеб  љазираи Сейлон аст.

Синд  њоло Ќандањор дар Афѓонистон, Њинд.

Соруш, Суруш  фариштаи сари пули чинвод (сирот) аст.

Суѓд  номи яке аз вилоятњои ќадими ориёї–тољикї 
мебошад. Дар ќадим мафњуми Суѓд ња-
маи ноњияњои водии рўдњои Сир, Зарафшон 
ва Ќашќадарёро ифода мекард. Дар ибти-
дои асрњои миёна мафњуми Суѓд танњо водии 
Зарафшон ва Ќашќадарёро фаро мегирифт. 
Маънояш равшан, пок мебошад. Дар «Авесто» 
Гава Суѓда ватани Говмард мебошад. Гўё 
Худованд аввалин намояндаи њайвонњо – 
Говмардро ин љо офаридааст.

Таврот  китоби мазњабии оини Мусо.

Тайсафун  маркази давлати Сосониён, Ашкониён.

Танбар  устухондон, тобут.

Тахористон  ин ном дар асрњои III–IV милод бар ивази 
Бохтар пайдо мешавад, зеро ќабоили њам ро-
њи сулолаи кушонї (юљињо) омада, худро то-
хар мегуфтанд. Номи тохарро забоншиносон 

сар са фед маънидод кардаанд. Тахорињо ќа-
боили ориёї буданд ва Кушониён аз онњо 
баромадаанд.

Тољикзамин  истилоњи нав буда, муаллиф онро дар ивази 
Эронзамин нисбат ба мулкњои гузаштаи тољик 
пешнињод кардааст, ки имрўз дар Афѓонистон, 
Чин, Ќирѓизистон, Ќазоќистон, Туркманистон 
ва Ўзбекистан вориданд.

Тољикзамини Ѓарбї – Эрони кунунї дар назар аст, зеро этнони-
ми тољиќ номи њамаи форсзабонони дунё ме-
бошад, агарчи Хуросон, Систон таърихан ба 
Ориёи Шарќї тааллуќ доранд, аммо ѓайр аз 
замони Сомониён, дар тўли њазорањои дигар 
махсусан аз замони Њахоманишњо то истилои 
араб ба давлатњои Ориёи Ѓарбї ворид буданд. 
Аз њамин сабаб, мо онњоро ба Ориёи Ѓарбї до-
хил намудем.

Тољикзамини Шарќї – забоншиносон забонњои ориёиро (эрони-
ро) ба Шарќї ва Ѓарбї људо намудаанд. Ба 
гурўњи забонњои шарќї: бохтарї, хоразмї, 
суѓдї, паштуї ва сако-хутанї дохил мешаванд. 
Азбаски баъзе фарќњои фарњангї дар тамадду-
ни моддии ориёињо ва тољикони шарќї нисбат 
ба ѓарбї мушоњида мешаванд, мо низ Ориён–
Тољикзаминро ба Шарќї ва Ѓарбї таќсим на-
мудем. Ориёзамин, Тољикзамин, Эронзамин 
мафњуми этникї мебошад. Этноними тољик 
ба њамаи форсзабонњо, даризабонон, балуљњо, 
курдњо ва паштунњо тааллуќ дорад.

Тур  номи тотемавии њамаи ориёињои чорводор буд. 
Тур – писари Фаридун.

Турон  номи ноњияњое, ки дар онњо сањронишино-
ни кўчї – ориёї зиндагонї мекарданд. Тур аз 
номи гови зоти тур гирифта шуда, маънояш 
далер аст.

Фар  нишонаи зиндагї, рўшної дар ойини 
маздаясно.

Фарвардин  моњи аввали соли ориёї-тољикї, моњи равшан.

Фарвартик  маќбара, мазор, дахма.

Фарѓона  яке аз вилоятњои ќадими ориёнишин-тољик-
нишин аст. Номи вай дар «Авесто» ба шакли 
Паракана, яъне ноњияи гўша, канора ёд меша-
вад. Дар адабиёти чиноии асрњои III–II п.м. 
бо номи Даван ёд мешавад. Вожаи «даван» 
бо номи аспњои даванди он алоќаманд мебо-
шад. Дар арафаи истилои турку араб Фарѓона 
шоњигарии алоњида буд. Маркази он Охшикат 
баъдан Ахсикаш номида шуда, шоњи он унво-
ни ихшидро дошт.

Фарсанг  масофаи чашмрас баробар ба 5760 м.

Фулизот маъданњо.

Хваб  сарвар.

Хиён  номи ќабилаи ориёї, кўчї.

Хурд Авесто  китоби мухтасар аз «Авесто».

Хутан, Турфон номи вилоятњои ќадими ориёнишин, имрўз 
Син сизяни Чин.

Хушатр  вилоят, сарвар.

Хушатрпат  сарвари вилоят, сатрап.

Њазорпат  дастаи бемаргон, сарвари дастаи бемаргон.

Њаро  номи кўњи муќаддас дар «Авесто», њоло кўњњои 
Њинду Помир–Њимолой.

Њафр  ковишњои бостоншиносї.

Чирик  дастаи фидоиён, горди шоњї.

Чопар  пайк, хабаррасон.

Чопархона  мењмонхона,  корвонсарой  дар  замони  
Њахоманишињо.

Чоч  номи яке аз вилоятњои ќадими ориёни-
шин-тољикон мебошад. Маънои он чандон 
равшан нест. Ваќте ки арабњо омаданд, онро 
забт намуданд, ба љойи Чоч – Шош гуфтанд. 

Дар асрњои XIV–XV ба љойи Шош – Чоч номи 
шањри Тошканд пайдо мешавад.

Шањристон  шањр. Дар ќадим шањри тољикон–эрониён ба 
диж – љойи нишасти шоњ, шањристон – љойи 
нишасти шањриён ва шањри беруна таќсим ме-
шуд. Шањри беруна ё работ бахши нави берун 
аз девори шањр пайдошударо мегуфтанд.

Шиман  номи ќадими Њисор буда, маънояш баландї 
аст.

Эллинї  тамаддуни омезишёфтаи ориёињо бо юнониён.

Этногенез  вожаи юнонї буда, аз ду бахш: этнос – халќ ва 
генез – пайдоишро ифода мекунад. Яъне илм 
дар бораи пайдоиши халќњо аст.

Этнография  вожаи юнонї буда, аз ду бахш: этнос – халќ, 
графия – омўхтан, навиштанро ифода мекунад. 
Этно графия – мар думшиносї, илм дар бораи 
омўзиши халќњо мебошад.

Ясно  бахши китоби «Авесто» аст.

